
ᐊᓪᓚᑦᑎ  

ᐊᓪᓚᑦᑎᐅᑉ ᐃᑲᔪᖅᑎᐊ 
ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 
ᓲᓴᓐ ᑰᐸ 

ᐃᖅᓱᒃᑎ 
ᓴᐃᒪᓂᖅ ᕿᓚᕝᕙᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᖃᓗᐃᑦ, ᓄᓇᕗᑦ 
ᕿᑎᖅᑰ, ᒫᑦᓯ 26, 2009 

ᒪᓕᒐᓕᐅᖅᑏᑦ ᐅᐸᒃᑐᑦ: 
ᓯᕗᓕᖅᑎ ᐄᕙ ᐋᕆᐊᒃ, ᐅᖃᖅᑎ ᔭᐃᒥᓯ ᐋᕆᐊᒃ, 
ᔭᐃᒥᓯ ᐊᕐᕚᕐᓗᒃ, ᒨᓯᓯ ᐊᐅᐸᓗᒃᑐᖅ, ᐊᖓᔪᖅᑳᖅ 
ᑕᒑᖅ ᑰᓕ, ᕌᓐ ᐃᐊᓕᐊᑦ, ᐋᑕᒥ ᖁᒻᒧᐊᑦᑐᖅ, 
ᐊᖓᔪᖅᑳᖅ ᓗᐊᓐ ᑯᓱᒐᖅ, ᔮᓐ ᓂᓐᖓᖅ, ᔮᓂ 
ᓂᖏᐅᖓᓐ, ᐹᓪ ᐅᑲᓕᖅ, ᐃᓄᒃ ᐸᐅᓗᓯ, 
ᐊᖓᔪᖅᑳᖅ ᑮᑦ ᐲᑕᓴᓐ, ᐋᓚᓐ ᕋᒻᐴᑦ, ᕗᕆᑦ ᓯᐊᓪ, 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ, ᐊᖓᔪᖅᑳᖅ ᓗᐃ 
ᑕᐹᖅᔪᒃ, ᐊᖓᔪᖅᑳᖅ ᐲᑕ ᑕᑉᑑᓇ, ᐊᖓᔪᖅᑳᖅ 
ᕼᐊᓐᑐ ᑐᑐ. 
 
ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ (ᐊᖓᔪᖅᑳᖅ ᔭᐃᒥᓯ ᐋᕆᐊᒃ): ᒫᓐᓇ 
ᑕᐃᒪ ᐱᒋᐊᓚᐅᓐᖏᓐᓂᑦᑎᓐᓂ ᐊᐱᕆᔪᒪᓪᓗᒍ ᒥᔅᑕ 
ᑕᑉᑑᓇ ᑐᒃᓯᐊᕐᓂᒃᑯᑦ ᐱᒋᐊᖅᑎᑦᑎᔪᓐᓇᕐᒪᖔᖅ. 
ᒥᔅᑕ ᑕᑉᑑᓇ. 
 
>>ᑐᒃᓯᐊᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑕᑉᑑᓇ. ᐅᓐᓄᓴᒃᑯᑦ, 
ᓯᕗᓕᖅᑎ, ᒥᓂᔅᑕᐃᑦ, ᒪᓕᒐᓕᐅᖅᑎᐅᖃᑎᒃᑲ, 
ᐊᒻᒪᑦᑕᐅᖅ ᓄᓇᕘᒥᐅᓕᒫᑦ, ᕿᑭᖅᑕᕐᔪᐊᕐᒥᐅᓪᓗ 
ᐱᓗᐊᖅᑐᒥᒃ. ᑲᑎᒪᔾᔪᑎᒃᓴᑦᑎᓐᓄᑦ ᐊᐃᑉᐹᓐᓄᑦ. 
ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᑐᑐ. 
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᖅᑦ ᐅᖃᐅᓯᖏᑦ 
 
ᐊᖓᔪᖅᑳᖅᑉ ᐅᖃᐅᓯᖓ 044 - 3(1): ᐹᑦᓯ 

ᐊᐅᓕᔾᔪᑦ ᑎᒃᑯᐊᖅᑕᐅᓂᖓ ᑲᓇᑕᒥ 
ᐃᒡᓗᓕᕆᓂᕐᒧᑦ ᓄᑖᖑᕆᐊᕆᓂᕐᒧᓪᓗ 
ᑲᑐᔾᔨᖃᑎᒌᒃᑯᑦ ᑲᑎᒪᔨᖏᓐᓄᑦ (ᑐᑐ) 

 
ᐊᖓᔪᖅᑳᖅ Hᐊᓐᑕ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᓪᓗᒥ ᓇᖏᖅᓯᕗᖓ 
ᐃᓕᓴᖅᓯᔪᒪᓂᓐᓄᑦ ᑎᒃᑯᐊᖅᑕᐅᓂᖓᓂᒃ ᐸᑦᓯ 
ᐊᐅᓕᔾᔪᑦ, ᐊᖓᔪᖅᑳᑉ ᑐᒡᓕᕆᓪᓗᓂᐅᒃ ᑖᓐᓇ 
ᓄᓇᕘᒥ ᐃᒡᓗᓕᕆᔨᕐᔪᐊᒃᑯᓐᓄᑦ,  
ᑲᑎᒪᔨᓄᑦ ᑲᑎᒪᔨᐅᖃᑎᒌᒃᖢᑎᒃ ᑲᓇᑕᒥᐅᓄᑦ  
ᐃᒡᓗᓕᕆᓂᕐᒧᑦ ᓄᑖᙳᕆᐊᖅᑎᑦᑎᓂᕐᒧᓪᓗ 
ᑲᑐᔾᔨᖃᑎᒌᓄᑦ. ᑖᒃᑯᐊ CHRA-ᑯᑦ ᑲᓇᑕᓕᒫᒥᐅᓄᑦ 
ᑮᓇᐅᔾᔭᒃᓴᕋᓱᒃᑎᐅᓇᑎᒃ ᑲᑐᔾᔨᖃᑎᒌᖑᕗᑦ 
ᐱᓕᕆᐊᖃᒻᒪᕆᒍᒪᓯᒪᓪᓗᑎᒃ ᐃᑲᔪᖅᑐᐃᓂᕐᒥᒃ 
ᓴᓐᖏᒃᑎᒋᐊᖅᑎᑦᑎᓂᕐᒥᒡᓗ ᑭᒃᑯᑐᐃᓐᓇᓄᑦ 
ᐊᑭᑐᓗᐊᓐᖏᑦᑐᓂᒡᓗ ᐃᒡᓗᖃᖅᑎᑦᑎᕙᖕᓂᕐᒥᑦ 
ᐱᓕᕆᓂᕆᔭᐅᔪᒥ. CHRA-ᑯᑦ 

ᐊᕐᕌᒍᑕᒫᖅᓯᐅᑎᖓᓐᓂ ᑲᑎᒪᓂᕆᓂᐊᖅᑕᖓᓂ 
ᑕᖅᑭᐅᓂᐊᖅᑐᒥ, ᑖᓐᓇ ᐹᑦᓯ 
ᓇᓗᓇᐃᖅᑕᐅᓪᓚᕆᒍᒫᖅᐳᖅ 
ᑭᒡᒐᖅᑐᐃᔨᑖᖑᓂᐊᓕᕐᓂᖓᓄᑦ ᐅᑭᐅᖅᑕᖅᑐᒥᒃ 
ᑭᒡᒐᖅᑐᐃᓗᓂ ᑖᒃᑯᓇᓂ ᑲᑎᒪᔨᓂ. 
 
ᐅᖃᖅᑏ, ᐃᓕᓴᕆᔪᒪᖕᒥᒐᒃᑯᑦᑕᐅᖅ ᐹᑦᓯ 
ᐱᓕᕆᓪᓚᕆᖃᑦᑕᖅᓯᒪᓂᖓᓄᑦ 
ᐃᒡᓗᖃᖅᑎᑦᑎᓂᕐᒧᑦ ᓄᓇᕘᒥ. ᐹᑦᓯ ᐱᓕᕆᐊᒥᓂᒃ 
ᐃᒡᓗᓕᕆᓂᕐᒥᒃ ᐱᓕᕆᓯᒋᐊᓚᐅᖅᓯᒪᔪᖅ 
ᐃᒡᓗᓕᕆᔨᓄᑦ ᑲᑎᒪᔨᐅᖃᑕᐅᓪᓗᓂ 
ᐃᓂᑖᓚᐅᓐᖏᓐᓂᕐᒥᓂ ᓄᓇᓕᖕᓂ ᐃᒡᓗᓕᕆᔨᓂ 
ᐊᕐᕕᐊᕐᒥ 1989-ᖑᑎᓪᓗᒍ. 
ᐱᓕᕆᐊᖃᖃᑦᑕᖅᓯᒪᔪᖅ ᐊᔾᔨᒌᓐᖏᕈᓘᔭᖅᑐᓂᒃ 
ᑐᑦᑕᕐᕕᒋᔭᐅᔪᒥ ᓄᓇᕘᒥ ᐃᒡᓗᓕᕆᔨᕐᔪᐊᒃᑯᓐᓂ, 
1999-ᒥᑦ ᑕᐃᒪᐃᓕᐅᓯᒋᐊᕐᓂᖅᖢᓂ.  
 
ᑕᒪᑐᒥᖓ ᑕᐃᒪᓐᖓᑦ ᐱᓕᕆᐊᖃᖅᐸᓪᓕᐊᓂᕐᒥᓂ, 
ᐹᑦᓯ ᐱᓕᕆᖃᑕᐅᖃᑦᑕᖅᓯᒪᒻᒪᕆᒃᐳᖅ 
ᐋᖅᑭᒃᓱᐃᕙᓪᓕᐊᓂᕐᒥᒃ ᐃᒡᓗᕐᔪᐊᑦ 
ᑕᐅᑦᑐᒃᓴᖏᓐᓂᒃ ᒪᓕᑦᑎᐊᖅᑐᓂᒃ ᐅᑭᐅᖅᑕᖅᑐᒥ 
ᐃᓅᓂᕐᒧᑦ ᓯᕗᓕᖅᑎᐅᖃᑦᑕᖅᓯᒪᓪᓗᓂᓗ 
ᐱᓇᔪᖕᓂᕐᒥᒃ ᐱᒋᐊᖅᑕᐅᓚᐅᖅᓯᒪᓐᖏᑦᑐᓂᒃ 
ᐋᖅᑭᒃᓯᒪᓕᕈᑕᐅᔪᓐᓇᖅᑐᓂᒃ ᑲᒪᒋᔭᖃᓕᕌᖓᒥ 
ᐆᒻᒪᖅᑯᑎᑐᓗᐊᓐᖏᓐᓂᕐᒥᒃ ᐊᖏᕐᕋᕆᔭᐅᕙᒃᑐᓂ 
ᐃᒡᓗᓕᕆᓂᕐᒧᓪᓗ ᐱᓕᕆᐊᖑᕙᒃᑐᓂ 
ᐃᒃᐱᒋᔭᖃᑦᑎᐊᖅᑐᓂᒃ ᐱᔭᐅᔭᕆᐊᖃᖅᐸᒃᑐᓄᑦ 
ᓄᓇᕘᒥᐅᓄᑦ.  
 
ᐅᖃᖅᑏ, ᖃᐅᔨᒪᑦᑎᐊᖅᑐᖓ ᐸᑦᓯ 
ᐊᔾᔨᖃᓐᖏᑦᑎᐊᖅᑐᒥᒃ ᑐᓂᓯᔪᓐᓇᖃᑦᑕᕐᓂᐊᕐᒪᑦ 
ᐅᑭᐅᖅᑕᖅᑐᒥ ᐃᒡᓗᓕᕆᓂᕐᒧᑦ 
ᓴᖅᑭᑎᑦᑎᕙᓪᓕᐊᓂᐅᕙᒃᑐᒥ ᐱᓕᕆᐊᕆᕙᒃᑕᖏᓐᓂ 
CHRA-ᑯᑦ. ᑲᑎᒪᔨᐅᖃᑕᐅᓂᕐᒥᓄᑦ ᑕᒪᑐᒧᖓ 
ᐱᒻᒪᕆᐊᓗᖕᒧᑦ ᑭᒡᒐᖅᑐᐃᔨᐅᓪᓗᓂ 
ᖃᐅᔨᓴᕐᓂᕐᒧᓪᓗ ᐱᓕᕆᖃᑎᒌᖕᓂᐅᕙᒃᑐᒧᑦ, ᐹᑦᓯ 
ᐃᓂᒦᓐᓂᐊᓕᕐᒥᔪᖅ ᐅᖃᐅᓯᖃᕈᓐᓇᖅᐸᒡᓗᓂ 
ᐃᓱᒪᒃᓴᖅᓯᐅᕈᑕᐅᑦᑎᐊᖅᓯᒪᔪᓄᑦ 
ᐊᑐᖅᑕᐅᓕᕈᓐᓇᖅᑐᓄᑦ ᐊᓯᖏᓐᓂᑦ 
ᐊᕕᒃᑐᖅᓯᒪᓂᐅᔪᓂᑦ ᑲᓇᑕᒥ ᐅᑭᐅᖅᑕᖅᑐᒧᓪᓗ 
ᐊᕕᒃᑐᖅᓯᒪᓂᐅᔪᓄᑦ, ᑕᐃᒪᐃᓕᐅᕐᓂᕐᒥᓄᑦ 
ᖃᐅᔨᒪᓂᖃᑦᑎᐊᖅᐸᒡᓗᓂ ᓄᓇᕘᒥᐅᑦ 
ᐱᕚᓪᓕᖅᑎᑕᐅᓂᐊᕐᓂᖏᓐᓂᒃ ᓴᓐᖏᕚᓪᓕᖅᑐᒥᒃ 
ᑐᑭᓯᐅᒪᓂᕐᒥᒃ ᐃᒡᓗᖃᖅᑎᑦᑎᓕᖅᐸᖕᓂᕐᒥ. 
ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒥᓂᔅᑕᐃᑦ 
ᐅᖃᐅᓯᖏᑦ. ᒥᓂᔅᑕ ᓯᐅᑦᓴᒃ. 
 
ᐊᖓᔪᖅᑳᖅᑉ ᐅᖃᐅᓯᖓ 045 - 3(1): 

ᐱᒋᐊᖅᑎᑕᐅᓂᖓ ᐅᑭᐅᖅᑕᖅᑐᒥ 
ᓯᕗᓕᖅᑏᑦ ᐃᓅᓯᕆᓯᒪᔭᖏᓐᓄᑦ ᐅᓂᒃᑳᖏᑦ 
(ᓯᐅᑦᓴᒃ) 

ᐊᖓᔪᖅᑳᖅ ᑖᓐᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᑕᕝᕙᓂ ᐊᕐᕌᒍᒥ ᐊᕐᕌᒍᓂᒃ 
ᖁᓕᓂᒃ ᓇᓪᓕᐅᓂᖅᓯᐅᓂᐊᕐᖓᑦ 
ᐱᙳᖅᑎᑕᐅᓂᒥᓂᖓ ᓄᓇᕗᑦ, ᑐᓴᖅᑎᑦᓯᒍᒪᔪᖓ 
ᒪᓕᒐᓕᐅᕐᕕᒻᒥ ᓴᖅᑭᖅᑕᐅᓂᐊᕐᖓᑕ 
ᖁᕕᐊᓇᒻᒪᕆᑦᑐᑦ ᐅᖃᓕᒫᒐᐃᑦ ᓴᓇᔭᐅᓯᒪᔪᑦ 
ᓄᓇᕗᒻᒥ. 
 
ᐅᖃᖅᑏ, ᓴᓇᔭᐅᓯᒪᔪᑦ ᐊᑯᓐᓂᖓᓂ 2005 ᐊᒻᒪᓗ 
2008, ᐃᓅᓯᖏᓐᓂᒃ ᐅᓂᑳᓕᐊᖑᓯᒪᔪᑦ 
ᐅᑭᐅᖅᑕᖅᑐᒥ ᓯᕗᓕᖅᑏᑦ ᑕᓪᓕᒪᐅᓕᖓᓪᓗᑎᒃ 
ᐅᖃᓕᒫᒐᐃᑦ ᓴᖅᑭᖅᑕᐅᓯᒪᔪᑦ ᓄᓇᕗᒻᒥ 
ᓯᓚᑦᑐᓴᕐᕕᒃᑯᓐᓄᑦ ᑲᑐᔾᔨᖃᑎᖃᖅᑐᑎᒃ ᓚᕚᓪ 
ᓯᓚᑦᑐᓴᕐᕕᔾᔪᐊᖓᓂᒃ ᑯᐸᐃᒃ ᓯᑎᒥ ᐊᒻᒪᓗ 
ᓄᓇᕗᑦ ᓯᕗᓂᒃᓴᕗᑦ ᐋᑐᕚᒥ. 
 
ᑖᒃᑯᓇᓂ ᐅᖃᓕᒫᒐᕐᓂ, ᑕᓪᓕᒪᑦ ᐃᓄᐃᑦ 
ᓯᕗᓕᖅᑏᑦ, ᐱᙳᖅᑎᑦᓯᖃᑕᐅᓯᒪᔪᑦ ᓄᓇᕗᒻᒥ, 
ᓂᕈᐊᖅᑕᐅᓚᐅᖅᓯᒪᔪᑦ ᐅᓂᒃᑳᖁᔭᓪᓗᑎᒃ 
ᐃᓅᓯᕆᓯᒪᔭᖏᓐᓂᒃ: ᐊᐃᑉ ᐅᒃᐱᒃ, ᔮᓐ ᐊᒪᕈᐊᓕᒃ, 
ᐹᓪ ᖁᐊᓴ, ᐲᑕ ᕗᕈᓴᓐ ᐃᑎᓐᓄᐊᖅ, ᐊᒻᒪᓗ 
ᒪᓕᒐᓕᐅᖅᑎᐅᖃᑎᕗᑦ, ᒪᓕᒐᓕᐅᖅᑎ ᑐᓄᓂᕐᒧᑦ, 
ᔭᐃᒥᓯ ᐊᕐᕚᕐᓗᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑏ, ᑖᒃᑯᐊ ᐃᓅᓯᖏᓐᓂᒃ ᐅᓂᒃᑳᓕᐅᕐᓂᕐᒧᑦ 
ᐱᓕᕆᐊᑦ ᐱᒋᐊᖅᑕᐅᓚᐅᖅᓯᒪᔪᑦ 1995-ᒥ 
ᐃᓕᓴᐃᔨᐅᑲᐃᓐᓇᖅᑐᖅ ᓗᐃ ᒪᑲᒻᐳ 
ᖃᐃᖅᑯᔨᓚᐅᖅᓯᒪᒻᒪᑦ ᐃᓅᒍᓐᓃᖅᓯᒪᓕᖅᑐᒥᒃ ᐊᐃᑉ 
ᐅᒃᐱᒻᒥᒃ ᐅᖃᓕᒪᒋᐊᖅᑐᖁᓪᓗᒍ ᐅᑭᐅᖅᑕᖅᑐᒥ 
ᑭᖑᓂᑎᓐᓂ ᐃᓕᓐᓂᐊᖅᑐᓂᒃ ᓯᓚᑦᑐᓴᕐᕕᑦᑎᓐᓂ 
ᐅᖃᐅᓯᓕᕆᓂᕐᒧᑦ ᐃᓕᖅᑯᓯᓕᕆᓂᕐᒧᓪᓗ 
ᐃᓕᓐᓂᐊᕈᑎᒥ. ᐊᐱᖅᓱᕐᓂᐅᕙᓚᐅᖅᑐᑦ, ᐊᓯᖏᓪᓗ 
ᐊᐱᖅᓱᕈᑎᒋᓯᒪᔭᖏᑦ ᓗᐃ ᒪᑲᒻᐳ, ᓯᕗᓪᓕᖅᐹᒥᒃ 
ᐅᖃᓕᒫᒐᓕᐅᕈᑕᐅᓕᓚᐅᖅᓯᒪᔪᑦ, ᐊᑎᖃᖅᑐᑎᒃ 
“ᐅᖃᓲᕗᑦ ᐃᓅᓕᓯᒪᓂᕐᒥᒃ.” 
 

ᑐᒡᓕᕆᓚᐅᖅᑕᖓ ᐅᖃᓕᒫᒐᐃᑦ ᔮᓐ ᐊᒪᕈᐊᓕᐅᑉ 
ᐊᓯᔾᔨᖅᓯᓂᖅ ᑕᐅᑦᑐᖓᓂᒃ ᑲᓇᑕᐅᑉ. 
ᐅᖃᓕᒪᓂᖓᒍᑦ ᐃᓅᓯᖓᓂᓪᓗ ᐅᓂᒃᑳᖓᒍᑦ, 
ᖃᐅᔨᒍᓐᓇᖅᑐᒍᑦ ᐊᖅᑯᓵᓚᐅᖅᑕᖏᓐᓂᒃ ᐃᓄᐃᑦ 
ᓅᑉᐸᓪᓕᐊᓕᖅᑎᓪᓗᒋᑦ ᑎᒍᒥᐊᖅᑕᐅᓂᕐᒧᑦ 
ᒐᕙᒪᓄᑦ ᐊᑕᖏᖅᑐᒥᒃ 
ᑲᓇᑕᒥᐅᑕᐅᖃᑕᐅᓕᕐᓂᖏᓐᓄᑦ ᐊᔾᔨᒌᑦᓴᐃᓐᓇᕐᒥᒃ 
ᐃᓕᓴᕆᔭᐅᓯᒪᓂᖃᓕᖅᑐᑎᒃ ᑲᓇᑕᒥᐅᑕᓕᒫᖅᑎᑐᑦ. 
 

ᐊᖓᔪᖅᑳᕆᔭᐅᓪᓗᓂ ᐋᔩᖅᑎᓄᑦ ᑐᓐᖓᐅᕕᒃᑯᓐᓄᑦ 
ᓄᓇᕗᒻᒥ, ᐹᓪ ᖁᐊᓴ ᖃᐅᔨᒪᓕᓚᐅᖅᑐᖅ ᑲᓇᑕᒥ 
ᒪᓕᒐᓕᕆᓂᕐᒨᖓᔪᓂᒃ ᓄᓇᖃᖅᑳᖅᑐᒥᓃᑦ 
ᐱᔪᓐᓇᐅᑎᖏᓐᓂᒃ ᐃᓅᓯᖓᓗ 
ᐊᖅᑯᓵᖏᓐᓇᖅᓯᒪᕗᖅ ᐊᔪᓐᓇᖅᑐᓂᒃ 
ᐱᖁᔭᓕᐅᕐᐸᓪᓕᐊᓂᕐᒧᑦ ᐊᒻᒪᓗ ᐃᓄᐃᑦ ᓄᓇᓕᓐᓂ 
ᐃᓅᓯᖏᓐᓂᒃ. ᐅᖃᓕᒫᒐᖓ ᐊᑎᖃᖅᑐᖅ 
ᖃᐅᔨᒪᒋᐊᖃᖅᑐᒍᑦ ᑭᓇᒃᑰᓂᑦᑎᓐᓂᒃ. 
 

ᑐᓴᕈᒥᓇᑦᓯᐊᖅᑐᓂ ᐅᖃᖃᑎᒌᓐᓂᖏᒃ ᐱᐊ 
ᐃᐊᓕᐊᑦ ᑐᕉᑕᐅ ᐊᒻᒪᓗ ᐲᑕ ᐃᑎᓐᓄᐊᖅ 
ᖃᐃᖅᑐᒦᑦᑐᑎᒃ ᓯᑕᒪᖓᓐᓂᒃ 
ᐅᖃᓕᒫᒐᓕᐅᕈᑕᐅᓯᒪᔪᖅ, ᐃᔅᑭᒨᒥᒃ 
ᐅᖃᓕᒫᕆᐅᖅᓴᑎᑦᓯᓂᖅ. ᐅᖃᓕᒫᕈᓐᓇᖅᑕᕗᑦ 
ᑲᓇᑕᒥ ᓯᕗᓪᓕᖅᐹᖑᓪᓗᓂ ᐃᓄᒃ 
ᒪᓕᒐᓕᐅᕐᕕᔾᔪᐊᒥ ᑭᒡᒐᖅᑐᐃᔨᕈᖅᓯᒪᔪᖅ 
ᐃᓅᓯᖓᓂᒃ ᐱᒋᐊᖅᑐᓂ ᐃᔅᑭᒨᓂᒃ 
ᖃᐅᔨᓴᕈᑎᖃᕐᓂᖅ ᑎᑭᐅᑎᓪᓗᒍ 
ᐱᓐᖑᖅᑎᑕᐅᓂᖓᓄᑦ ᓄᓇᕗᑦ. 
 

ᑕᓪᓕᒪᖓᑦ, ᔭᐃᒥᓯ ᐊᕐᕚᕐᓘᑉ ᑕᑯᔪᒪᔭᒃᑲ, 
ᖃᐅᔨᒍᑕᐅᒍᓐᓇᖅᑐᑦ ᐃᓚᐅᖃᑕᐅᓯᒪᓂᖏᓐᓂᒃ 
ᐃᓄᐃᑦ ᓂᕈᐊᖅᑕᐅᓯᒪᔪᑦ ᐊᕕᑦᑐᖅᓯᒪᓂᐅᔪᓂ 
ᒐᕙᒪᓕᕆᓂᕐᒧᑦ ᑐᕌᒐᖃᕐᓂᖏᓪᓗ 
ᐊᕕᑦᑐᖅᓯᒪᓂᐅᔪᒥᒃ ᓄᓇᕗᒻᒥ. ᑖᓐᓇ ᐅᖃᓕᒫᒐᖅ 
ᓴᓇᔭᐅᓯᒪᒻᒥᔪᖅ ᐊᐱᖅᓱᖅᑕᐅᖃᑦᑕᖅᑐᓂ 
ᐃᓕᓐᓂᐊᖅᑎᓄᑦ ᓯᓚᑦᑐᓴᕐᕕᒻᒥ ᐅᖃᐅᓯᓕᕆᓂᕐᒧᑦ 
ᐃᓕᖅᑯᓯᓕᕆᓂᕐᒧᓪᓗ ᐃᓕᓐᓂᐊᕈᑎᖓᓂ 
ᐃᖃᓗᓐᓂ. 
 

ᐅᖓᑖᓄᑦ ᐊᑐᓂᑦ ᐅᓂᒃᑳᓕᐊᖑᓯᒪᔪᑦ, ᐅᖃᖅᑏ, 
ᐱᒻᒪᕆᐅᕗᖅ ᐃᓱᒪᒋᔭᖃᕆᐊᖃᕐᓂᖅ ᐅᖃᓕᒫᒐᕐᓂᒃ 
ᐊᑕᖏᕐᓗᒋᑦ ᖃᐅᔨᓴᕈᑕᐅᓯᒪᓂᖏᓐᓂᒃ 
ᐃᑲᔪᕐᓂᕆᓯᒪᔭᖏᑎᒍᑦ ᓄᓇᕗᒻᒥ ᐃᓄᐃᑦ 
ᐋᖅᑭᑦᓱᖅᑕᐅᕙᓪᓕᐊᓂᖓᓄᑦ ᑲᓇᑕ 
ᐋᖅᑭᑦᓱᖅᑕᐅᕙᓪᓕᐊᓯᒪᓂᖏᓐᓂᓪᓗ ᒐᕙᒪᒃᑯᓐᓂ 
ᐋᖅᑭᐅᒪᓂᐅᔪᑦ ᐅᑭᐅᖅᑕᖅᑐᒥ. 
 

ᐅᖃᖅᑏ, ᐱᒻᒪᕆᐅᒋᕗᖅ ᐃᓕᓴᖅᓯᒋᐊᖃᕐᓂᖅ 
ᐱᓕᕆᐊᖑᓯᒪᔪᓂᒃ ᓄᓇᕗᑦ  

ᓯᓚᑦᑐᖅᓴᕐᕕᒻᒥ ᐅᖃᐅᓯᓕᕆᓂᕐᒧᑦ 
ᐃᓕᖅᑯᓯᓕᕆᓂᕐᒧᓪᓗ ᐃᓕᓐᓂᐊᖅᑎᓂᒃ 
ᐊᑦᓱᕉᑎᖃᖅᓯᒪᓂᖏᓐᓄᑦ ᓇᕿᑦᑕᐃᕙᑦᑐᑎᒃ 
ᐊᐱᖅᓱᖅᑕᒥᓂᐅᔪᓂᒃ ᑐᑭᓕᐅᕆᓪᓗᑎᓪᓗ 
ᐅᖃᓕᒫᒐᕐᓂᒃ ᐃᓄᒃᑎᑑᓕᖅᑎᑕᐅᓪᓗᑎᒃ. 
ᖁᔭᓐᓇᒦᕐᒥᔭᕗᑦ ᐃᓕᓐᓂᐊᕐᓂᓕᕆᔨᒃᑯᑦ, 
ᐃᓕᖅᑯᓯᓕᕆᔨᒃᑯᑦ, ᐃᓅᓯᓕᕆᓂᕐᒧᑦ 
ᖃᐅᔨᓴᖅᑐᓕᕆᓂᖅ ᐃᓅᓯᓕᕆᓂᕐᒧᓪᓗ 
ᖃᐅᔨᓴᕐᓂᕐᒧᑦ ᑲᑎᒪᔨᖏᑦ ᑲᓇᑕᒥ. ᑖᓐᓇ 
ᐱᓕᕆᐊᖅ ᑲᔪᓯᒍᓐᓇᕋᔭᓚᐅᙱᑦᑐᖅ 
ᐃᑲᔪᕐᓂᓐᖏᑉᐸᑕ. 
 
ᐅᖃᐅᑎᒋᐊᖅᑕᒃᑲ ᐃᓕᒃᑲᓐᓂᕈᒪᔪᑦ ᐅᖃᓕᒫᒐᐃᑦ 
ᒥᑦᓵᓄᑦ ᖃᐃᖁᓪᓗᒋᑦ ᓴᖅᑭᖅᑕᐅᓕᖅᑲᑕ. 
ᐅᖃᓕᒫᕈᒪᔪᐃᑦ, ᐅᖃᖅᑏ, ᐅᖃᓕᒫᒐᐃᑦ 
ᐊᑐᐃᓐᓇᐅᔪᑦ ᖃᓪᓗᓈᑎᑐᑦ ᐃᓄᑦᑎᑐᓪᓗ, 
ᓂᐅᕕᖅᑕᐅᒍᓐᓇᖅᑐᑦ ᓄᓇᕗᑦ ᓯᓚᑦᑐᓴᕐᕕᒻᒥ 
ᐅᖃᓕᒫᒐᕐᓂᓪᓗ ᓂᐅᕕᕐᕕᓐᓂᒃ ᐅᑭᐅᖅᑕᖅᑐᒥ. 
 
ᐅᖃᖅᑏ, ᖁᕕᐊᓲᑎᒋᔭᐅᖁᓪᓗᒍ ᐊᕐᕌᒍᓂᒃ 
ᖁᓕᓂᒃ ᓇᓪᓕᐅᓂᖅᓯᐅᕈᑕᐅᓂᖓ 
ᐱᙳᖅᑎᑕᐅᓯᒪᓂᖓᓄᑦ ᓄᓇᕗᑦ, 
ᓴᖅᑭᖅᓯᓂᐊᖅᑐᒍᑦ ᐅᖃᓕᒫᒐᕐᓂᒃ ᐊᐃᐳᕈ 1, 
2009 ᐃᓯᕐᕕᖓᓂ ᓯᓚᑦᑐᓴᕐᕕᒻᒥ ᓄᓇᑦᑕ 
ᐃᓕᓴᕕᖓᓂ, ᑕᒫᓂ ᐃᖃᓗᓐᓂ. ᐊᐃᐳᕈ 3, 
ᑕᐃᒫᑦᓴᐃᓐᓇᖅ ᓴᖅᑭᖅᓯᓛᕐᒥᔪᒍᑦ 
ᒪᓕᒐᓕᐅᕐᕕᔾᔪᐊᒥ ᐋᑐᕚᒥ. 
 
ᓄᓇᕗᑦ ᐊᕐᕌᒍᖃᓕᖅᑎᓪᓗᒍ ᖁᓕᓂᒃ, 
ᐃᓅᓯᖏᓐᓂᒃ ᐅᓂᑳᓕᐊᖑᓯᒪᔪᑦ ᐅᑭᐅᖅᑕᖅᑐᒥ 
ᓯᕗᓕᖅᑏᑦ ᐅᖃᓕᒫᒐᐃᑦ ᐱᒻᒪᕆᐅᓪᓗᑎᒃ 
ᐃᖅᑲᐃᑎᑦᓯᒋᐊᕈᑎᐅᔪᑦ ᓇᒦᑦᓯᒪᓂᑦᑎᓐᓂᒃ, 
ᑕᐃᒃᑯᐊᓗ ᓯᕗᓕᕆᓯᒪᔭᕗᑦ ᐅᕙᑦᑎᓐᓄᑦ ᓇᒧᑦ 
ᑐᕌᖁᔨᓐᓂᕐᒪᖔᑕ. ᑕᐅᖃᖅᑏ, ᑖᒃᑯᐊ ᐅᓂᒃᑳᓕᐊᑦ 
ᐅᖃᐅᓯᐅᖃᑦᑕᓂᐊᖅᑐᑦ ᐊᕐᕌᒍᕋᓵᓗᓐᓂᒃ. 
ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒥᓂᔅᑕᐃᑦ 
ᐅᖃᐅᓯᖏᑦ. ᐊᓐᓄᕌᖃᑎᒐ, ᒥᓂᔅᑕ ᑕᐹᖅᔪᒃ. 
 
 
 
 
 
 
 

ᐊᖓᔪᖅᑳᖅᑉ ᐅᖃᐅᓯᖓ 046 - 3(1): ᓄᑖᑦ 
ᓴᓇᓂᐅᔪᒧᑦ ᐃᖅᑲᓇᐃᔮᓄᑦ ᕿᒥᕐᕈᐊᒐᕋᓛᑦ 
(ᑕᐹᖅᔪᒃ) 

ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᖔᓯᑦ, 
ᐊᓐᓄᕌᖃᑏᒃ, ᐅᖃᖅᑎᑦᑎᔩ. ᒪᒥᐊᓇᖅ. 
ᐅᖃᖅᑎᑦᑎᔩ, ᐅᓪᓗᒥ ᓇᖏᖅᓯᔾᔪᑎᒋᒻᒥᔭᕋ ᑖᒃᑯᐊ 
ᓂᕈᐊᖅᑕᐅᖃᑎᒋᓯᒪᔭᒃᑲ ᑐᓴᐅᒪᖁᓪᓗᒋᑦ 
ᑕᒪᒃᑯᓂᖓ ᕿᒥᕐᕈᐊᒐᓛᓐᓂᒃ ᓇᓗᓇᐃᖅᓯᒪᔪᓂᒃ 
ᐃᓕᓐᓂᐊᖅᑐᓕᕆᔨᒃᑯᓐᓂᑦ ᐋᖅᑭᒃᑕᕕᓂᕐᓂᒃ. 
ᐃᖅᑲᓇᐃᔮᖑᕙᑦᑐᑦ ᐱᔾᔪᑎᒋᓪᓗᒋᑦ ᓇᓗᓇᐃᖅᓯᔪᑦ 
ᑕᒫᓂ ᓄᓇᕘᒥᑦ. ᐅᖃᖅᑎᑦᑎᔩ, ᓴᖅᑭᓐᓂᐊᖅᑕᕗᑦ 
ᐊᑲᐅᓈᑦᑎᐊᒻᒪᕆᒻᒪᑕᐃᓛᒃ ᑕᐃᑲᓂ 
ᐃᓕᓐᓂᐊᕐᕕᒃᑖᖅᑐᖃᕐᓂᐊᓕᖅᑎᓪᓗᒍ 
ᑲᖏᖅᖠᓂᕐᒧᑦ ᑕᒪᒃᑯᓂᖓ ᐃᖅᑲᓇᐃᔮᔅᓴᓄᑦ 
ᑐᕌᖓᔪᒥᒃ.  
 
ᑖᒃᑯᐊ ᖁᓕᐅᔪᑦ ᐅᖃᓕᒫᒐᕋᓛᑦ 
ᓇᓗᓇᐃᖅᓯᓯᒪᒻᒪᑕ 
ᐃᖅᑲᓇᐃᔭᖅᑕᐅᓂᖅᐹᖑᕙᑦᑐᓂᒃ ᑕᒫᓂ ᓄᓇᕘᒥᑦ; 
ᕿᔪᓕᕆᓂᖅ, ᓂᖅᖠᐅᕐᓂᖅ, ᐅᐊᔭᓕᕆᓂᖅ, 
ᑕᒪᒃᑯᓄᖓ ᐅᖁᒪᐃᑦᑐᓄᑦ ᓄᓇᓯᐅᑎᓄᑦ 
ᐊᐅᓚᐅᓯᕆᔨᐅᓲᑦ, ᑐᓱᒌᓐᓇᐅᔭᖅᐸᒃᑕᕋ 
ᐊᐅᓚᑦᑎᔪᓐᓇᕐᓂᖅ ᐅᖁᒪᐃᑦᑐᓄᑦ, 
ᑕᐃᒪᓐᓇᐃᑦᑐᓐᖑᓚᐅᖅᓯᒪᖏᓐᓇᒪᕼᐋᖕ, ᐊᒻᒪᓗ 
ᑕᒪᒃᑯᐊ ᐃᒡᓗᓕᕆᓂᕐᒧᑦ ᓴᓇᔩᑦ, ᐊᒻᒪ 
ᐊᐅᓚᐅᓯᕆᓂᕐᒧᑦ ᐃᒐᒧᓪᓗ ᐃᒪᕐᒨᖅᑐᓄᑦ, 
ᑕᒪᒃᑯᐊᓗ ᓱᓪᓗᓕᕆᓂᕐᒧᑦ ᓂᐱᐅᓯᖅᓱᐃᓂᕐᒧᓪᓗ. 
 
ᑖᒃᑯᐊ ᓇᓗᓇᐃᖅᓯᒪᓪᓗᑎᒃ ᓴᖅᑭᓐᓂᐊᕋᒃᑭᑦ 
ᐅᖃᖅᑎᑦᑎᔩ. ᐊᒻᒪᓗ ᐊᐅᓚᖅᑎᑕᐅᓂᐊᕆᓪᓗᑎᒃ 
ᐃᓕᓐᓂᐊᕐᕕᓕᒫᓄᑦ ᐊᒻᒪ ᓂᖃᐃᓱᕐᕕᐅᕙᑦᑐᓄᑦ 
ᐊᒻᒪᓗ ᐃᖅᑲᓇᐃᔭᖅᓴᖅᓯᐅᕝᕕᓐᓄᑦ, 
ᐃᑲᔪᕈᓐᓇᖁᓪᓗᒋᑦ ᓄᓇᕘᒥᐅᓂᒃ ᖃᓄᐃᑦᑐᒥᒃ 
ᐃᖅᑲᓇᐃᔮᖃᕈᒪᓇᔭᕐᒪᖔᕐᒥᓂᒃ 
ᓯᕗᓂᕆᓂᐊᖅᑕᒥᓂᒃ ᐊᒻᒪᓗ ᖃᓄᖅ 
ᐃᓕᓐᓂᐊᖃᑕᐅᔪᓐᓇᕋᔭᕐᒪᖔᑦ ᐃᖅᑲᓇᐃᔮᒧᑦ 
ᑐᕌᖓᔪᓂᒃ.  
 
ᖃᐅᔨᒪᑦᑎᐊᕋᑦᑕᐃᓛᒃ ᑕᒪᒃᑯᓂᖓ 
ᐱᑕᖃᕆᐊᖃᒻᒪᕆᒻᒪᑦ ᐃᓕᓯᒪᑦᑎᐊᖅᑐᓂᒃ 
ᓄᓇᒋᔭᑦᑎᓐᓂ, ᐱᓗᐊᓐᖑᐊᖅᑐᒥ ᑕᒫᓂ ᓄᓇᕘᒥᑦ. 
ᓄᓇᕘᒥᐅᑦ ᑕᒪᒃᑯᓂᖓ ᒫᓐᓇ 
ᐃᓕᓐᓂᐊᖅᑎᑕᐅᔪᓐᓇᕐᓂᐊᖅᑐᐋᓐᓅᓕᕐᒪᑕ 
ᑕᒪᒃᑯᓄᖓ ᐃᖅᑲᓇᐃᔮᒧᑦ ᑮᓇᐅᔭᒧᓪᓗ 
ᐊᓐᓇᐅᒪᓇᓱᐊᕐᓂᕐᒧᑦ ᐱᖃᑕᐅᔪᓐᓇᖅᓯᑦᑎᐊᕐᓗᑎᒃ. 
ᐃᓄᐃᑦ ᓇᖕᒥᓂᖅ ᒪᑭᑕᔪᓐᓇᖅᓯᖁᓪᓗᒋᑦ 
ᐊᐅᓚᔪᓐᓇᖅᓯᖁᓪᓗᒋᑦ. ᒐᕙᒪᒃᑯᑦ 
ᓴᖅᑮᔭᕆᐊᖃᓲᖑᒻᒪᑕᐃᓛᒃ ᓴᖅᔭᕆᐊᖃᕐᒪᑕ ᓱᓇᒥᒃ  

ᒪᓂᒪᔪᖅᑕᖃᕐᒪᖔᑦ ᐃᓕᓐᓂᐊᖅᑕᐅᔪᓐᓇᖅᑐᓂᒃ 
ᐃᖅᑲᓇᐃᔮᒧᑦ ᑐᕌᖓᔪᓂᒃ, ᑖᒃᑯᐊᓗ ᓲᕐᓗ  
ᐃᓱᒪᒃᓴᖅᓯᐅᑦᑎᐊᕈᓐᓇᖁᓪᓗᒋᑦ ᖃᓄᐃᑦᑐᒥᒃ 
ᐱᓕᕆᓛᕈᒪᒻᒪᖔᕐᒥᓂᒃ. ᐅᖃᓕᒪᕋᖓᓛᑦ 
ᓇᓗᓇᐃᓇᐃᕐᓂᐊᖅᑕᕗᑦ ᐅᓂᒃᑳᖅᓯᒪᑦᑎᐊᖅᑐᑦ 
ᖃᓄᐃᓕᐅᕆᐊᖃᕋᔭᕐᒪᖔᕐᒥᓂᒃ ᐊᒻᒪᓗ ᖃᓄᖅ 
ᓂᕆᐅᒋᔭᖃᕈᓐᓇᕋᔭᕐᒪᖔᕐᒥᓐᓂᒃ ᓇᓕᐊᑐᐃᓐᓇᕐᓂᒃ 
ᑖᒃᑯᓂᖓ ᐱᓕᕆᓕᕈᑎᒃ. 
 
ᐅᖃᖅᑎᑦᑎᔩ, ᑖᒃᑯᐊ ᐅᓪᓗᒥ ᓴᖅᑭᓐᓂᐊᖅᑕᒃᑲ 
ᓇᓗᓇᓐᖏᑦᑎᐊᖅᑐᖅ ᑕᐃᒃᑯᐊ ᐊᔅᓱᕈᖅᑐᓄᑦ 
ᑐᑭᓯᕚᓪᓕᕈᒪᔪᓄᑦ ᐱᓕᕆᐊᔅᓴᒧᑦ ᑐᕌᖓᔪᓄᑦ. 
ᐃᑲᔪᕈᓐᓇᑦᑎᐊᕐᓂᐊᕐᒪᑕ ᓄᓇᕘᒥᐅᑦ ᐃᓄᖏᓐᓄᑦ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᕐᕕᖓ. ᒥᓂᔅᑕ 
ᑯᓱᒐᖅ. 
 
ᐊᖓᔪᖅᑳᖅᑉ ᐅᖃᐅᓯᖓ 047 - 3(1): 

ᓄᓇᓕᓐᓂᑦ ᖁᕕᐊᓲᑕᐅᓂᐊᖅᑐᑦ: ᓄᓇᕗᑦ 
ᖁᓕᓐᖑᓕᕐᓂᖓ (ᑯᓱᒐᖅ) 

 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 
ᐅᖃᖅᑎᑦᓯᔩ. ᐅᑉᓗᒥᓕ ᓂᑯᕕᑦᑐᖓ 
ᐅᖃᐅᓯᖄᕐᔪᒍᒪᓪᓗᖓ ᐊᓐᖑᑎᑎᒋᐊᕈᒪᓪᓗᒋᑦ 
ᑲᑎᒪᔨᐅᖃᑎᒃᑲ, ᓄᓇᕗᒻᒥᐅᓪᓗ. ᑖᓐᓇ 
ᖁᕕᐊᓲᑎᒋᓂᐊᖅᑕᕗᑦ ᓄᓇᕗᑦ ᐅᑭᐅᓄᑦ ᖁᓕᓄᑦ 
ᓇᓪᓕᐊᑎᓯᒪᓂᐊ. 
 
ᐃᒃᐸᒃᓵᓂ ᐅᖃᓚᐅᕋᒪ ᐊᑐᐃᓐᓇᕈᖅᓯᓯᒪᓂᕋᖅᖢᑕ 
ᑮᓇᐅᔭᒥᒃ ᕼᐋᒻᓚᒃᑯᓐᓄᑦ ᑕᒪᐃᓐᓄᑦ $5,000-ᒥᑦ 
ᐊᑐᓂᑦ, ᑐᑭᓯᕋᖅᐸᑕ ᑐᓂᖃᑦᑕᕐᓂᐊᕐᓂᑉᑎᓐᓂᒃ. 
ᑖᑉᓱᒪ ᒥᒃᓵᓄᑦ ᐊᖑᑎᑎᑦᓯᒋᐊᕈᒪᕗᖓ. ᒫᓐᓇᒧᑦ 
ᑎᑭᖦᖢᒍ, ᐊᕙᑎᓪᓗ ᑕᓪᓕᒪᓪᓗ ᓄᓇᓖᑦ ᓄᓇᕘᑉ 
ᐃᓗᐊᓂᑦ ᑖᑉᓱᒥᖓ ᑮᓇᐅᔭᒥᒃ ᑐᒃᓯᕋᖅᓯᒪᓕᖅᑐᑦ 
ᐃᑲᔫᑕᐅᓂᐊᖅᑐᒥᒃ ᖁᕕᐊᓲᑎᒋᓂᐊᖅᑕᖏᓐᓄᑦ 
ᐊᐃᐳᕈ 1-ᒥᑦ.  
 
ᐅᖃᖅᑎᑦᓯᔩ, ᑖᒃᑯᐊ ᓄᓇᓖᑦ ᑕᒪᕐᒥᖏᓛᖅ 
ᐅᖃᖅᓯᒪᔪᑦ ᖁᕕᐊᓱᓐᓂᕐᒥᓂᒃ ᑖᑦᓱᒥᖓ ᑮᓇᐅᔭᒥᒃ 
ᑐᓂᔭᐅᓂᕆᔭᖏᓐᓂᒃ ᖁᕕᐊᓲᑕᐅᓂᐊᖅᑐᒧᑦ 
ᑕᕝᕙᓂᓗ ᑐᒃᓯᕋᐅᑎᖏᑦᑕ ᐃᓗᐊᓂ ᓱᓇᒧᑦ  

ᐊᑐᕐᓂᐊᕐᒪᖔᑦ ᓇᓗᓇᐃᖅᓯᒪᓂᖏᑦ, ᐃᓚᖏᑦ 
ᐅᕐᓂᒍᑎᓯᒪᔪᒪᓐᓇᖅᑐᒻᒪᕆᐊᓘᓂᐊᖅᑐᑦ. 
 
ᓂᕆᕕᔾᔪᐊᕐᓗᑎᓪᓗ, ᒧᒥᕐᓗᑎᒡᓗ, ᓯᓚᒥᓗ 
ᓂᕆᐊᓂᓪᓗᑎᒃ, ᒧᒥᕐᕕᐊᑕ ᕿᑎᖕᓂᐊᕐᖢᑎᐅᒻᒪ 
ᐱᒡᒍᓱᐊᔾᔭᐅᑲᑕᒡᓗᑎᓪᓗ ᐃᓚᖏᓪᓗ ᐅᖃᑉᓯᒪᑉᓗᑎᒃ 
ᓈᓚᐅᑎᒃᑯᒡᒎᖅ ᕿᑎᑦᑎᑦᓯᑲᑕᖕᓂᐊᕆᑉᓗᑎᒃ 
ᐊᓂᔪᓐᓇᖏᑦᑐᓅᔪᒃᓴᐅᔪᖅ, ᕿᐊᕐᕚᖅᑐᓪᓗ 
ᐃᒻᖏᑦᑐᓪᓗᒪᑯᐊᖑᓂᐊᕐᖢᑎᒃ ᐃᓚᖏᓪᓘᓐᓃᑦ 
ᐃᖃᓗᒡᒎᓐᓂᐊᕐᖢᑎᒃ ᐊᖑᓇᓱᒡᒎᓗᕿᐅᔭᕐᓂᐊᕐᒪᑕ. 
 
ᑲᔾᔮᕐᓇᖅᑐᒥᒃ ᐊᑐᕐᓂᐊᖅᑐᑦ ᓄᓇᕗᒻᒥᐅᑕᐅᖃᑎᕗᑦ, 
ᑖᓐᓇ ᑮᓇᐅᔭᖅ ᐊᑐᖅᑕᐅᑦᓯᐊᓂᐊᖅᑐᖅ 
ᓇᓗᓇᖅᑑᔭᓐᖏᖦᖢᓂ. ᐃᑉᐸᒃᓵᓂᓗ, 
ᓯᕗᓕᖅᑎᒋᔭᕗᑦ ᑖᑉᓱᒥᖓ ᐱᒋᐊᕈᑎᖃᕐᖢᓂ 
ᒥᑦᑎᒪᑕᓕᒻᒧᓐᖓᐅᓚᐅᕐᒪᑦ ᒥᑦᓯᒪᑕᓕᖕᒥᐅᑕᐃᑦ 
ᑲᑎᒪᔨᖓ ᐃᓚᐅᑉᓗᓂ ᐊᒻᒪ ᑕᕝᕙᓂ ᒥᓂᔅᑕᓂᒃ 
ᐃᓚᐅᔪᖃᓚᐅᕐᖢᓂᐅᒻᒪᑦ ᐱᒋᐊᕈᑎᒋᑉᓗᓂᔾᔪᒃ.  
 
ᐅᖃᖅᑎᑦᓯᔩ, ᓴᕆᒪᓇᖅ, ᖁᕕᐊᓇᕐᓗ ᑖᒃᑯᐊ 
ᒥᓂᔅᑕᐅᕝᕕᒋᓯᒪᔭᒃᑲ ᐱᓕᕆᖃᑎᖃᑦᓯᐊᕈᓐᓇᕐᒪᑕ 
ᓄᓇᓖᑦ ᕼᐊᒻᓚᑦᖏᓐᓂᒃ ᐱᓕᕆᖃᑎᒌᑦᓯᐊᕐᓯᒪᕗᒍᑦ 
ᐅᑭᐅᓄᑦ ᖁᓕᓄᑦ ᐊᒻᒪ 
ᐱᓕᕆᖃᑎᒌᑦᓯᐊᒃᑲᓐᓂᕈᒪᓐᓇᖅᑯᖅ ᑕᐅᕗᖓ 
ᐅᑭᐅᓄᑦ ᖃᐃᔪᓄᑦ, ᐱᕚᓪᓕᕈᓐᓇᖁᑉᓗᒍ ᐃᓅᓯᖅ 
ᓄᓇᕗᒻᒥᐅᑕᕐᓄᑦ.  
 
ᐅᖃᖅᑎᑦᑎᔩ, ᓇᓗᓇᓐᖏᑦᑐᖏᓛᖅ ᖁᕕᐊᓇᖅᑐᒥᒃ 
ᐊᑐᕐᓂᐊᖅᑐᑦ ᑖᓐᓇ ᓄᓇᕗᑦ ᓇᓪᓕᐅᑎᐊ ᐅᑭᐅᓄᑦ 
ᖁᓕᓄᑦ ᐱᔾᔪᑎᒋᕝᓗᒍ, ᓴᕆᒪᓱᑉᐳᖓᐃᓛᒃ ᑖᓐᓇ 
ᑮᓇᐅᔭᖅ ᐊᑐᖅᑕᐅᓂᐊᕐᒪᑦ ᓄᓇᕗᒻᒥᐅᑕᐃᑦ 
ᐊᑕᐅᑦᓯᒃᑯᑦ ᖁᕕᐊᓱᖃᑎᒌᒍᓐᓇᕐᓂᐊᕐᒪᑕ 
ᓇᓪᓕᐅᓐᓂᖅᓯᐅᖅᑎᓪᓗᑕ ᐅᑭᐅᓂᒃ ᖁᓕᓂᒃ, 
ᐅᖃᖅᑎᑦᓯᔩ. ᖁᔭᓐᓇᒦᒃ.  
 
>>ᐸᑦᑕᑐᖅᑐᑦ 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ): ᒥᓂᔅᑕᐃᑦ 
ᐅᖃᐅᓯᖏᑦ. ᒥᓂᔅᑕ ᐲᑕᓴᓐ. 
 
ᐊᖓᔪᖅᑳᖅᑉ ᐅᖃᐅᓯᖓ 048 - 3(1): ᓄᓇᕗᒥ 

ᒪᓕᒐᓕᕆᓂᕐᒧᑦ ᐱᓕᕆᕝᕕᒃ (ᐲᑕᓴᓐ) 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐊᕐᕌᒍᓂᒃ ᖁᓕᓂᒃ 
ᓇᓪᓕᐅᓂᖅᓯᐅᕈᑕᐅᓛᕐᓂᖓ ᖃᓪᓕᑦᓯᐊᓕᕐᖓᑦ. 
ᐃᓕᓴᕆᒍᑎᒋᓗᒍ ᑖᓐᓇ 
ᐃᖅᑲᐅᒪᓇᖅᑐᒻᒪᕆᐅᓂᐊᖅᑐᖅ ᑭᖑᓂᑦᑎᓐᓂᒃ, 
ᐱᓗᐊᓐᖑᐊᖅᑐᓂᒃ ᐅᖃᐅᓯᖃᕈᒪᔪᖓ 
ᐱᓕᕆᐊᖑᓯᒪᔪᓂᒃ ᒪᓕᒐᓕᕆᔨᒃᑯᓐᓂ. 
 
ᐊᑭᑦᓯᕋᖅ ᒪᓕᒐᓕᕆᓂᕐᒧᑦ ᐃᓕᓐᓂᐊᕐᕕᒃ 
ᓴᖅᑭᖅᑕᐅᓚᐅᖅᓯᒪᔪᖅ 2001-ᒥ 
ᐃᑲᔪᖅᓱᖅᑕᐅᓪᓗᓂ ᒪᓕᒐᓕᕆᔨᒃᑯᓐᓄᑦ 
ᐅᐱᒍᓱᒻᒪᕆᓚᐅᖅᑐᒍᑦ 11-ᓂᒃ ᐃᓕᓐᓂᐊᖅᑎᓂᒃ 
ᐱᔭᕇᖃᑕᐅᔪᓂᒃ. ᓴᓇᓯᒪᔪᒍᑦ ᓄᓇᕗᒻᒥ 
ᓴᓇᔭᐅᓯᒪᔪᒥᒃ ᐃᓚᒌᓄᑦ ᐱᑦᓯᐊᙱᐅᑎᖃᑦᑕᖅᑐᓄᑦ 
ᐋᖅᑭᖃᑎᒌᒍᓐᓇᓂᕐᒧᑦ ᒪᓕᒐᕐᒥᒃ ᓄᓇᓕᓐᓂ 
ᓴᓐᖏᓂᖅᑖᖅᑎᑕᐅᖁᓪᓗᒋᑦ ᐊᑐᓂᑦ ᓄᓇᓕᓐᓂ 
ᐱᒋᐊᖅᑎᑕᐅᓯᒪᔪᓂᒃ ᑲᒪᒍᑎᖃᕈᓐᓇᕐᓗᑎᒃ. 
 
2006-ᒥ ᓴᖅᑭᖅᑕᐅᓚᐅᖅᑐᑦ ᑭᒃᑯᑐᐃᓐᓇᐃᑦ 
ᐱᔪᓐᓇᐅᑎᖏᓐᓄᑦ ᖃᐅᔨᓴᖅᑏᑦ 
ᓈᓚᒋᐊᖃᑦᑕᕈᓐᓇᖅᑐᑎᒃ ᑭᒃᑯᑐᐃᓐᓇᐃᑦ 
ᐱᔪᓐᓇᐅᑎᖏᓐᓂᒃ ᐅᓐᓂᕐᓘᑕᐅᓯᒪᔪᓂᒃ 
ᓄᓇᕗᒻᒥᐅᓂᒃ, ᑕᒪᓐᓇ 
ᐃᓚᐃᓐᓈᖅᑕᐅᑦᑕᐃᓕᒍᑕᐅᓕᓚᐅᖅᑐᖅ 
ᓇᐅᒃᑯᑐᐃᓐᓇᖅ ᐃᖅᑲᓇᐃᔭᖅᑐᓕᕆᓂᕐᒧᑦ, 
ᐱᔨᑦᓯᕋᐅᑎᓄᑦ, ᑐᓴᕋᑦᓴᓕᕆᓂᕐᒧᓪᓗ. 
 
ᑲᔪᓯᕙᓪᓕᐊᒍᑎᖃᖅᓯᒪᒻᒪᕆᑦᑐᒍᑦ 
ᐊᑭᑐᔫᑎᖁᑎᑦᑎᓐᓂᒃ ᓴᓇᔭᐅᓪᓗᓂ ᓄᑖᖅ 
ᐃᖅᑲᖅᑐᐃᕕᒃᑯᑦ ᐃᓪᓗᕐᔪᐊᖓᑦ ᓈᒻᒪᑦᓯᐊᓕᖅᑐᓂ 
ᐱᔭᕆᐊᓕᖏᓐᓄᑦ ᓄᓇᕗᒻᒥ. ᒪᑐᐃᖅᓯᓯᒪᒻᒥᔪᒍᑦ 
ᓯᕗᓪᓕᖅᐹᒥᒃ ᒪᒥᓴᕐᕕᒻᒥᒃ ᖁᕐᓗᖅᑑᒥ 
ᐃᓕᖅᑯᓯᑦᑎᓐᓄᑦ ᑐᕌᖓᔪᓂᒃ ᐱᓕᕆᕙᑦᑐᓂᒃ 
ᐃᓐᓇᕐᓄᑦ ᐊᖑᑎᓄᑦ ᑎᒍᔭᐅᓯᒪᔪᓄᑦ 
ᐅᐸᓗᖓᐃᖅᓯᒪᖁᓪᓗᒋᑦ ᐅᑎᕐᓂᐊᖅᑎᓪᓗᒋᑦ 
ᓄᓇᓕᖏᓐᓄᑦ. ᐅᐱᒍᓱᑦᑐᖓ ᐅᓪᓗᒥ 
ᖃᐅᔨᒃᑲᐃᒍᓐᓇᕋᒪ ᒪᓕᒐᓕᐅᕐᕕᒻᒥ ᒪᒥᓴᕐᕕᒃ 
ᐃᖅᑲᓇᐃᔭᖅᑎᖃᕐᖓᑦ 85 ᐳᓴᓐᑎᖏᑦ ᓄᓇᕗᒻᒥ 
ᓄᓇᑖᖅᓯᒪᓂᕐᒧᑦ ᐊᖏᕈᑎᓄᑦ ᐃᓚᒋᔭᐅᖃᑕᐅᔪᓂᒃ. 
 

ᒫᓐᓇᒫᒃ ᓄᑖᒥᒃ ᐊᖑᑎᓄᑦ ᐊᓄᓪᓚᑦᓰᕕᑖᓛᖅᑐᑦ 
ᑲᖏᖅᖠᓂᕐᒥ ᐊᕐᓇᓄᓪᓗ ᒪᒥᓴᕐᕕᑖᕐᓗᓂ 
ᐃᖃᓗᓐᓂ. ᑖᒃᑯᐊ ᐊᓄᓪᓚᑦᓰᕖᑦ 
ᐃᑲᔪᕈᑕᐅᓂᐊᖅᑐᑦ ᑕᑕᓗᐊᖃᑦᑕᕐᓂᖓᓂᒃ 
ᕿᑭᖅᑖᓗᒻᒥ ᐃᑲᔪᖅᑕᐅᕕᒃ. ᑎᒍᔭᐅᓯᒪᔪᑦ 
ᐊᐅᓪᓚᕆᐊᑐᔾᔮᓐᖏᑦᑐᑦ ᓄᓇᕗᒻᒥᒃ 
ᐃᓚᐅᖃᑕᐅᒍᓐᓇᕐᓗᑎᓪᓗ ᐃᓕᖅᑯᓯᑦᑎᓐᓄᑦ 
ᑐᕌᒐᔪᓂᒃ ᐱᓕᕆᐊᓂᒃ ᐃᓚᐅᖃᑕᐅᓗᑎᒃ 
ᓄᓇᓕᓐᓂ ᐱᔨᑦᓯᕋᖅᑏᑦ ᑎᒥᖁᑎᖏᑦ, ᐃᓐᓇᒻᒪᕇᑦ, 
ᐃᓚᒌᓪᓗ. 
 
ᐅᖃᖅᑏ, ᖁᔭᓐᓇᒦᕈᒪᔭᒃᑲ ᓄᓇᕗᒻᒥᐅᓕᒫᑦ 
ᐃᑲᔪᖅᓯᒪᔪᑦ ᓴᖅᑭᖅᓯᕙᓪᓕᐊᓂᕐᒧᑦ ᐱᐅᓂᖅᓴᓂᒃ 
ᐃᖅᑲᖅᑐᐃᕕᓕᕆᓂᕐᒧᑦ ᐱᓕᕆᔾᔪᓯᕐᓂᒃ. 
ᐱᓕᕆᖃᑎᒌᓐᓂᒃᑯᑦ ᑕᑯᓯᒪᔪᒍᑦ ᑭᓱᓂᒃ 
ᐱᓕᕆᖃᑎᒌᒍᓐᓇᕐᒪᖔᑦᑕ. ᓇᓗᓐᖏᑦᑐᖓ 
ᒐᕙᒪᒋᔭᕗᑦ ᑲᔪᓯᒍᑎᖃᕐᓂᐊᕐᖓᑦ ᑐᓐᖓᕕᒋᓗᒋᑦ 
ᐱᓕᕆᐊᕆᔭᐅᓯᒪᔪᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 
ᐱᑕᖃᕈᓐᓃᕐᒪᑕ. ᑲᑎᒪᔾᔪᑎᒃᓴᑦᑕ 3-ᖓᓄᐊᕐᓗᑕ. 
ᒪᓕᒐᓕᐅᖅᑎᑦ ᐅᖃᐅᓯᖏᑦ. (ᑐᓵᔨᑎᒍᑦ) 
ᕿᑭᖅᑖᓘᑉ ᓂᒋᐊᓄᑦ ᒪᓕᒐᓕᐅᖅᑎ, ᒥᔅᑕ ᓯᐊᓪ. 
 
ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 
ᒪᓕᒐᓕᐅᖅᑎᐅᑉ ᐅᖃᐅᓯᖓ 080 - 3(1): 

ᐃᓄᓕᒫᓄᑦ ᐃᒡᓗᓕᐊᖑᓂᐊᖅᑐᑦ ᓄᓇᕗᒥ 
(ᓯᐊᓪ) 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᓂᑯᕕᑉᐳᖓ ᐅᖃᐅᓯᖃᕈᒪᓪᓗᖓ ᓄᓇᕗᑦ 
ᐃᓪᓗᓕᐅᖅᑕᐅᓂᖓᓂᒃ ᐅᖃᐅᓯᐅᕋᑖᓚᐅᖅᓯᒪᔪᖅ 
ᓄᓇᕗᑦ $100 ᒥᓕᐊᓐᓂᒃ ᐱᓂᐊᓚᐅᖅᓯᒪᔪᖅ 
ᒐᕙᒪᑐᖃᒃᑯᓐᓂᒃ ᐃᓪᓗᓕᐅᕈᑎᔅᓴᐅᔪᓂᒃ ᐊᔅᓱᐊᓗᒃ 
ᑐᓴᕈᒥᓇᓚᐅᕐᖓᑦ. 
 
ᓂᕈᐊᕐᓂᖃᖅᑎᓪᓗᑕ ᐃᑲᕐᕋᒐᔅᓴᓐᓂᒃ 
ᐳᓚᕋᖃᑦᑕᓚᐅᕋᒪ ᑭᓐᖓᕐᓂ ᑭᒻᒥᕈᒻᒧᓪᓗ 
ᐊᖏᕐᕋᖏᓐᓄᑦ ᑖᒃᑯᐊ ᐃᓪᓗᑖᕆᐊᖃᖅᑐᑦ  

ᓄᑖᖑᔪᓂᒃ ᑕᐃᒪᐃᒻᒪᑦ ᓄᓇᕗᒻᒥ. 
 
ᐅᖃᖅᑏ, ᖃᐅᔨᒪᔪᖓ ᓄᑖᖑᔪᓂᒃ 
ᐊᕕᑦᑐᐃᒐᓱᓪᓗᓂ 25-ᓄᑦ ᓄᓇᓕᓐᓄ ᐊᔪᕐᓇᖅᑐᖅ. 
ᑭᓯᐊᓂ ᓄᓇᕗᑦ ᐃᓪᓗᖃᖅᑎᑦᑎᔨᐅᔪᖅ 
ᐅᖃᐅᑕᐅᓚᐅᖅᓯᒪᔪᖅ 2006, 725-ᖑᔪᑦ 
ᐃᓪᓗᑖᓛᕐᖓᑕ ᑭᓐᖓᐃᑦ ᑭᒻᒥᕈᓪᓗ 47-ᒥ 
ᓴᓂᕐᕙᐃᕕᐅᓯᒪᔪᑦ ᑖᒃᑯᐊᓕ ᓄᓇᕗᒻᒥ 
ᐃᓪᓗᓕᕆᔨᕐᔪᐊᒃᑯᑦ ᑐᓂᐅᖅᑲᐃᑎᓪᓗᒋᑦ 
ᑕᒪᒃᑯᓂᖓ ᑕᒪᒃᑯᐊ ᓄᓇᓕᓕᒫᑦ ᑭᓐᖒᒪᑦᑎᒻᒪᑕ. 
 
ᐅᖃᖅᑏ, ᐃᑲᔪᖅᑐᐃᑦᑎᐊᕋᒪ 
ᐱᒋᐊᕈᑕᐅᕙᓐᓂᐊᖅᑐᓂᒃ ᐃᓕᓐᓂᐊᑎᑦᑎᓂᕐᒧᑦ 
ᐃᓄᖁᑎᑦᑎᓐᓄᑦ. ᑎᓕᐅᒃᑲᓐᓂᖅᐸᒃᑲ 
ᐃᓪᓗᓕᕆᔨᕐᔪᐊᒃᑯᑦ ᐃᓄᓐᓂᒃ 
ᐊᑐᖅᑎᐊᕈᓐᓇᖁᓪᓗᒋ 
ᐃᖅᑲᓇᐃᔭᖅᑎᑦᑎᐊᕐᓗᑎᓪᓗ ᑕᒪᒃᑯᓂᖓ 
ᓄᑖᖑᔪᓂᒃ ᐋᖅᑭᔅᓱᑐᐃᓐᓇᕆᐊᓕᓐᓂᒃ 
ᐊᑐᓐᖏᓪᓗᑎᒃ. 
 
ᐅᖃᖅᑏ, ᐃᓕᓴᖅᓯᕗᖓᓗ ᑕᒪᒃᑯᐊ 
ᐊᑲᐅᓈᓕᕈᓐᓇᕐᖓᑕ ᐃᓪᓗᑦ ᓴᓇᔭᐅᒋᐊᖃᖅᑐᑦ 
ᐊᒻᒪᓗ ᐃᓕᑉᐸᓪᓕᐊᓪᓗᑎᒃ.  
 
ᑕᐃᒪᓕ ᓯᕗᓂᑦᑎᓐᓄᑦ ᑐᕌᖓᒻᒪᑦ ᐃᒫᒃ, 
ᐊᔪᓐᖏᑦᑐᓂᒃ ᓴᖅᑮᓂᐅᔪᖅ 
ᐃᖅᑲᓇᐃᔭᕈᓐᓇᖅᑐᓂᒃ, ᐃᖅᑲᓇᐃᔭᓐᖏᑐᓪᓗ 
ᖃᑦᑏᓐᓇᐅᓂᖅᓴᐅᒐᔭᖅᑐᑎᑦ ᓄᓇᑦᑎᓐᓂ ᐊᒻᒪᓗ 
ᑐᓐᖓᕕᖃᑦᑎᐊᓂᖅᓴᐅᒐᔭᖅᑐᓂ ᑕᒪᓐᓇ 
ᓄᓇᒋᔭᕗᑦ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 
ᒪᓕᒐᓕᐅᖅᑎ ᓇᓄᓕᒻᒧᑦ, ᒥᔅᑕ ᓂᖏᐅᖓᓐ. 
 

ᒪᓕᒐᓕᐅᖅᑎᐅᑉ ᐅᖃᐅᓯᖓ 081 - 3(1): 
ᐊᓐᓂᑭᑦᑐᕐᕖᑦ ᓄᑖᕈᕆᐊᖅᑕᐅᓂᖏᑕ 
ᐱᒻᒪᕆᐅᓂᖏᑦ (ᓂᖏᐅᖓᓐ) 

 

ᓂᖏᐅᖓᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒫᓐᓇ 
ᓇᖏᖅᓯᒍᑎᖃᓕᕐᒥᔪᖓ ᕼᐊᑭᕝᕕᐅᖃᑦᑕᖅᑐᐃᑦ 
ᓄᓇᕗᒻᒥ ᐋᖅᑭᒋᐊᕆᐊᖃᕐᓂᖏᑦᑕ ᒥᒃᓵᓄᑦ.  
 

ᐅᖃᖅᑎᑦᑎᔩ, ᐅᑉᐱᕈᓱᑉᐳᖓᓗ ᑖᒃᑯᐊ 
ᒪᓕᒐᓕᐅᖅᑎᐅᖃᑎᒋᔭᒃᑲ 
ᐱᖕᒪᕆᐅᔪᖁᑎᖃᕐᒪᑕᑦᑕᐅᖅ ᕿᑎᕐᓂᐅᑉ ᒥᒃᓵᓄᑦ 
ᓄᓇᕗᑦ ᓄᓇᓕᖁᑎᒋᔭᖏᓐᓂ ᐱᖕᒪᕆᐅᒻᒪᑦ 
ᒪᒃᑯᑦᑐᑦᑎᓐᓄᑦ ᐊᒻᒪᓗ ᐃᓅᓯᑦᑎᐊᕆᓐᓂᕐᒧᑦᑕᐅᖅ 
ᐊᒃᑐᐊᓂᖃᕐᖢᑎᓪᓗ ᑕᐃᒪᐃᑦᑑᒻᒪᑕ. 
 

ᐃᓛᓐᓂ ᓂᑲᓪᓗᖅᐹᓪᓕᓐᓇᒻᒪᕆᐸᒻᒪᑦ ᑕᒪᒃᑯᐊ 
ᕼᐋᑭᕐᕕᐅᖃᑦᑕᖅᑐᐃᑦ ᓄᓇᕗᑦᒥ 
ᐊᑐᖅᑕᐅᑲᓐᓂᖅᑑᓪᓗᐊᕋᓗᐊᕐᖢᑎᒃ ᐅᑭᐅᑦ 
ᐃᓚᐃᓐᓇᖓᓂ ᐊᑐᖅᑕᐅᔪᓐᓇᓲᖑᓕᕐᒪᑕ 
ᒫᓐᓇᐅᔪᖅ ᑕᐃᒪᓐᓇᒧᑦ 
ᖁᐊᖃᑦᑕᓐᖏᓗᐊᕐᓂᕆᓕᖅᑕᖏᑦ ᓯᑯᐃᑦ 
ᐱᔾᔪᑎᒋᓪᓗᒍ. ᐊᒻᒪ ᐊᓯᐊᓂᒃ ᐊᑲᐅᓂᖅᓴᐅᔪᒥᒃ 
ᐱᑕᖃᕆᐊᖃᕐᓂᖓ ᓇᓗᓇᕈᓐᓃᖅᓯᒪᓪᓗᓂ, ᑕᒪᓐᓇ 
ᐱᔾᔪᑎᒋᖃᑕᐅᒻᒪᒍ ᐆᓇᖅᓯᕙᓪᓕᐊᓂᖓ ᓯᓚᑦᑕ 
ᐊᑲᐅᒍᓐᓃᐸᓪᓕᐊᒍᑎᑐᐃᓐᓇᕆᐊᖃᕆᐊᑦᓴᑦᑕᓗ 
ᓂᕆᐅᓇᕐᒪᑦ ᐊᕐᕌᒍᓂ ᖃᐃᔪᓂ.  
 

ᐅᖃᖅᑎᑦᑎᔩ, ᐅᑉᐱᕈᓱᒃᑲᒪᑦᑕᐅᖅ ᑕᒪᒃᑯᐊ 
ᕼᐋᑭᕝᕕᐅᖃᑦᑕᖅᑐᑦ ᐋᖅᑭᒋᐊᖅᑕᐅᓯᒪᓕᕋᔭᖅᐸᑕ 
ᐊᑯᓂᐅᓂᖅᓴᐅᔪᒥᓪᓗ ᐊᑐᖅᑕᐅᔪᓐᓇᖃᑦᑕᕐᓗᑎᒃ 
ᓄᓇᓕᒻᒧᑦ ᐃᑲᔪᖅᓯᕙᓪᓕᓪᓚᑦᑖᕈᓐᓇᕐᓂᖏᓐᓄᑦ 
ᒪᑯᐊᓗ ᐊᑉᖅᑯᒻᒥ ᕼᐊᑭᓐᖑᐊᖅᑐᐃᑦ ᓱᕈᓯᖁᑎᕗᑦ 
ᑕᑯᒐᔪᓐᓇᓲᖑᒻᒪᑕ ᓄᓇᕗᑦᒥ ᑕᒪᐃᓐᓂᐅᔪᒃᓴᐅᔪᖅ 
ᐃᒻᒪᖄ, ᐃᒪᓐᓇ ᐃᓚᐅᕕᖃᓕᕈᑎᒃ ᐊᑕᔨᓂᖅᓴᒥᒃ 
ᐅᓗᕆᐊᓇᓐᖏᓂᖅᓴᐅᓗᑎᓪᓗ. ᑕᐃᒫᒃ 
ᐊᑲᐅᓂᖅᓴᐅᔫᓪᓗᐊᕐᒪᑦᑕᐅᖅ ᐃᒫ 
ᐊᕐᕕᐊᑐᐃᓐᓇᖅᑎᑕᐅᓐᖏᐹᓪᓕᖅᐸᑕ 
ᐋᖅᑭᒋᐊᕈᑎᒃᓴᓂᒃ ᐱᑕᖃᕈᓐᓇᕌᖓᑦ ᑕᐃᒫᒃ 
ᐃᑲᔪᖅᓯᓂᖃᓪᓚᑦᑖᕈᓐᓇᕐᒪᑦ.  
 

ᐅᖃᖅᑎᑦᑎᔩ, ᒫᓐᓇᓵᖑᓚᐅᖅᓯᒪᔪᖅ ᒐᕙᒪᑐᖃᒃᑯᑦ 
$500 ᒥᓕᔭᓐᓂᒃ ᐊᑐᐃᓐᓇᕈᖅᓯᓯᒪᕙᓗᓚᐅᕐᒪᑕ  
ᐊᕐᕌᒍᓄᑦ ᒪᕐᕉᓐᓄᑦ ᖃᐃᔪᓄᑦ 
ᐃᑲᔫᑕᐅᔪᓐᓇᕐᓂᐊᖅᑐᓂᒃ ᑕᒪᒃᑯᓄᖓ 
ᑎᑭᕝᕕᐅᕙᑦᑐᓄᑦ ᓄᓇᓕᓐᓂ ᑲᓇᑕᓕᒫᒥ.  
 

ᐅᖃᖅᑎᑦᑎᔩ, ᒫᓐᓇ ᒐᕙᒪᒋᔭᕗᑦᑕᐅᖅ ᑕᐃᒫᒃ  

ᑲᔪᓯᖁᓂᐊᖅᑐᖅ ᑕᒪᒃᑯᓂᖓ 
ᐃᑲᔫᑎᒃᓴᐅᓂᐊᖅᑐᓄᑦ ᓄᓇᕗᑦᒥ.  
 
ᐅᖃᖅᑎᑦᑎᔩ, ᓄᖒᑎᒐᒪ, 
ᒪᓕᒐᓕᐅᖅᑎᐅᖃᑎᒃᑲᓄᑦ 
ᐊᖏᖅᑕᐅᔪᒪᒐᓗᐊᖅᑐᖓ ᐱᐊᓂᖁᓪᓗᖓ. 
 
ᐅᖃᖅᑎ: ᖁᔭᓐᓇᒦᒃ. ᑖᓐᓇ ᒪᓕᒐᓕᐅᖅᑎᒥᓄᑦ 
ᐊᐱᕆᒻᒪᑦ ᐃᓕᔅᓯᓐᓄᓕᒫᖅ ᐅᖃᐅᓯᒃᓴᒥᓂᒃ 
ᐱᔭᕇᕈᓐᓇᕈᒪᓪᓗᓂ. ᐋᒡᒑᖅᑐᖃᖅᐹ? 
ᐋᒡᒑᖅᑐᖃᓐᖏᒻᒪᑦ. ᐅᖃᓪᓚᒋᑦ, ᐅᖃᐅᓯᒃᓴᑎᑦ 
ᐱᔭᕇᕆᐊᑐᒃᑭᑦ, ᒥᔅᑕ ᓂᖏᐅᖓᓐ. 
 
ᓂᖏᐅᖓᓐ: ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᑕᒪᓐᓇ ᐱᖕᒪᕆᐅᒻᒪᓂᓛᒃ ᒐᕙᒪᑐᖃᒃᑯᓐᓄᓪᓗ 
ᓄᓇᕗᑦᒥᐅᑕᐅᔪᑎᒍᑦ ᑭᒡᒐᑐᖅᑎᒋᔭᑦᑎᓐᓄᑦ 
ᑐᑦᓯᕋᕈᔾᔭᐅᓚᑦᑖᖃᑦᑕᕆᐊᖃᕐᓂᑦᑎᓐᓂᒃ 
ᐱᓗᐊᖅᑐᒥᑦ ᑕᒪᒃᑯᓄᖓ ᐊᑲᐃᓪᓕᐅᕈᑕᐅᔪᓄᑦ 
ᐋᖅᑭᒋᐊᕈᑎᒃᓴᐅᒃᑲᓐᓂᖃᑦᑕᓂᐊᖅᑐᓄᑦ ᒫᓐᓇ 
ᐅᖃᐅᓯᕆᓗᐊᖅᑕᒃᑲ ᕼᐊᑭᕐᕕᐅᕙᑦᑐᐃᑦ 
ᐊᑐᖅᑕᐅᔪᓐᓇᓂᖅᓴᐅᖃᑦᑕᖁᓪᓗᒋᑦ ᐊᕐᕌᒍᓂᑦ 
ᖃᐃᔪᓂᑦ, ᑕᒪᓐᓇ ᐃᓱᒪᒋᔭᐅᖁᓇᑦᓚᕋᓗᐊᕐᖢᓂ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎᑦ ᐅᖃᐅᓯᖏᑦ. 
ᒪᓕᒐᓕᐅᖅᑎ ᓇᑦᑎᓕᒻᒧᑦ, ᒥᔅᑕ ᐸᐅᓗᓯ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 082 - 3(1): 

ᒪᒥᓴᖅᑕᐅᓂᖏᑦ ᐊᐅᓪᓚᐅᔾᔭᐅᓪᓗᑎᑦ 
ᐃᓕᓐᓂᐊᕆᐊᖅᑎᑕᒥᓃᑦ (ᐸᐅᓗᓯ) 

 
ᐸᐅᓗᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐅᖃᐅᓯᖃᕈᒪᓪᓗᖓ ᑕᐃᒃᑯᓂᖓ 
ᐃᓕᓐᓂᐊᕆᐊᖃᑦᑕᓚᐅᖅᓯᒪᔪᓄᑦ. 
 
ᐅᖃᖅᑏ, ᖃᐅᔨᒪᔪᐃᓐᓇᐅᒐᑦᑕ, ᐃᑉᐱᒍᓱᒃᑲᑦᑕ ᓱᓕ 
ᑕᒪᒃᑯᓂᖓ ᐃᓕᓐᓂᐊᕆᐊᖃᑦᑕᓚᐅᖅᓯᒪᔪᑦ 
ᖃᐅᔨᖃᑦᑕᓚᐅᖅᓯᒪᓂᖏᑦ ᐊᒥᓱᐊᖅᑎᓗᐊᖅᑐᑎᑦ 
ᑕᐃᒃᑯᐊ ᒪᒥᓯᒪᓐᖏᒻᒪᑕ ᐃᑲᔪᖅᑐᖅᑕᐅᒋᐊᖃᖅᑐᑦ. 
 

ᐅᖃᖅᑏ, ᑕᐃᒪᓐᖓᐅᕙᔪᒻᒪᓂᓪᓕ 
ᐊᒃᓲᓕᕋᓗᐊᖅᑐᒍᑦ ᑭᓯᐊᓂᓕ ᑕᐃᒃᑯᐊ 
ᐃᓕᓐᓂᐊᕆᐊᖃᑦᑕᓚᐅᖅᓯᒪᔪᑦ 
ᓴᖅᑭᔮᖅᑎᑦᑎᓯᒪᒻᒪᑕ ᑲᓇᑕᒥ ᑕᒪᒃᑯᐊ 
ᓴᖅᑮᓚᐅᖅᑑᒐᓗᐊᑦ ᓱᓕᑦᑎᐊᓂᕐᒧᑦ ᑲᑎᒪᔨᐅᔪᓂᑦ 
ᐊᑲᐅᖏᔨᐅᕈᑎᖃᓚᐅᖅᑎᓪᓗᒋᑦ ᑕᐃᒃᑯᐊ 
ᑲᔪᓯᑦᑎᐊᖁᒥᓇᕐᓂᐊᖅᑯᑦ ᐊᒻᒪᓗ 
ᑭᒡᒐᑐᐃᑦᑎᐊᓂᐊᖅᑐᒃᓴᐅᕗᑦ ᐃᓄᓐᓂᑦ. 
 
ᐅᖃᖅᑏ, ᓄᓇᖃᖅᑳᖅᓯᒪᔪᑦ ᒪᒥᓴᕐᕕᒋᔭᖏᑦ 
ᑮᓇᐅᔭᖃᖅᑎᑦᑎᓯᒪᔪᖅ ᖃᐅᒪ ᖃᐅᒻᒥ ᒪᒥᓴᐃᓂᕐᒧᑦ 
ᐱᓕᕆᐊᑦ. ᑕᑯᖃᑦᑕᖅᑐᒍᑦ ᒪᒥᓴᐃᔨᐅᔪᓂᑦ 
ᓄᓇᕗᒻᒨᖅᑐᓂᑦ. ᐊᒻᒪᓗ ᑕᒪᒃᑯᐊ ᐅᕐᓱᖅᑑᖅᒥᐅᑦ 
ᑕᓗᕐᔪᐊᕐᒥᐅᓗ ᑕᐃᒫᒃ ᑖᒃᑯᓄᖓᑦᑕᐅᖅ 
ᖃᐅᔨᒪᔭᐅᖁᒐᓗᐊᕆᕙᒃᑲ ᐅᖃᖅᑕᐃᓕᖏᓪᓗᑎᑦ 
ᐃᑲᔪᖅᑕᐅᔪᒪᓂᕐᒥᓄᑦ. 
 
ᐅᖃᖅᑏ, ᒐᕙᒪᒃᑯᓪᓗ ᑎᓕᐅᒃᑲᓂᖅᐸᒃᑲ ᑕᒪᔅᓱᒧᖓ 
ᐃᑲᔪᖁᓪᓗᒋᑦ ᓇᐅᒃᑯᑐᐃᓐᓇᖅ ᐊᔪᕐᓇᖏᒐᐃᑉᐸᑦ. 
ᐅᕙᑦᑕᐅᖅ ᖃᐅᔨᒪᒻᒥᒐᒪ 
ᖃᓄᐃᓘᖃᑦᑕᓚᐅᖅᓯᒪᒻᒪᖔᑕ ᑕᐃᒃᑯᐊ 
ᐃᓕᓐᓂᐊᕆᐊᖃᑦᑕᓚᐅᖅᓯᒪᔪᑦ, ᐃᒻᒥᓃᖃᑦᑕᖅᓯᒪᔪᑦ 
ᑎᓕᐅᒃᑲᓐᓂᕆᕙᒃᑲ ᒐᕙᒪᒃᑯᑦ ᑕᒪᒃᑯᐊ 
ᐃᓕᓐᓂᐊᕆᐊᖃᑦᑕᓚᐅᖅᓯᒪᔪᑦ 
ᐃᓱᒪᒋᔭᐅᖃᑦᑕᕐᓗᑎᑦ ᑭᓐᖒᒪᔭᖏᑦ 
ᐱᕙᓪᓕᐊᑎᑦᑎᑎᓪᓗᒋᑦ, ᐊᑐᓕᖅᑎᓪᓗᒋᑦ, 
ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ ᖃᓄᐃᓘᕐᓂᐅᔪᓂᑦ. 
ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎᑦ ᐅᖃᐅᓯᖏᑦ. 
ᒪᓕᒐᓕᐅᖅᑎ ᐊᑯᓪᓕᕐᒧᑦ, ᒥᔅᑕ ᓂᓐᖓᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 083 - 3(1): 

2008-ᒥ ᐊᕐᕕᓐᓂᐊᖅᑐᑦ ᑰᒑᕐᔪᒻᒥ 
(ᓂᓐᖓᖅ) 

ᓂᓐᖓᖅ: ᖁᔭᓐᓇᒦᒃ, ᐅᖃᖅᑏ. ᑰᒑᕐᔪᒻᒥ 
ᐊᐅᔭᐅᑎᓪᓗᒍ 2008, ᐊᐅᔭᖃᑦᑎᐊᓚᐅᖅᐳᒍᑦ 
ᐊᒻᒪᓗ ᐃᓪᓗᕐᔪᐊᓂᑦ ᓴᓇᔪᓂᑦ  

ᓄᓇᓖᑦ. ᑰᒑᕐᔪᒻᒥᐅᑕᐃᑦ ᐊᒥᓲᓚᐅᖅᐳᑦ 
ᐃᓪᓗᕐᔪᐊᓕᐅᖅᑐᑦ. ᑕᒪᓐᓇ ᓄᓇᓕᓐᓄᑦ 
ᐊᑐᕐᓂᖃᓪᓚᑖᕐᒪᑦ. 
 
ᐊᒻᒪᑦᑕᐅᖅ ᖃᐅᔨᒪᔪᐃᓐᓇᐅᖅᑰᕋᑉᓯ ᑰᒑᕐᔪᒻᒥ 
ᐊᐅᔭᖅ ᐊᕐᕕᒃᓯᐅᓚᐅᕐᒪᑕ ᑕᐃᒪ 
ᐊᕐᕕᒍᓐᓇᓚᐅᖅᐳᑦ ᑕᐃᑲᓂ ᑰᒑᕐᔪᒻᒥ 
ᐊᐅᔭᐅᑎᓪᓗᒍ 2008. ᑕᐃᒪᓗ ᐊᕐᕖᑦ 
ᓄᖑᑉᐸᓕᐊᓐᖏᒻᒪᑕ ᐃᓱᒪᒃᓱᖅᖢᑎᒃ 
ᐊᖏᓗᐊᓐᖏᑦᑐᒥᒃ ᐊᕐᕕᒐᓱᓚᐅᖅᑐᑦ, 
ᐊᖏᓗᐊᓐᖏᑦᑐᒥᒃ ᐊᕐᕕᓚᐅᖅᑐᑦ  
ᐅᓇ ᐱᔾᔪᑎᒋᑉᓗᒍ, ᐅᖃᖅᑎᑦᑎᔩ, ᓯᕗᓪᓕᖅᐹᖑᒻᒪᑦ 
ᐊᑯᓂᐊᓗᒃ ᐊᕐᕕᓚᐅᓐᖏᓕᕐᒪᑕ. 
 
ᓯᕗᓪᓕᖅᐹᖑᓚᐅᕐᒪ ᑖᓐᓇ ᖃᓂᑦᑐᒃᑯᑦ,  
ᐊᖏᓗᐊᓐᖏᑦᑐᒥᒃ ᐊᕐᕕᒐᓱᓚᐅᖅᐳᑦ 
ᒥᑭᓗᐊᓐᖏᖦᖢᓂᓗ, ᐊᑯᓪᓕᕐᒥᖃᐃ. ᐊᒻᒪᓗ 
ᑕᐃᑲᓂ ᑰᒑᕐᔪᒻᒥ ᐅᑭᐊᒃᓵᖑᓕᖅᑎᓪᓗᒎᓂᖅᓴᖅ 
ᐊᕐᕕᒃᓯᐅᕈᒪᓚᐅᖅᐳᑦ ᑕᐃᑲᓂ ᑰᒑᕐᔪᒻᒥᐅᑦ ᐅᓇ 
ᐃᓱᒪᒋᑉᓗᒍ, ᓂᕿᓄᑦ 
ᓱᕈᕐᓇᓐᖏᓐᓂᖅᓴᐅᓕᖅᑎᓪᓗᒍ ᓂᑉᓚᓕᖅᑎᓪᓗ 
ᐊᕐᕕᒍᒪᓚᐅᕋᒥᒃ ᐊᕐᕕᕈᓐᓇᓚᐅᖅᐳᑦ ᑕᐃᑲᓂ, 
ᐊᖏᓗᐊᕋᓂ. ᐊᒻᒪᓗ ᐊᐅᔭᐅᓗᐊᖅᑎᓐᓇᒍ 
ᓂᓪᓕᐅᓕᖅᑎᓪᓗᒍ ᑖᓐᓇ ᐃᓱᒪᒋᔭᐅᑉᓗᓂ ᐊᒻᒪᓗ 
ᕿᒪᐃᓐᓈᖁᔭᐅᓇᓂ ᓂᕿ.  
 
ᐊᒻᒪᓗ ᑖᓐᓇ ᐊᕐᕕᒃ ᓄᖑᑕᐅᑦᑎᐊᖅᖢᓂ ᑕᐃᑲᓂ 
ᓄᖑᑕᐅᓚᐅᖅᐳᖅ. ᐊᒡᓛᑦ ᐱᓚᒃᑕᐅᓂᐊᖅᖢᓂ 
ᑎᖕᒧᒃᑐᖅᑕᐅᓕᕋᒥ ᑕᐃᒪ ᑐᓐᖓᕕᒃᓴᖓᓂᒃ 
ᐋᖅᑭᒃᓯᕙᕇᖅᖢᑎᑦ ᐊᕐᕕᒃᓯᐅᓚᐅᕐᒪᑕ. ᐊᒥᓱᑦ 
ᐃᓕᓐᓂᐊᖅᑐᑦ, ᐃᓕᓐᓂᐊᕋᓗᐊᖅᖢᑎᑦ 
ᑕᑯᔭᖅᑐᖅᑎᑕᐅᓚᐅᖅᑐᑦ ᐃᓕᓐᓂᐊᑎᑦᑎᔨᒥᓂᒃ, 
ᑕᒪᕐᒥᑦᑎᐊᖑᖅᑰᖅᑐᖅ ᐱᓚᒃᑎᓪᓗᒋᑦ 
ᑕᐅᑐᓚᐅᕐᒪᑕ. 
 
ᖁᔭᓕᕗᒍᑦ ᑕᐃᑲᓂ ᐊᕐᕕᓚᐅᕐᒪᑕ. ᐊᒻᒪᓗ 
ᐅᖃᐅᓯᕆᒃᑲᓐᓂᕈᒪᕙᕋ ᐱᐊᓂᒋᐊᕐᓗᖓᓗ  

ᐊᕐᕖᑦ ᓄᖑᑉᐸᓕᐊᓐᖏᑦᑐᑦ ᓇᓗᓇᓐᖏᑦᑐᖅ. 
ᐃᓱᒪᒥᓂᒃ ᐊᕐᕕᒍᒪᔭᒥᓂᒃ ᐊᕐᕕᓚᐅᕐᒪᑕ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒪᓕᒐᓕᐅᖅᑎᑦ 
ᐅᖃᐅᓯᖏᑦ. ᐊᕐᕕᐊᓄᑦ ᒪᓕᒐᓕᐅᖅᑎ, ᒥᔅᑕ 
ᓯᐅᑦᓴᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 084 - 3(1): 

ᑕᓯᐅᔭᕐᔪᐊᕐᒥ ᕿᒧᒃᓯᖃᑦᑕᐅᑎᔪᑦ 
ᓄᖅᑲᑲᐃᓐᓇᖅᑎᑕᐅᓂᖏᑦ (ᓯᐅᑦᓴᒃ) 

 
ᐊᖓᔪᖅᑳᖅ ᑖᓐᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᐱᓇᓱᐊᕈᓯᐅᓚᐅᖅᑐᒥᑦ 
ᑐᓴᖅᑎᓚᐅᕋᔅᓯ ᐊᕐᕌᒍᑕᒫᑦ ᕿᒧᒃᓯᕐᔪᐊᕐᓂᐅᔪᒥᑦ 
ᑰᔾᔪᐊᕌᓗᒻᒥᑦ ᐊᕐᕕᐊᓄᑦ ᒫᑦᓯ 21-ᒥ 
ᐱᒋᐊᓚᐅᖅᑐᖅ. 
 
ᐅᖃᖅᑏ, ᑕᐃᒪᓕ ᖁᕕᐊᓇᓗᐊᖏᒃᑲᓗᐊᖅᑎᓪᓗᒍ 
ᑖᓐᓇ ᓯᓚᕈᔫᓂᖓᓄᑦ ᓄᖅᑲᕆᐊᖃᓕᓚᐅᕐᖓᑦ 
ᐅᓪᓗᓂᑦ ᐱᖓᓲᒐᔪᑦᑑᒐᓗᐊᑦ 
ᐱᓇᓱᐊᕈᓯᐅᓕᓚᐅᕐᒪᑦ ᓯᓚ ᐱᐅᓐᖏᓐᓂᖓᓄᑦ 
ᓄᖅᑲᖅᑎᑕᐅᒋᐊᖃᓚᐅᖅᑐᖅ. ᓇᑉᐸᕆᓗᐊᖅᑕᖓᓂ 
ᐱᒐᓗᐊᖅᑎᓪᓗᒋᑦ. 
 
ᐅᖃᖅᑏ, ᖁᔭᓕᔪᒪᔭᒃᑲ ᐃᓚᒋᔭᐅᖃᑕᐅᓚᐅᖅᑐᑦ 
ᑕᐃᒃᑯᐊ ᐊᕐᕕᐊᒦᖔᖅᓯᒪᔪᑦ ᐃᓚᒋᔭᐅᓚᐅᖅᑐᑦ 
ᐊᒻᒪᓗ ᑲᔪᓯᑦᑎᐊᖁᓂᐊᖅᑲᒃᑲ ᕿᒻᒥᖏᓪᓗ ᑕᐃᒃᑯᐊ 
ᑕᖃᔪᒻᒪᕆᐅᓚᐅᕐᒪᖓ ᓯᓚᕈᔫᓂᖓᓄᑦ. ᑖᒃᑯᐊ 
ᐃᒪᐃᓕᖓᔪᑦ ᓵᓚᓖᑦ:  
 

• ᓯᕗᓪᓕᖅᐹᖅ ᑎᐅᕈ ᐸᐃᑯ ᐊᕐᕕᐊᓂᑦ; 
• ᑐᒡᓕᖓ ᑕᐃᕝ ᑕᐃᓕ ᑰᔾᔪᐊᕌᓗᒻᒥᑦ; 
• ᐱᖓᔪᐊᑦ ᐆᕐᓇᑦ ᐊᓱᐊᑦ ᑰᔾᔪᐊᕌᓗᒻᒥᑦ; 

• ᑎᓴᒪᖓᑦ ᐱᓕᑉ ᐱᒍᓱᓐᓇᖅ ᐊᕐᕕᐊᓂᑦ; 
• ᑕᓪᓕᒪᖓᑦ ᔮᓂ ᒪᒥᐊᒃ ᐊᕐᕕᐊᓂᑦ; 
• 6-ᖓ ᐲᑕ ᒪᒥᐊᖅ ᐃᓐᓇᐅᓂᖅᓴᖅ 

ᐊᕐᕕᐊᓂ; 
• 7-ᖓ ᐃᐅᑦ ᐋᕐᐳᕋᐃᑦ ᑰᔾᔪᐊᕌᓗᒻᒥᑦ; 
• 8-ᐱᔭᖓ ᔨᒥ ᑲᐳᑦᓯᐊᖅ ᐊᕐᕕᐊᓂ; 
• 9-ᒋᔭᖓ ᕼᐃᐅᕆ ᑕᑉᑑᓇ ᑲᖏᖅᖠᓂᕐᒥᑦ; 

 
>>ᐸᑦᑕᑐᖅᑐᑦ 
 

• ᐊᒻᒪ ᖁᓕᒋᔭᐅᓪᓗᓂ ᐹᓂ ᑲᓗᖅ 
ᐊᕐᕕᐊᓂᑦ. 

 
ᐅᖃᖅᑏ, ᑕᐃᒃᑯᐊ ᐊᕐᕕᐊᓂᑦ ᓂᕆᕕᔾᔪᐊᓂᐊᖅᑐᑦ 
ᖁᕕᐊᓱᓪᓗᑎᓪᓗ, ᖁᕕᐊᓱᑦᑎᐊᖁᓂᐊᖅᑲᒃᑲ 
ᐊᕐᕕᐊᓂᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑎᑦ 
ᐅᖃᐅᓯᖏᑦ. ᖁᑦᑎᒃᑐᒧᑦ ᒪᓕᒐᓕᐅᖅᑎ, ᒥᔅᑕ 
ᐃᐊᓕᐊᑦ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 085 - 3(1): 

ᐱᒃᑯᒋᔭᐅᓂᖏᑦ ᐅᓇᓕᒃᓴᔭᓐᖑᐊᒃᑯᑦ 
ᐃᒃᐱᐊᕐᔪᒻᒥ (ᐃᐊᓕᐊᑦ) 

 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐅᓪᓗᒥ ᓂᑭᕕᑉᐳᖓ ᑐᓴᖅᑎᑦᑎᔪᒪᓪᓗᖓ 
ᐊᕐᕌᒍᑕᒫᑦ ᐅᓇᓕᒃᓴᕋᓛᑦ ᕿᒥᕐᕈᔭᐅᓂᕆᕙᑦᑕᖓᓂᑦ 
3045. ᑲᓇᑕᒥ ᐅᓇᓕᒃᓴᐅᔪᓂᑦ ᑕᑉᐱᑲᓂ 
ᐃᑉᐱᐊᕐᔪᒻᒥ. ᐃᑉᐸᒃᓴᖅ ᕿᒥᕐᕈᔭᐅᓚᐅᕐᒪᑕ ᑲᒡᒋᕕᒻᒥ 
ᑕᐃᒃᑯᐊ 18-ᖑᓪᓗᑎᑦ ᐊᒻᒪ 40-ᖃᐃ 
ᐊᖏᔪᖅᑳᕆᔭᐅᔪᑦ ᐃᓕᓐᓂᐊᕐᓂᕆᔭᖏᓐᓄᑦ 
ᐱᔭᕇᖅᑎᓪᓗᒋᑦ. 
 

ᐅᖃᖅᑏ, ᐅᓇᓕᒃᓴᕋᓛᖑᔪᑦ ᓴᖅᑭᔮᖅᑐᑦ 
ᐃᑉᐱᐊᕐᔪᒻᒥᑦ 1991-ᒥᑦ. ᖃᐅᔨᒪᒐᔅᓯ 
ᐅᓇᓕᒃᓴᕋᓛᖑᔪᑦ ᑲᓇᑕᓕᒫᒥ ᐊᑐᐃᓐᓇᐅᒻᒪᑦ 
ᐅᑭᐅᓕᓐᓂᑦ 12-ᒥᒃ 18-ᒧᑦ ᐃᓚᒋᔭᐅᖃᑦᑕᕈᒪᔪᑦ 
ᑕᒪᒃᑯᓄᖓ ᖁᕕᐊᓱᑦᑐᑎᑦ ᖃᓄᐃᓘᕈᓘᔭᖅᐸᑦᑐᑦ. 
ᐅᖃᖅᑏ, ᑖᒃᑯᐊ ᓴᖅᑭᔮᖅᑎᑦᑎᔪᑦ 
ᐱᓕᕆᖃᑎᒌᓐᓂᕐᒥᑦ, ᓯᕗᓕᖅᑎᐅᓂᕐᒥᑦ, 
ᐃᓄᑦᑎᐊᕙᐅᓂᕐᒥᑦ ᐃᓱᒪᓕᐅᕈᓐᓇᖅᓯᓪᓗᑎᓪᓗ 
ᐊᒻᒪᓗ ᑎᒥᖏᑦ ᖃᓄᐃᖏᑎᐊᕐᓗᑎᑦ. 
 
ᐃᑉᐸᒃᓴ ᕿᒥᕐᕈᓂᖃᖅᑎᓪᓗᒋᑦ ᐅᑯᓄᖓ 
ᑐᓂᓯᓚᐅᖅᑐᑦ:  
 
“ᑲᒥᑦᑎᐊᕆᓛᖅ ᐊᓐᓄᕌᖏᓪᓗ” ᔨᐊᓂᕗ ᑕᖅᑐᒧᑦ 
“ᐅᐸᐃᓐᓇᖅᑐᖅ” ᑯᐊᐳᕈᓪ ᒥᑭ ᐃᒃᑲᕐᕆᐊᓗᒻᒧᑦ 
“ᐱᓐᖑᐊᖅᑎᑦᑎᐊᕙᐅᓛᖅ” ᓴᐃ ᖃᕙᕙᐅᕐᒧᑦ 
“ᐱᕙᓪᓕᐊᓯᒪᓂᖅᐹᖅ” ᐋᓇᐱᐅᓪ ᐄᑦᓯᐊᕐᒧᑦ, 

ᐊᒻᒪᓗ 
“ᐱᐅᓂᖅᐹᖑᓚᐅᖅᑐᖅ” ᑯᐊᐳᕈᓪ ᐳᕉᓅ 
ᐊᑕᒍᑦᑎᐊᕐᒧᑦ. 
 
ᐅᖃᖅᑏ, ᖁᕕᐊᓱᑉᐳᖓ ᐅᕕᒃᑲᕆᔭᕗᑦ ᑕᒪᒃᑯᐊ 
ᐱᔪᓐᓇᖃᑦᑕᕐᒪᑕ ᐊᖏᓯᖅᓯᒪᓪᓗᓯᑦ.  
 
ᐅᖃᖅᑏ, ᒫᓐᓇᐅᔪᖅ ᐅᖃᕈᒪᒻᒥᔪᖓ ᖁᔭᓐᓇᒦᕐᓗᒍ 
ᐃᑉᐱᐊᕐᔪᒻᒥ ᑲᒪᖃᑦᑕᖅᑐᖅ ᐅᓇᓕᒃᓴᐅᔪᓂᑦ 
ᐊᕐᕌᒎᓚᐅᖅᑐᒥᑦ ᐅᑯᐊᖑᔪᑦ: ᐹᓖᓯᒃᑯᑦ, ᖁᕆᔅᑏ 
ᕘᑦ, ᓂᓄᓇᖃᖅᑐᖅ ᐃᓕᓴᐃᔨ, ᑲᐃᑦ ᕕᓐᓇᓐ, 
ᐊᒻᒪᓗ ᐃᐳᕈ ᓵ, ᐊᐃᕇ ᓯᕘᑕ ᐊᒻᒪᓗ 
ᐊᖏᔪᖅᑳᕆᔭᐅᔪᖅ ᐳᕌᓐᒃ ᒪᐃ. 
 
ᒪᓕᒐᓕᐅᖅᑎᐅᖃᑎᓕᒫᒃᑲ ᐅᐱᒍᓱᖃᑎᒋᔪᒪᕙᒃᑲ 
ᐃᑉᐱᐊᕐᔪᒻᒥᐅᑦ 3045 ᐅᓇᓕᒃᓴᕋᓛᖑᔪᓂᑦ  

ᑲᔪᓯᑦᑎᐊᕐᓂᖃᓚᐅᕐᒥᒻᒪᑕ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 
ᐃᖃᓗᐃᑦ ᐱᖓᓐᓇᖓᓄᑦ ᒪᓕᒐᓕᐅᖅᑎ, ᒥᔅᑕ 
ᐅᑲᓕᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 086 - 3(1): 

ᑎᒥᒃᑯᑦ ᐱᓕᕆᕈᓘᔭᕐᓂᐅᕙᒃᑐᖅ 
ᓄᓇᕗᒻᒥᐅᑎᒍᑦ (ᐅᑲᓕᖅ) 

 
ᐅᖃᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 
ᐅᓪᓗᒥ ᖁᕕᐊᓱᒐᓚᒃᑲᒪ, ᖁᕕᐊᓱᒍᓐᓇᓂᓐᓂᑦ 
ᑖᒃᑯᐊ ᐃᓕᑯᓗᒃᑲ ᑕᑯᔅᓴᐅᑎᒋᐊᑲᐃᓐᓇᖃᒃᑲ 
ᓵᓚᖃᓗᐊᓐᖑᐊᑐᐃᓐᓇᓚᐅᕋᑦᑖᓯᑦ. 
 
>>ᐸᑦᑕᑐᖅᑐᑦ 
 
ᐅᓐᓄᑭᐊᖅ ᖃᓄᐃᓐᓂᐊᓕᕆᕗᒍᑦ ᑕᐃᒫᒃ 
ᑐᓱᒋᑲᐃᓐᓇᖅᑲᕋ ᖁᕕᐊᓇᕐᓂᖓᓂᑦ. 
 
ᐃᓇᒍᒪᓪᓗᓯᑦᑕᐅᖅ ᓂᕈᐊᖅᑕᐅᖃᑎᒋᓯᒪᔭᒃᑲ 
ᐱᓐᖑᐊᖅᐸᓚᐅᕋᑦᑕ ᓯᕗᓂᑦᑎᓐᓂ ᑖᒃᑯᓂᖓ 
ᑭᒃᑯᑐᐃᓐᓇᕐᓂᑦ ᖃᑦᑎᕆᔨᓂᑦ ᐃᓛᓐᓂᑦ 
ᐊᕐᓇᑯᓗᓐᓂᑦ ᐱᓐᖑᐊᖃᑎᖃᖅᐸᑦᑐᑕ ᕼᐋᑭᖅᑐᑕ. 
ᑕᐃᒫᒃ ᑮᓇᐅᔭᓕᐅᕋᓱᑦᑐᑎᑦᑕᐅᖅ ᐃᑲᔫᑎᓂᑦ 
ᑕᒪᒃᑯᓄᖓ ᑮᓇᐅᔭᖃᒡᒐᖅᐸᑦᑐᑯᓗᓐᓄᑦ ᑕᒫᓂ 
ᓄᓇᑦᑎᓐᓂ ᓇᒥᓕᒫᖅ ᓄᓇᕗᒻᒥᓗ.  
 
ᐃᓇᑦᑎᐊᕈᒪᕙᓯ ᐊᑕᖏᑦᑎᐊᖅᑐᓯ ᐃᓚᒌᓪᓗᑕ 
ᓇᓪᓕᐊᓐᓂᑐᐃᓐᓇᖅ ᐃᓇᑕᐅᒍᑦᑕ 
ᐱᓐᖑᐊᖃᑎᒋᔪᒪᓂᐊᖅᑐᓯ ᖃᖓᑐᐃᓐᓇᖅ 
ᓯᕗᓂᑦᑎᓐᓂᖃᐃ. 
 
ᐊᒻᒪᓗ ᐃᓇᒃᑲᓐᓂᕈᒪᔭᒃᑲ ᓄᓇᕗᒻᒥᐅᑕᐅᖃᑎᒃᑲ 
ᐃᖃᐃᓕᓴᒃᑲᓐᓂᖁᓪᓗᒋᑦ  

ᖃᓄᑐᐃᓐᓇᑦᑎᐊᖅ ᐊᔪᓐᖏᒃᑲᓗᐊᕋᑦᑕ. 
ᐱᓱᖃᑦᑕᓕᕐᒥᒐᒪ ᓇᒻᒥᓂᖅ ᑕᒫᓂ 
ᖁᕕᐊᓇᑦᑎᐊᕐᖓᑦ ᐃᓅᖃᑎᒃᑲ ᑕᑯᕙᑦᑐᒋᑦ  
ᐅᖃᖃᑎᒋᔪᓐᓇᖅᓯᕙᑦᑐᒋᑦ. ᐃᒫᓪᓗ, ᑎᒥᒧᑦ 
ᐊᑲᐅᑦᑎᐊᖅᑐᓂ.  
 
ᐃᒫ, ᐱᓱᓐᓇᓵᓕᕋᐃᒐᒪ ᑎᒥᒐ 
ᐅᑕᖅᑭᔪᓐᓇᐃᓪᓕᔫᔮᖅᐸᖕᒪᑦ ᑕᐃᒫᑦᑕᐅᖅ 
ᐃᓕᑦᑐᖅᑐᐊᓘᒻᒪᑦ. ᑕᐃᒫᒃ ᐃᓇᑉᐸᔅᓯ 
ᐊᑭᖃᓐᖏᑦᑐᖅ, ᐱᓱᒋᐊᖓ ᐊᒻᒪᓗ ᐃᓱᒪᓗᐊᖅᑐᓄᑦ 
ᖃᓄᑐᐃᓐᓇᖅ ᐲᔭᐃᑦᑎᐊᓲᖑᓪᓗᓂ ᑕᐃᒫᒃ 
ᐃᓇᑐᐃᓐᓇᖅᑲᔅᓯ ᓄᓇᕗᒻᒥᐅᑕᐃᖃᑎᓕᒫᒃᑲ 
ᐃᖃᐃᓕᓴᒃᑲᓐᓂᖃᑦᑕᖅᑕ ᑎᒥᕗᑦ ᐲᔭᐃᓂᐊᕐᖓᑦ 
ᑕᒪᒃᑯᓂᖓ ᐱᔪᒥᓇᓐᖏᑦᑐᓂᒃ. ᖁᔭᓐᓇᒦᒻᒪᕆᐊᓗᒃ, 
ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐅᑲᓕᖅ. ᒪᓕᒐᓕᐅᖅᑏᑦ 
ᐅᖃᐅᓯᖏᑦ. ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅᑕ 
ᐊᕐᕚᕐᓗᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 087 - 3(1): 

ᑮᓇᐅᔭᓂᑦ ᓄᐊᑦᑎᓇᓱᓐᓂᖏᑦ 
ᐊᓐᓂᑭᒃᑐᕐᕕᒃᓴᒧᑦ ᒥᑦᑎᒪᑕᓕᒻᒥ (ᐊᕐᕚᕐᓗᒃ) 

 
ᐊᕐᕚᕐᓗᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᒪᒥᐊᓇᐅᒐᓗᐊᖅ ᓂᐱᕐᓗᒃᑲᒪ ᓱᓕ. 
ᐅᖃᐅᔾᔭᐅᒃᑲᓐᓂᓕᓚᐅᕐᒥᒐᒪ ᒥᑦᑎᒪᑕᓕᒻᒥᐅᒧᑦ 
ᐱᓐᖑᐊᖅᑐᓕᕆᔨᒃᑯᖏᓐᓂᒃ ᑖᒃᑯᐊᒎᖅ ᑮᓇᐅᔭᓂᒃ 
ᑲᑎᖅᓱᐃᓕᖅᑐᑦ ᐊᑯᓂᑲᓪᓚᒃ ᑖᔅᓱᒧᖓ 
ᐊᓐᓂᑭᑦᑕᕐᕕᒃᓴᒧᑦ ᑐᕌᖓᔪᓂᒃ Zamboni-ᒧᑦ 
ᐊᓯᖏᓐᓄᓪᓗᖃᐃ ᑐᕌᖓᔪᓂᒃ ᓇᖕᒥᓂᖅ 
ᐱᕈᖅᓴᐃᓇᓱᐃᓐᓇᓕᖅᑐᑦ ᒫᓐᓇᒧᑦ ᓱᓕ 
ᑕᐃᒪᐃᓕᐅᖅᑐᑦ. 
 
ᐊᒻᒪᓗ ᖃᐅᔨᔪᒪᔪᑦ ᖃᐅᔨᔪᒪᓂᐊᖅᑐᑦ ᑖᒃᑯᐊᒎᖅ 
ᕼᐊᒻᓚᑦᓕᕆᔨᒃᑯᑦ  

ᐱᓕᕆᕝᕕᖓ 98 ᐳᓴᓐᑎᒥᒃ ᑎᑎᕋᐅᔭᖅᓯᒪᓂᖓ 
ᐱᐊᓂᒃᓯᒪᓂᕋᖅᑕᐅᓪᓗᓂ ᑕᑯᔪᒪᔪᑦ ᑖᔅᓱᒥᖓ, 
Zamboni-ᖃᕐᕕᖃᕐᓂᐊᕋᓗᐊᕐᒪᖔᓪᓘᓐᓃᑦ. ᑕᐃᒫᒃ 
ᐊᒃᓱᕈᒻᒪᕆᒻᒪᑕ ᐅᖃᖃᑦᑕᕋᓗᐊᖅᐳᖓ ᑕᕝᕙᓂ. 
 
ᑕᐃᒪ ᖃᕆᓴᐅᔭᑎᒍᑦ ᑎᑎᖅᑲᐅᓯᐊᖅᑖᒃᑲᓐᓂᕐᒥᒐᒪ 
ᐅᖃᕆᐊᓪᓚᒃᑲᓐᓂᖁᔭᐅᓪᓗᖓ ᑕᒪᓐᓇ 
ᐊᓂᑭᑦᑕᕐᕕᖃᓐᖏᒻᒪᑦ ᒥᑦᑎᒪᑕᓕᒃ, 
ᐊᓂᑭᑦᑕᕐᕕᒃᓴᒥᒃ ᑎᑎᕋᐅᔭᖅᓯᒪᔪᒥᒃ ᑭᓯᐊᓂ 
ᐆᑦᑐᑎᕕᓂᕐᒥᒃ ᐱᖃᕐᒪᑦ. ᑕᐃᑦᓱᒪᓂ 40 years 
ago, ᐆᒃᑑᑎᐅᓪᓗᓂ ᐊᑐᖅᑕᐅᓇᔭᖅᑰᕐᒪᖔᑦ 
ᐃᓄᖕᓄᑦ ᐊᑯᓂ 40-ᓂᖃᐃ ᐅᑭᐅᓂᒃ 
ᖃᐅᔨᓚᐅᓐᖏᒻᒪᑕ ᓱᓕ ᐊᓯᔾᔨᖅᑕᐅᓯᒪᓐᖏᓚᖅ. 
 
ᖃᐅᔨᔫᓪᓗᐊᓕᕋᓗᐊᕐᒪᑕ ᑕᐃᓐᓇ ᐱᐅᓐᖏᒻᒪᕆᒻᒪᑦ 
ᐳᕙᖕᓄᑦ ᐋᓐᓂᐊᓕᕈᑕᐅᖃᑦᑕᕐᒪᑦ, ᖁᐊᖃᑦᑕᕐᒪᑦ, 
ᖁᐊᖃᑦᑕᕐᒪᑕ ᐅᓗᐊᖏᑦ, ᓯᐅᑎᖏᑦ 
ᐊᒃᓱᕐᔪᐊᒻᒪᕆᐊᓗᒃ ᓂᓪᓚᓱᒻᒪᑦ. ᓲᖃᐃᒻᒪ ᖃᓄᖅ 
ᓴᕕᕋᔭᑐᐃᓐᓇᓪᓚᕆᐅᒐᒥ ᖃᓄᒃᑲᓐᓂᖅ 
ᓴᓇᓯᒪᓐᖏᒻᒪᑦ, ᐆᑦᑐᑎᒥᓂᑐᐃᓐᓇᐅᒐᓗᐊᕐᒪᑦ 
ᐱᐅᓂᐊᕐᒪᖔᖅ.  
 
ᑕᐃᒪ ᐊᐱᖅᓱᕐᓇᖅ ᓈᖕᒪᑦᓯᑉᐸᑦ, CGS-ᑯᑦ 
ᒥᓂᔅᑕᖓᓄᑦ ᐊᐱᖅᓱᕐᓂᐊᕋᒪ ᑖᒃᑯᐊ ᐃᓗᓕᒃᓴᖏᑦ 
ᖃᓄᐃᒋᐊᒃᑲᓐᓂᕐᓂᐊᕐᒪᖔᓪᓗ 
ᑲᔪᖏᕈᔾᔭᐅᒐᓗᐊᕐᒪᖔᓪᓘᓐᓃᑦ ᑐᓴᕐᕕᒋᓇᓱᐊᕐᓗᒍ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. 
ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐊᒻᒪ 4-ᒨᕐᓗᑕ. 
ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ ᑭᐅᔾᔪᑎᑦ. 
(ᑐᓵᔨᑎᒍᑦ) ᑲᑎᒪᔾᔪᑎᒃᓴᖅ 5. ᒪᓕᒐᓕᐅᕐᕕᖕᒥ 
ᐳᓛᖅᑐᓂᒃ ᐃᓕᓴᖅᓯᓂᖅ. ᑲᑎᒪᔾᔪᑎᒃᓴᖅ 6. 
ᐅᖃᐅᓯᒃᑯᑦ ᐊᐱᖅᓱᕐᓂᖅ. ᒥᔅᑕ ᐅᑲᓕᖅ. 
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 
ᐊᐱᖅᑯᑦ 083 - 3(1): ᒐᕙᒪᑐᖃᒃᑯᑦ 

ᐊᖏᖅᓯᒪᓂᕆᔭᖏᑦ ᐅᖃᐅᓯᓕᕆᓂᕐᒧᑦ 
ᒪᓕᒐᕐᒥᒃ ᖃᓄᐃᓕᖓᓂᕆᔭᖓ (ᐅᑲᓕᖅ) 

 
ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒥ 
ᐊᐱᕆᔪᒪᓕᕐᒥᔪᖓ ᑖᑦᓱᒧᖓ ᓯᕗᓕᖅᑎᑯᓗᑦᑎᓐᓄᑦ. 
 
ᑖᓐᓇ ᐊᕐᕌᓂ ᐅᖃᐅᓯᓕᕆᓂᖅ ᒪᓕᒐᒃᑯᑦ 
ᑲᔪᓯᑎᓚᐅᖅᓯᒪᒐᑦᑎᒍ ᑕᕝᕙᓂ ᑲᑎᒪᕕᑦᑎᓐᓂ 
ᐊᒻᒪᓗ ᐊᖏᖅᑕᐅᒋᐊᖃᖅᑐᓂ ᑖᒃᑯᓄᖓ 
ᒐᕙᒪᑐᖃᒃᑯᓐᓄᑦ, ᑖᒃᑯᐊ ᒐᕙᒪᑐᖃᒃᑯᑦ 
ᐊᖏᓚᐅᖅᑎᓪᓗᒋᑦ ᑖᓐᓇ ᒪᓕᒐᖅ 
ᐃᓕᓴᕆᔭᐅᑦᑎᐊᓕᖅᑎᓪᓗᒍ ᑲᔪᓯᔪᓐᓇᕐᖓᑦ 
ᐅᖃᐅᓯᒧᑦ ᑖᒃᑯᓄᖓ ᐱᓗᐊᖅᑐᒥ ᐅᐃᕖᑎᑐᑦ, 
ᖃᓪᓗᓈᑎᑐᑦ, ᐊᒻᒪᓗ ᐃᓄᑦᑎᑐᑦ.  
 
ᑖᒃᑯᐊ ᒐᕙᒪᑐᖃᒃᑯᑦ ᐃᓇᔅᓯᒪᓕᕐᒪᖔᒋᑦ ᑖᔅᓱᒥᖓ 
ᒪᓕᒐᕐᒥᒃ ᐃᓕᓴᕆᔭᐅᖁᔨᓪᓗᑎᒃ ᒐᕙᒪᑐᖃᒃᑯᓐᓄᑦ. 
ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ. ᓄᓇᕘᒥ ᓯᕗᓕᖅᑎ, 
(ᑐᓵᔨᑎᒍᑦ) ᐊᖓᔪᖅᑳᖅ ᐄᕙ ᐋᕆᐊᒃ. 
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᑖᓐᓇᐃᓛᖅ 
ᐱᕕᔾᔪᐊᕆᒻᒪᒃᑲᑦᑎᒍᑦᑕᐅᖅ ᓲᖃᐃᒻᒪ 
ᒪᓕᒐᕆᓂᐊᕋᑦᑎᒍᑦ ᐊᖏᖅᑕᐅᑐᐊᖅᐸᑦ 
ᐋᑐᕚᒥᐅᓂᒃ.  

ᐄ, ᑖᓐᓇ ᑕᑲᓇᓂ ᐋᑐᕚᒦᖦᖢᖓ 
ᐃᖅᑯᓪᓕᐅᑎᒋᖃᑦᑕᓚᐅᖅᑕᕋ ᑭᖑᓪᓕᖅᐹᒥᒃ 
ᐱᓗᐊᖅᑐᒥ ᑲᑎᒪᖃᑎᖃᓚᐅᕐᒥᒐᒪ ᑖᒃᑯᐊ 
ᒐᕙᒪᖏᑕ ᐊᑭᕋᓐᖑᐊᖏᓐᓂᒃ, ᒪᐃᑯᓪ ᐃᒡᓈᑎᐊᕝ 
ᑕᐃᓐᓇ ᑎᓕᐅᒃᑲᓐᓂᒻᒪᕆᓚᐅᕐᒥᔭᕋ 
ᑎᓕᐅᒃᑲᓐᓂᖁᕕᓪᓗᒍᑦᑕᐅᖅ ᑎᓕᐅᕆᒃᑲᓐᓂᖁᓪᓗᒍ 
ᑖᒃᑯᓂᓐᖓ ᒐᕙᒪᒋᔭᑦᑎᓐᓂᑦ 
ᑐᓴᖅᑎᑦᑎᒃᑲᓐᓂᖁᖦᖢᒍᓗ ᖃᓄᖅ 
ᑭᓱᓪᓚᑦᑖᖑᒻᒪᖔᖅ ᑖᓐᓇ 
ᑐᓴᐅᒪᕙᓕᑦᑎᐊᓚᐅᖅᑑᒐᓗᐊᖅ. 
ᐊᑎᓕᐅᒃᑲᓐᓂᓚᐅᕐᒥᔭᕋ ᐊᒻᒪᓗ 
ᐃᖅᑯᓪᓕᐅᑎᒌᓐᓇᖃᑦᑕᕐᓂᐊᖅᑕᕋ ᑕᑲᒃᑯᓇᓐᖓᑦ 
ᒐᕙᒪᒋᔭᑦᑎᓐᓂᑦ ᐊᖏᖅᑕᐅᓚᐅᓐᖏᓐᓂᖓᓂ. 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, 
ᒥᔅᑐ ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪᓗ 
ᖁᔭᓐᓇᒦᒃ, ᓯᕗᓕᖅᑏ. ᑖᓐᓇ ᑲᔪᓯᖁᑦᑎᐊᕋᑦᑎᒍ, 
ᐊᑐᓕᖁᑦᑎᐊᖅᑐᑎᒍ ᐃᓕᓴᕆᔭᐅᑦᑎᐊᖁᓪᓗᑎᒍᓗ 
ᒐᕙᒪᑐᖃᒃᑯᓐᓄᑦ. ᐅᒡᒍᓐᓇᓚᐅᖅᓯᒪᔪᖅ 
ᐊᖓᔪᖅᑳᖅᕐᔪᐊᒋᔭᕗᑦ 
ᐊᑐᐃᓐᓇᐅᓗᐊᖅᑎᓐᓇᒍᖃᐃ 
ᑭᐅᑎᑕᐅᒐᓱᓚᐅᖅᓯᒪᒻᒪᑦ ᑕᒪᐅᓐᖓᑲᐃᓐᓇᕐᖓᑦ. 
ᑕᐃᒫᒃ ᐊᑐᓕᖁᔨᓇᓂ ᑭᐅᑲᐃᓐᓇᓚᐅᖅᓯᒪᒻᒪᑦ 
ᑖᔅᓱᒥᖓ.  
 
ᑖᓐᓇ ᒪᑐᐃᖅᑎᒃᑲᓐᓂᕈᓐᓇᕐᒪᖔᒍ 
ᐊᔭᐅᒃᑲᓂᐊᕐᔪᕐᓗᒍ ᑕᒪᒃᑯᐊ ᐱᓗᐊᖅᑐᒥᖃᐃ 
ᒐᕙᒪᑐᖃᒃᑯᓐᓂ ᐊᐅᓚᑕᐅᔪᑦ ᐃᓄᓐᓄᑦ 
ᖃᓪᓗᓈᑎᑑᕈᓐᓇᓐᖏᑦᑐᑯᓗᓐᓄᑦ 
ᐅᐃᕖᑎᑑᕈᓐᓇᓐᖏᑦᑐᑯᓗᓐᓄᑦ ᐊᔅᓱᕉᑕᐅᖃᑦᑕᕐᖓᑦ 
ᐅᓪᓗᒥ. ᑎᑎᖅᑲᓂᐊᕐᕕᒃ ᑕᑯᓐᓈᖑᐊᖅᑐᒍ ᑕᒫᓂ 
ᑕᒪᒃᑯᐊ ᐃᓄᑯᓗᐃᑦ ᐊᓯᐊᓅᕐᕕᖃᕋᑎᑦ 
ᐱᔨᑲᑕᖃᖅᐸᓗᐊᖅᐸᓐᖏᒻᒪᑕ. 
 
ᑕᒪᓐᓇ ᐊᔭᐅᒃᑲᓐᓂᕈᓐᓇᕐᓂᐊᕐᒪᖔᒍ 
ᒐᕙᒪᑐᖃᒃᑯᓐᓄᑦ ᑲᔪᓯᓚᐅᖅᑎᓪᓗᒍ ᐊᒻᒪᓗ 
ᑕᒪᒃᑯᐊ ᐃᓄᓐᓄᑦ ᐊᑦᑐᐊᓪᓚᕆᑦᑐᓄᑦ 
ᐊᑐᓕᖁᓪᓗᒍᑦᑕᐅᖅ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᓯᕗᓕᖅᑎ ᐋᕆᐊᒃ. 
 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᑕᒪᓐᓇ ᐱᕕᔾᔪᐊᕆᒻᒪᕆᒻᒥᒐᒃᑯ 
ᐊᒻᒪᑦᑕᐅᖅ ᑖᓐᓇ ᓴᐅᒥᓐᓃᑦᑑᒃ. 
ᐄᖑᖅᑰᕐᒥᔪᖅᑕᐅᖅ, ᓗᐃ ᑕᐹᖅᔪᒃ, ᐊᒃᓱᕉᑎᒋᒻᒪᒍ.  
 
ᑕᒪᑦᑕ ᑕᕝᕙᓃᑦᑐᑎᒍᑦ ᑲᑎᒪᔨᐅᓪᓗᑕ ᐃᓄᐃᑦ 
ᐅᖃᐅᓯᖏᓐᓄᑦ ᑐᕌᖓᔪᖅ, ᖃᓪᓗᓈᑦ 
ᐅᖃᐅᓯᖏᓐᓄᑦ ᑐᕌᖓᔪᖅ ᐊᒻᒪ ᐅᐃᕖᑦ 
ᐅᖃᐅᓯᖏᓐᓄᑦ ᑐᕌᖓᔪᖅ. ᑖᓐᓇ 
ᐊᒃᓱᕉᑎᒋᓪᓚᕆᒃᑲᑦᑎᒍ ᐊᑯᓂᒋᓪᓗᒍᓗ ᑕᒪᓐᓇ 
ᐊᔭᐅᖏᓐᓇᕐᓂᐊᖅᐸᒃᑲ ᑕᑲᒃᑯᐊ ᒐᕙᒪᒋᔭᕗᑦ ᒫᓐᓇ. 
ᓴᓂᕐᕙᖅᑕᐅᓯᒪᓗᐊᖅᑰᓚᐅᑲᖃᑖᕐᒥᒻᒪᑦ ᑮᓇᐅᔭᐃᑦ 
ᑮᓇᐅᔭᓕᕆᓂᑯᖏᓐᓄᑦ ᑕᒪᒃᑯᓂᖓᓗ 
ᓴᖅᑭᑦᑕᕆᐊᓕᓐᓂᑦ ᑮᓇᐅᔭᐃᑦ ᓴᐃᒻᒪᖅᓲᑎᓂᑦ 
ᐱᓕᕆᑎᓪᓗᒋᑦ ᒐᕙᒪᕆᔭᕗᑦ ᒫᓐᓇ. ᑭᓯᐊᓂᑦᑕᐅᖅ 
ᑕᐃᒪᐃᒃᑲᓗᐊᖅᑎᓪᓗᒍ ᐊᔭᐅᖏᓐᓇᕐᓂᐊᕆᕙᒃᑲ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᐊᐃᑉᐹᓂᒃ ᐃᓚᒋᐊᕈᑦ, ᒥᔅᑕ 
ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᐊᔭᐅᒃᑲᓐᓂᕈᒪᔭᕋ ᑖᓐᓇ ᖁᔭᓐᓇᒦᖅᑐᒍ ᑖᒃᑯᐊ 
ᑭᒡᒐᑐᖅᑕᑯᓗᑉᐳᑦ, ᐊᓯᐊᓅᕐᕕᖃᓗᐊᓲᒍᓐᖏᒻᒪᑕ 
ᑕᒪᒃᑯᓄᖓ ᐱᓗᐊᖅᑐᒥ. 
ᐅᖃᐅᔾᔭᐅᒋᐊᒃᑲᓐᓂᖁᕙᒃᑲ ᑖᒃᑯᐊ ᒐᕙᒪᑐᖃᒃᑯᑦ, 
ᑕᐃᒫᒃ ᐊᔪᕈᓐᓃᕐᔫᒥᒐᐃᒻᒪᑕ ᑭᓱᑐᐃᓐᓇᐃᑦ.  
 
ᑮᓇᐅᔭᓕᐅᕋᓱᓐᓂᕐᒧᑦ ᑕᑯᓐᓈᖑᐊᖅᑐᒍ 
ᓱᒃᑲᓂᖅᓴᐅᓕᕋᐃᒻᒪᑕ ᑭᓱᑐᐃᓐᓇᐃᑦ 
ᐃᑲᔫᑕᐅᓲᖑᒻᒪᑕ ᑭᒃᑯᓕᒫᓄᑦ. ᑎᑎᖅᑲᓂᐊᕐᕕᒻᒥ 
ᐅᑕᖅᑭᑯᑖᑦᑐᑦ ᓇᓕᐊᑐᐃᓐᓇᖅ ᑮᓇᐅᔭᖅᑐᕐᖓᑦ. 
ᑕᐃᒫᒃ ᑖᒃᑯᐊ ᐃᓄᒃᑎᑑᕈᓐᓇᑦᑎᐊᖅᑐᒥᒃ 
ᐱᔨᑲᑖᖅᑕᖃᕐᓂᖅᑲᑕ ᕿᓚᒥᑯᓗᒃ 
ᐊᓂᒍᕈᓐᓇᕋᔭᖅᑐᑦ ᐊᑯᓂᐅᓕᖅᑯᑕᐅᓲᖑᒻᒪᑦ ᐊᒻᒪᓗ 
ᑕᑯᓐᓈᓐᖑᐊᖅᑐᒍ ᑮᓇᐅᔭᒃᑯᕕᒻᒥ 
ᑕᐃᒪᐃᒻᒥᔪᖅᑕᐅᖅ.  
 
ᑖᒃᑯᐊ ᐅᖃᐅᔾᔪᕆᐊᒃᑲᓐᓂᖅᑲᒃᑲ, ᐄ 
ᑮᓇᐅᔭᓕᕆᓂᕐᒧᑦ ᑕᒪᓐᓇ ᐊᑦᑐᐊᔪᓐᓇᕐᒥᔪᖅ 
ᑭᓱᑐᐃᓐᓇᑦᑎᐊᒧᑦ ᐃᓅᓯᑯᓗᒻᒧᑦ. ᑖᒃᑯᐊ 
ᐃᑲᔪᖅᑐᕕᔾᔪᐊᖅᐸᒃᑲ ᒐᕙᒪᒋᔭᕗᑦ ᑕᒪᔅᓱᒥᓐᖓ 
ᐊᔭᐅᒃᑲᓐᓂᖁᓪᓗᒋᑦ. ᑖᓐᓇ  

ᐅᖃᐅᓯᓗᐊᑐᐃᓐᓇᖅ ᑭᓯᐊᓂ, ᐃᑲᔪᑦᑎᐊᖅᑲᕗᑦ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐅᑲᓕᖅ. ᐄ, ᑖᓐᓇ 
ᐅᖃᐅᓯᑦᑎᐊᕙᐅᒻᒪᑦ ᑐᓴᖅᑕᐅᑦᑎᐊᖅᑐᖅ 
ᒐᕙᒪᒃᑯᓐᓄᑦ. ᐅᖃᐅᓯᒃᑯᑦ ᐊᐱᖅᓱᕐᓂᖅ. 
ᓂᕈᐊᖅᑕᐅᓯᒪᔪᖅ ᓇᑦᑎᒻᒧᑦ, ᒥᔅᑕ ᐸᐅᓗᓯ. 
 
ᐊᐱᖅᑯᑦ 084 - 3(1): ᒪᒥᓴᖅᑕᐅᓂᖏᑦ 

ᐊᐅᓪᓚᕈᔾᔭᐅᓪᓗᑎᑦ ᐃᓕᓐᓂᐊᖅᑎᒥᓃᑦ 
(ᐸᐅᓗᓯ) 

ᐸᐅᓗᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐊᐱᖅᑯᑎᒃᓴᖃᖅᑐᖓ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 
ᐃᓄᓕᕆᔨᒃᑯᓪᓗ ᒥᓂᔅᑕᖓᓄᑦ.  
 
ᐅᖃᓪᓚᖅᑲᐅᑎᓪᓗᖓ ᐅᓪᓗᒥ ᐅᖃᐅᓯᖃᖅᑲᐅᒐᒪ 
ᑕᒪᒃᑯᐊ ᐃᑲᔪᖅᑕᐅᒃᑲᓐᓂᕆᐊᖃᕐᓂᖏᓐᓄᑦ 
ᐃᓕᓐᓂᐊᕆᐊᖅᑎᑕᐅᕙᓚᐅᖅᑐᑦ. ᑖᓐᓇ ᒥᓂᔅᑕ 
ᐊᐱᕆᔪᒪᔭᕋ ᖃᓄᖅ ᐃᑲᔪᕆᐊᖅᓯᒪᒻᒪᖔᑕ 
ᒪᒥᓴᕐᓂᐅᑉ ᒥᒃᓵᓄᑦ ᑕᒪᓐᓇ ᐱᔾᔪᑎᒋᓪᓗᒍ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 
ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐃᓄᓕᕆᓂᕐᒧᓪᓗ, 
(ᑐᓵᔨᑎᒍᑦ) ᐊᖓᔪᖅᑳᖅ ᑕᒑᖅ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑏ. 
ᑖᓐᓇ ᐊᐱᖅᑯᑕᐅᔪᖅ ᖁᔭᓐᓇᒦᕈᑎᒋᓪᓗᒍ 
ᑕᐃᒃᑯᐊᖏᓛᒃ ᐃᓱᒫᓗᓐᓇᓪᓚᕆᖃᑦᑕᖅᑐᒦᑦᑐᒦᒻᒪᑕ. 
ᑭᓯᐊᓂ ᑐᑭᓯᑦᑎᐊᕈᒪᔭᓪᓚᕆᐊᓗᒋᒐᒃᑯ 
ᐊᐱᕆᑦᑎᐊᒃᑲᓐᓂᖁᔭᕋᓗᐊᕋ. ᒫᓐᓇ 
ᐱᓕᕆᐊᕆᔭᕋᓄᑦ ᐅᐸᓗᒐᓛᑲᐃᓐᓇᕋᒪ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᒥᔅᑕ ᐸᐅᓗᓯ, 
ᐊᐱᖅᑯᓯᕆᔭᐃᑦ ᐋᖅᑭᒋᐊᑦᑎᐊᒃᑲᓐᓂᕈᓐᓇᖅᐱᐅᒃ. 
ᒥᔅᑕ ᐸᐅᓗᓯ. 
 
ᐸᐅᓗᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, 
ᐅᑉᓗᒥ ᐅᖃᓪᓚᖅᑲᐅᑎᓪᓗᖓ ᐅᖃᐅᓯᖃᖅᑲᐅᒐᒪ 
ᑕᒪᒃᑯᐊ ᐃᓕᓐᓂᐊᕆᐊᖅᑎᑕᐅᕙᓚᐅᖅᑐᑦ 
ᑲᒪᒋᔭᐅᔭᕆᐊᖃᕐᓂᖏᓐᓄᑦ 
ᐃᑲᔪᕆᐊᖅᑕᐅᔭᕆᐊᖃᕐᓂᖏᓐᓄᑦ. ᒥᓂᔅᑕᐅᔪᖅ 
ᐅᖃᕈᓐᓇᖅᐹ ᖃᓄᖅ  

ᐃᑲᔪᕆᐊᖅᓯᒪᒻᒪᖔᑕ ᒪᒥᓴᕐᓂᐅᑉ ᒥᒃᓴᓄᑦ 
ᑐᕋᖓᔪᓂ ᑕᒪᑯᓄᖓ? ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᒥᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 
(ᑐᓵᔨᑎᒎᓐᓃᖅᑐᖅ) ᐅᖃᖅᑏ, ᑖᓐᓇ 
ᑐᑭᓯᑦᑎᐊᓕᖅᐸᕋ ᑖᓐᓇ ᐊᐱᖅᑯᑎᒋᔭᖓ ᐊᒻᒪᓗ 
ᑕᐃᒃᑯᐊ ᑕᐃᒪᓐᓇᐃᑦᑐᒃᑰᕐᓂᑯᓂᓛᒃ 
ᐊᒃᓱᕈᕐᓂᑯᕕᓂᖏᑦ ᐅᐱᒋᓪᓚᕆᑦᑕᕗᑦ 
ᐃᓕᑕᕆᓯᒪᓪᓗᑎᒍᓗ ᑭᓯᐊᓂ ᐅᖃᕈᒪᔪᖓ ᑕᐃᒃᑯᐊ 
ᑕᐃᑦᓱᒪᓂᑲᒡᓚᒃ ᐅᑭᐅᑦ 40 ᑕᐅᕙᓂ ᖃᓂᒋᔮᓂᓗ 
ᑕᐃᒪᐃᑦᑐᒃᑰᕐᓂᑰᑎᓪᓗᒋᑦ. 
 
ᒐᕙᒪᑐᖃᒃᑯᓐᓄᓪᓚᕆᒃ ᓇᖕᒥᓂᖅ ᑕᒪᓐᓇ 
ᐱᓕᕆᐊᖑᒻᒪᑦ ᐊᒻᒪᓗ ᑮᓇᐅᔭᓂᒃ ᐊᖏᔪᑲᒡᓚᓐᓂᒃ 
ᓴᖅᑭᑎᑦᑎᓯᒪᖃᑦᑕᓚᐅᖅᑐᑎᒃ. ᑕᐃᒃᑯᓈ Healing 
Foundation ᑮᓇᐅᔭᓕᕆᕝᕕᖏᑦᑎᒍᑦ ᐊᒻᒪᓗ 
ᑕᐃᒃᑯᐊ ᐃᓚᖏᑦ ᑲᑎᒪᔨᕋᓛᖃᖅᐸᓚᐅᕐᖢᑎᒃ 
ᑖᒃᑯᐊ ᐃᑲᔪᖅᑐᖅᓯᒪᔭᕗᑦ ᑕᐃᒃᑯᐊ ᐃᓱᒫᓗᒃᑐᑦ 
ᐱᔪᓐᓇᖅᑎᑕᐅᖁᓪᓗᒋᑦ. 
 
ᑭᓯᐊᓂ ᐅᖃᕈᓐᓇᖅᑐᖓ ᓇᖕᒥᓂᖅ ᐅᕙᒍᑦ 
ᐱᓕᕆᕝᕕᒋᔭᕗᑦ ᑕᒪᒃᑯᐊᓗ ᒥᓂᔅᑑᖃᑎᒃᑲ 
ᐃᓕᓐᓂᐊᖅᑐᓕᕆᓂᕐᒧᑦ ᐱᔪᑦ. ᑖᓐᓇ 
ᒐᕙᒪᑐᖃᒃᑯᓐᓄᑦ ᐱᓕᕆᐊᖑᓪᓚᕆᒻᒪᑦ ᑕᐃᒃᑯᓄᖓ 
ᐊᔭᐅᕈᑎᒌᓐᓇᖅᓯᒪᒐᑦᑎᒍ ᑕᕝᕗᖓ ᑭᓯᐊᓂ 
ᑭᐅᔪᓐᓇᖅᑕᕋ ᓇᖕᒥᓂᕐᓕ ᑮᓇᐅᔭᓂᒃ 
ᐊᑐᐃᓐᓇᕈᐃᓯᒪᓐᖏᑦᑐᒍᑦ ᑕᐃᒃᑯᐊ ᒐᕙᒪᑐᖃᒃᑯᑦ 
ᓇᖕᒥᓂᖅ ᑮᓇᐅᔭᓂᒃ ᐊᑐᐃᓐᓇᕈᖅᑎᑦᑎᓯᒪᖁᒐᑦᑎᒍ 
ᑕᒪᑐᒧᖓ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥᒃ 
ᐃᓚᒋᐊᕈᑦ, ᒥᔅᑕ ᐸᐅᓗᓯ. 
 
ᐸᐅᓗᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ 
ᑲᔪᓯᒋᐊᕈᑎᒋᒥᐊᕐᓂᐊᕋᒃᑯ ᐊᐱᖅᑯᑎᒋᓂᐊᖅᑲᐅᔭᕋ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 
ᒥᓂᔅᑕᖓᓄᑦ. 

ᐅᖃᓚᐅᕋᒪ ᑕᒪᒃᑯᐊ ᖃᐅᒻᒪᒃᑯᑦ ᒪᒥᓴᕐᓂᕐᒧᑦ 
ᐃᑲᔪᕆᐊᖅᑏ ᑮᓇᐅᔭᖅᑖᖅᑎᑕᐅᓯᒪᖕᒪᑕ ᓄᓇᕗᑦ 
ᑐᓐᖓᕕᒃᑯᓐᓄᑦ ᐃᓛᒃ, ᓴᖅᑭᑎᑕᐅᓯᒪᖕᒪᑕ 
ᒪᒥᓴᖅᑏᑦ ᑎᒥᖓᓄᑦ ᑮᓇᐅᔭᖅᑖᖅᑎᑕᐅᓯᒪᓪᓗᑎᒃ 
ᒥᓂᔅᑕᒃᑯᑦ ᑕᒪᑐᒧᖓ 
ᐃᑲᔪᕆᐊᖅᑎᑕᐅᖁᔭᐅᓯᒪᕙᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑏ. 
ᑖᓐᓇ ᐊᐱᖅᑯᑎᒋᔭᖓ ᑐᑭᓯᒋᐊᒃᑲᓐᓂᕆᐊᖃᖅᑕᕋ 
ᐊᒻᒪᓗ ᓇᓗᓇᐃᕈᒪᓪᓗᒍ ᑕᐃᓐᓇ information 
(ᑐᑭᓯᒋᐊᕈᑎᐅᔪᖅ) ᐱᒍᒃᑯᑦ ᐅᑎᕐᕕᒋᓂᐊᖅᐸᕋ. 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᒫᓐᓇ ᑖᓐᓇ 
ᐅᑎᕐᕕᒋᓚᕐᒪᑎᒡᒎᖅ. (ᑐᓵᔨᑎᒍᑦ) ᑕᒪᓐᓇ 
ᖃᐅᔨᒋᐊᖅᑳᕐᓗᓂᐅᒃ ᑭᐅᓂᐊᖅᐹ ᐊᐱᖅᑯᑎ.  
(ᑐᓵᔨᑎᒎᕈᓐᓃᖅᑐᖅ) ᐅᖃᐅᓯᒃᑯᑦ ᐊᐱᖅᓱᕐᓂᖅ. 
ᓇᓄᓕᒻᒧᑦ ᓂᕈᐊᖅᑕᐅᓯᒪᔪᖅ, ᒥᔅᑕ ᓂᖏᐅᖓᓐ. 
 
ᐊᐱᖅᑯᑦ 085 - 3(1): ᒐᕙᒪᑐᖃᒃᑯᑦ 

ᑮᓇᐅᔭᖃᖅᑎᑦᑎᓂᖏᑦ 
ᐱᓐᖑᐊᖅᑐᓕᕆᓂᕐᒧᑦ ᐊᖏᔫᑎᓄᑦ 
(ᓂᖏᐅᖓᓐ) 

ᓂᖏᐅᖓᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᐊᐱᖅᑯᒋᓂᐊᖅᑕᒃᑲ ᑖᒃᑯᐊ ᑐᕌᖅᑐᑦ ᓄᓇᓕᓐᓄᑦ 
ᒐᕙᒪᒧᓪᓗ ᐱᔨᑦᓯᕋᖅᑎᐅᓂᕐᒧᑦ ᒥᓂᔅᑕᐅᔪᒧᑦ.  
 
ᑕᐃᒪ ᒪᓕᒐᓕᐅᖅᑏ ᐅᖃᐅᓯᖏᓐᓃᑎᓪᓗᑕ 
ᐅᖃᓪᓚᖅᑲᐅᒐᒪ ᑮᓇᐅᔭᖅᑕᖃᕐᓂᕋᖅᓱᒍ ᐃᓛᒃ 
ᑐᓴᐅᒪᑎᑕᐅᒐᑦᑕ ᑮᓇᐅᔭᖅᑕᖃᕆᐊᖓ $500 
ᒥᓕᔭᒥᒃ ᐊᕐᕌᒍᓄᑦ ᒪᕐᕉᓐᓄᑦ ᐋᖅᑭᐅᒪᓪᓗᓂ ᑖᓐᓇ 
ᐋᖅᑭᒋᐊᕈᑎᒃᓴᒪᐅᑕᐅᓪᓗᓂ ᕿᑎᑦᑐᓕᕆᓂᕐᒧᑦ 
ᐊᑦᑐᐊᔪᓂᒃ ᐊᐅᓚᑕᐅᕙᑦᑐᓂᒃ ᑕᒫᓂ ᑲᓇᑕᒥ. 
ᑖᓐᓇ ᒥᓂᔅᑕᖑᔪᖅ ᒫᓐᓇᒧᑦ 
ᖃᐅᔨᑎᑦᑎᒍᓐᓇᕐᒪᖔᖅ ᑕᕝᕙᓂ ᑲᑎᒪᔨᐅᔪᓂᒃ 
ᑕᒪᓐᓇ ᐱᔾᔪᑎᒋᓪᓗᒍ ᑮᓇᐅᔭᐅᑉ ᑖᑦᓱᒪ ᐃᓚᖓᓂᒃ 
ᓄᓇᕗᒻᒧᑦ ᑐᕌᕐᓂᐊᖅᑐᒥᒃ ᑐᒃᓯᕋᖃᑕᐅᓯᒪᒻᒪᖔᑦ 
ᓇᒥᒻᒪᖔᓪᓗ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᓄᓇᓕᓐᓂᑦ 
ᒐᕙᒪᓕᕆᓂᕐᒧᑦ ᐊᒻᒪᑦᑕᐅᖅ ᒐᕙᒪᒃᑯᑦ 
ᐱᔨᑦᑎᕋᕐᓂᖏᓐᓄᑦ, (ᑐᓵᔨᑎᒍᑦ) ᐊᖓᔪᖅᑳᖅ ᓗᐊᓐ 
ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 
ᐅᖃᖅᑎᑦᓯᔩ. ᑖᑉᓱᒪ ᒥᔅᑕ ᓂᖏᐅᖓᓐ 
ᐅᖃᐅᓯᕆᖅᑲᐅᔮ ᐊᖏᖃᑎᒋᑦᓯᐊᑉᖃᐅᑉᓗᒍ 
ᓱᓕᒻᒪᓂᓛᒃ ᑕᒪᒃᑯᐊ ᐱᓐᖑᐊᕐᕖᑦ 
ᓄᑖᓐᖑᖅᐸᓪᓕᐊᔭᕆᐊᖃᕐᓂᖏᓐᓂᒃ. 
 
ᐃᓱᒪᒋᔭᕆᐊᖃᓕᕋᑉᑕ ᖁᐊᖅᓰᕝᕕᓕᕆᐊᖃᖅᑐᓪᓗ 
ᑕᒪᒃᑯᐊ ᕼᐊᑭᕐᕖᑦ ᓇᓗᓇᕈᓐᓃᖅᐸᑉᓕᐊᕝᓗᓂ 
ᓄᓇᕗᑦ ᓂᓪᓕᓇᕈᓐᓃᖅᐸᓪᓕᐊᓂᐊ ᒪᓕᒡᖢᒍ. 
ᑕᒪᒃᑯᓄᖓ ᐱᓕᕆᐊᕆᔭᕆᐊᖃᑉᑕᑦᑎᓐᓂ 
ᓇᓗᓇᖏᒻᒪᑦ 
ᐅᖃᐅᓯᕆᖃᑦᑕᖅᐸᓪᓕᐊᓯᒪᑉᓗᑎᒍᓪᓗ. 
 
ᑖᒃᑯᐊᖏᓛᒃ ᑲᓇᑕᐅᑉ ᒐᕙᒪᒃᑯᖏᓐᓂᑦ ᑮᓇᐅᔭᖅ 
ᐊᑐᐃᓐᓇᕈᑦᑕᐅᕙᓪᓕᐊᓂᐊᖅ ᑕᒪᒃᑯᓄᖓ 
ᐱᖁᑎᕐᔪᐊᓄᑦ ᓇᒃᐸᐃᔪᓐᓇᕐᓂᕐᒧᑦ, ᓄᓇᓖᑦ 
ᐃᓗᖏᓐᓂ ᑮᓇᐅᔭᒥᒃ 
ᐊᑐᐃᓐᓇᕈᕐᕕᐅᖃᑕᐅᓯᒪᔪᒍᑦ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, 
ᒥᔅᑕ ᓂᖏᐅᖓᑦ. 
 
ᓂᖏᐅᖓᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒪᐃᓛᒃ 
ᐊᐱᖅᑯᑎᒋᑲᐃᓐᓇᖅᑕᕋ ᑭᐅᔫᔮᙱᒻᒪᒍ 
ᑐᒃᓯᕋᖃᑕᐅᓯᒪᒻᒪᖔᑦ ᑕᐃᑲᓐᖓᑦ ᑮᓇᐅᔭᕐᒥᒃ 
ᓄᓇᕗᑦᒨᓕᖓᓂᐊᖅᑐᒥᒃ ᑕᒪᒃᑯᓄᖓ 
ᕿᑎᒃᑐᓕᕆᓂᕐᒧᑦ? 
ᐋᖅᑭᒋᐊᒃᑲᓐᓂᕈᑎᒃᓴᐅᓂᐊᖅᑎᓪᓗᒋᑦ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᐄ, ᑕᒡᕙᖓᓂᓛᒃ 
ᐅᖃᖅᑲᐅᒐᒪ ᑮᓇᐅᔭᒥᒃ ᑐᑭᓯᕋᖃᑕᐅᓯᒪᔪᒍᑦ. 
ᐊᖏᖃᑎᒌᖃᑕᐅᓯᒪᔪᒍᑦ ᑮᓇᐅᔭᒥᒃ ᑕᒡᕙᖓᑦ 
ᐱᖃᑕᐅᓂᐊᕐᓂᑦᑎᓐᓂᒃ, ᐅᖃᖅᑎᑦᓯᔩ. ᖁᔭᓐᓇᒦᒃ.  
 

 



ᕿᑎᖅᑰ, ᒫᑦᓯ 26, 2009 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  412 
 

ᐅᖃᖅᑎ: ᖁᔭᓐᓇᒦᒃ. ᐊᐃᑉᐹᓂᒃ ᐃᓚᒋᐊᕈᑦ, ᒥᔅᑕ 
ᓂᖏᐅᖓᑦ. 
 
ᓂᖏᐅᖓᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᑕᒪᓐᓇᐃᓛᒃ ᐋᖅᑭᒋᐊᕆᐊᕈᑎᒃᓴᐃᑦ 
ᐅᖃᐅᓯᕆᖅᑲᐅᔭᒃᑲᓐᓂᒃ ᑖᓐᓇ ᒥᓂᔅᑕ ᑕᒪᑐᒧᖓ 
ᐅᖃᐅᓯᕆᖅᑲᐅᔭᕐᒪᑦ ᒥᒃᓵᓄᑦ ᖁᐊᑦᑎᑦᑎᕆᔾᔪᑎᓂᒃ. 
ᐊᑐᖅᑕᐅᓂᖅᓴᐅᖃᑦᑕᕈᓐᓇᕐᓂᐊᖁᓪᓗᒋᑦ. ᑕᒪᒃᑯᐊ 
ᕼᐊᑭᒃᕕᐅᖃᑦᑕᖅᑐᐃᑦ ᑕᒪᑐᒥᖓ 
ᕿᒥᕐᕈᑦᓯᐊᕈᓐᓇᕐᓂᐊᕐᐹ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᑯᓱᒐᖅ.  
 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 
ᐅᖃᖅᑎᑦᓯᔩ. ᐊᐱᖅᑯᑖ ᐊᐱᖅᑯᑎᑦᓯᐊᕙᒃ. ᐄ, 
ᑕᒪᓐᓇᐃᓛᒃ ᕼᐊᑭᓐᓂᖅ ᓄᓇᕗᒻᒥ ᑎᒡᓕᑖᖅᖓᓄᑦ 
ᐊᑕᒪᒋᒪᑦ ᓇᓗᓇᙱᒪᒋᒪᓐ  ᓄᓇᓕᖕᓂ 
ᑕᒪᐃᓐᓂᐊᓗᖏᑦᑑᒐᓗᐊᖅ ᐃᓚᖏᑦ 
ᕼᐊᑭᖅᑐᓕᕆᓂᕐᓴᐅᕝᓗᑎᒃ 
ᐊᕐᓴᖅᑐᓕᕆᓂᕐᓴᐅᓪᓗᑎᒃ ᑕᐃᒪᐃᑦᑑᒪᑦ ᓄᓇᓕᖕᓂ.  
 
ᐄ, ᑕᒪᓐᓇ ᕿᒥᕐᕈᕙᓪᓕᐊᓕᖅᑕᕗᓂᓛᒃ 
ᖁᐊᖅᓰᕕᓕᖅᑐᐃᓂᖅ ᑕᒪᒃᑯᓄᖓ ᕼᐊᑭᒡᕕᖕᓄᑦ 
ᖁᐊᖅᓰᕕᖃᕆᐊᖃᕐᓂᐅᔪᓄᑦ ᑕᒪᓐᓇ 
ᐱᓕᕆᐊᕆᕙᓪᓕᐊᓕᖅᑕᕗᑦ ᖃᐅᔨᓴᕐᓂᖅ ᓇᓕᖏᑦ 
ᓄᓇᓖᑦ ᖁᐊᖅᓰᕕᖃᕆᐊᖃᖅᐸᑦ. ᓇᓕᖏᑦ ᓄᓇᓖᑦ 
ᖁᐊᖅᓰᕕᖃᕆᐊᖅᐸᑦ ᓇᓕᖏᑦ 
ᖁᐊᖅᓰᕕᒃᑕᖃᕆᐊᖃᓐᖏᓚᑦ ᑕᒪᒃᑯᐊ 
ᐱᓕᕆᐊᕆᕙᓪᓕᐊᓕᖅᑕᕗᑦ ᑎᑎᕋᕐᕕᑦᑎᓐᓂ, 
ᐅᖃᖅᑎᑦᓯᔩ. ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇ.ᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, 
ᒥᔅᑕ ᓂᖏᐅᖓᑦ. 
 
ᓂᖏᐅᖓᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒪᐃᒻᒪᑦ  
ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐸ ᑕᕝᕗᖓ  

ᐅᐱᕐᖓᖅ ᑲᑎᒪᓕᕈᑦᑕ ᑐᑭᓕᐅᕈᑎᐅᔪᓂᓪᓘᓐᓃᑦ 
ᖃᐅᔨᑎᑦᓯᔨᐅᓪᓗᐊᕐᒪᖔᖅ? ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 
ᐅᖃᖅᑎᑦᓯᔩ. ᑕᒪᓐᓇᐃᓛᒃ ᒫᓐᓇ 
ᐱᓕᕆᐊᕆᕙᓪᓕᐊᓕᕋᑦᑎᒍᑦ ᖃᐅᔨᓴᕐᓂᖅ ᓱᓇᓂᒃ 
ᐱᑕᖃᕆᐊᖃᕐᒪᖔᑕ ᓄᓇᓖᑦ ᕼᐋᑭᕐᕕᖏᑦᑕ 
ᒥᒃᓵᓄᑦ ᖁᐊᖅᓰᕕᒃᑖᕈᒪᔪᐃᑦ ᐃᓚᖏᑦ, ᐃᓛᒃ 
ᖁᐊᖅᓰᔾᔪᑎᑖᕈᒪᔪᐃᑦ ᐃᓚᖏᑦ ᐃᓚᖏᓪᓗ 
ᕿᖁᓕᖅᑕᖁᔨᔪᑦ  ᕼᐋᑭᕐᕕᖏᑦᑕ ᐃᓗᓕᖏᓐᓂᒃ, 
ᐃᓚᖏᓪᓗ ᐃᒐᓛᓂᒃ ᒪᑯᓂᖓ ᐊᓕᒍᕐᓂᖅ 
ᐃᓕᐅᖅᑲᐃᖁᔨᔪᑦ. ᐊᔾᔨᒌᓐᖏᑦᑑᑎᐊᓘᒻᒪᑕ 
ᕿᓂᖅᑕᐅᔪᑦ ᑕᒡᕙᓂ ᓄᓇᕗᑦ ᐃᓗᐊᓂ.  
 
ᑕᒪᒃᑯᐊ ᖃᐅᔨᓴᕐᓂᕆᔭᕗᑦ 
ᐊᑐᐃᓐᓇᐅᓕᕈᓐᓇᕐᓂᐊᖅᐸ ᑕᐃᑲᓂ, ᐄ, 
ᖃᐅᔨᑎᑦᓯᐊᕈᓐᓇᕐᓂᐊᖅᑕᕋ. 
ᐊᑐᐃᓐᓇᐅᑦᑎᔾᔮᓐᖏᓐᓇᑦᑕ ᑭᓯᐊᓂ 
ᐊᔪᕐᓇᕐᓂᐊᑐᐃᓐᓇᕆᕗᑦ ᑭᓯᐊᓂ 
ᓇᓗᓇᕈᓐᓃᖅᐸᓪᓕᐊᓂᖏᑦ ᒪᓕᒡᓗᒋᑦ, 
ᖃᐅᔨᒪᑎᑦᓯᐊᕆᐊᖃᕐᓂᐊᖅᐸᒃᑲ 
ᑲᑎᒪᔨᐅᖃᑎᑯᓗᒃᑲ. ᖁᔭᓐᓇᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᕐᓱᕐᓂᖅ. 
ᓂᕈᐊᖅᑕᐅᓯᒪᔪᖅ ᖁᑦᑎᒃᑐᒧᑦ, ᒥᔅᑕ ᐃᐊᓕᐊᑦ. 
 
ᐊᐱᖅᑯᑦ 086 - 3(1): ᓴᐳᔾᔭᐅᓂᖏᑦ ᓄᓇᕘᑉ 

ᐃᒪᖏᑦ ᓱᕈᕐᓇᖅᑐᓂᑦ ᑯᕕᕕᐅᖁᓇᒋᑦ 
(ᐃᐊᓕᐊᑦ) 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ, 
ᐊᐱᖅᑯᑎᒐ ᑐᕌᖅᑎᑦᑐᒪᔭᕋ ᒥᓂᔅᑕᒧᑦ 
ᐊᕙᑎᓕᕆᔨᒃᑯᓐᓄᑦ.  
 
ᐃᒃᐸᑦᓴᖅ ᒥᓂᔅᑕᐅᔪᖅ ᐅᖃᓚᐅᕐᒪᑦ ᓄᓇᕗᑦ 
ᒐᕙᒪᒃᑯᖏᑦ ᐅᖃᐅᔾᔨᒋᐊᖅᑎᐅᖃᑦᑕᕐᒪᑕ  
ᐅᒥᐊᕐᔪᓕᕆᔨᒃᑯᓐᓄᑦ ᑕᒪᒃᑯᓂᖓ ᐃᒪᖅᐳᑦ 
ᒥᐊᓂᕆᔭᐅᔪᓐᓇᖁᓪᓗᒋᑦ. 

ᑖᒃᑯᐊ ᓄᓇᒋᔭᒃᑲ, ᖃᐅᓱᐃᑦᑐᖅ, ᐃᑉᐱᐊᕐᔪᒃ ᑖᒃᑯᐊ 
ᐱᖓᓲᔪᑦ ᐋᖅᑭᑦᓯᓯᒪᖃᑦᑕᕐᒪᑕ ᑕᒪᒃᑯᐊ ᐃᒪᕗᑦ 
ᑯᕕᕝᕕᐅᓇᔭᖅᐸᑕ ᐅᖅᓱᐊᓗᒻᒧᑦ 
ᖃᓄᐃᓕᕆᐊᕈᑕᐅᓇᔭᖅᑐᓂᒃ. 
 
ᑖᓐᓇ ᒪᓕᒐᒃᓴᖅ C-3 ᒐᕙᒪᑐᖃᒃᑯᓐᓄᑦ 
ᓴᖅᑭᑎᑕᐅᑎᓪᓗᒍ ᒥᐊᓂᕆᔭᐅᔪᓐᓇᖁᓪᓗᒋᑦ 
ᑕᒪᒃᑯᐊ ᐃᒪᖅᐳᑦ ᑕᒪᑐᒪ ᒥᒃᓵᓄᑦ, ᑕᒪᓐᓇ 
ᑲᒪᒋᔭᐅᑎᓪᓗᒍ ᒪᓕᒐᓕᐅᖅᑎᕐᔪᐊᓄᑦ ᑲᓇᑕᒥ. 
ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᑕᒪᒃᑯᐊᖃᐃ 
ᒐᕙᒪᒃᑯᑦ ᓄᓇᕗᒻᒥ ᑕᒪᑐᒥᖓ 
ᐃᓚᐅᖃᑕᐅᓂᖃᖅᐸᑦ? ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᐅᔪᖅ 
ᐊᕙᑎᓕᕆᓂᕐᒧᑦ, ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᐅᖃᖅᑏ, ᒫᓐᓇᐅᔪᖅ ᓇᓗᓇᐃᕈᓐᓇᓐᖏᑕᕋ ᑭᓯᐊᓂ 
ᐅᑎᕐᕕᒋᔪᓐᓇᓂᐊᖅᑕᕋ ᑖᓐᓇ ᐅᖃᐅᓯᖓᓄᑦ 
ᖃᐅᔨᒋᐊᕐᒪᒍ ᑕᒪᓐᓇ, ᖃᐅᔨᒋᐊᖅᑳᕐᓗᓂᐅᒃ 
ᑭᐅᓂᐊᕐᒪᑦ ᐊᐱᖅᑯᑎᒧᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐱᖅᑯᑕᐅᔪᖅ 
ᑎᒍᔭᐅᑐᐃᓐᓇᑲᐃᓐᓇᖅᑐᖅ ᐅᐊᑦᑎᐊᕈ 
ᑭᐅᔭᐅᓛᕐᓂᐊᕐᓗᓂ. ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᐅᑕᖅᑭᔪᓐᓇᕐᓂᐊᖅᑐᖓ, 
ᐅᖃᖅᑏ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᐅᑕᖅᑭᓂᐊᕐᒪᑦ ᑖᓐᓇ. 
ᐅᖃᐅᓯᒃᑯᑦ ᐊᐱᖅᑯᑏᑦ. ᓂᕈᐊᖅᑕᐅᓯᒪᔪᖅ 
ᑐᓄᓂᕐᒧᑦ, ᒥᔅᑕ ᐊᕐᕚᕐᓗᒃ. 
 
ᐊᐱᖅᑯᑦ 087 - 3(1): ᒥᑦᑎᒪᑕᓕᒻᒥ 

ᐊᓐᓂᑭᑦᑕᕐᕕᒃᓴᐅᑉ 
ᑎᑎᖅᑐᒐᖅᑕᐅᓯᒪᓂᕆᔭᖓ (ᐊᕐᕚᕐᓗᒃ) 

 
ᐊᕐᕚᕐᓗᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ 
ᓄᓇᓖᑦ ᒐᕙᒪᒃᑯᖏᓐᓂ ᒥᓂᔅᑕᐅᔪᖅ ᐊᐱᕆᔪᒪᔭᕋ. 
 

ᑕᐃᒪ ᐅᖃᓪᓚᖅᑲᐅᒐᒪ. ᐃᓛᒃ ᐊᔾᔨᒌᓐᖏᑦᑐᓂᒃ 
ᐊᖑᒻᒪᑎᓂᖃᕋᑦᑕ ᐅᖃᓪᓚᑦᑐᖃᖅᑲᐅᒋᓪᓗᓂᓗ 
ᒪᓕᒐᓕᐅᖅᑎᐅᖃᑎᒐ ᖁᐊᖅᑎᖅᑎᕆᔾᔪᑎᓂᒃ 
ᐱᔪᒪᔪᑦ, ᐃᒐᓛᖅᑖᕈᒪᔪᓪᓗ ᐊᓯᖏᓐᓂᓪᓗ, 
ᐊᓐᓂᑭᑦᑕᕐᕕᑖᕈᓗᓚᐅᕐᖤᑐᐊᕈᑦᑕᓕ ᒥᑦᑎᒪᑕᓕᒻᒥ, 
ᐊᓐᓂᑭᑦᑕᕐᕕᓪᓚᑦᑖᒥᒃ ᓈᖕᒪᒍᓱᒃᑲᑦᑕ ᓯᕗᓪᓕᕐᒥᒃ, 
ᓯᕗᓪᓕᐅᓗᒍ.  
 
>>ᐃᓪᓚᖅᑐᑦ 
 
ᒥᓂᔅᑕ ᐅᖃᓚᐅᕐᒪᑦ ᐊᖏᖃᑎᖃᓚᐅᕐᒪᑦ ᐅᕙᓐᓂᒃ 
ᑖᓐᓇᒎᖅ ᑕᒫᓂ 98 ᐳᓴᓐᑎᐸᓗᒻᒥᒃ 
ᑎᑎᕋᐅᔭᖅᓯᒪᓂᖓ ᐱᐊᓂᒃᓯᒪᓕᕐᒪᑦ. ᐊᐱᕆᒻᒪᑕ 
ᒥᑦᑎᒪᑕᓕᒻᒥᐅᑦ Recreation Committee, 
ᑖᑦᓱᒥᖓ ᐊᔾᔨᖓᓂᒃ ᑕᑯᑎᑕᐅᔪᓐᓇᕋᔭᕐᒪᖔᕐᒥᓐᓂᒃ 
ᐸᕐᓇᒐᓱᐊᕐᓗᑎᒃ ᑮᓇᐅᔾᔭᑦᓴᕋᓱᐊᕐᒪᑕ ᒫᓐᓇ, 
ᒪᑯᓄᖓ ᐃᓗᓕᒃᓴᖏᓐᓄᑦ Zamboni, 
ᐊᓯᕈᔫᔭᖏᓐᓂᓪᓗ, ᓇᖕᒥᓂᖅ ᓴᖅᑭᑦᑎᓐᓇᓱᒻᒪᑕ 
ᐊᑕᐅᑦᓯᒃᑰᐸᓘᖃᑕᐅᔪᒪᒡᓗᑎᒃ ᑖᒃᑯᐊᖃᐃ 
ᐃᖅᑲᓇᐃᔭᖅᑎᖏᑦ ᖃᐅᔨᒪᑎᑦᑎᔪᓐᓇᖅᐳᑦ 
ᖃᓄᐃᑦᑐᒥ ᑎᑎᕋᐅᔭᖅᓯᒪᓂᖅ 
ᐱᐊᓂᒃᓯᒪᑎᒋᓕᕐᒪᖔᖅ ᐊᒻᒪᓗ ᖃᓄᐃᑦᑑᒻᒪᖔᖅ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᓄᓇᓕᓐᓂᑦ 
ᒐᕙᒪᓕᕆᓂᕐᒧᑦ ᐊᒻᒪᑦᑕᐅᖅ ᒐᕙᒪᒃᑯᑦ 
ᐱᔨᑦᑎᕋᖅᑐᓕᕆᔨᖏᓐᓄᑦ, (ᑐᓵᔨᑎᒍᑦ) ᐊᖓᔪᖅᑳᖅ 
ᓗᐊᓐ ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 
ᐅᖃᖅᑎᑦᓯᔩ. ᑐᓄᓂᕐᒧᑦ ᒪᓕᒐᓕᐅᖅᑎ ᐊᐱᖅᑯᑎᐊ, 
ᐊᐱᖅᑯᑎᒋᓂᐊᖅᑕᑐᖃᐅᓇᓱᒋᐅᔭᖅᑕᕋ ᑕᖅᑭᖅ 
ᐊᓂᒍᓪᖤᖅᐳᖅ ᐊᐱᕆᓕᑕᐃᓐᓇᕐᒪᒍ, 
ᖁᔭᓐᓇᒦᖅᐸᕋᓗ ᐊᐱᕆᔾᔪᑎᒋᒻᒪᒍᑦ. 
 
ᓲᖃᐃᒻᒪᐅᒐᓗᐊᖅ ᕼᐋᑭᕝᕕᑦᑖᕈᒪᖦᖤᓕᕐᒪᑕ 
ᐅᓂᒃᑲᐅᑎᓚᐅᕐᒪᖓᓗ ᐃᒃᐸᒃᓵᓂ ᑕᒪᒃᑯᐊ 
ᕼᐋᑭᓗᐊᒧᒡᒎᖅ ᐃᓚᖏᑦ 
ᕿᕿᑎᑲᑕᓕᖅᖢᑎᐅᕙᓚᐅᕐᒪᑕ ᑕᐃᑲᓂ ᓄᓇᖓᓂ.  
ᐄ, ᑕᐃᒪᓐᓇᑦᑎᐊᖏᓛᖅ ᓄᓇᓖᑦ 
ᐊᔾᔨᒌᓐᖏᑦᑑᑎᓃᒻᒪᑕ. ᐃᓚᖏᓪᓗ 
ᖁᐊᖅᓰᕝᕕᖃᐅᑐᓂ ᐱᖃᖅᑐ ᐃᓚᙱᓗ 
ᖁᐊᓰᔾᔪᑎᑖᕈᒪᔪᑦ ᐃᓚᙱᓗ 
ᕼᐋᑭᕕᖃᓐᖏᓯᐊᒪᒋᖅᑐᑦ. ᑖᓇ 
ᐱᓕᐊᒋᓇᓱᒃᔭᕋᑉᑎᒍ ᑕᐊᕕᓇᖢᓂᓗᒐᓗᐊ ᑕᐃᒪᓇ 
ᐱᔪᓇᖃᑕᑎᓗᒍ  

ᓄᓇᓕᒃ ᑮᓇᐅᔭᒥ ᑕᒪᑐᒪ ᒥᒃᓵᓇ 
ᕿᓂᒍᑎᓇᓲᔭᖅᑕᕋᓗᐊᕗᑦ. 
 
ᑖᓐᓇ ᐊᐱᖁᑎᒋᔭᖓ, ᐄ, ᓲᖃᐃᒻᒪ 
ᐱᓕᕆᔨᖁᑎᕗᑦ ᓇᓗᓇᐃᕐᕕᒋᓂᐊᖅᐸᒃᑲ 
ᑐᓴᐅᒪᑦᑎᓯᐊᖁᓗᒋᑦ ᑕᐃᑲᓂ ᒥᑦᑎᒪᑕᓕᐅᑉ 
ᕿᑎᖅᑎᑦᑎᔨᓐᖏᓂᓗ ᑲᑎᒪᔨᖏᓂ ᓇᓃᓕᕐᒪᖔᖅ 
ᑖᓐᓇ ᐸᖕᓇᒃᑕᐅᔭᓕᐊᓂᐊ ᕼᐋᑭᕐᕕᒃᓴᖓᑕ 
ᒥᒃᓵᓄᑦ. ᖁᔭᓐᓇᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ. ᓯᕗᓕᖅᐹᒥᒃ ᐃᓚᒋᐊᕈᑦ, 
ᒥᔅᑕ ᐊᕐᕙᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᐊᑦᑎᐊᖅ 
ᑕᒻᒪᖅᑲᐅᓐᓂᕋᒪ ᑖᓐᓇ ᓯᐊᕐᕆᔮᕐᕕᒃ ᑕᒫᓂᖃᐃ 
30-40-ᖏᓐᓃᑎᖅᑰᖅᑲᐅᒐᒃᑯ ᑕᒻᒪᖅᑲᐅᒐᒪ 
ᐋᖅᑭᒋᐊᑦᑎᐊᖅᐸᕋ ᑕᑯᓪᓗᒍᓗ. ᑭᓯᐊᓂ 
ᓇᓗᓇᓐᖏᑦᑐᖅ ᓄᑖᖑᖏᓐᓂᖅᐹᒻᒪᕆᐅᖃᑕᐅᔪᖅ 
ᓄᓇᑦᓯᐊᕐᒥ. ᑕᐃᔅᓱᒪᓂᐅᑎᓪᓗᒍ ᑖᓐᓇ 
ᐋᖅᑭᑦᑕᐅᓚᐅᖅᓯᒪᓐᓂᕐᒪᑦ. ᐃᓛ 
ᓄᓇᑦᓯᐊᕐᒦᖅᑰᖏᖅᑑᒐᓗᐊᑦ ᓄᓇᕗᒻᒥ 
ᓄᑕᐅᓐᖏᓂᖅᐸᐅᖑᖃᑕᐅᒻᒪᕆᒻᒪᑦ. ᐊᒻᒪᓗ, 
ᓴᕙᐃᓕᑐᐃᓐᓇᑦᑎᐊᖑᓪᓗᑎᑦ 
ᑭᓱᖃᐱᓪᓛᔪᑯᓗᖏᑎᐊᖅᑐᖅ ᓴᕕᕋᔭᑐᐃᓐᓇᓪᓚᕆᒃ 
ᖃᐅᔨᒪᔭᐅᓂᐊᕐᒪᑦ.  
 
ᑕᐃᒪᓕ ᐊᐱᕆᔾᔪᑎᒋᔪᒪᔭᕋ ᑖᒃᑯᐊ ᓂᕆᐅᒋᔭᓯ, 
ᒥᔅᑕ ᓂᖏᐅᖓᓐ ᐅᖃᐅᓯᕆᖃᑦᑕᖅᑲᐅᔭᖏᑦ, 
ᑲᓇᑕᒥᑦ ᐱᓐᖑᐊᕈᑎᓄᑦ ᑲᓇᑕᓕᒫᒧᑦ 
ᓴᖅᑭᑕᐅᓂᐊᖅᑐᖅ $500 ᒥᓕᐊᓐᓂᑦ. 
ᖃᐅᔨᒪᒐᓚᕐᓚᓐᖏᓚᓯᓱᓖ ᖃᖓ ᑕᒪᓐᓇ 
ᐊᖏᖅᑕᐅᓂᐊᕐᒪᖔᑦ ᐅᕝᕙᓘᓐᓃᑦ ᑕᐃᒃᑯᐊ 
ᒐᕙᒪᑐᖃᒃᑯᑦ ᑮᓇᐅᔭᔅᓴᖏᑦ ᓴᖅᑭᑉᐸᑕ 
ᓴᖅᑭᑕᐃᓐᓇᕐᓂᐊᖅᐸᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 
ᐅᖃᖅᑎᑦᓯᔩ. ᑐᓴᖅᖢᓂ ᑕᐃᔅᓱᒪᓂ ᒥᑦᑎᒪᑕᓕᒎᖅ 
ᕼᐋᑭᕐᕕᒃᑖᕐᒪᑦ ᑐᓱᓐᓇᓚᐅᖅᓯᒪᖦᖤᕋᓗᐊᕆᕗᖅ. 
ᒫᓐᓇ ᑐᓱᓐᓇᕈᓐᓃᖅᖢᓂ 
ᐅᖃᐅᓯᐅᖃᑦᑕᐅᔭᖦᖤᓕᕆᕗᖅ.  
 
ᐄ, ᑖᒃᑯᐊ ᑮᓇᐅᔭᓂᓛᑦ ᕿᑎᒃᑐᓕᕆᓂᕐᒧᑦ 
ᑐᕌᖓᔪᑦ ᐃᒪᓐᓇ ᐊᒃᑎᒋᓂᐊᖅᐳᑦ ᐅᕙᓂ  

ᐊᑐᐃᓐᓇᕈᕐᓂᐊᖅᐳᖅ ᑐᓴᖅᑎᑕᐅᓯᒪᓐᖏᓐᓇᒪ. 
ᖃᐅᔨᒪᖁᑉᓗᒍ ᑕᒪᒃᑯᐊ 
ᐊᑐᐃᓐᓇᕈᖅᐸᓪᓕᐊᓂᖏᓐᓂᒃ 
ᖃᐅᔨᕙᓪᓕᐊᓇᕈᒥᓇᖅᑑᒐᓗᐊᖅ ᑕᒪᒃᑯᐊ 
ᐊᔾᔨᒌᓐᖏᑦᑑᑕᐅᒻᒪᑕᐃᓛᒃ ᑮᓇᐅᔭᑦ 
ᐊᑐᐃᓐᓇᕈᖅᑕᐅᕙᓪᓕᐊᓯᒪᔪᑦ ᕿᑎᒃᑐᓕᕆᓂᕐᒧᑦ 
ᑕᒡᕗᖓ ᐅᖃᐅᓯᕆᔭᖓᑕ ᒥᒃᓵᓄᑦ 
ᐊᑐᐃᓐᓇᕈᖅᐸᓪᓕᐊᓂᐊ ᖃᐅᔨᒪᓐᖏᑕᕋ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐊᐃᑉᐹᓂᒃ ᐃᓚᒋᐊᕈᑦ, ᒥᔅᑕ 
ᐊᕐᕙᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᑭᐅᒃᑯᑦ 
ᕼᐋᑭᕋᓱᓲᖑᒻᒪᑕ ᑐᓱᓐᓇᖅᑑᒐᓗᐊᖅ 
ᓯᐊᕐᕆᔮᕐᕕᖃᕐᓂᕗᑦ ᑕᑉᐱᑲᓂ ᑕᐃᔅᓱᒥᖓ. 
ᐅᓪᓗᕆᐊᓂᒃ ᑕᐅᑐᒍᒪᖃᑦᑕᕈᑦᑕ ᐃᓗᐊᓂᑦ 
ᐅᑭᐅᒃᑯᑦ ᑖᔅᓱᒪ ᐊᓐᓂᑭᑦᑕᕐᕕᐅᑉ ᐃᓗᐊᓃᖑᔭᕐᓗᑎ 
ᐅᓪᓗᕆᐊᓂᒃ ᑕᐅᑑᔭᖃᑦᑕᕈᒪᒍᑦᑕ ᑐᓱᕐᓇᖅᑐᖅ. 
ᑭᓯᐊᓂ ᐃᒃᑮᕌᓗᒻᒪᕆᒃ ᑕᐃᒪᐃᑎᓪᓗᒍ. ᐃᓛᒃ, 
ᓂᕆᐅᓇᓐᖏᓚᕐᓘᓐᓃᖅᑲᐃ ᑖᒃᑯᐊ 
ᐅᒥᐊᕐᔪᐊᖃᓚᐅᖅᖄᖅᑎᓐᓇᒍ, ᐆᒥᖓ 
ᐊᐱᕆᔾᔪᑎᖃᖅᑐᖓ.  
 
98 ᐳᓴᓐᑎᒥᒃ ᐱᐅᓂᑲᓴᒻᒪᕆᔅᓯᒪᒻᒪᒡᒎᖅ 
ᑎᑎᕋᐅᔭᖅᓯᒪᓂᖅ, ᓲᕐᓗ shovel ready 
(ᖃᓗᕋᖅᑕᐅᒍᓐᓇᖅᓯᔪᖅ). 
ᐱᒋᐊᑐᐃᓐᓇᕆᐊᖃᑲᓴᐅᑎᒋᔪᖅ ᑐᑭᖃᕐᒪᑦ. 
ᓂᕆᐅᓇᓐᖏᒻᒪᕆᑉᐳᖃᐃ 
ᐅᒥᐊᕐᔪᐊᖃᕐᓇᖅᓯᓚᐅᖅᑎᓐᓇᒍ ᑕᒪᓐᓇ $500 
ᒥᓕᐊᓐ ᓴᖅᑭᑕᐅᓂᐊᕐᒪᖔᑦ ᒐᕙᒪᑐᖃᒃᑯᓐᓄᑦ? 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 
ᐅᖃᖅᑎᑦᓯᔩ. ᓂᕆᐅᒍᒪᓐᓇᖅᑑᒐᓗᐊᖅ. ᑕᐃᒪ 
ᓂᕆᐅᒍᒪᓐᓇᖅᑑᒐᓗᐊᖅ 
ᓇᓗᓇᐃᕐᕕᐅᓂᐋᕋᓗᐊᖅᑐᒍᑦ ᐅᕙᒍᓪᓗ 
ᑮᓇᐅᔭᓕᕆᓂᕐᒧᑦ ᒥᓂᔅᑕ 
ᑐᓴᖅᑎᑕᐅᓂᐊᕋᓗᐊᖅᐳᒍᑦ ᐊᑐᐃᓐᓇᕈᖅᐸᑕ 
ᑕᒪᒃᑯᐊ ᑮᓇᐅᔭᐃᑦ. ᓂᕆᐅᒍᒪᓐᓇᖅᑐᖅ ᑕᐃᒪᓐᓇ  
ᐅᖃᐅᓯᕆᔭᖅᑐᑦ, ᑕᒡᕙᑐᐊᖅ ᐅᖃᕈᓐᓇᖅᑕᕋ 
ᖃᐅᔨᒪᓂᓐᓄᑦ. ᖁᔭᓐᓇᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ 
ᐊᐱᖅᓱᕐᓂᖅ. ᓂᕈᐊᖅᑕᐅᓯᒪᔪᖅ ᐊᑯᓪᓕᕐᒧᑦ, ᒥᔅᑕ 
ᓂᓐᖓᖅ. 

ᓵᓚᔅᓴᒐᕐᓂᒃ ᐱᓐᖑᐊᖅᑎᑕᐅᕙᑦᑐᓄᑦ 
(ᓂᓐᖓᖅ) 

ᓂᓐᖓᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓇ 
ᐊᐱᖅᑯᑎᒋᔭᕋ ᐱᓐᖑᐊᖅᑐᓕᕆᔨᒃᑯᑦ, Sport 
North-ᖃᐃ. ᑕᐃᔅᓱᒧᖓ.  
  
ᑕᐃᒪ ᐅᑉᓗᒥ ᐃᑲᔪᕋᓱᒋᐊᖃᕋᑦᑕ 
ᓂᕈᐊᖅᑕᐅᓯᒪᔪᓂᒃ ᐊᒻᒪᓗ ᑭᖑᕚᔅᓴᒧᑦ 
ᐊᑕᓂᐊᖅᖢᒍ ᐃᓛᒃ ᓯᕗᓂᒃᓴᕘᖅᑕᐅᕙᒃᖢᓂᓗ. 
ᑕᐃᑲᓂ ᓇᐅᔮᓂ ᐊᒻᒪ ᑰᒑᕐᔪᒻᒥ ᓇᓗᓇᓐᖏᒻᒪᑦ 
ᐱᓐᖑᐊᕐᕕᖃᕐᒪᑕ gymnasium (ᐃᖃᐃᓕᓴᕐᕕᒃ). 
ᐊᒻᒪᓗ ᐃᖃᐃᓕᓴᖅᐸᒃᖢᑎ ᑎᒥᒧᑦ ᐃᓱᒪᒧᓪᓗ 
ᐆᒻᒪᑎᒧᓪᓗ ᑕᕐᓂᕐᒧᓂᓛᒃ ᐃᖢᐊᕐᒪᑦ ᑕᒪᓐᓇ 
ᐱᓐᖑᐊᕐᓂᖅ. ᑕᐃᒪᓕ ᐊᐱᕆᔪᒪᖦᖤᕋᓗᐊᖅᐸᕋ 
ᑖᒃᑯᐊ Sport North ᑮᓇᐅᔭᓂᒃ 
ᑲᑎᑦᑎᖃᑦᑕᖅᑰᕐᒪᑕ. 
 
ᕚᓕᐹᓪᓂᒃᑯᑦ ᒪᕐᕉᓐᓂᒃ ᓇᐅᔮᓐᓂᑦ, ᒪᕐᕉᓐᓂᒃ 
ᑰᒑᑉᔪᒻᒧᑦ ᑕᐃᒃᑯᓂᖓ cup-ᓂᒃ 
ᐃᑲᔪᖅᑕᐅᔪᒪᒐᓗᐊᖅᖢᖓ ᐊᒻᒪ ᓵᑯᓄᑦᑕᐅᖅ. 
ᒪᕐᕉᖕᓂᒃ ᑳᑉᓂᒃ ᐊᖑᑎᓄᓪᓗ ᐊᕐᓇᓄᓪᓗ 
ᑕᐃᒪᓐᓇᐃᑦᑐᓂᒃ ᐃᑲᔪᖅᑕᐅᓂᖅ ᐊᔪᕐᓇᙱᒻᒪᖔᑦ? 
ᑮᓇᐅᔭᓕᐅᖃᑦᑕᖅᑰᕐᒪᑕ, ᑖᑉᓱᒥᖓ 
ᐊᐱᕆᔪᒪᖦᖤᕋᓗᐊᖅᐸᕋ ᓯᕗᓪᓕᕐᒥ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 
ᐃᓕᖅᑯᓯᓕᕆᓂᕐᒧᑦ ᒪᒃᑯᑦᑐᓕᕆᓂᕐᒧᓪᓗ 
ᐃᓐᓇᑐᖃᓕᕆᓂᕐᒧᑦ ᐅᖃᐅᓯᓕᕆᓂᕐᒧᓪᓗ, 
(ᑐᓵᔨᑎᒍᑦ) ᐊᖓᔪᖅᑳᖅ ᓗᐃ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᑐᑭᓯᑦᑎᐊᕐᒪᖔᒃᑯ, ᐃᓛᒃ 
ᑭᐅᔪᒪᑦᑎᐊᕋᒃᑯᐃᓛᒃ. ᐅᓇ ᐃᕐᖑᓯᓕᕆᖅᑰᔨᓪᓗᓂ 
ᓴᓇᔪᖃᕈᓐᓇᕋᔭᕐᒪᖔᑦ? ᐅᓇᖃᐅᓇ ᑕᐃᒪᓐᓇ 
ᐊᐱᕆᔪᕐᖓᐃ, ᐅᖃᖅᑎᑦᑎᔩ? 
ᑐᑭᓯᓇᖅᓯᑎᒃᑲᓐᓂᕈᓐᓇᓚᐅᕈᕕᐅᒃ ᐊᐱᕆᕙᒋᑦ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᑐᑭᓯᔭᐅᒋᐊᒃᑲᓐᓂᕈᒪᖕᒪᑦ, 
ᒥᔅᑕ ᓂᓐᖓᖅ. 
 

ᓂᓐᖓᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄ, 
ᑐᑭᓯᑦᓯᐊᖅᑐᖅ. ᑕᒫᓂ ᓄᓇᕗᑦ ᒪᓕᒐᓕᐅᕐᕕᐅᑉ 
ᒐᕙᒪᒃᑯᑦ ᓇᓗᓇᐃᒃᑯᑖᓂᒃ ᓇᓗᓇᐃᒃᑯᑕᖃᕐᓗᓂ 
ᐊᒡᓛᑦ ᑕᐃᒪᓐᓇᐃᑦᑐᒥᒃ ᓵᓚᒃᓴᕋᓱᐊᖃᑦᑕᕐᓗᑎᒃ 
ᓄᓇᒥ ᐃᓗᐊᓃᓐᓇᐅᒐᓗᐊᖅ ᐊᔪᕈᓐᓃᖅᓴᖃᑦᑕᕈᑎᒃ 
ᐊᐅᓪᓚᖃᑦᑕᕈᓐᓇᓕᕈᓐᓇᕐᒪᑕ.  
 
ᑐᑭᓯᔪᖅ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᑖᓐᓇ ᓯᕗᓪᓕᖅᐹᑦᑎᐊᒥ 
ᑐᓵᓚᐅᖅᖢᖓᓗ ᑐᒃᓯᕋᐅᑕᐅᔪᓂᑦ. ᑖᒃᑯᐊ 
ᑮᓇᐅᔭᓂᒃ ᒪᓂᒻᒪᐃᖅᓯᒪᕈᓘᔭᕋᑦᑕᐃᓛᒃ 
ᐊᔾᔨᒌᙱᑦᑐᓄᑦ ᐱᙳᐊᕐᓂᕐᓄᓪᓗ ᐅᕙᓘᓐᓃᑦ 
ᒪᑯᓄᖓ ᐊᓯᖏᓐᓄᑦ ᓴᓇᔾᔪᑕᐅᔪᓐᓇᖅᑐᓄᓪᓗ.  
 
ᑖᓐᓇ ᐅᑎᕐᕕᒋᔭᕆᐊᖃᕐᓂᐊᖅᐸᕋ, ᐅᖃᖅᑎᑦᑎᔩ,  
ᓇᐅᒃᑯᑦ ᑮᓇᐅᔭᒃᑯᑦ ᓇᓕᐊᖕᓂ 
ᐃᑲᔪᖅᑕᐅᔪᓐᓇᕐᒪᖔᑦ ᓇᓗᓇᐃᑦᑎᐊᕐᓗᒍ 
ᐅᑎᕐᕕᒋᔭᕆᐊᖃᕐᓂᐊᕋᒃᑯ. ᑖᓐᓇ ᐊᐱᖅᑯᑖ 
ᑎᒍᑐᐃᓐᓇᑲᓚᐅᕐᓂᐊᖅᐸᕋ 
ᒪᓕᒐᓕᐅᖅᑎᐅᖃᑎᓕᒫᒃᑲ ᑐᑭᓯᖁᓂᐊᕐᒥᒐᒃᑭᑦ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᐄ, ᑖᓐᓇ 
ᑎᒍᑐᐃᓐᓇᓚᖓᓕᖅᑕᖓᒎᖅ ᑖᓐᓇ ᐊᐱᖅᑯᑎ. 
ᐅᖃᐅᓯᒃᑯᑦ ᐊᐱᖅᑯᑏᑦ. ᓂᕈᐊᖅᑕᐅᓯᒪᔪᖅ 
ᖃᒪᓂᑦᑐᐊᒧᑦ, ᒥᔅᑕ ᐊᐅᐸᓗᒃᑐᖅ. 

ᐊᐅᓪᓚᐅᔾᔨᓂᕐᒧᑦ ᐃᑲᔫᑎᑦ (ᐊᐅᐸᓗᒃᑐᖅ) 
 
ᐊᐅᐸᓗᒃᑐᖅ: ᒪ’ᓇᐅᔪᑎᑦ, ᐅᖃᖅᑎᑦᑎᔩ. 
(ᑐᓵᔨᑎᒍᑦ) ᐊᐱᖅᑯᑎᒐ ᑐᕌᖅᑎᑦᑐᒪᔭᕋ 
ᐋᓐᓂᐊᖅᑐᓕᕆᔨᒃᑯ ᐃᓄᓕᕆᔨᒃᑯᓪᓗ ᒥᓂᔅᑕᖓᓄᑦ 
ᑕᒑᖅ ᑰᓕᒧᑦ. ᑖᓐᓇ ᐅᖃᐅᓯᐅᓚᐅᖅᑐᖅ 
ᒪᓕᒐᓕᐅᖅᑎᐅᖃᑎᒐᓂ ᑕᒪᒃᑯᐊ ᐃᖏᕐᕋᖃᑦᑕᕐᓂᖅ 
ᐋᓐᓂᐊᕐᕕᓕᐊᕐᓂᒃᑯᑦ.  
 
ᐅᖃᖅᑏ, ᐱᓇᓱᐊᕈᓯᑦᑎᓐᓂ ᒥᓂᔅᑕᐅᔪᖅ 
ᑐᓂᐅᖅᑲᐃᓚᐅᕐᖓᑦ ᐋᓐᓂᐊᕕᓕᐊᖅᑐᑦ 
ᐃᖏᕐᕋᔾᔪᑎᖏᓐᓄᑦ ᐊᑐᐊᒐᖓᓂᒃ 
ᒪᓕᒐᓕᐅᖅᑎᑐᐃᓐᓇᕐᓄᑦ. ᑖᓐᓇᓗ ᑎᑎᖅᑲᖅ 
ᖃᐃᑕᐅᓚᐅᖅᑐᖅ ᖁᔭᒋᒐᓗᐊᖅᖢᒍ. 
ᐅᖃᓕᒫᑦᓯᐊᕐᓇᓐᖏᒻᒪᑦ ᑕᑯᒃᓴᐅᑦᑎᐊᓐᖏᒻᒪᑦ.  
 
ᑖᒃᑯᐊ ᐅᖃᓕᒫᒐᕋᓛᕐᓂᖃᐃ ᑐᓂᓯᔪᓐᓇᕋᔭᖅᐸᑦ 
ᑖᒃᑯᐊ ᐋᓐᓂᐊᕐᕕᓕᐊᖅᐸᒃᑐᓄᑦ ᐃᓄᖕᓄᑦ 
ᖃᐅᔨᒋᐊᕈᑎᒃᓴᓂᒃ ᓇᒧᓐᖓᐅᔭᕆᐊᖃᕋᔭᕐᒪᖔᑕ 
ᓇᒧ ᐅᖃᓗᒍᓐᓇᕋᔭᕐᒪᖔᑕ ᐃᖏᕐᕋᑎᓪᓗᒋᑦ 
ᐋᓐᓂᐊᕐᕕᖕᓄᑦ. 
 
ᐅᖃᖅᑏ, ᒥᓂᔅᑕ ᖃᐅᔨᒪᒻᒪᑦ ᑖᓐᓇ ᖃᒪᓂᑦᑐᐊᕐᒥ 
ᐃᓱᒫᓘᑕᐅᖕᒪᑦ ᒥᑦᑕᕐᕕᖓ ᐅᖓᓯᒃᑑᖕᒪᑦ 
ᓄᓇᒋᔭᖓᓂᒃ ᖃᒪᓂᑦᑐᐊᖅ. ᒥᓂᔅᑕ 
ᑐᑭᓯᒋᐊᖅᑎᑦᑎᔪᕐᓇᖅᐹ ᖃᓄᐃᑦᑐᓂᑦ 
ᐃᖏᕐᕋᔾᔪᑎᒃᓴᓂᑦ ᓄᓇᓕᐅᑉ ᐃᓗᐊᓂ 
ᒥᑦᑕᕐᕕᓕᐊᕐᓂᐊᕐᓗᓂ ᐃᑲᔫᑎᓂᒃ 
ᐱᑖᕈᓐᓇᖃᑦᑕᖅᐸᑦ ᐋᓐᓂᐊᕐᕕᓕᐊᕐᓂᐊᖅᑐᑦ? 
(ᑐᓵᔨᑎᒎᕈᓐᓃᖅᑐᖅ) ᒪ’ᓇ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 
ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐃᓄᓕᕆᓂᕐᒧᓪᓗ, 
(ᑐᓵᔨᑎᒍᑦ) ᐊᖓᔪᖅᑳᖅ ᑕᒑᖅ ᑰᓕ.  
 

ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑏ. 
ᑖᓐᓇ ᒐᕙᒪᐅᓪᓗᑕ ᐊᑐᐊᒐᕆᒐᑦᑎᒍᑦ, ᑭᓯᐊᓂ 
ᑕᐃᓐᓇ ᐊᑐᖅᑕᐅᔪᓐᓇᖅᑐᖅ ᐅᖃᕋᔭᕈᒃᑯ Delivery 
ᑕᐃᑲᓂ ᓄᓇᓕᖕᓂᓕᒫᖅ ᑕᒪᒃᑯᓇᓂ ᐋᓐᓂᐊᖅᑐᑦ 
ᑕᑯᔪᖅᑐᕐᕕᐅᔭᖅᑐᓃᑦᑐᓕᒫᓄᑦ ᖃᐅᔨᒪᔭᐅᓪᓗᓂ. 
ᑕᐃᒃᑯᓄᖓ 
ᐃᖏᕐᕋᔪᓕᕆᔨᖃᒐᓛᖃᑦᑕᖅᑐᐃᓐᓇᐅᖕᒪᑕ ᑖᓐᓇ 
ᑐᓴᒐᒃᓴᖅ ᑕᐃᑲᓃᑦᑐᐃᓐᓇᑦᑎᐊᖑᔪᖅ. ᓇᒧᓪᓗ 
ᐅᖃᓗᒋᐊᖃᖅᑐᑦ-ᑐᖃᕐᓂᖏᑦ ᑕᐃᑲᓂ ᓄᓇᓕᖕᓂ 
ᐋᓐᓂᐊᕐᕖᑦ ᑕᒪᒃᑯᐊ 
ᐃᓗᐊᓃᑦᑐᐃᓐᓇᓗᒃᑖᖑᑦᑎᐊᖅᖢᑎᒃ. ᑖᓐᓇᓕ 
ᐊᑐᐊᒐᖅ ᐅᕙᑦᑎᓐᓄᑦ ᒐᕙᒪᒃᑯᓐᓂ ᑲᒪᔨᐅᔪᓄᓪᓗ 
ᑐᕌᓗᐊᖅᑐᖅ ᖃᓄᖅ ᐃᓕᖓᒋᐊᖃᕐᒪᖔᑦ. 
ᒪᓕᒐᓕᕆᔨᐅᓗᓂᓕ ᑐᑭᓯᓇᖅᑰᖅᑑᒐᓗᐊᖅ.  
 
ᑭᓯᐊᓂᓕ ᑕᐃᒃᑯᐊ ᐃᑲᔫᑕᐅᖃᑦᑕᖅᑐᐃᑦ 
ᖃᖓᑕᓲᓄᓪᓗ ᑕᐃᑲᙶᕐᒪᑕ 
ᓇᓪᓕᐅᒃᑯᒫᖃᖅᑎᑕᐅᓐᖏᑦᑐᑦ 
ᐋᓐᓂᐊᖅᑕᐃᓕᒪᓂᕐᒧᑦ ᐃᑲᔫᑎᑦ ᐃᓄᖕᓄᑦ 
ᑕᒪᒃᑯᓄᖓᓗ ᓄᓇᖃᖅᑲᖅᑐᕕᓂᕐᓄᑦ ᑐᕌᖅᑐᓄᑦ. 
ᑕᐃᒪ ᒪᓕᒐᖅ ᐃᒪᐃᓕᖓᔪᖅᑕᖃᕐᒪᑦ ᑭᓯᐊᓂ 
ᑐᐊᕕᕐᓇᖅᐸᑦ, ᐄ, ᓄᓇᒃᑰᕈᑎᒃᑰᕐᓂᖅ 
ᐊᑭᓕᖅᑕᐅᒍᓐᓇᖅᑐᑦ ᒥᕝᕕᖕᒨᓚᖓᓗᓂ 
ᑕᐃᒪᐃᓕᖓᖕᒪᑦ.  
 
ᑖᓐᓇ ᒪᓕᒐᓕᖅᑎᐅᖃᑎᒐ ᐅᖃᐅᑎᔪᓐᓇᖅᑕᕋ 
ᑖᓐᓇ ᕿᒥᕐᕈᐊᖏᓐᓇᕋᑦᑎᒍᑦ ᐋᖅᑭᒋᐊᕈᒪᓪᓗᒍᓗ 
ᑐᐊᕕᕐᓇᐅᖏᑦᑑᒐᓗᐊᒃᑯᑦ ᑖᒃᓯᒃᑰᕆᐊᖃᑦᑕᕐᒪᑕ 
ᐃᓚᖏᑦ ᐱᓱᖕᓂᒃ ᐊᔪᓕᐅᖅᑲᖃᑦᑕᓪᓚᕆᒃᖢᑎᒃ.  
 
ᑖᓐᓇ ᐱᓪᓗᒍ ᐅᖃᕈᒪᒐᓗᐊᖅᑐᖓ ᑖᓐᓇ 
ᔫᓂᐅᓕᖅᐸᑦ ᑲᑎᒪᓕᕈᑦᑕ ᑕᒪᑐᒪ ᒥᒃᓵᓄᑦ 
ᑐᓴᖅᑎᑦᑎᔪᒪᒐᓗᐊᖅᑐᖓ ᑖᒃᓯᓕᕆᓂᐅᑉ ᒥᒃᓵᓄᑦ. 
ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, 
ᒥᔅᑕ ᐊᐅᐸᓗᒃᑐᖅ. 
 
ᐊᐅᐸᓗᒃᑐᖅ: ᒪ’ᓇᐅᔪᑎᑦ, ᐅᖃᖅᑎᑦᑎᔩ. 
(ᑐᓵᔨᑎᒍᑦ) ᒪᓕᒃᖢᒍ ᑖᓐᓇ ᐅᐃᒍᖓ 1 ᑖᒃᑯᐊ 
ᓄᓇᓕᐅᑉ ᐃᓗᐊᓂ ᐃᖏᕐᕋᔾᔪᑕᐅᖃᑦᑕᖅᑐᑦ ᑕᐃᒪ 
ᐋᓐᓂᐊᕐᕕᓕᐊᖃᑦᑕᖅᑐᓄᑦ ᐱᑕᖃᕐᒪᑦ. ᑖᓐᓇ 
ᑐᕌᖓᓪᓗᓂ ᐊᔪᖅᓴᖅᑐᓂ.  
 
ᑖᓐᓇ ᐊᔪᖅᓴᑐᑐᐃᓐᓇᖅᑰᓐᖏᒻᒪᑦ 
ᑮᓇᐅᔭᖃᓐᖏᒃᑯᑎᒃ.  

ᐊᔪᖅᓴᖅᑐᑎᑐᑦ ᐃᓱᒪᒋᔭᐅᔫᔮᕐᒪᑕ ᑕᒪᑯᒨᓇ. ᑖᓐᓇ 
ᒥᓂᔅᑕᐅᔪᖅ ᑐᑭᓯᒋᐊᖅᑎᑦᑎᔪᓐᓇᖅᐹ ᖃᓄᖅ 
ᐋᓐᓂᐊᕕᓕᐊᖅᑐᓂᑦ ᓱᒃᑰᓂᕋᐃᓲᖑᒻᒪᖔᑕ ᖃᓄᕐᓗ 
ᓄᓇᒃᑯᑦ ᒥᑦᑕᕐᕕᓕᐊᕈᑎᒃᓴᓄᑦ 
ᑮᓇᐅᔭᖅᑖᖅᑎᑕᐅᒍᓐᓇᕐᒪᖔᑕ? 
(ᑐᓵᔨᑎᒎᕈᓐᓃᖅᑐᖅ) ᒪ’ᓇ.  
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑏ. 
ᑖᓐᓇ ᓇᓗᓇᐃᔭᖅᑕᐅᓯᒪᓪᓚᑦᑖᖃᑦᑕᓐᖏᒻᒪᓪᓕ. 
ᐊᔪᖅᓴᖅᐹ, ᐊᔪᖅᐸᑦ, ᐊᔪᓐᖏᑉᐸᑦ, 
ᑕᒪᒃᑯᓄᖔᖓᓐᖏᓪᓚᕆᖕᒪᑕᓕ ᐃᓄᐃᑦ ᓄᓇᖓᓂ.  
 
ᐊᐅᓪᓚᕆᐊᖃᕈᒪ ᓲᕐᓗ ᒥᓂᔅᑕᐅᒐᓗᐊᕐᓗᖓ, 
ᑕᐃᓐᓇ ᓇᓪᓕᐅᒃᑯᒫᖃᖅᑎᑕᐅᓐᖏᑦᑐᑦ 
ᐋᓐᓂᐊᖅᑕᐃᓕᒪᓂᕐᒧᑦ ᐃᑲᔫᑎᑦ ᐅᕝᕙᓘᓐᓃᑦ 
ᐃᖅᑲᓇᐃᔭᖅᑎᐅᒍᕕᑦ ᒐᕙᒪᒃᑯᓐᓂ ᐅᓪᓗᓕᒫᖅ 
ᐃᖅᑲᓇᐃᔮᖃᕐᓗᑎᑦ ᑕᐃᒃᑯᓄᖓ 
ᐊᑭᓕᖅᑕᐅᒍᓐᓇᖅᑐᖅ. ᐃᓄᓕᕆᔨᑐᖃᒃᑯᓐᓄᑦ 
ᑕᒪᓐᓇ ᐊᑭᓕᖅᑕᐅᒻᒪᑕ ᓄᓇᖃᖅᑳᕐᓂᑯᕕᓃᑦ. 
ᑕᐃᒪᐃᓐᖏᑉᐸᑦ ᑮᓇᐅᔭᕗᑦ 
ᐊᖑᒻᒪᑎᒐᔭᓐᖏᒻᒪᕆᖕᒪᑦ ᓄᓇᕗᑦᒥ. ᒐᕙᒪᑐᖃᒃᑯᑦ 
ᑐᓂᓯᖃᑦᑕᕐᒪᑕ ᑕᒪᒃᑯᓄᖓ ᓄᓇᖃᖅᑳᖅᑐᓄᑦ 
ᑐᕌᖅᑐᓄᑦ. ᑖᓐᓇ ᐃᑲᔪᓪᓚᕆᒃᑐᖅ ᓄᓇᕗᑦ 
ᒐᕙᒪᖏᓐᓂᒃ ᐊᒻᒪ ᐃᓄᖕᓂᒃ.  
 
ᑖᓐᓇᓕ ᓲᖅ ᑖᒃᓯ ᑕᒪᒃᑯᐊ 
ᐊᑐᖅᑕᐅᓐᖏᔾᔪᑕᐅᓕᕐᓂᖏᑦ ᒥᑭᔪᕈᓘᓪᓗᓂᓗ 
ᐊᖏᓗᐊᕋᔭᖅᑰᓐᖏᒻᒪᑦ. ᐊᒻᒪᓗ ᒪᕐᕈᐃᖑᖕᒪᑎᒃ 
ᐃᑲᔫᑎᕗᑦ. ᐱᖃᑖ ᐊᑯᓂᐅᔪᒃᑯᑦ ᐃᑲᔫᑎᑕᖃᖅᖢᓂ, 
ᑕᐃᓐᓇ ᑐᓂᕐᕈᑎᒋᓐᖏᑕᕋ, ᑐᕌᖅᑐᖅ 60-ᓂᑦ 
ᐅᑭᐅᖃᖅᑐᓄᑦ ᐃᓅᓐᖏᑦᑐᓄᑦ ᐊᒻᒪ 
ᓄᓇᖃᖅᑳᓂᑯᕕᓂᕐᓂᒃ ᑕᒫᓃᑦᑐᖃᖅᐸᑦ 
ᐃᓅᓐᖏᑦᑐᓂᒃ ᑕᐃᓐᓇ ᑐᕌᖓᔪᖅ ᑕᐃᒫᑦᑕᐅᖅ 
ᐃᑲᔫᑕᐅᒍᓐᓇᖅᑐᖅ.  
 
ᑖᓐᓇᓕ ᑖᒃᓯᑰᕈᓐᓇᐅᑎᖏ ᓄᓇᒃᑰᕐᓂᖏᑦ  

ᖃᑉᓗᓈᖑᒐᓗᐊᕈᓂ 60-ᓂᒃ ᐅᑭᐅᖃᑐᐊᕈᓂ 
ᑕᐃᒃᑯᐊ ᐃᖏᕐᕋᔾᔪᑎᖏᑦ, ᓱᓇᖏᑦ 
ᐊᑭᓕᖅᑕᐅᒍᓐᓇᖅᑐᑦ. ᐃᒻᒪᖃ ᑕᐃᑰᓇ 
ᐋᖅᑭᒋᐊᕈᓐᓇᕋᑦᑎᒍ ᑖᒃᓯᒃᑰᕈᑎᒃᓴᖏᑦ. ᑕᐃᒪ 
ᔫᓂᒥ ᐅᖃᐅᓯᕆᓛᕈᒪᔭᕋ 
ᐃᖢᐊᖅᓯᒋᐊᕈᓐᓇᕐᓂᐊᖅᑰᕋᑦᑎᒍ. ᖁᔭᓐᓇᒦᒃ, 
ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. ᐊᐃᑉᐹᓂᒃ ᐅᐃᒍᒋᐊᕈᑦ, ᒥᔅᑕ 
ᐊᐅᐸᓗᒃᑐᖅ. 
 
ᐊᐅᐸᓗᒃᑐᖅ: ᒪ’ᓇᐅᔪᑎᑦ. ᐱᓕᕆᕝᕕᖁᑎᒋᔭᖓ 
ᑖᒻᓇ ᐃᓕᑕᖅᕼᐃᑦᑕᓐᖏᓚᐅᖅᕼᐃᒪᒐᓗᐊᕐᒪᑎᒃ 
ᑕᐃᑉᑯᐊ ᐋᓐᓂᐊᕕᓕᐊᖅᑐᓂᒃ ᐊᐅᓪᓛᖅᑐᓂᒃ 
ᑖᑉᑯᓂᓐᖓᑦ ᑐᓃ’ᑕᔪᓚᐅᖅᓯᒪᔫᓪᓗᐊᕋᓗᐊᕐᒪᑎᒃ 
ᑖᒃᓯᒃᑰᕈᑎᒃᓴᓂᒃ ᖃᒪᓂᑦᑐᐊᕐᒥᐅᑕᓂᒃ. ᒥᓂᔅᑕ 
ᐅᕙᒻᓄᑦ ᖃᒪᓂᖅᑐᐊᕐᒥᐅᑕᐅᔪᓄᑉᓗ 
ᐅᖃᖅᑑᓪᓗᐊᖅᐸ ᕼᐆᖅ ᑖᑉᑯᐊᑦ ᑖᒃᓯᒃᑰᕈᑎᒃᓴᑦ 
ᐊᑐᖅᑕᐅᓐᖏᓕᕐᒪᖔᑕ ᒫᓐᓇ? ᒪ’ᓇᐅᔪᑎᑦ.  
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ. ᑕᐃᓐᓇ 
ᐅᖃᐅᓯᕆᔭᕋ ᓇᓪᓕᐅᒃᑯᒫᖃᖅᑎᑕᐅᓐᖏᑦᑐᑦ 
ᐋᓐᓂᐊᖅᑕᐃᓕᒪᓂᕐᒧᑦ ᐃᑲᔫᑎᑦ 2004-ᒥ 
ᓄᑖᓐᖑᖅᑎᑕᐅᓚᐅᕐᓂᕐᒪᑦ, ᐅᑭᐅᓄᑦ ᑕᓪᓕᒪᓄᑦ 
ᐊᑐᖅᖢᓂ ᑕᐃᒪᐃᓕᖓᓕᖅᖢᓂ, ᐊᕐᕌᒍ 
ᐃᓱᓕᓐᓂᐊᖅᐸᓪᓚᐃᓪᓗᓂ. ᑕᐃᒃᑯᐊ 
ᐋᔩᖅᑎᖃᖃᑦᑕᕐᒪᑕ ᑐᓐᖓᕕᒃᑯᓪᓗ ᐃᓚᐅᓪᓗᑎᒃ 
ᑲᑐᔾᔨᖃᑎᒌᓃᖔᖅᑐᑦ ᐃᓚᐅᓪᓗᑎᒃ ᓲᖃᐃ 
ᓄᓇᖃᖅᑳᖅᑐᓄᑦ ᑐᕌᕐᓂᖓ ᐱᓪᓗᒍ 
ᓄᓇᖃᖅᑳᖅᓯᒪᔪᑦ ᐊᒻᒪ ᒐᕙᒪᑐᖃᒃᑯᑦ ᑕᐃᒃᑯᐊ 
ᐱᑦᑎᕇᑦᑐᑦ. ᑕᐃᓐᓇ ᐊᓯᓐᖑᒐᓛᕐᓂᕐᒪᔾᔪᒃ 
ᑐᐊᕕᕐᓇᖅᑐᒃᑰᒃᐸᑦ ᑭᓯᐊᓂ ᓄᓇᒃᑯᑦ 
ᐃᖏᕐᕋᔾᔪᑎᖓᓂᒃ ᐊᑭᓕᕈᓐᓇᖅᑐᖅ, ᑕᐃᓐᓇ 
ᑕᑯᔭᐅᕙᓪᓚᐃᓐᓂᓐᖏᒻᒪᑦ ᐋᔩᖅᑎᐅᔪᓄᑦ.  
 
ᑕᐃᒪ ᐅᖃᕈᒪᖅᑲᐅᕗᖓ ᔫᓂᒥᒃ ᑕᐃᑰᓇ 
ᑕᑭᒡᓕᒋᐊᖅᓯᒪᔪᒃᑯᑦ ᐃᑲᔫᑎᒃᑯᓪᓘᓐᓃᑦ ᐃᒻᒪᖃ 
ᑮᓇᐅᔭᓂᒃ ᐊᑐᕐᓗᑕ ᑖᒃᑯᐊ ᑖᒃᓯᒐᓛᒃ 
ᐋᖅᑭᒍᓐᓇᖅᑰᕋᑦᑎᒍ. ᑕᐃᒫᒃ ᐱᓪᓗᒍ ᓱᓕᔫᒥᒃ 
ᑲᑎᒪᔨ ᐅᖃᖅᑐᖅ  

 



ᕿᑎᖅᑰ, ᒫᑦᓯ 26, 2009 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  418 
 

ᑕᐃᑦᓱᒪᓂ ᐊᑐᖃᑦᑕᓚᐅᕋᓗᐊᕐᓂᖅᖢᓂ 
ᓯᒥᑦᑕᐅᒋᐊᒃᑲᓐᓂᐊᕐᔪᓐᓂᕐᒪᑦ.  
 
ᑖᒃᑯᐊ ᓄᓇᓖᑦ ᐱᖓᓱᐃᓐᓇᐃᑦ ᑖᒃᓯᒃᑯᑦ ᐊᑭᖏᑦ 
ᐊᑭᓕᕈᓐᓇᖅᑎᑕᐅᑉᓗᑎᒃ rate-ᖃᖅᖢᑎᒃ: 
ᑎᑭᕋᕐᔪᐊᖅ, ᓇᓂᓯᕕᒻᒧᓐᖓᐅᓪᓗ ᒥᕝᕕᖕᒧᑦ 
ᒥᒃᑕᕐᕕᖃᓚᐅᖅᑎᓪᓗᒍ, ᐊᒻᒪ ᓴᓪᓕᕐᒥ. ᑖᒃᑯᐊ 
ᐅᖓᓯᓗᐊᖅᑐᑦ ᐊᔪᓐᖏᑎᑕᐅᒐᓗᐊᖅᖢᑎᒃ ᑕᒪᒃᑯᐊ 
ᐊᓯᖏᑦ ᐊᔾᔪᖏᖅᑕᐅᓐᓂᕐᒪᑕ. ᑕᒡᕙ ᑖᓐᓇ 
ᖃᐅᔨᒋᐊᕈᒪᕙᕋ ᐋᖅᑭᒋᐊᕈᒪᓪᓗᒍᓗ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, 
ᒥᔅᑕ ᐊᐅᐸᓗᒃᑐᖅ. 
 
ᐊᐅᐸᓗᒃᑐᖅ: ᒪ’ᓇᓪᓗᐊᕕᒃ, ᐅᖃᖅᑎᑦᑎᔩ. ᐊᒻᒪᓗ 
ᒪ’ᓇᐅᔪᑎᑦᑕᐅᖅ, ᒥᓂᔅᑕ, ᑭᐅᑦᑕᕋᕕᑦ. 
ᖃᐅᔨᒪᒐᕕᑦᑕᐅᖅ ᑖᑉᓱᒥᖓᑦ 
ᐊᔪᕈᑎᒋᔭᐅᓪᓗᐊᑦᓯᐊᕐᒥᐊᕋᒥ ᖃᒪᓂᑦᑐᐊᕐᒥᐅᑕᓂᑦ 
ᑕᐃᒃᑯᐊ ᐋᓐᓂᐊᕐᕕᐊᓪᓗᐊᕕᒋᐊᖃᖅᑐᑦ 
ᒥᕝᕕᖕᒧᐊᕐᓂᖅ ᐊᔪᕙᒻᒪᑎᒃ.  
 
ᒥᓂᔅᑕ ᐅᖃᓪᓗᐊᕕᑦᑑᓪᓗᐊᖅᐱᑦ 
ᖃᒪᓂᑦᑐᐊᕐᒥᐅᑕᓄᑦ ᑖᒻᓇ 
ᖃᐅᔨᕼᐊᖅᑕᐅᑦᓯᐊᖁᑉᓗᒍ?  
 
ᑖᒻᓇ ᑐᑭᕼᐃᒐᑉᑯ ᒫᓐᓇ ᖃᒪᓂᑦᑐᐊᕉᖅ ᒥᕝᕕᖓ 
ᑖᒻᓇ ᖃᒪᓂᑦᑑᑉ ᕼᐃᓚᑖᓃᒻᒪᑦ. ᓄᓇᓕᐅᑉ 
ᓯᓚᑖᓃᒻᒪᑦ ᑖᒻᓇ ᐊᔪᕈᑎᒋᔭᐅᓪᓗᐊᕋᒥ. ᑖᒻᓇ 
ᐊᐱᕆᕼᐅᐊᓚᐅᖅᐸᕋ ᐃᑲᔪᓪᓗᐊᕕᑦᑑᓪᓗᐊᒻᒪᖔᑦ 
ᑖᔅᓱᒥᖓ ᐅᖃᐅᕼᐃᕆᔭᖓᓐᓄᑦ? ᒪ’ᓇᓪᓗᐊᕕᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑏ. ᐄ, 
ᐅᖃᕈᓐᓇᖅᑐᖓ  

ᑖᓐᓇ ᖃᒪᓂᑦᑐᐊᕐᒥᐅᑐᐃᓐᓇᐅᓐᖏᒻᒪᕆᒃᑐᖅ, 
ᓄᓇᕗᑦᓕᒫᑦ ᑖᒃᓯᑦ ᐅᖓᓯᒃᑐᒐᓚᐅᓪᓗᑎᓪᓗ. 
 
ᐃᖃᓗᖕᓂᓗ, ᐃᓛᒃ ᐃᓚᐃᑎᒍᑦ ᐊᔪᖃᑦᑕᓐᖏᑦᑐᒍᑦ, 
ᓲᕐᓗ ᐊᓯᐊᓂᒃ ᓇᓪᓕᐅᒃᑯᒫᖃᖅᑎᑕᐅᓐᖏᑦᑐᑦ 
ᐋᓐᓂᐊᖅᑕᐃᓕᒪᓂᕐᒧᑦ ᐃᑲᔫᑎᒃᑰᓐᖏᑦᑐᖅ 
ᑖᒃᓯᒃᑰᕈᑦᑕ medical expenses-ᓗᒃᑖᑦ 
(ᐋᓐᓂᐊᖅᑐᓕᕆᓂᕐᒧᑦ ᐊᑭᓕᑦᓴᓗᒃᑖᑦ) travel 
claim-ᑎᓐᓄᓪᓗ ᐃᓕᔪᓐᓇᓲᕆᔭᕗᑦ 
ᐅᑎᖅᑎᑕᐅᓂᐊᕐᒪᑕ ᓇᓕᖅᑲᖏᑦ. ᑕᐃᒃᑯᐊᓕ 
ᑖᒃᓯᒃᑰᖅᑐᖃᕐᓂᕈᓂ ᓇᓕᖅᑲᖏᑦ ᐱᓯᒪᖁᒐᔭᖅᑕᒃᑲ 
ᐅᑎᕈᓐᓇᖅᓯᑎᓐᓂᐊᖅᑰᕋᑦᑎᒍ.  
 
ᑕᐃᓐᓇ ᐊᑐᐊᒐᕗᑦ ᕿᒥᕐᕈᑦᑎᐊᓚᐅᕐᓗᒍ 
ᓇᓕᐊᒃᑯᓪᓚᑦᑖᖅ ᐊᔪᕐᓂᐊᓐᖏᒻᒪᖔᖅ. ᑖᒃᑯᐊ 
ᐃᓚᖏᑦ ᖃᒪᓂᑦᑐᐊᑐᐃᓐᓇᐅᓐᖏᑦᑐᖅ ᑕᐃᒫᒃ 
ᐃᓱᒫᓗᒋᔭᐅᔪᖅ ᓇᓗᓇᕈᓐᓃᕐᒪᑦ ᑖᓐᓇ 
ᐋᖅᑭᒋᐊᕈᒪᒐᒃᑯ. ᖃᒪᓂᑦᑐᐊᕐᒥᐅᑦ ᖃᐅᔨᒪᖁᔭᒃᑲ 
ᐱᐅᓯᕚᓪᓕᕐᓂᐊᖅᑐᖅ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ 
ᐊᐱᖅᑯᑏᑦ. ᐃᖃᓗᐃᑦ ᐱᓇᓐᓇᖓᓄᑦ 
ᒪᓕᒐᓕᐅᖅᑎ, ᒥᔅᑕ ᐅᑲᓕᖅ. 
 
ᐊᐱᖅᑯᑦ 090 - 3(1): ᐃᖃᓗᓐᓂᑦ ᐅᑕᖅᑭᕕᒃ 

ᑭᖑᕝᕕᐅᑎᔪᔅᓴᖅ ᐸᕐᓇᑦᑕᐅᓂᖓ (ᐅᑲᓕᖅ) 
 
ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ 
ᐊᐱᕆᔪᒪᓕᕐᒥᔭᕋ ᐃᖏᕐᕋᔪᓕᕆᓂᕐᒧᑦ ᒥᓂᔅᑑᔪᖅ.  
 
ᐃᖃᓗᐃᑦ ᒥᕝᕕᖓ ᐅᑕᖅᑭᕕᖓ ᐊᑯᓂᑲᓪᓚᕈᓗᒃ 
ᐅᖃᐅᑎᐅᖃᑦᑕᖅᓯᒪᓕᕐᖓᑦ ᓯᕗᓂᕆᓚᐅᖅᑕᑎᓐᓂ 
ᐸᕐᓇᐅᑎᓂᑦ ᐊᑐᐃᓐᓇᖃᓚᐅᕆᓪᓗᑕ. ᑖᓐᓇᓕ  
ᖃᓄᐃᓕᖓᔭᐅᓂᐊᓕᕐᒪᖔᖅ ᒥᕝᕕᕗᑦ ᑕᒫᓂ  

 



ᕿᑎᖅᑰ, ᒫᑦᓯ 26, 2009 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  419 
 

ᖃᐅᔨᖅᑳᕈᒪᔪᖓ ᓯᕗᓪᓕᕐᒥᒃ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, 
ᐊᖓᔪᖅᑳᖅ ᐲᑕ ᑕᑉᑑᓇ. 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᐊᑦᑎᐊᕈᐃ. ᐅᑯᐊ ᑕᑯᒋᐊᕌᒡᓚᓪᓚᒃᑲ. 
ᑖᓐᓇ ᐅᑉᓗᒥᒧᑦ ᖃᓄᐃᓕᖓᓕᕐᓂᖓ ᐱᔾᔪᑎᒋᓪᓗᒍ 
ᐊᐱᖅᑯᑕᐅᔪᖅ, ᐸᕐᓇᑕᐅᓯᒪᔪᒦᑦᑐᖅ ᒫᓐᓇᐅᔪᖅ? 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᔅᑕ ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄ, ᑖᒃᑯᐊ 
ᖃᓄᐃᓕᐅᖅᐸᓪᓕᐊᓂᐊᓕᕐᒪᖔᑕ ᐸᕐᓇᑕᐅᓯᒪᔪᑦ. 
ᐊᑯᓂᑲᓪᓚᕈᓗᒃ ᐅᑕᖅᑭᔭᐅᓯᒪᕙᓪᓚᐃᒻᒪᑕ 
ᖃᓄᐃᓕᖓᕙᓪᓕᐊᓕᕐᒪᖔᑕ. 
ᖃᓄᐃᓕᐅᖅᑕᐅᓂᐊᖅᑲᑦ, ᐱᒋᐊᖅᑕᐅᓂᐊᖅᑲᖃᐃ 
ᑕᒪᓐᓇ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᑕᑉᑑᓇ. 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᑖᒃᑯᐊ ᐃᖅᑲᓇᐃᔭᖅᑎᕗᑦ 
ᐱᓕᕆᖃᑎᖃᐃᓐᓇᖅᑐᑦ ᑎᒻᒥᓲᓕᕆᔨᒃᑯᓐᓂᑦ, 
ᐊᒻᒪᓗ ᐃᖏᕐᕋᔪᓕᕆᔨᒃᑯᓐᓄᑦ ᑕᒪᒃᑯᐊ 
ᐱᐅᓯᕚᓪᓕᕈᓐᓇᖁᓪᓗᒋᑦ 
ᐊᑦᑕᓇᖅᑐᒃᑰᕈᑕᐅᓇᔭᖅᑐᑦ ᐃᖃᓗᐃᑦ ᒥᑦᑕᕐᕕᖓᓂ. 
ᐊᐅᓚᑦᓯᓂᐅᕙᑦᑐᓂ ᐊᑦᑕᓇᖅᑐᒧᐊᖁᓇᒋᑦ 
ᐱᕚᓪᓕᕈᑎᒃᓴᐃᑦ ᐊᐅᓚᑦᑎᔨᓂᑦ 
ᓴᖅᑭᑎᑦᑎᒃᑲᓐᓂᕆᐊᖃᕋᑦᑕ ᐃᖅᑲᓇᐃᔭᖅᑎᓂᑦ 
ᑕᒪᑐᒥᓐᖓ ᑲᒪᔨᐅᓇᔭᖅᑐᓂᑦ. 
 
ᑕᒪᒃᑯᐊ ᑲᒪᒋᔭᐅᖃᑦᑕᓕᖅᑐᑦ ᒥᑦᑕᕐᕕᒻᒥ ᑎᒻᒥᓲᓄᑦ 
ᐊᔾᔭᖅᑕᐅᖃᑦᑕᖅᑐᑦ ᖃᖓᑕᔫᒧᑦ ᓄᓇᒃᑰᕈᑎᒃᑯᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᒥᒃ 
ᐃᓚᒋᐊᕈᑏᑦ, ᒥᔅᓴ ᐅᑲᓕᖅ. 
 

ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇᐃᓛᒃ 
ᐊᑐᖅᑕᐅᕕᐅᑎᑉᐸᓕᕐᒪᑦ ᒥᕝᕕᒋᔭᕗᑦ ᐊᒻᒪᓗ 
ᐅᑕᖅᑭᕕᖓ ᒥᑭᓗᐊᓕᖅᑐᓂ. ᑕᐃᒫᒃ ᑖᒃᑯᐊ 
ᐸᓐᓇᐅᑎᒋᓯᒪᔪᑦ ᖃᖓᑭᐊᖓᐃ ᐊᑐᖅᑎᑕᐅᓛᖅᑲᑦ 
ᓄᑖᒥᒃ ᐅᑕᖅᑭᕕᑦᑖᕐᓗᑕ ᑕᒫᓂ ᐃᖃᓗᓐᓂ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᑕᑉᑑᓇ. 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᑕᐃᒪᐃᑦᑐᖅ ᑕᐃᓐᓇ ᒥᑦᑕᕐᕕᒃ 
ᒥᑭᓗᐊᓕᕐᒪᑦ ᐃᖏᕐᕋᖃᑦᑕᖅᑐᑦ ᑎᑭᖃᑦᑕᖅᑐᑦ 
ᐃᓚᕚᓪᓕᖅᓯᒪᑎᓪᓗᒋᑦ ᑖᓐᓇ ᐸᕐᓇᐅᑕᐅᔪᖅ 
ᐅᓪᓗᒥᒧᑦ ᐋᖅᑭᒋᐊᖅᑕᐅᓯᒪᔪᖅ ᑕᒪᒃᑯᐊ 
ᐃᖏᕐᕋᖃᑦᑕᖅᑐᑦ ᑎᒻᒥᓲᑦ ᑎᑭᖃᑦᑕᖅᑐᑦ 
ᐊᖑᒻᒪᑎᓇᓱᑦᑐᒋᑦ ᑕᒪᓐᓇ 
ᐊᑭᓕᖅᓱᖅᑕᐅᓂᐊᕐᓂᖓ ᐱᒋᐊᕈᑕᐅᓂᐊᓇᔭᖅᑐᖅ 
ᑖᓐᓇ ᐱᐊᓂᑦᑕᐅᑉᐸᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐊᐃᑉᐹᓂᒃ ᐃᓚᒋᐊᕈᑦ, ᒥᔅᑕ 
ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓛᒃ, 
ᖃᐅᔨᖅᑳᕈᒪᒐᓗᐊᖅᑐᖓ ᖃᖓᓕ ᑖᓐᓇ 
ᓅᑦᑕᐅᕙᓪᓕᐊᒐᔭᖅᐸ? ᒫᓐᓇᐅᔾᔮᓐᖏᑉᐸᑦ ᑖᒃᑯᐊ 
ᐊᑐᖅᐸᑦᑕᕗᑦ ᐊᓯᓂᒋᐊᖃᕐᖓᑕ ᑕᐃᒫᒃ 
ᖃᐅᔨᖅᑳᕈᒪᒐᓗᐊᖅᑐᖓ ᖃᖓᑭᐊᕐᖓᐃ, ᐃᒫᒃ 
ᐸᕐᓇᓯᒪᑉᐸᑕ, ᖃᖓᓕᑭᐊᕐᖓᐃ ᑖᓐᓇ ᓄᑖᖅ 
ᐅᑕᖅᑭᕕᒃ ᑭᓐᖒᒪᔪᓐᓇᓂᐊᖅᑭᑎᒍᑦ? ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᑕᑉᑑᓇ. 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᒫᓐᓇᐅᔪᖅ ᐸᕐᓇᐅᑕᐅᔪᖅ ᕿᒥᕐᕈᔭᐅᒻᒪᑦ 
ᐅᓪᓗᒥᒧᓪᓗ ᐋᖅᑭᒋᐊᖅᑕᐅᓯᒪᓪᓗᓂ. ᑖᓐᓇ 
ᑎᑎᕋᐅᔭᖅᑕᐅᓯᒪᓂᖓ ᒥᑦᑕᕐᕈᕕᐅᑉ ᐅᑕᖅᑭᕕᖓᑕ 
ᐱᒋᐊᕈᑕᐅᓂᐊᖅᑐᖅ ᐸᕐᓇᐅᑕᐅᔪᖅ 
ᐱᐊᓂᑦᑕᐅᑉᐸᑦ. ᓯᕗᓂᐊᓂᐅᓐᖏᑦᑐᖅ, 
ᓯᕗᓂᐊᓃᓐᖏᑦᑐᖅ ᐸᕐᓇᐅᑕᐅᔪᖅ ᐱᐊᓂᑦᑕᐅᑉᐸᑦ 
ᕿᒥᕐᕈᔭᐅᕌᓂᑉᐸᑦ ᒥᑦᑕᕐᕕᑦ ᑕᑯᒋᐊᖅᑕᐅᓂᐊᖅᑐᖅ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᑭᖑᓕᖅᐹᒥᒃ ᐃᓚᒋᐊᕈᑦ, 
ᒥᔅᑕ ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓛᒃ, 
ᒫᓐᓇᑰᔾᔮᓐᖏᑉᐸᓂᓛᒃ ᑖᓐᓇ ᐅᓪᓗᒥ 
ᐊᑐᖅᑕᐅᕙᑦᑐᖅ ᐊᑲᐅᕙᓐᖏᑦᑎᐊᕐᖓᑦ. 
ᓇᓕᐊᑐᐃᓐᓇᖅ ᖃᓪᓗᓈᓅᕆᐊᖃᖅᑲᑦ. 
 
ᐃᒫᒃ ᐱᒡᒐᖅᑐᑯᓗᐃᑦ ᐱᓗᐊᖅᑐᒥ, ᑕᕝᕗᖓ 
ᐃᑲᕐᕋᐅᓗᐊᖅᑐᒥ ᑕᕝᕗᖓ 
ᐅᑕᖅᑭᕕᒻᒨᖅᑎᑕᐅᕙᑦᑐᑎᒃ ᑖᓐᓇ 
ᖁᐃᔭᖅᑐᕐᕕᖃᕋᓂ, ᐃᒥᕐᕕᔅᓴᐅᒐᓂ ᐊᒻᒪᓘᓐᓃᑦ 
ᑏᕖᓐᖑᐊᕈᓗᕝᕕᔅᓴᐅᒐᓂ. ᑕᒪᓐᓇ ᐊᑐᖅᐸᑦᑕᕗᑦ 
ᐅᓪᓗᒥ ᐋᖅᑭᒋᐊᖅᑕᐅᒋᐊᖃᕐᓂᐊᕐᖓᑦ. 
 
ᑖᓐᓇ ᕿᒥᕐᕈᔭᐅᒋᐊᕈᓐᓇᕐᓂᐊᕐᒪᖔᖅ ᐊᑯᓂᑲᓪᓚᒃ 
ᐅᑕᖅᑭᑲᓐᓂᕐᓂᐊᕈᑦᑕ ᑕᒪᒃᑯᐊ ᐊᑐᕆᐊᖃᖅᐸᑦᑐᑦ 
ᑖᔅᓱᒥᖓ ᐅᑕᖅᑭᕕᒻᒥᑦ 
ᐊᔅᓱᕈᕐᓇᑐᖅᓯᐅᑲᐃᓐᓇᐸᒻᒪᑕ. ᑖᓐᓇ 
ᕿᒥᕐᕈᔭᐅᒋᐊᕈᓐᓇᕐᓂᐊᕐᒪᖔᖅ ᓯᕗᓂᑦᑎᐊᑦᑎᓐᓂ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᑕᑉᑑᓇ.  
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᒪᓕᒐᓕᐅᖅᑎᐅᔪᖅ ᑖᓐᓇ  

ᓱᓕᑦᓯᐊᖅᑐᖅ; ᑕᒪᓐᓇ ᐃᓱᒫᓘᑕᐅᒻᒪᑦ ᐃᓄᓐᓄᑦ 
ᐅᓗᕆᐊᓇᖅᑐᒦᓐᓇᔭᕐᓂᖏᓐᓄᑦ ᑕᒪᓐᓇ ᐃᓗᖓᓗ 
ᑕᒪᓐᓇ ᓯᕗᓪᓕᖅᐸᐅᑎᑕᐅᓪᓗᓂ 
ᑲᒪᒋᔭᐅᔭᕆᐊᖃᕐᓂᖓ ᐊᔭᐅᖅᑐᖅᑕᐅᓪᓗᓂ 
ᐃᖃᓗᓐᓂᑦ ᑕᒪᓐᓇ ᐸᕐᓇᐅᑕᐅᔪᖅ 
ᐊᔭᐅᖅᑕᖅᑕᐅᓯᒪᔪᖅ 
ᐱᐊᓂᑦᑕᐅᑲᐅᑎᒋᔪᓐᓇᖁᓪᓗᒍ, ᒫᓐᓇᑲᐅᑎᒋ 
ᑲᒪᒋᔭᐅᔪᓐᓇᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ 
ᐊᐱᖅᑯᑏᑦ. (ᑐᓵᔨᑎᒎᕈᓐᓃᖅᑐᖅ) ᓇᓄᓕᒻᒧᑦ 
ᓂᕈᐊᖅᑕᐅᓯᒪᔪᖅ, ᒥᔅᑕ ᓂᖏᐅᖓᓐ. 
 
ᐊᐱᖅᑯᑦ 091 - 3(1): ᐃᒡᒐᓕᕆᔨᑦ 

ᐱᔨᑦᑎᕋᕐᓂᖓ ᓄᓇᕗᒻᒥᐅᓄᑦ (ᓂᖏᐅᖓᓐ) 
 
ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 
ᐊᐱᖅᑯᑎᖃᕈᒪᓕᕐᒥᔪᖓ ᒥᓂᔅᑕᐅᔪᒧᑦ 
ᐋᓐᓂᐊᕐᓇᓂᖏᑦᑐᓕᕆᓂᕐᒧᑦ ᐊᒻᒪ ᐃᓄᓕᕆᓂᕐᒧᑦ.  
 
ᐅᖃᖅᑎᑦᑎᔩ, ᑭᒡᒐᖅᑐᖅᑕᒃᑲᓂ ᑐᓴᖅᑎᑕᐅᓯᒪᒐᒪ 
ᐱᔨᑦᓯᕐᓂᐅᖃᑦᑕᖅᑐᖅ ᐃᔨᓕᕆᓂᕐᒧᑦ 
ᕿᑭᖅᑖᖅᑕᐅᓂᖓ ᑕᒪᓐᓇ 
ᐋᖅᑭᒋᐊᕆᐊᕆᐊᖃᖅᑐᖁᑎᒋᔭᐅᓕᖅᑐᓂ. ᒫᓐᓇ 
ᑖᓐᓇ ᒥᓂᔅᑕᐅᔪᖅ ᓇᓗᓇᐃᖅᓯᔪᓐᓇᖅᐹ ᑕᕝᕗᖓ 
ᑲᑎᒪᕕᒻᒧᑦ ᑭᓇᒃᑯᑦ ᒫᓐᓇᐅᔪᖅ ᑕᒪᑐᒧᖓ 
ᐃᔨᓕᕆᓂᕐᒧᑦ ᑳᓐᑐᕌᒃᒥᒃ ᑎᒍᒥᐊᖅᑎᐅᒻᒪᖔᑕ? 
ᐊᒻᒪᓗ ᑭᕙᓪᓕᕐᒥᑦ ᑭᒡᒐᖅᑐᖅᑎᐅᓪᓗᑎᑦ ᐊᒻᒪᓗ 
ᑖᓐᓇ ᖃᖁᒍ ᑳᓪᑐᕋᒋᔭᖓ ᐃᓱᓕᒍᒫᕐᒪᖔᑦ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ 
ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐃᓄᓕᕆᓂᕐᒧᓪᓗ,  
(ᑐᓵᔨᑎᒍᑦ) ᐊᖓᔪᖅᑳᖅ ᑕᒑᖅ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ. ᑖᓐᓇ 
ᑐᑭᓯᑦᑎᐊᖅᑕᕋ ᐊᐱᖅᑯᑕᐅᔪᖅ. ᑕᐃᒃᑯᐊ 
ᐃᓱᐊᓐᖏᒍᑕᐅᔪᑦ ᖃᓄᓪᓚᑦᑖᖅ ᓱᑯᑎᑲᑖᖏᑦ 
ᐃᓱᐊᓐᖏᒻᒪᖔᑕ ᑐᑭᓯᔪᒪᓪᓚᕆᒃᑲᓐᓂᖅᑖᓗᒋᔭᕗᑦ. 
ᐊᒻᒪᓗ ᑎᑭᓐᓇᓵᓗᐊᖃᑦᑕᖅᐸᓗ ᐅᕝᕙ ᐅᕝᕙᓗ  
ᐅᕝᕙ ᑎᑭᒃᑳᖓᒥ ᖃᓄᐃᓕᖓᕙ, 
ᕿᓚᒻᒥᐅᓗᐊᖃᑦᑕᖅᐸᑦ? ᒪᑯᐊ ᐊᒥᓱᒐᓚᐅᒻᒪᑕ 
ᐃᖢᐊᓐᖏᓗᑕᔅᓴᐃᑦ.  

ᓇᓗᓇᐃᒃᑲᓐᓂᕋᔭᖅᐸᒋᑦ ᐱᐅᒋᓪᓚᕆᒃᖢᒍ ᑖᓐᓇ 
ᐊᐱᖅᑯᑎᖓ ᖁᔭᓐᓇᒦᖅᖢᒍ. 
 
ᑕᐃᑲᓐᖓᑦ ᓱᓕ ᑖᒃᑯᐊ ᐊᑭᓕᖅᑕᐅᖃᑦᑕᖅᖢᑎᑦ 
ᓇᓪᓕᐅᒃᑯᒫᖃᖅᑎᑕᐅᓐᖏᑦᑐᑦ 
ᐋᓐᓂᐊᖅᑕᐃᓕᒪᓂᕐᒧᑦ ᐃᑲᔫᑎᓄᑦ ᐃᓄᓐᓄᑦ 
ᑐᕌᖅᑐᓄᑦ. ᑕᐃᒪ ᑕᒪᒃᑯᐊ ᐃᓕᕆᔨᔾᔪᑏᑦ 
ᖃᐅᔨᒪᔭᒃᑯᓪᓕ ᑐᓴᖅᓯᒪᔭᒃᑯᑦ ᑕᕝᕙᓂ 
ᑐᑭᓯᒋᐊᕈᑦᑎᓐᓂ. ᑭᕙᓪᓕᕐᒦᖔᖅᑐᑦ ᑕᐃᑲᓂ 
ᔭᓗᓇᐃᕝ-ᒦᖔᓲᑦ ᐋᓐᓂᐊᕕᒻᒥ ᑕᐃᑲᓂ ᓯᑖᓐᑕᓐ 
(Stanton) ᐋᓐᓂᐊᕕᒻᒦᓐᖔᖅᑐᑦ ᐃᔨᓕᕆᔨᖏᓐᓂ 
ᑖᒃᑯᐊ ᑭᕙᓪᓕᕐᒥᐅᓄᑦ ᕿᑎᕐᒥᐅᖁᓪᓗ 
ᑲᒪᔨᐅᑎᑕᐅᔪᑦ. ᒫᓂᓕ ᕿᑭᖅᑖᓗᒻᒥ 
ᐋᑐᕚᒥᖔᕋᔭᖅᖢᑎᑦ. ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, 
ᒥᔅᑕ ᓂᖏᐅᖓᓐ.  
 
ᓂᖏᐅᖓᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᑐᑭᓯᑎᑕᐅᓯᒪᒐᒪ ᑖᒃᑯᐊ ᑎᑭᑦᑕᕌᖓᒥ 
ᑐᐊᕕᖅᓱᐃᔮᖏᓐᓇᖅᑐᑎᐅᔮᓲᖑᒻᒪᑕᒎᖅ 
ᐊᐱᖅᑯᑕᐅᓚᖃᓯᒪᒻᒪᑦ ᑕᒪᓐᓇ. ᐊᔾᔨᒋᓐᖏᑕᖓᓂ 
ᐃᒻᒪᖃ ᓯᕗᓂᑉᓴᕆᔭᑦᑎᓐᓂ ᑳᓐᑐᕌᒥᓪᓘᓐᓃᑦ 
ᑎᒍᒥᐊᖅᑎᐅᔪᓂᑦ 
ᐃᓱᒪᔅᓴᖅᓯᐅᕈᑎᖃᕆᐊᖃᖅᑰᕋᑦᑕ. ᑖᓐᓇ 
ᒥᓂᔅᑕᐅᔪᖅ ᒫᓐᓇ ᑕᒪᑐᒧᖓ 
ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᓇᓄᓕᒃ 
ᐱᔾᔪᑎᒋᓪᓗᒍ ᑕᒪᒃᑯᐊ ᑎᑭᑦᑕᖅᑕᐅᓂᐊᕋᓱᐊᖅᑎᐅᑉ 
ᐃᔨᓕᕆᓂᕐᒧᑦ ᐱᔾᔪᑎᒋᓪᓗᒋᑦ ᖃᓄᖅ ᑕᒪᓐᓇ 
ᐋᖅᑭᒋᐊᒃᑲᓂᖅᑑᓪᓗᐊᕈᑦ ᐅᓇ ᐋᖅᑭᒐᔭᕐᒪᖔᖅ 
ᕿᒥᕐᕈᔨᐅᓪᓗᐊᕐᒪᖔᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑏ, 
ᑖᓐᓇ ᐄ, ᐋᖅᑭᒋᐊᕈᑎᔅᓴᓂᑦ ᕿᒥᕐᕈᓪᓚᕆᓚᖓᔪᒍᑦ 
ᑕᐃᒃᑯᐊ ᑐᓴᐅᒪᓪᓗᒋᑦ ᐃᒪᐃᓕᖓᒻᒪᑕ 
ᓇᓗᓇᓐᖏᑦᑐᖅ. ᐃᓚᖏᓪᓗ ᕿᓚᒥᓗᐊᖅ 
ᑕᐃᑲᓃᒃᑯᑎᑦ ᑕᐃᒃᑯᐊ ᐃᒡᒑᖅᑖᕆᐊᓖᑦ 
ᐃᔨᓕᕆᔭᐅᔭᕆᐊᓖᑦ ᑳᓐᑐᕌᒃ ᑕᐃᓐᓇ 
ᐅᖃᖅᓯᒪᔫᒐᓗᐊᖅ. 
 
ᓲᕐᓗ 18-ᓄᑦ ᑎᑭᓪᓗᒍ ᐅᑭᐅᖃᕈᓂ ᐅᑭᐅᖅ 
ᐊᑕᐅᓯᖅ ᕿᒥᕐᕈᔭᐅᖃᑦᑕᕆᐊᖃᖅᑐᖅ ᐊᑕᐅᓰᕐᓗᓂ  
ᓲᕐᓗ once a year (ᐊᑕᐅᓯᐊᕐᓗᓂ ᐊᕐᕌᒍᑕᒫᑦ). 
18-ᓂᑦ ᓲᕐᓗ ᐅᖓᑖᓄᑦ ᐅᑭᐅᖃᕈᓂ ᐅᑭᐅᖅ 
ᒪᕐᕉᒎᖅ ᓈᒐᖓᑕ ᕿᒥᕐᕈᔭᐅᖏᓐᓇᖃᑦᑕᕆᐊᓖᑦ 
ᑕᐅᕗᖓ ᐅᖓᓯᔅᓯᕙᓪᓕᐊᓪᓗᑎᑦ. ᑭᓯᐊᓂ 

ᐊᑕᐅᓰᑐᐃᓐᓇᕐᓗᑎᓪᓘᓐᓃᑦ ᑎᑭᓐᓂᐊᕈᑎᑦ 
ᑕᐃᒃᑯᐊ ᐃᒡᒑᖃᖅᑐᓗᑦᑖᑦ ᐃᔨᖏᑦ ᓈᒻᒪᖏᑦᑐᑦ 
ᑕᑯᔭᐅᕌᓂᔾᔮᖏᒻᒪᕆᒻᒪᑕ. ᑖᓐᓇ 
ᐃᖢᐊᖅᓯᒋᐊᒃᑲᓐᓂᕆᐊᖃᕐᒪᑦ.  
 
ᑕᐃᒃᑯᐊ ᐅᖃᖃᑎᒋᓂᐊᖅᑕᕗᑦ ᑖᒃᑯᐊᓗ 
ᐱᓕᕆᖃᑎᒋᒐᑦᑎᒍ ᓄᓇᕗᑦ ᑐᓐᖓᕕᒃᑯᑦ ᑕᒪᑐᒥᖓ 
ᐊᖏᖅᑕᐅᒐᓱᐊᖅᑎᓪᓗᒍ ᒐᕙᒪᑐᖃᒃᑯᓐᓂᑦ. ᑖᒃᑯᐊ 
ᕿᒥᕐᕈᓂᐊᕋᑦᑎᒍ ᑕᒪᕐᒥ ᑕᐃᓐᓇ ᑳᓐᑐᕌᑦ 
ᐊᓯᓐᖑᕆᐊᖅᐸᑦ ᐃᖢᐊᕐᓂᖅᓴᐅᓕᕐᓗᓂ 
ᐱᒋᐊᕋᓱᒍᒪᓪᓗᖓ ᑕᐃᒪᐃᓕᒍᓐᓇᖅᑕᕋ ᑖᓐᓇ 
ᐊᐱᖅᓱᖅᑐᖅ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂᒃ 
ᐃᓚᒋᐊᕈᑦ, ᒥᔅᑕ ᓂᖏᐅᖓᓐ. 
 
ᓂᖏᐅᖓᑦ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᐊᐱᖅᓲᑎᒋᓗᐊᖅᑕᕐᒪ ᒥᔅᓵᓄᑦ ᑐᑭᓯᓇᒃᑲᓐᓂᖁᓪᓗᒍ 
ᒥᓂᔅᑕᒧᑦ. ᐃᓱᒪᕙᓪᓚᐃᒋᐊᖃᕐᓂᐊᖅᑰᕐᒥᒐᑦᑕ 
ᓄᓇᕗᒻᒥᐅᑕᐅᔪᑎᒍᑦ. 
 
ᑳᓐᑐᕌᒃᒥᑦ ᑎᒍᒥᐊᖅᑑᓪᓗᐊᖅᑐᓂᑦ 
ᐱᖃᑕᐅᕋᓗᐊᕐᒥᒐᑦᑕ ᐃᒻᒪᖃ ᐃᔨᓕᕆᓂᕐᒧᑦ 
ᑕᒪᒃᑯᐊ ᑲᒪᔨᐅᕙᑦᑐᑦ ᐱᓕᕆᔨᐅᕙᑦᑐᑦ 
ᐊᐅᓚᑕᐅᓂᕆᔭᖏᓐᓂ ᓄᓇᓕᐅᔪᒧᑦ ᑖᔅᓱᒧᖓ 
ᐱᔨᑦᓯᕐᓂᕆᔭᖏᓐᓂ ᓲᕐᓗ ᑐᐊᕕᕋᓱᑐᐃᓐᓇᖏᑦᑐᒥᑦ 
ᐃᓕᖅᑯᓯᖃᕐᓂᖅᓴᐅᔪᓐᓇᖅᑑᓪᓗᐊᕋᔭᕐᓗᓂ. ᑕᒪᓐᓇ 
ᐱᔾᔪᑎᒋᓪᓗᒍ, ᐅᖃᖅᑏ, ᐊᐱᕆᔾᔪᑎᒋᓗᐊᖅᑲᐅᕙᕋ.  
 
ᑕᐃᒫᒃ ᐱᓕᕆᖃᑎᖃᖅᑑᓪᓗᐊᕈᓐᓇᕋᔭᕐᒪᖔᑦ 
ᓇᓄᓕᒻᒨᓕᖓ ᑖᓐᓇ ᐊᐱᖅᑯᑎᒋᔭᕋ ᑕᐃᒫᒃ 
ᐱᔨᑦᑎᕐᓂᖅ ᑕᒪᑐᒧᖓ 
ᐋᖅᑭᐹᓪᓕᕈᑎᔅᓴᐅᒐᔭᖅᑐᓂᑦ 
ᐃᓱᒪᒋᔭᐅᓯᒪᔪᓂᓪᓘᓐᓃᑦ 
ᓈᓚᒋᐊᖅᑑᓪᓗᐊᕈᓐᓇᕋᔭᕐᒪᖔᑦ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑏ. ᐄ, 
ᑕᐃᒪᓐᓇ  

ᐱᒋᐊᕈᓐᓇᖅᑕᕗᑦ ᕿᒥᕐᕈᖃᑎᒋᑦᑎᐊᓂᐊᖅᑕᕗᑦ 
ᑕᐃᒃᑯᐊ ᐅᖃᖅᑲᐅᒐᒪ ᓄᓇᕗᑦ ᑐᓐᖓᕕᒃᑯᓪᓗ 
ᒐᕙᒪᑐᖃᒃᑯᓪᓗ. ᓲᕐᓗ ᒫᓐᓇ ᒪᕐᕈᐃᓇᒻᒪᕆᐅᒻᒪᑎᒃ 
ᑕᐃᒃᑯᐊ Service Providers-ᖑᔪᑦ 
(ᐱᔨᑦᑎᕋᖅᑎᐅᔪᑦ), ᐋᑐᕚᒥᓪᓗ ᐊᒻᒪ Stanton 
Hospital-ᒥ (ᓯᑖᓐᑕᓐ ᐋᓐᓂᐊᕕᒻᒥ). 
ᓇᓕᐊᖑᒻᒪᖔᖅ ᐋᑐᕚᒥ ᐋᓐᓂᐊᕐᕕᒃ, 
ᐋᓐᓂᐊᕕᒻᒥᐅᒐᓗᐊᖅᑕᐅᖅ. 
 
ᑖᒃᑯᐊᖏᓐᓇᐅᑎᓪᓗᒋᑦ ᐃᓛ ᑕᐃᒃᑯᐊᓕ ᐃᔨᖏᑦ 
ᐱᓚᑦᑕᐅᔭᕆᐊᖃᓕᓲᑦ ᐃᓐᓇᐃᑦ ᐱᓗᐊᖅᑐᒥᒃ 
ᑕᒪᒃᑯᐊ ᑲᑎᓗᒃᑖᖅᖢᒋᑦ ᐃᔨᓄᑦ ᑐᕌᕈᑎᓂᑦ 
ᐃᒡᒑᑐᐃᓐᓇᕐᓂᑦ ᐱᓐᖏᑦᑐᐋᓘᒻᒪᑕ ᑖᒃᑯᐊ. 
ᑕᐃᒪᐃᓐᓂᖓᓄᑦ ᑖᓐᓇ 
ᕿᒥᕐᕈᑦᑎᐊᕆᐊᕐᓂᐊᕋᑦᑎᒍ ᒐᕙᒪᑐᖃᒃᑯᑦ 
ᐃᒪᖄᓘᓐᓃᑦ ᐅᐃᓂᐸᐃᒡ-ᒥ ᑕᐅᓇᖓᑦ ᖃᓂᒋᔮᓂ 
ᑭᕙᓪᓕᕐᒧᑦ 
ᐃᖢᐊᕐᓂᖅᓴᐅᑐᐃᓐᓇᕆᐊᖃᖅᑐᓂᐅᒻᒪᑦ.  
 
ᐅᖃᖃᑎᒋᓪᓚᕆᓐᓂᐊᖅᐸᕗᑦ ᐃᖢᐊᖅᓂᖅᓴᒥᑦ 
ᖃᖓᒃᑯᓪᓗ ᐊᑯᓂᐅᓂᖅᓴᖅ 
ᓄᓇᓕᓐᓃᒍᓐᓇᖅᓯᑎᓪᓗᒋᑦ ᑖᒃᑯᐊ ᐃᓄᖁᑎᒋᔭᕗᑦ 
ᐃᔨᖏᑦ ᑲᒪᒋᔭᐅᒋᐊᓖᑦ ᑲᒪᒋᔭᐅᑦᑎᐊᕆᐊᖃᕐᒪᑕ 
ᑕᒪᓐᓇ ᒫᓐᓇ ᓈᒻᒪᑦᑑᔮᓐᖏᒻᒪᑦ. 
 
ᖁᔭᓐᓇᒦᕈᒪᔭᕋ ᐊᐱᖅᓱᖅᑎᓪᓗᒍ ᑕᒪᒃᑯᓂᖓ 
ᓇᓗᓇᐃᔭᐃᑎᓪᓗᑎᑦ ᑐᑭᓯᕚᓪᓕᕈᑎᒋᒐᒃᑭᑦ. 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐅᖃᐅᓯᒃᑯᑦ 
ᐊᐱᖅᑯᑏᑦ. ᑕᓯᐅᔭᕐᔪᐊᒧᑦ ᒪᓕᒐᓕᐅᖅᑎ, ᒥᔅᑕ 
ᕋᒻᐴᑦ. 
 
ᐊᐱᖅᑯᑦ 092 - 3(1): ᐅᖁᒪᐃᑦᑐᑦ ᓄᓇᓯᐅᑎᑦ 

ᓄᓇᓕᓐᓂᑦ (ᕋᒻᐴᑦ) 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐊᐱᖅᑯᑎᒐ ᑐᕌᖅᑎᓐᓂᐊᖅᑕᕋ ᓄᓇᓕᓐᓂᑦ ᐊᒻᒪ 
ᒐᕙᒪᒃᑯᓐᓂᑦ ᐱᔨᑦᑎᕋᖅᑐᓕᕆᒃᑯᑦ ᒥᓂᔅᑕᖓᓄᑦ.  
 

ᖃᐅᔨᒪᔪᐃᓐᓇᒐᑦᑕ ᑕᒪᒃᑯᐊ ᑭᓱᑐᐃᓐᓇᐃᑦ 
ᓄᑖᕈᖅᐸᓕᐊᒻᒪᑕ ᓄᓇᓯᐅᑏᓪᓗ 
ᖃᕋᓴᐅᔭᖃᖅᑐᑎᑦ. ᐊᕐᕌᓂᐅᓚᐅᖅᑐᖅ 
ᓴᓂᑭᓗᐊᕐᒥᐅᑦ ᒥᓪᓗᐊᕈᑎᐅᔪᒥᑦ ᐱᓚᐅᖅᓯᒪᒻᒪᑕ 
ᔮᓐᓄᐊᕆᒥᑦ ᖃᕋᓴᐅᔭᖓᓄᑦ 
ᐊᑲᐅᓐᖏᓕᐅᕈᑎᖃᓕᓚᐅᕐᖓᑦ ᐊᐅᓚᔪᓐᓇᖏᑦᑐᖅ 
ᐅᓪᓗᒥᒧᑦ. ᐊᒃᓱᕈᑦᑎᐊᕋᓱᑦᑑᒐᓗᐊᑦ 
ᓴᓇᓚᐅᖅᓯᒪᔪᓄᑦ ᑭᓯᐊᓂ ᐋᖅᑭᑦᑕᐅᓯᒪᓐᖏᒻᒪᑦ.  
 
ᑕᒪᒃᑯᐊᓕ ᓄᓇᓖᑦ ᐊᖏᔫᑕᐅᓂᖅᓴᐅᔪᑦ 
ᐃᓕᓐᓂᐊᖅᓯᒪᔪᓄᑦ ᐊᐅᓚᐅᓯᕆᔨᖃᖅᑑᒐᓗᐊᑦ 
ᓴᓇᔪᓐᓇᖅᑐᑎᓪᓗ ᑕᒪᒃᑯᓂᖓ ᖃᕋᓴᐅᔭᖃᖅᑐᓂᑦ 
ᓄᓇᓯᐅᑎᓂᑦ. ᒥᑭᓂᖅᓴᐅᔪᑦ ᓄᓇᓖᑦ ᓴᓂᑭᓗᐊᕐᓗ 
ᐱᖃᓐᖏᒻᒪᑕ.  
 
ᒥᓂᔅᑕᐅᔪᖅ ᐊᖏᕈᓐᓇᖅᑲ ᑖᒃᑯᐊ ᐱᓕᕆᕕᒋᔭᖏᑦ 
ᐱᓕᕆᖃᑎᖃᕐᓗᑎᑦ ᓄᓇᓕᓐᓂ ᑕᐃᒃᑯᐊ 
ᐃᖅᑲᓇᐃᔭᖅᑎᐅᔪᑦ 
ᐃᓕᓐᓂᐊᖅᓯᒪᖃᑦᑕᕈᓐᓇᖁᓪᓗᒋᑦ 
ᓴᓇᔪᓐᓇᖃᑦᑕᓂᐊᕐᒪᑕ ᓄᑖᖑᓂᖅᓴᐅᔪᓂᑦ 
ᓄᓇᓯᐅᑎᐅᔪᓂᑦ ᓂᐅᕕᖅᑕᐅᕙᓕᖅᑐᓂᑦ? 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᓄᓇᓕᓐᓂᑦ 
ᒐᕙᒪᓕᕆᓂᕐᒧᑦ ᐊᒻᒪᓗ ᒐᕙᒪᒃᑯᑦ 
ᐱᔨᑦᑎᕋᖅᑎᖏᓐᓄᑦ, (ᑐᓵᔨᑎᒍᑦ) ᐊᖓᔪᖅᑳᖅ 
ᓗᐊᓐ ᑯᓱᒐᖅ.  
 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 
ᐅᖃᖅᑎᑦᓯᔩ. (ᑐᓵᔨᑎᒍᑦ) ᖁᔭᓐᓇᒦᕈᒪᒻᒥᔭᕋ 
ᐊᐱᕆᒻᒪᑦ. ᐄ, ᑕᒪᒃᑯᐊ 
ᐱᔭᕆᐊᑦᑐᐸᓪᓕᐊᑐᐃᓐᓇᓕᕐᒪᑕ ᓄᓇᓯᐅᑏᑦ. 
ᐊᔪᕐᓇᖅᑐᓂᓗ ᐊᐅᓚᐅᓯᕆᔨᒋᔭᕗᑦ 
ᐊᖑᒻᒪᑎᒍᓐᓇᐃᓕᕐᒪᑕ. ᑕᒪᒃᑯᐊ ᒥᑭᓂᖅᓴᐅᔪᓂᑦ 
ᖃᓪᓗᓇᐅᔭᕈᓐᓇᖏᑦᑐᑦ ᐊᐅᓚᐅᓯᕆᔨᐅᔪᑦ 
ᓴᓇᔨᐅᔪᓂᓛᒃ ᖃᐅᔨᒪᓗᐊᓐᖏᑦᑐᑦ 
ᓄᑖᖑᓕᖅᑐᓂᑦ.  
 
ᖃᕆᓴᐅᔭᓄᓪᓕ ᐃᒫᒃ  

ᖃᕆᓴᐅᔭᒃᑰᕈᓐᓇᕐᓗᑎᑦ ᐱᒋᐊᖃᓲᖑᓕᕐᖓᑕ 
ᐋᖅᑭᓯᒐᓱᓂᐊᕐᓗᓂ. ᐄ, ᑖᓐᓇ 
ᖃᐅᔨᕙᓪᓕᐊᓕᕐᒥᔭᕗᑦ ᑕᒫᓂ ᓄᓇᕗᒻᒥ 
ᐊᑲᐅᓐᖏᓕᐅᕈᑕᐅᒻᒪᑦ ᓴᓂᑭᓗᐊᕐᒥᑑᖏᑦᑐᖅ. 
ᐱᓕᕆᖃᑎᖃᖅᓯᒪᔪᒍᑦ ᓄᓇᓕᐅᔪᓂᑦ 
ᖃᐅᔨᓇᓱᑦᑐᑕ ᑕᒪᒃᑯᐊ ᐊᐅᓚᐅᓯᕆᔨᐅᔪᑦ 
ᐃᓕᓐᓂᐊᖅᓯᒪᑦᑎᐊᖁᓪᓗᒋᑦ ᐊᑐᕐᓗᑎᑦ ᓄᑖᖑᔪᓂᑦ 
ᐊᑐᖅᑕᐅᕙᓕᖅᑐᓂᑦ, ᐃᒥᖅᑕᐅᑎᓂᓪᓗ, 
ᒥᓪᓗᐊᕈᑎᓄᓪᓗ.  
 
ᐱᓕᕆᖃᑎᖃᐃᓐᓇᐸᑦᑐᒍᑦ ᑕᐃᒃᑯᓂᖓ 
ᐃᓕᓐᓂᐊᑎᑦᑎᕙᑦᑐᓂᑦ ᑕᐃᒃᑯᐊ ᑎᒥᐅᔪᑦ 
ᐃᓕᓐᓂᐊᑎᑦᑎᕙᑦᑐᑦ ᐃᖅᑲᓇᐃᔭᖅᑎᖏᓐᓂ 
ᕼᐋᒻᒪᓚᒃᑯᑦ ᖃᕆᓴᐅᔭᓕᕆᓂᕐᒧᓪᓗ ᐊᖁᑎᐅᔪᑦ 
ᐊᐅᓚᐅᓯᕆᔨᐅᔪᑦ ᐊᔾᔨᒌᓐᖏᕈᓘᔭᖅᑐᑦ. ᑕᐃᒃᑯᐊ 
ᐱᓕᕆᖃᑎᒋᖃᑦᑕᖅᑕᕗᑦ 
ᐃᓕᓐᓂᐊᖅᑎᑕᐅᑦᑎᐊᕋᓗᐊᕐᒪᖔᑕ ᑕᒪᒃᑯᐊ 
ᕼᐋᒻᒪᓚᒃᑯᓐᓂ ᐃᖅᑲᓇᐃᔭᖅᑎᐅᔪᑦ. ᑕᐃᒃᑯᐊ 
ᐃᓕᐸᓪᓕᐊᓂᐊᕐᖓᑕᑦᑕᐅᖅ ᐊᐅᓚᐅᓯᕆᔨᐅᔪᑦ.  
ᑕᐃᒃᑯᐊ ᐱᓕᕆᖃᑎᒌᓐᓇᐸᑦᑕᕗᑦ ᑕᒪᒃᑯᓄᖓ 
ᐊᖑᒻᒪᑎᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᒥᒃ 
ᐃᓚᒋᐊᕈᑦ, ᒥᔅᑕ ᕋᒻᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᖁᔭᓐᓇᒦᖅᑐᒍᓗᒍ ᑭᐅᒻᒪᖓ. ᑐᓴᕈᒥᓇᖅᑯ 
ᐱᓕᕆᖃᑎᖃᕐᖓᑦ ᑕᒪᔅᓱᒧᖓ ᐋᖅᑭᓯᓇᓱᒻᒪᑕᓗ 
ᐃᓕᓐᓂᐊᕈᑎᔅᓴᐅᔪᒥᑦ. ᒥᓂᔅᑕ ᓇᓗᓇᐃᖅᓯᒍᓐᓇᖅᑳ 
ᖃᖓᑭᐊᕐᖓᐃ ᑕᒪᒃᑯᐊ ᐃᓕᓐᓂᐊᕐᓂᐅᔪᑦ 
ᐊᑐᐃᓐᓇᐅᓕᓛᖅᑲᑦ ᓄᓇᓕᓐᓄ? ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᖃᐅᔨᒪᓐᖏᑦᑐᖓ ᖃᖓᓚᑦᑖᖑᒐᔭᕐᒪᖔᖅ.  

ᐊᔾᔨᒌᓐᖏᕈᓘᔭᖅᑐᓂᑦ ᐃᓕᓐᓂᐊᖅᑎᑕᐅᖃᑦᑕᕐᖓᑕ 
ᑖᒃᑯᓄᖓ ᐃᓕᓐᓂᐊᑎᑦᑎᕙᑦᑐᓄᑦ.  
 
ᐊᓪᓚᑦᑎᐅᔪᑦ ᕼᐋᒻᒪᓚᒃᑯᓐᓂ 
ᑐᓴᐅᒪᑎᑕᐅᑦᑎᐊᕙᑦᑑᒐᓗᐊᑦ 
ᐃᓕᓐᓂᐊᕐᓂᐅᓂᐊᖅᑐᓂᑦ. 
ᓴᖅᑭᖅᑐᖃᕐᓂᐊᓕᕐᓂᖅᑲᑦ ᐊᐅᓚᐅᓯᕆᔨᓄᑦ ᑖᒃᑯᐊ 
ᖃᐅᔨᒃᑲᖅᑕᐅᓯᒪᒐᔭᕐᒥᔪᑦ ᕼᐋᒻᒪᓚᒃᑯᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. 
(ᑐᓵᔨᑎᒎᕈᓐᓃᖅᑐᖅ) ᐅᖃᐅᓯᒃᑯᑦ ᐊᐱᖅᓱᕐᓂᖅ. 
ᓂᕈᐊᖅᑕᐅᓯᒪᔪᖅ ᖁᑦᑎᑦᑐᒧᑦ, ᒥᔅᑕ ᐃᐊᓕᐊᑦ.  
 
ᐊᐱᖅᑯᑦ 093 - 3(1): ᐱᔨᑦᑎᕋᖅᑕᐅᓂᖏᑦ 

ᐋᓐᓂᐊᕕᓕᐊᖅᓯᒪᔪᑦ (ᐃᐊᓕᐊᑦ) 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐊᐱᖅᑯᑎᒋᔪᒪᔭᕋ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 
ᐃᓄᓕᕆᔨᒃᑯᓐᓄᑦ ᒥᓂᔅᑕᒧᑦ.  
 
ᑕᐃᒪ ᑐᑭᓯᒋᐊᒃᑲᓐᓂᕈᒪᑐᐃᓐᓇᖅᑐᖓ, ᑕᒪᒃᑯᓂᖓ 
ᑲᖐᓱᑐᐃᓐᓇᖅᑐᓂᒃ 
ᐊᐱᖅᓱᖃᑦᑕᖁᔭᐅᓚᐅᓐᖏᑦᑐᒍᑦ ᐱᔾᔪᑎᖃᖅᑐᓂ 
ᑐᓴᖅᑕᐅᔭᕆᐊᖃᓐᖏᑦᑐᓂᒃ. ᖃᐅᔨᒍᒪᑐᐃᓐᓇᖅᑐᖓ 
ᐊᕐᕌᒍᓂᑦ ᑎᓴᒪᓂᑦ ᑕᐃᒫᔅᓴᐃᓐᓇᖅ ᐃᖃᓗᐃᑦ 
ᐱᖓᓐᓇᖓᓄᑦ ᓇᓗᓇᐃᖅᑐᑦ 9-ᖑᔪᓂᑦ 
ᓂᕈᐊᖅᑕᐅᒍᒪᓗᖓ, ᐃᓄᒃ, 
ᐃᖅᑲᓇᐃᔭᓐᖏᓐᓂᕈᒪᓘᓐᓃᑦ ᐃᒫᒃ ᐋᓐᓂᐊᕕᒻᒥᑦ 
ᐃᑲᔪᖅᑕᐅᓐᖏᓪᓗᖓ.  
 
ᐋᓐᓂᐊᓕᕐᓂᕈᒪ ᑲᒪᒋᔭᐅᒋᐊᖃᕐᓗᖓ, 
ᑐᑭᓯᐅᒪᓕᖅᑕᕋ ᑖᒃᑯᐊ ᑖᒃᓯᒍᑎᒋᔭᒃᑲ 
ᓇᓂᓯᕕᒻᒥᐅᒐᔭᖅᑐᓴᐅᓐᖏᓚᑦ ᐃᑉᐱᐊᕐᔪᒻᒥᑦ  
ᐊᑭᓕᖅᑕᐅᒍᓐᓇᕋᖅᔭᑯᖅ, ᐊᑭᓖᒋᐊᖃᕋᔭᓐᖏᑕᕌ? 
ᖁᔭᓐᓇᒦᒃ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐃᓄᓕᕆᓂᕐᒧᓪᓗ, 
ᐊᖓᔪᖅᑳᖅ ᑕᒑᖅ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᖁᔭᓐᓇᒦᓪᓗ ᑖᓐᓇ ᐊᐱᕆᒻᒪᑦ 
ᐱᔭᕆᐊᑐᔪᐊᓗᒻᒥᒃ. ᐱᔾᔪᑎᒋᓪᓗᒍ 
ᑮᓇᐅᔭᑭᔅᓴᕐᓂᖏᓐᓄᑦ ᑕᒫᓂ ᓯᓚᕐᒧᐊᕐᒥ ᑕᒪᓐᓇ 
ᐃᑉᐱᓇᕐᒥᒻᒪᑦ. ᑖᓐᓇ ᖃᐅᔨᒋᐊᕆᐊᖃᓛᖅᑕᕋ ᑖᓐᓇ 
ᐊᐱᖅᑯᑎᒋᔭᖓ, ᖃᐅᔨᒋᐊᓚᐅᕐᓗᒍ ᑭᐅᓛᖅᑕᕋ. 
ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑖᓐᓇ 
ᖃᐅᔨᒋᐊᓚᐅᕐᓗᓂᐅᒃ ᑭᐅᓛᕐᖓᒍ. ᐅᖃᐅᓯᒃᑯᑦ 
ᐊᐱᖅᑯᑏᑦ. ᐊᑯᓪᓕᕐᒧᑦ ᒪᓕᒐᓕᐅᖅᑎ, ᒥᔅᑕ 
ᓂᓐᖓᖅ. 
 
ᐊᐱᖅᑯᑦ 094 - 3(1): ᕿᒻᒦᑦ ᑲᒪᒋᔭᐅᓂᖏᑦ 

ᓄᓇᕗᒥ (ᓂᓐᖓᖅ) 
 
ᓂᓐᖓᖅ: ᖁᔭᓐᓇᒦᒃ, ᐅᖃᖅᑏ. ᒐᕙᒪᓕᕆᔨᒃᑯᓐᓄᑦ 
ᒥᓂᔅᑕ ᑯᓱᒐᕐᒧᑦ ᐊᐱᖅᑯᑎᒋᔭᕋ. ᐃᓛᒃ 
ᖃᐅᑕᒫᖅᓯᐅᑎᐅᒐᓗᐊᖃᐃ. 
 
ᑕᐃᔅᓱᒪᓂ ᕼᐋᒻᒪᓚᖃᓕᕋᑦᑕ ᐃᓄᐃᑦ ᕿᒻᒥᓂᒃ 
ᐊᑕᖏᖅᓯᒪᔪᓂᒃ ᐅᖃᐅᓯᖃᐃᓐᓇᐅᔭᕐᒪᑕ ᑭᐊᓕ 
ᑕᒪᓐᓇ ᑲᒪᒋᓪᓚᑦᑖᕐᒪᒍ ᖃᐅᔨᒪᔭᐅᖃᑦᑕᓐᖏᒻᒪᑦ. 
ᕼᐋᒻᒪᓚᒃᑯᓐᓄᓪᓗᑭᐊᕐᖏᓐᓇ ᓄᓇᓕᓐᓂᑦ 
ᐅᕝᕙᓗᑭᐊᖅ ᒐᕙᒪᒃᑯᓐᓂᐅᒐᓗᐊᖅ? 
ᒪᓕᒐᖃᕋᓗᐊᖅᐸᓪᓕᑭᐊᖅ ᒪᓐᓇ 
ᑐᑭᓯᓇᖅᓯᖁᓇᕋᓗᐊᖅᐳᖅ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᓄᓇᓕᓐᓄᑦ 
ᒐᕙᒪᒃᑯᓄᓪᓗ ᐱᔨᑦᓯᖅᑏᑦ, (ᑐᓵᔨᑎᒍᑦ) ᐊᖓᔪᖅᑳᖅ 
ᓗᐊᓐ ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, ᐅᖃᖅᑏ. 
ᑐᑭᓯᑦᑎᐊᕈᒪᓐᓇᐅᒐᓗᐊᖅ. ᐅᖃᖅᑎᑦᑎᔩ, 
ᖁᔭᓐᓇᒦᒃ.  

ᕿᒻᒥᓄᑦ ᓱᓇ? ᕿᒻᒥᓕᕆᓂᖅ, ᕿᒧᔅᓯᕐᓂᖅ, 
ᕿᒻᒥᓂᒃ ᓱᓇᓂᒃ ᐅᖃᐅᓯᖃᕐᒪᖔᖅᐱᑦ 
ᐅᖃᑦᑎᐊᕈᕕᑦ ᑭᐅᑦᑎᐊᕆᐊᕐᓂᐊᖅᐸᒋᑦ, 
ᑲᑎᒪᔨᐅᖃᑏᒃ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᑐᑭᓯᓇᖅᓯᑎᒋᐊᕈᓐᓇᖅᐱᐅᒃ, 
ᒥᔅᑕ ᓂᓐᖓᖅ. 
 
ᓂᓐᖓᖅ: ᖁᔭᓐᓇᒦᒃ, ᐅᖃᖅᑏ. ᑕᒪᒃᑯᐊ ᕿᒻᒦᑦ 
ᓄᓇᓕᓐᓂᑦ ᐊᑕᖐᓕᕌᖓᒥᒃ ᐃᓚᖏᑦ 
ᖁᐊᖅᓵᕐᓇᕐᒪᑕ ᐱᑕᓐᖏᓵᖅᑐᓂᒃ ᐊᒻᒪᓗ 
ᓄᑕᖅᑲᓂᒃ ᒥᑭᔪᓂᒃ ᑲᑉᐱᐊᒋᔭᐅᕙᑦᑐᑎᒃ, 
ᐃᖅᓯᒋᔭᐅᓪᓗᑎᒃ ᐊᒻᒪᓗᑦᑕᐅᖅ ᓂᕿᓄᑦ 
ᑕᒪᒃᑯᓂᖓ ᐋᓐᓂᐊᕐᓂᖃᓕᖅᑎᑦᑎᔾᔪᑕᐅᓪᓗᑎᒃ.  
 
ᐃᓄᐃᑦ ᐊᐱᖅᓱᖃᑦᑕᕐᒪᑕ: ᑭᐊᑉ ᑕᒪᓐᓇ ᑲᒪᒋᕙᐅᒃ 
ᑕᒪᓐᓇ ᕿᒻᒥᓕᕆᓂᖅ? ᐊᑕᓐᖏᓐᖏᑦᑑᒐᓗᐊᑦ, 
ᕿᒧᔅᓯᕈᑕᐅᓐᖏᑦᑐᓂᒃ, ᕿᒧᔅᓯᕈᑕᐅᖃᑦᑕᖅᑑᒐᓗᐊᑦ 
ᐊᑦᑕᓇᖃᑦᑕᕐᒪᑕ ᐊᒻᒪᓗ ᕿᒻᒥᓐᖑᐊᕆᔭᐅᔫᔮᖅᑐᑎᒃ. 
ᕼᐋᒻᒪᓚᒃᑯᓐᓄᑦ ᑲᒪᒋᔭᐅᕚ ᐅᕝᕙᓘᓐᓃᑦ 
ᒐᕙᒪᒃᑯᓐᓄᑦ, ᑭᐅᒋᐊᕈᓐᓇᖅᐹ? ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᑐᑭᓯᑦᑎᐊᖅᐸᕋ. 
ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᒪᓐᓇ 
ᕿᒻᒥᓕᕆᓂᕐᖏᓛᒃ ᓄᓇᓕᓐᓂᑦ ᑕᒪᐃᓐᓂ 
ᓄᖅᑲᕈᓐᓇᖏᒻᒪᑦ. ᑕᐃᔅᓱᒪᓂ ᑲᖏᖅᖠᓂᕐᒥ 
ᒪᐃᔭᐅᓪᓗᖓ ᐅᓪᓗᑕᒫᑦᑎᐊᖅᑕᐅᖅ ᖃᑦᑎᑲᓪᓚᓐᓄᑦ  
ᐅᖃᓗᕝᕕᐅᕙᓚᐅᖅᐳᖓ ᕿᒻᒦᒡᒎᖅ ᐃᐲᓐᖔᖅᑐᑦ 
ᐊᒥᓲᓗᐊᓕᕐᒪᑖᖅᑕᐅᕙᑦᑐᑕᓗ. ᑕᒪᓐᓇᐃᓛᒃ 
ᕿᒻᒥᓕᕆᓂᖅ ᓄᓇᓕᓗᑦᑖᑦᑎᐊᓂᒃ 
ᐃᓱᒫᓘᑕᐅᕙᒻᒪᑦ.  

ᐃᐲᓐᖔᖅᑐᓪᓗ, ᐃᑉᐱᓕᑕᐃᓐᓇᖅᑐᓂᓛᒃ 
ᖁᑭᖅᑕᐅᔫᔮᖅᐸᑦᑐᑎᒃ, ᐃᑉᐱᓂᐊᖅᑐᑐᖃᐃᑦ 
ᐅᓂᐅᖅᑕᐅᑦᑕᕐᓂᖅᐸᑦᑐᑎᒃ.  
 
>>ᐃᓪᓚᖅᑐᑦ 
 
ᕿᒻᒥᓕᕆᓂᖅ ᐱᓕᕆᐊᕆᓐᖏᑕᕗᑦ ᒐᕙᒪᒃᑯᑎᒍᑦ. 
ᕿᒻᒥᓕᕆᓂᖅ ᑕᒪᓐᓇ ᒪᓕᒐᕋᓛᖅᑎᒍᑦ ᓄᓇᓕᓐᓂ, 
ᓄᓇᓖᑦ ᒪᓕᒐᕋᓛᖏᑦᑎᒍᑦ ᐊᐅᓚᑕᐅᓪᓗᓂ, 
ᓄᓇᓖᑦ ᐳᑭᖅᑕᓕᓐᖑᐊᕆᕙᑦᑕᖏᓐᓄᑦ ᑕᐃᒃᑯᓄᖓ 
ᕙᐃᓛᓕᕆᔨᖏᓐᓄᑦ ᐱᓕᕆᐊᖑᕙᑦᑐ. 
ᐅᓗᕆᐊᓇᖅᑐᒦᓕᕌᖓᑕ, ᐱᖤᖏᓴᑐᓗ 
ᒪᑯᐊᖑᓕᕌᖓᑕ. 
 
ᖃᐅᔨᒪᓂᒃᑯᓪᓕ ᐅᖃᕈᓐᓇᖅᐳᖓ ᑕᒪᒃᑯᐊ 
ᐳᑭᖅᑕᓖᓪᓗ ᐆᒪᔪᓕᕆᔩᓪᓗ 
ᐱᓕᕆᖃᑕᐅᓕᖃᑦᑕᖅᑐᑦ ᐅᓗᕆᐊᓇᖅᑐᒃᑰᓕᕌᖓᑕ 
ᑕᐃᒪᓐᓇ ᐱᖤᖏᓴᓂᒥ ᐅᖃᐅᓯᖃᖅᑲᐅᒐᕕᑦ. 
ᑕᐃᒪᓐᓇᐃᑦᑑᓕᕌᖓᑦ ᑕᐃᒃᑯᐊ 
ᐱᓕᕆᖃᑕᐅᓕᖅᐸᑦᑐᑦ 
ᐃᐲᓐᓇᖅᑐᓕᕆᑐᐃᓐᓇᑎᓪᓗᒋᓪᓕ ᑕᒪᓐᓇ 
ᕼᐊᒻᒪᓚᒃᑯᑦ ᒪᓕᒐᖏᑎᒍᑦ ᐱᓕᕆᐊᖑᖃᑦᑕᖅᑐᑦ 
ᐳᑭᖅᑕᓕᓐᖑᐊᖏᓐᓄᑦ ᓄᓇᓖᑦ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᔾᔨᕆᓚᐅᕐᒥᓯᐅᒃ 
ᓯᕿᓐᖑᔭᖅ ᐊᐱᖅᓱᕐᓂᖓ ᐃᓱᓕᓯᒪᓕᕐᒪᑦ. 7. 
ᑎᑎᖅᑲᑎᒍᑦ ᐊᐱᖅᑯᑏᑦ. (ᑐᓵᔨᑎᒍᑦ) 
ᑲᑎᒪᔾᔪᑎᒃᓴᖅ 8. ᑭᐅᔾᔪᑏᑦ ᑎᑎᖅᑲᑎᒍᑦ 
ᐊᐱᖅᑯᑎᓄᑦ. ᑲᑎᒪᔾᔪᑎᒃᓴᖅ 9. ᑭᐅᔾᔪᑏᑦ 
ᐅᖃᐅᓯᕐᖓᐅᑎᓄᑦ. ᑲᑎᒪᔾᔪᑎᒃᓴᖅ 10. 
ᐊᑎᓕᐅᖅᓯᒪᔪᑦ. ᑲᑎᒪᔾᔪᑎᒃᓴᖅ 11. ᐅᓂᒃᑳᖏᑦ 
ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᑐᓪᓗ. 
ᑲᑎᒪᔾᔪᑎᒃᓴᖅ 12. ᐅᓂᒃᑳᖏᑦ ᑲᑎᒪᔨᕋᓛᑦ 
ᕿᒥᕐᕈᔭᐅᓂᖏᓐᓄᑦ ᒪᓕᒐᒃᓴᐃᑦ. ᑲᑎᒪᔾᔪᑎᒃᓴᖅ 
13. ᓴᖅᑭᑕᐅᓂᖏᑦ ᑎᑎᖅᑲᐃᑦ. ᒥᔅᑕ ᑕᐹᖅᔪᒃ.  
 
ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 
 
ᓴᖅᑭᑕᐅᔪᖅ ᑎᑎᖅᑲᒃ 023 - 3(1): ᐸᐃᑉᐹᓖᑦ 

ᐃᖅᑲᓇᐃᔮᔅᓴᓄᑦ ᐅᖃᓕᒫᒐᕋᓛᑦ (ᑕᐹᖅᔪᒃ) 
 
ᓴᖅᑭᑕᐅᔪᖅ ᑎᑎᖅᑲᒃ 024 - 3(1): ᒪᒃᑯᑦᑐᑦ 

ᑲᑎᒪᔨᖏᓐᓄᑦ ᐃᑲᔪᕈᑏᑦ ᐱᓕᕆᐊᖏᓐᓄᑦ 
(ᑕᐹᖅᔪᒃ) 

 

ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᒪᕐᕉᓐᓂᒃ ᓴᕝᕙᐃᔪᒪᓪᓗᖓ ᑖᒃᑯᐊ 
ᒥᓂᔅᑕ ᐅᖃᐅᓯᖏᓐᓂ ᐅᖃᓪᓚᑦᑎᓪᓗᖓ 
ᐅᖃᐅᓯᕆᖅᑲᐅᔭᒃᑲ. ᑖᒃᑯᐊ ᐅᖃᓕᒫᒐᓛᑦ 
ᑕᒪᒃᑯᓄᖓ ᐃᖅᑲᓇᐃᔮᔅᓴᓄᑦ 
ᓇᓗᓇᐃᖅᓯᓯᒪᓇᓱᐊᖅᑐᑦ ᖃᓄᐃᓕᐅᓲᖑᒻᒪᖔᑕ 
ᐊᒻᒪᓗ ᐱᖃᑖ ᐃᓕᖅᑯᓯᓕᕆᔨᒃᑯᓐᓃᓐᖔᖅᑐᑦ. 
ᑖᒃᑯᐊ ᒪᒃᑯᑦᑐᐃᑦ ᖃᓄᖅ ᑮᓇᐅᔭᓂᑦ ᑕᒪᒃᑯᓂᖓ 
ᐃᑲᔪᖅᑕᐅᔪᓐᓇᕐᒪᖔᑕ ᐃᑲᔫᑎᒃᑯᑦ ᑖᒃᑯᐊ 
ᓴᖅᑭᑦᑐᒪᔮᒃᑲ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑖᒃᑯᐊ ᐸᐃᑉᐹᑦ 
ᒪᐅᓐᖓᖅᑕᐅᓚᐅᕐᓕᑦ.  
 
ᖁᔭᓐᓇᒦᒃ. ᓴᖅᑭᑕᐅᓂᖏᑦ ᑎᑎᖅᑲᐃᑦ. ᒥᔅᑕ 
ᐃᐊᓕᐊᑦ.  
 
ᓴᖅᑭᑕᐅᔪᖅ ᑎᑎᖅᑲᒃ 025 - 3(1): 

ᐊᖏᖅᓯᔾᔪᑏᑦ ᐊᑎᓕᐅᕋᔅᓴᑦ ᐃᓚᖓᑦ 
48(5) ᐊᑖᓂ ᐊᑐᐃᓐᓇᖃᕈᓐᓇᕐᓂᕐᒥᒃ 
ᑐᑭᓯᒋᐊᕈᑎᒃᓴᓄᑦ ᐊᒻᒪᓗ ᓴᐳᒻᒥᑦᑎᓂᕐᒧᑦ 
ᑲᓐᖑᓇᖅᑐᓕᕆᓂᕐᒥᒃ ᒪᓕᒐᖓᒍᑦ 
(ᐃᐊᓕᐊᑦ) 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᖁᕕᐊᓱᒃᐳᖓ ᐃᑉᐸᔅᓴᖅ ᐅᖃᖃᑎᖃᓚᐅᕋᒪ 
ᒥᓂᔅᑕᒥ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ 
ᐃᓄᓕᕆᔨᒃᑯᓄᓪᓗ. ᓴᖅᑮᓪᓗᖓ 
ᐊᔾᔨᐅᑎᓐᖑᐊᖑᔪᖅ ᐊᖏᕈᑕᐅᒐᔭᖅᑐᖅ ᒪᓕᓪᓗᒍ 
48 ᑕᕝᕙᓂ ᑐᑭᓯᒋᐊᕐᓂᕐᒧᑦ 
ᑲᓐᖑᓇᖅᑐᓕᕆᓂᕐᒧᓪᓗ ᐱᖁᔭᕐᒥᑦ. ᑖᓐᓇ 
ᕿᒥᕐᕈᔭᐅᖁᕙᕋ ᒪᓕᒐᓕᐅᖅᑎᓄᑦ. 
ᖁᔭᓐᓇᒦᒻᒪᕆᐊᓗᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᑖᒃᑯᐊ ᓴᖅᑭᑕᖏᑦ 
ᒪᐅᓐᖓᐅᔾᔭᐅᑲᐃᓐᓇᕐᓕᑦ.  
 
(ᑐᓵᔨᑎᒍᑦ) ᓴᖅᑭᑕᐅᓂᖏᑦ ᑎᑎᖅᑲᐃᑦ. ᒥᔅᑕ 
ᓯᐅᑦᓴᒃ. ᐋᒡᒑ? ᒥᔅᑕ ᑰᓕ. 

ᓴᖅᑭᑕᐅᔪᖅ ᑎᑎᖅᑲᒃ 026 - 3(1): 2009-

2011 ᐸᕐᓇᐅᑎ ᐃᖅᑲᓇᐃᔭᖅᑎᓄᑦ 
ᐊᑦᑕᓇᖅᑕᐃᓕᔪᓕᕆᓂᕐᒧᑦ 
ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ (ᑰᓕ) 

 
ᓴᖅᑭᑕᐅᔪᖅ ᑎᑎᖅᑲᒃ 027 - 3(1): 

ᐃᖅᑲᓇᐃᔭᖅᑎᓄᑦ 
ᐊᑦᑕᓇᖅᑕᐃᓕᔪᓕᕆᓂᕐᒧᑦ 
ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᑦ 
ᐊᕐᕌᒍᑕᒫᑦ ᐅᓂᒃᑳᖓᑦ 2007-ᒧᑦ (ᑰᓕ) 

 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᐅᖃᖅᑏ, 
ᐅᑯᓂᖓ ᖁᕕᐊᓱᒃᐳᖓ ᓴᖅᑮᒋᐊᔅᓴᖅ 
ᑭᖑᓂᐊᒍᓪᓗ: 
 

• 2009-ᒥᑦ 2011-ᒧᑦ ᐸᕐᓇᒍᑕᐅᔪᑦ 
ᐃᖅᑲᓇᐃᔭᖅᑎᓄᑦ 
ᐊᑦᑕᓇᖏᑦᑐᒦᓐᓂᖏᓐᓄᑦ 
ᐊᑭᓕᖅᑕᐅᓂᖏᓐᓄᑦ ᑲᑎᒪᔨᓄᑦ.  

 
ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᕕᐊᓱᒃᐳᖓ 
ᓴᖅᑮᒋᐊᔅᓴᖅ: 
 

• ᑖᒃᑯᐊ ᐋᓐᓂᖅᑐᓕᕆᔨᒃᑯᓐᓄᑦ ᐊᕐᕌᒍᑕᒫᑦ 
ᐅᓂᒃᑳᖏᓐᓂ 2007.  

 
ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑕᐃᒃᑯᐊ 
ᐸᐃᑉᐹᑦ ᓴᖅᑭᑕᐅᔪᑦ ᒪᐅᓐᖓᖅᑕᐅᓚᐅᕐᒥᓕᑦ.  
 
ᓴᖅᑭᑕᐅᓂᖏᑦ ᑎᑎᖅᑲᐃᑦ. ᐊᕐᓇᖅ ᓯᕗᓕᖅᑎ.  
 
ᓯᕗᓕᖅᑎ ᐄᕙ ᐋᕆᐊᒃ: ᐅᖃᖅᑏ, ᒫᓐᓇ 
ᐅᖃᕈᒪᕗᖓ ᒪᒥᐊᑉᐳᖓ ᐊᒃᓱᑲᓪᓚᒃ ᑖᓐᓇ 
ᐊᕐᕌᒍᑕᒫᖅᓯᐅᑎᒃ ᓴᖅᑭᑎᓐᓂᐊᖅᑲᐅᔭᕋᓗᐊᕋ 
ᐅᓪᓗᒥ ᓴᖅᑭᑦᑐᓐᓇᖏᓐᓇᒃᑯ ᑎᑎᕋᖅᑕᐅᓯᒪᔪᖅ 
ᐊᕐᕌᒍᓕᒫᖅᓯᐅᑦ ᐅᓂᒃᑳᓕᐊᖅ ᖃᓄᐃᓐᓂᖏᑦ 
ᐃᓄᐃᑦ ᐃᓕᖅᑯᓯᖏᓐᓂ 2007-08 ᑖᒃᑯᓇᓐᖓᑦ 
ᐃᓄᐃᑦ ᐃᓕᖅᑯᓯᖏᓐᓄᑦ ᑐᕌᖓᔪᖅ ᓲ 
ᑐᓂᔭᐅᔭᕆᐊᖃᖃᑦᑕᕐᒪᑕ ᐊᕐᕌᒍᑕᒫᖅᓯᐅᑎᓂᑦ 
ᑐᓐᖓᕕᒃᑯᓐᓂ ᒪᓕᒃᖢᒍ 32 ᓄᓇᕗᑦ ᓄᓇᑖᕈᑎᖓ 
ᐊᖏᕈᑦ 1993-ᒥᑦ ᐱᓚᐅᖅᓯᒪᔪᖅ. ᒫᓐᓇᐅᔪᖅ 
ᐱᔪᓐᓇᓐᖏᓚᐅᑲᒃᑲᒃᑯ ᒪᒥᐊᒃᑲᓗᐊᖅᐳᖓ. 
ᖁᔭᓐᓇᒦᒃ. 
 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᑎᑎᖅᑲᐃᑦ 
ᓴᖅᑭᑕᐅᓂᖏᑦ. ᑲᑎᒪᔾᔪᑎᒃᓴᖅ 14. 
ᖃᐅᔨᒃᑲᐃᔾᔪᑏᑦ ᐱᖁᔨᕗᖔᕈᑎᓂᑦ. ᑲᑎᒪᔾᔪᑎᒃᓴᖅ 
15. ᖃᐅᔨᒃᑲᐃᔾᔪᑏᑦ ᐱᖁᔨᕗᖔᕈᑎᓂᑦ 
ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᓐᓄᑦ ᒪᓕᒐᒃᓴᐃᑦ. 
ᑲᑎᒪᔾᔪᑎᒃᓴᖅ 16. ᐱᖁᔨᕗᖔᕈᑏᑦ. 17. 
ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 
ᑲᑎᒪᔾᔪᑎᒃᓴᖅ 18. ᐊᐃᑉᐹᓂᒃ ᐅᖃᓕᒫᖅᑕᐅᓂᖏᑦ 
ᒪᓕᒐᒃᓴᐃᑦ. ᑲᑎᒪᔾᔪᑎᒃᓴᖅ 19. ᐃᓱᒪᒋᔭᐅᓂᖏᑦ 
ᑲᑎᒪᑐᐃᓐᓇᑎᓪᓗᒋᑦ ᒪᓕᒐᒃᓴᐃᑦ ᐊᓯᖏᓪᓗ. 
ᒪᓕᒐᒃᓴᖅ 1 ᒥᔅᑕ ᓂᖏᐅᖓᓐ ᐃᒃᓯᕙᐅᑕᐅᓗᓂ.  
 
ᑲᑎᒪᑐᐃᓐᓇᓚᐅᓐᖏᓂᑦᑎᓐᓂ 20 ᒥᓂᑦᓯᓂᑦ 
ᓄᖅᑲᑲᐃᓐᓇᓂᐊᖅᑯᒍᑦ.  
 
(ᑐᓵᔨᑎᒎᕈᓐᓃᖅᑐᖅ) ᐃᖅᓱᒃᑎ. 
 
>>ᑲᑎᒪᓂᖅ ᓄᖅᑲᖓᑲᐃᓐᓇᖅᑐᖅ 15:26ᒥ ᐊᒻᒪ 
ᑲᑎᒪᔨᕋᓛᑦ ᐱᒋᐊᖅᑐᑎᒃ 15:57ᒥ 
 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 
ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 
 
ᐃᒃᓯᕙᐅᑕᖅ (ᓂᖏᐅᖓᓐ): ᖁᔭᓐᓇᒦᒃ. 
(ᑐᓵᔨᑎᒍᑦ) ᑲᑎᒪᒋᐊᖅᑎᑦᑎᔪᒪᓕᕆᓪᓗᖓ 
ᑲᑎᒪᑐᐃᓐᓇᖅᑐᓂᑦ. (ᑐᓵᔨᑎᒎᕈᓐᓃᖅᑐᖅ) 
ᐃᑉᐸᔅᓴᖅ ᑖᒃᑯᐊᖏᓛᒃ 
ᐋᓐᓂᐊᓇᓐᖏᑦᑐᓕᕆᓂᕐᒧᓂᓛᒃ ᑕᕝᕙᓂ 
ᐱᒋᐊᕈᑎᒋᓚᐅᕋᑦᑎᒍ. (ᑐᓵᔨᑎᒍᑦ) 
ᑲᑎᒪᑐᐃᓐᓇᑎᓪᓗᒋᑦ ᑲᒪᒋᓂᐊᖅᑕᕗᑦ ᐅᓇ: 
ᒪᓕᒐᒃᓴᖅ 1. ᖃᓄᐃᓕᐅᕈᒪᕙᑦ ᑲᑎᒪᔩᑦ? ᒥᔅᑕ 
ᐊᕐᕚᕐᓗᒃ.  
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᔪᓯᖁᔭᕗᑦ 
ᒪᓕᒐᒃᓴᖅ 1 ᑖᒃᑯᐊ ᐋᓐᓂᐊᖅᑐᓕᕆᔨᒃᑯᑦ 
ᑲᒪᒋᓗᑎᒍᑦ, ᐊᒻᒪ ᑭᖑᓂᖓᒍᑦ ᐊᕙᑎᓕᕆᔩᑦ, ᐊᒻᒪ 
ᐱᔪᓐᓇᕈᑦᑕ ᓈᒻᒪᓯᔾᔪᑎᒋᖏᑯᑦᑕ ᒥᓂᔅᑕᐃᑦ 
ᐊᖏᔪᖅᑳᖏᑦ ᑲᑎᒪᔨᖏᑦ ᐊᒻᒪ ᒐᕙᒪᐃᑦ 
ᐊᔾᔨᒌᓐᖏᑦᑐᑦ ᐅᐸᑦᑕᐅᖃᑦᑕᕐᓂᖏᑦ, ᐱᕕᖃᕈᑦᑕ 
ᓱᓕ ᐃᓕᖅᑯᓯᓕᕆᔨᒃᑯᑦ, ᐅᖃᐅᓯᓕᕆᔨᒃᑯᑦ,  

ᐃᓐᓇᓕᕆᔨᒃᑯᑦ ᐊᒻᒪᓗ ᒪᒃᑯᑦᑐᓕᕆᔨᒃᑯᑦ ᑖᒃᑯᐊ 
ᐱᓕᕆᐊᕆᔪᒪᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᕐᕚᕐᓗᒃ. ᐊᖏᖃᑎᒌᑉᐱᑖ ᑲᔪᓯᒋᐊᕈᑎᒋᓂᐊᕐᓗᒍ 
ᑲᔪᓯᒋᐊᑐᐃᓐᓇᓂᐊᕐᓗᑕ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᒪᓕᒐᒃᓴᖅ 01 - ᐃᓚᒋᐊᕈᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2009-2010 
- ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 
ᐃᓄᓕᕆᔨᒃᑯᓪᓗ - ᑲᑎᒪᔨᕋᓛᓂᑦ 
ᐃᓱᒪᒃᓴᖅᓯᐅᖅᑕᐅᓂᖓ 

 
ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ ᑰᓕ, 
ᐃᒃᓯᕙᖃᑎᒋᓂᐊᖅᑕᕐᓂᑦ ᖃᐃᖅᑯᔨᓂᐊᖅᐱᑦ? 
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. (ᑐᓵᔨᑎᒎᕈᓐᓃᖅᑐᖅ) ᐄ, 
ᑕᒪᐅᓐᖓᖅᑎᑕᐅᒐᔭᖅᐸᑎᒃ ᖁᕕᐊᓱᒐᔭᖅᑐᖓ. 
(ᑐᓵᔨᑎᒍᑦ) ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒍᑦ) ᑲᑎᒪᔩᑦ 
ᐊᖏᖅᐸᑦ ᑖᒃᑯᐊ ᐃᖏᖃᑎᒋᓂᐊᖅᑕᖏᑦ 
ᐃᑎᖅᑎᑕᐅᖁᓪᓗᒋᑦ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᐃᖅᓱᒃᑏ, ᑖᒃᑯᐊ ᐃᓯᖅᑎᒐᔭᕈᕕᒋᑦ.  
 
ᖁᔭᓐᓇᒦᒃ. (ᑐᓵᔨᑎᒍᑦ) ᖁᔭᓐᓇᒦᒃ. ᑎᑎᕋᖅᓯᒪᔪᓄᑦ 
ᑎᑎᖅᕋᖅᑕᐅᖃᑕᐅᔪᓐᓇᖁᓪᓗᒍ ᑭᒃᑰᒻᒪᖔᑕ ᒥᓂᔅᑕ 
ᑰᓖ ᓇᓗᓇᐃᔭᓚᐅᒃᑭᑦ. 
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᒃᑯᐊ ᐃᒃᓯᕚᕋᑎᒋᔮᒃᑲ, ᑖᓐᓇ ᑕᓕᖅᐱᒐᓂ 
ᒥᓂᔅᑕᐅᑉ ᑐᒡᓕᐊ ᐱᓕᕆᕝᕕᒻᒧᑦ, ᐋᓕᒃᔅ ᑳᒻᐳᓪ, 
ᐊᒻᒪ ᑖᓐᓇ ᓴᐅᒥᒐᓃᑦᑐᖅ ᐊᑭᑐᔪᓄᑦ 
ᐸᕐᓇᐃᔨᓕᕆᔨᕗᑦ ᑐᑭᒧᐊᖅᑎᐅᓪᓗᓂ ᑕᕝᕙᓂ 
ᐱᓕᕆᕝᕕᒻᒥ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑰᓕ. ᐃᒻᒪᖃ 
ᐊᑎᖏᑦ ᑕᐃᑦᑎᐊᒻᒪᕆᒃᑯᕕᒋᑦ ᑖᒃᑯᐊ. 
 
ᐊᖓᔪᖅᑳᖅ ᑕᒑᖅ ᑰᓕ: . . . ᕉᔅᒥᐊᓕ ᐳᕋᐅᓐ 
ᑖᓐᓇ ᑲᖏᖅᖠᓂᕐᒥ ᐊᓪᓚᕝᕕᖃᖅᑐᓂ 
ᑐᑭᒧᐊᖅᑎᒋᔭᕗᑦ ᑕᒪᒃᑯᓄᖓ ᐊᑭᑐᔪᓕᕆᓂᓕᒫᓄᑦ, 
ᐋᓐᓂᐊᕕᒐᓚᐃᑦ ᓄᓇᕗᓕᒫᒥᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 
ᑲᑎᒪᔨᕋᓛᓄᑦ ᐃᒃᓯᕙᐅᑕᕆᔭᐅᔪᖅ 
ᐅᖃᐅᓯᔅᓴᖃᖅᐹ, ᐅᖃᐅᓯᔅᓴᒥᓂᒃ ᐱᓯᒪᕚ? ᒥᔅᑕ 
ᐊᐅᐸᓗᒃᑐᖅ. 
 
ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑐᓐᖓᓱᒋᑦ ᒥᓂᔅᑕ, 
ᐃᖅᑲᓇᐃᔭᖅᑎᑎᓪᓗ. ᖁᕕᐊᓱᒃᑐᖓ 
ᒪᑐᐃᖅᓯᔾᔪᑎᓂᒃ ᐅᖃᓕᒫᕈᓐᓇᕋᒪ ᑭᒡᒐᖅᑐᖅᖢᒋᑦ 
ᒪᓕᒐᓕᐅᖅᑎᑐᐃᓐᓇᐃᑦ ᑲᑎᒪᔨᖏᑦ, 
ᑲᑎᒪᑐᐃᓐᓇᕈᑎᖃᓯᒋᐊᕐᓂᐊᖅᑎᓪᓗᑕ 2009-2010 
ᐊᑭᑐᔪᖅᑐᕈᑎᒃᓴᓂᒃ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 
ᐃᓄᓕᕆᔨᒃᑯᓪᓗ.  
 
ᒪᓕᒐᓕᐅᖅᑏᑦ ᐅᔾᔨᕆᓚᐅᖅᑐᑦ ᐊᑭᑐᔪᖅᑐᕈᑎᒃᓴᑦ 
2009-2010-ᒥ $4.7 ᒥᓕᐊᖑᔪᑦ. ᑖᓐᓇ 
ᐊᑭᑐᔪᖅᑐᕈᑎᒃᓴᓂ ᒥᑭᓐᓂᖅᐹᖅ ᑕᐃᒪᓐᖓᓂᑦ 
2001-02-ᖑᓚᐅᖅᑎᓪᓗᒍ. 2007-08-ᒥ, 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐊᑭᑐᔪᖅᑐᕈᑎᒃᓴᑦ 
ᐊᑐᕈᒫᕐᓂᐊᖅᑐᖁᑎᖏᑦ $9.4 ᒥᓕᐊᖑᓚᐅᖅᑐᑦ 
ᐊᒻᒪᓗ $144 ᒥᓕᐊᖑᓚᐅᖅᖢᑎᒃ 2008-09-ᒥ. 
 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐊᑭᑐᔪᓄᑦ 
ᐊᑐᕈᒫᕐᓂᐊᖅᑐᖁᑎᖏᑦ 2009-2010-ᒥ 
ᑎᓴᒪᓪᓗᐊᑕᕐᓄᑦ ᑐᕌᖓᑎᑕᐅᔪᑦ; ᒪᕐᕉᒃ 
ᑲᒪᒋᔭᐅᖏᓐᓇᕆᐊᓕᖕᓄᑦ ᐋᓐᓂᐊᔪᓄᑦ ᓇᔪᒐᖅ 
ᐅᖅᓱᖅᑑᕐᒥ ᐊᒻᒪᓗ ᐃᒡᓗᓕᖕᒥ, ᐸᖕᓂᖅᑑᕐᒥ 
ᐋᓐᓂᐊᕕᒃ ᐊᓯᔾᔨᖅᑕᐅᓂᐊᕐᓂᖓ, ᐊᒻᒪᓗ 
ᑭᕙᓪᓕᕐᒥ ᐋᓐᓂᐊᕕᒃ ᑲᖏᖅᖠᓂᕐᒥ, ᐊᒻᒪᓗ 
ᑮᓇᐅᔭᖃᖅᑎᑦᑎᒥᖕᔪᑦ ᕿᑭᖅᑕᓂᐅᑉ 
ᐋᓐᓂᐊᕕᖓᓐᓂ ᐃᒡᓗᓯᐅᑎᓄᑦ ᐊᑐᖅᑐᒃᓴᓂᒃ 
ᐊᒻᒪᓗ ᓱᓇᒃᑯᑖᓄᑦ.  
 

ᒪᓕᒐᓕᐅᖅᑏᑦ ᐅᔾᔨᕆᓚᐅᕐᒥᔪᑦ ᑕᐃᒪᓐᓇ 
ᐅᓄᖅᑎᒋᔪᓂᒃ ᑮᓇᐅᔭᓂᒃ 
ᐊᖏᖅᓯᓯᒪᓕᕇᕐᓂᖏᓐᓂᒃ ᐃᒡᓗᓯᐅᑎᓄᑦ 
ᓱᓇᒃᑯᑖᓄᓪᓗ ᐃᓕᔭᐅᔪᒃᓴᓂᒃ ᕿᑭᖅᑕᓂ 
ᐋᓐᓂᐊᕕᖕᒧᑦ 2008-09 ᐊᑭᑐᔪᖅᑐᕈᑎᖏᓐᓂ, 
ᐊᒻᒪᓗ ᑖᒃᑯᐊ ᐊᓯᖏᓐᓄᑦ 
ᐃᓕᐅᖅᑲᖅᑕᐅᓚᐅᖅᓯᒪᓪᓗᑎᒃ  

ᑎᓐᖏᕋᐅᔭᖅᑕᐅᔪᓐᓇᕐᓂᐊᕐᒪᑕ ᐱᖓᓱᑦ 
ᐋᓐᓂᐊᕕᒃᓴᐃᑦ ᓇᐅᔮᓂ, ᑕᓗᕐᔪᐊᕐᓂ, ᐊᒻᒪᓗ 
ᐃᒃᐱᐊᕐᔪᖕᒥ. ᑖᒃᑯᐊ ᐱᖓᓱᑦ ᐱᓕᕆᐊᑦ 
ᓇᓗᓇᐃᖅᑕᐅᓯᒪᔪᑦ 
ᓯᕗᓪᓕᐅᔾᔭᐅᓯᒪᔪᒃᓴᐅᑕᐅᓪᓗᑎᒃ ᓄᓇᕗᑦ ᒐᕙᒪᒃᑯᑦ 
ᑮᓇᐅᔭᓂᒃ ᐅᓂᒃᑲᐅᓯᖃᖅᑎᓪᓗᒋᑦ ᕕᕝᕗᐊᕆ 
2008-ᒥ. 
 

ᑕᐃᒪᐃᒃᑲᓗᐊᖅᑎᓪᓗᒍ, ᒪᓕᒐᓕᐅᖅᑏᑦ 
ᐅᔾᔨᕆᓚᐅᖅᓯᒪᔪᑦ ᑮᓇᐅᔭᖅᑕᖃᓐᖏᓐᓂᖓᓂ 
2009-2010 ᐊᑭᑐᔪᖅᑐᕈᑎᒃᓴᓂ 
ᓴᓇᔭᐅᖏᓐᓇᐃᓐᓇᕈᓐᓇᕐᓂᐊᕐᒪᑕ ᐱᖓᓱᑦ 
ᐋᓐᓂᐊᕖᑦ ᐊᓯᔾᔨᖅᑕᐅᔭᕆᐊᓖᑦ ᐊᒻᒪᓗ 
ᐱᔭᕇᖅᑕᕐᕕᓕᐅᖅᑕᐅᓯᒪᓐᖏᖢᑎᒃ 2010-14 
ᑕᓪᓕᒪᑦ ᐊᕐᕌᒍᑦ ᐸᕐᓇᐅᑎᖏᓐᓂ ᐊᒻᒪᓗ 
ᑲᔪᓯᑎᑕᐅᓂᐊᕐᒪᖔᖏᑦ. ᒪᓕᒐᓕᐅᖅᑏᑦ 
ᐊᒃᓱᕈᓪᓚᕆᒃᖢᑎᒃ ᒐᕙᒪᒃᑯᓐᓂᒃ ᐊᔭᐅᕆᔪᒪᔪᑦ 
ᑕᒪᒃᑯᐊ ᑲᔪᓯᑎᑕᒋᐊᒃᑲᓐᓂᖁᓪᓗᒋᑦ ᐊᒻᒪᓗ 
ᓄᓇᓖᑦ ᐊᑯᓚᐃᑦᑐᒃᑯᑦ ᑐᓴᐅᒪᑎᑕᐅᖃᑦᑕᕐᓗᑎᒃ 
ᑐᑭᓯᐅᒪᓂᐊᕐᒪᑕ 
ᖃᓄᐃᑉᐸᓪᓕᐊᓕᕋᓗᐊᕐᒪᖔᖏᓐᓂᒃ. ᒪᓕᒐᓕᐅᖅᑏᑦ 
ᐅᔾᔨᕆᓚᐅᖅᑐᑦ ᐸᖕᓂᖅᑑᕐᒥ ᐋᓐᓂᐊᕕᒃ 
ᐱᔭᕇᖅᑕᐅᓕᒑᑦᑎᐊᓕᕐᓂᖓᓂᒃ ᐊᒻᒪᓗ, 
ᑭᖑᕙᖅᓯᒪᔪᓪᓚᕆᐅᒐᓗᐊᖅᑎᓪᓗᒍ, ᓯᕗᓂᒃᓴᑦᑎᓐᓂ 
ᖃᓂᑦᑐᒥ ᒪᑐᐃᖅᑕᐅᓂᐊᕈᓇᖅᓯᔪᖅ. 
 

ᒪᓕᒐᓕᐅᖅᑏᑦ ᐅᔾᔨᕆᓯᒪᖕᒥᔪᑦ ᑭᖑᓂᑦᑎᓐᓂ 
ᐊᑐᕈᒫᕐᓂᐊᖅᑐᓂ ᐊᑕᐅᓯᐅᓐᖏᑦᑐᑦ ᓄᓇᓖᑦ 
ᐋᓐᓂᐊᕕᖏᑦ ᓄᓇᕗᓕᒫᒥ 
ᓄᑖᓐᖑᕆᐊᖅᑎᑕᐅᓛᕐᓂᐊᕐᓂᖏᓐᓂᒃ 
ᐊᓯᔾᔨᖅᑕᐅᓛᕐᓂᐊᕐᓂᖏᓐᓂᒡᓘᓐᓃᑦ 
ᐱᑐᖃᐅᓗᐊᓕᕐᓂᖏᓐᓄᑦ 
ᓱᕐᕋᑰᓗᐊᓕᕐᓂᖏᓐᓄᓪᓘᓐᓃᑦ. ᓇᓗᓇᖅᑐᖅ ᖃᓄᖅ 
ᐊᑯᓚᐃᑎᒋᔪᒃᑯᑦ ᖃᐅᔨᓴᖅᑕᐅᖃᑦᑕᕐᒪᖔᖏᑦ 
ᑕᐃᒪᐃᑦᑐᑦ ᐃᒡᓗᑐᖃᐃᑦ ᐊᒻᒪᓗ 
ᖃᐅᔨᓴᖅᑕᐅᓚᐅᖅᑳᖅᖢᑎᒃ 
ᖃᓄᐃᓕᒋᐊᖅᑕᐅᖃᑦᑕᕐᒪᖔᖏᑦ ᐱᔾᔪᑎᒋᓪᓗᒋᑦ 
ᐱᖁᑎᕐᔪᐊᓄᑦ ᐊᑭᑐᔪᖅᑐᕈᑎᒃᓴᑦ ᑭᓐᖒᒪᔭᐅᓂᖏᑦ. 
 

ᒪᓕᒐᓕᐅᖅᑏᑦ ᐅᔾᔨᕆᓚᐅᕐᒥᔪᑦ ᒥᓂᔅᑕ 
ᐊᖏᓚᐅᕐᓂᖓᓂᒃ ᐋᓐᓂᐊᕕᓕᒫᑦ ᓄᓇᕗᒻᒥ 
ᖃᓄᐃᓕᖓᓕᕐᓂᖏᓐᓂᒃ ᓇᓗᓇᐃᖅᓱᐃᓯᒪᔪᓂᒃ 
ᖃᐃᑦᑎᓂᐊᕐᓂᖓᓂᒃ, ᐃᓚᓕᐅᖢᒋᑦ ᖃᖓᖃ 
ᓴᓇᔭᐅᓚᐅᖅᓯᒪᖕᒪᖔᖏᑦ, 
ᓄᑖᓐᖑᕆᐊᖅᑎᑕᐅᓚᐅᕐᒪᖔᖏᑦ ᐊᒻᒪᓗ ᖃᖓ 
ᑭᖑᓪᓕᕐᒥᒃ ᐃᒡᓗ ᖃᐅᔨᓴᖅᑕᐅᓚᐅᕐᒪᖔᖏᑦ. 
ᒪᓕᒐᓕᐅᖅᑏᑦ ᐊᐃᑦᑖᕈᓱᓚᐅᖅᑐᑦ ᑕᒪᒃᑯᓂᖓ 
ᑐᓴᐅᒪᔾᔪᑎᓂᒃ ᐱᑎᑕᐅᓚᐅᓐᖏᓐᓇᒥᒃ ᐅᓪᓗᒥᒧᑦ 
ᑎᑭᖦᖢᒍ. 
 

ᑭᖑᓂᑦᑎᓐᓂ ᐊᑐᕈᒫᕐᓂᐊᖅᑐᓕᕆᒍᓯᑦᑎᒍᑦ, 2009-
2010 ᐊᑭᑐᔪᓄᑦ ᐊᑐᕈᒫᕐᓂᐊᖅᑐᑦ ᐃᓚᓕᐅᔾᔨᓯᒪᔪᑦ 
ᒪᕐᕉᖕᓂᒃ ᐃᓗᐃᒃᑲᓂᒃ ᑮᓇᐅᔭᖁᑎᓂᒃ ᑭᓱᓄᑦ 
ᐊᑐᕐᓂᐊᕐᒪᖔᖏᓐᓂᒃ ᓇᓗᓇᐃᖅᑕᐅᓯᒪᓐᖏᑦᑐᓂᒃ, 
ᐊᑕᐅᓯᖅ ᐊᑐᖅᑐᒃᓴᐅᑕᐅᓪᓗᓂ ᐃᒡᓗᑦ 
ᓴᓇᔭᐅᒃᑲᓐᓂᕆᐊᖃᖅᐸᑕ ᐊᒻᒪᓗ 
ᑐᐊᕕᕐᓇᖅᑐᖃᖅᐸᑦ, ᐊᒻᒪᓗ ᐊᐃᑉᐸᖓ 
ᐊᑐᖅᑐᒃᓴᐅᑕᐅᓪᓗᓂ ᓄᓇᓯᐅᑎᓄᑦ ᐊᒻᒪᓗ 
ᓄᓇᓯᐅᑎᓄᑦ ᐅᖁᒪᐃᑦᑐᓄᑦ. ᒪᓕᒐᓕᐅᖅᑏᑦ 
ᐅᔾᔨᕆᓚᐅᖅᑐᑦ ᐅᓄᖅᑐᑦ ᓄᓇᓕᖕᓂ ᐋᓐᓂᐊᕖᑦ 
ᓄᓇᓯᐅᑎᖃᑦᑎᐊᓐᖏᓐᓂᕐᒥᓄᑦ 
ᐊᒡᔭᖅᑐᐃᖃᑦᑕᕈᓐᓇᓐᖏᑦᑐᑦ ᐋᓐᓂᐊᔪᓂᒃ. ᑕᒪᓐᓇ 
ᐊᒃᓱᐊᓗᒃ ᐱᕐᔪᐊᓐᖑᖅᐸᓪᓕᐊᔪᑦ ᐱᓗᐊᖅᑎᓪᓗᒍ 
ᑐᐊᕕᕐᓇᖅᑐᖅᑕᖃᖅᑎᓪᓗᒍ ᐊᒻᒪᓗ 
ᐅᓄᓐᖏᓗᐊᖅᑎᓪᓗᒋᑦ ᓄᓇᓯᐅᑏᑦ ᓇᖕᒥᓂᕆᔭᐅᔪᑦ 
ᐱᑕᖃᓐᖏᑦᑎᐊᒻᒪᕆᒃᑎᓪᓗᒍᓗ.  
 

ᐃᓚᖏᑦ ᓄᓇᓖᑦ ᒥᕝᕕᖏᑦ ᐊᒃᓱᐊᓗᒃ ᐅᖓᓯᒃᑐᑦ 
ᐊᒻᒪᓗ ᐋᓐᓂᐊᕕᖕᒧᑦ ᐊᐅᓪᓚᕆᐊᓖᑦ 
ᐊᑲᐅᓐᖏᓕᐅᕈᑎᖃᖃᑦᑕᖅᖢᑎᒃ 
ᒥᕝᕕᓕᐊᕋᓱᓕᖅᖢᑎᒃ ᐅᕝᕙᓘᓐᓃᑦ ᑎᑭᑦᑕᕌᖓᒥᒃ 
ᐊᖏᕐᕋᐅᓇᓱᓕᕌᖓᒥᒃ. ᒪᓕᒐᓕᐅᖅᑏᑦ ᒥᓂᔅᑕᒥᒃ 
ᐊᔭᐅᖅᑐᐃᔪᑦ ᓄᓇᓕᖕᓂ ᐃᖏᕐᕋᔾᔪᑎᖃᖅᑎᑦᑎᓂᖅ 
ᐅᖃᐅᓯᕆᔭᐅᖁᓪᓗᒍ, ᐊᒻᒪᓗ ᓂᐅᕕᕐᓗᑎᒃ 
ᓄᓇᓯᐅᑎᓂᒃ ᐊᓯᖏᓐᓂᒡᓘᓐᓃᑦ, ᓲᕐᓗ ᑖᒃᓯᓄᑦ 
ᐸᐃᑉᐹᓂᒃ ᑐᓂᓯᖃᑦᑕᕐᓗᑎᒃ 
ᑮᓇᐅᔭᓐᖑᖅᑎᑕᐅᔪᓐᓇᖅᑐᓂᒃ 
ᐊᒡᔭᖅᓯᔭᕆᐊᖃᕌᖓᒥᒃ ᒥᕝᕕᓕᐊᕆᐊᓕᖕᓂᒃ. 
 

ᐃᒃᓯᕙᐅᑖᖅ, ᒪᓕᒐᓕᐅᖅᑏᑦ ᐱᐅᒃᓴᓚᐅᕐᒃᒥᔪᖅ 
ᐊᖏᖅᑕᐅᓯᒪᓕᕐᒪᑎᒃ ᑲᒪᒋᔭᐅᑯᑖᒋᐊᓖᑦ 
ᓇᔪᕐᕕᒃᓴᖏᓐᓂᒃ ᓴᓇᓂᐊᕐᓂᖏᓐᓂᒃ ᐅᖅᓱᖅᑑᕐᒥ 
ᐊᒻᒪᓗ ᐃᒡᓗᓕᖕᒥ, ᑖᒃᑯᐊᒡᓗ 
ᐱᔭᕇᖅᑕᐅᕙᓪᓕᐊᓕᖅᖢᑎᒃ. ᒪᓕᒐᓕᐅᖅᑏ 
ᓂᕆᐅᒃᐳᑦ ᑖᒃᑯᐊᒃ ᒪᑐᐃᖅᑕᐅᓂᐊᕐᓂᖏᓐᓄᑦ, 
ᐅᓄᖅᑐᑦ ᐅᓪᓗᓕᒫᖅ ᐅᓐᓄᐊᓕᒫᕐᓗ 
ᑲᒪᒋᔭᐅᔭᕆᐊᓖᑦ ᓄᓇᕗᒻᒧᑦ ᐅᑎᖅᑎᑕᐅᓂᐊᓕᕐᒪᑕ 
ᐊᒻᒪᓗ ᐊᖏᕐᕋᒥ ᖃᓂᒃᓴᕐᓂᖅᓴᐅᓕᕐᓗᑎᒃ ᐊᒻᒪᓗ 
ᐃᓚᒥᓃᑦᑐᓐᓇᖅᓯᓗᑎᒃ. 
 
2009-2010 ᐊᑭᑐᔪᖅᑐᕈᑎᒃᓴᑦ ᐃᓚᓕᐅᔾᔨᓯᒪᔪᑦ 
ᕿᑭᖅᑕᓂ ᐋᓐᓂᐊᕕᖕᒥ ᐃᒡᓗᓯᐅᑎᒃᓴᑦ 
ᓱᓇᒃᑯᑖᒃᓴᓄᓪᓗ ᐊᑐᖅᑐᒃᓴᑦ. ᒪᓕᒐᓕᐅᖅᑏᑦ 
ᒥᓂᔅᑕᒥᒃ ᐊᔭᐅᖅᑐᐃᕗᑦ ᕿᓈᖁᓪᓗᒍ ᓇᑭᑦ 
ᑮᓇᐅᔭᖅᑖᕈᓐᓇᕐᒪᖔᑦ ᐅᓄᒃᑲᓐᓂᖅᑐᓂᒃ 
ᐋᓐᓂᐊᓂᒃ ᖃᐅᔨᓴᐅᑎᓂᒃ ᓇᐅᑦᑎᖅᓲᑎᓂᒡᓗ 
ᐱᑖᖅᐸᓪᓕᐊᓂᐊᕋᑦᑕ ᓄᓇᕗᒻᒥ 
ᐊᑐᖅᑕᐅᖃᑦᑕᕈᓐᓇᕐᓂᐊᖅᑐᓂᒃ, ᑕᐃᒃᑯᐊ 
ᖃᐅᔨᓴᖅᑕᐅᔭᕆᐊᓖᑦ ᑲᒪᒋᔭᐅᔭᕆᐊᓖᓪᓗ 

ᐊᐅᓪᓚᕆᐊᖃᓐᖏᓐᓂᖅᓴᐅᓂᐊᕐᒪᑕ, ᑕᒪᓐᓇ 
ᐊᒃᓱᐊᓗᒃ ᐊᑭᑐᖕᒪᑦ, ᐊᓯᖏᓐᓄᑦ ᒐᕙᒪᖃᕐᕕᐅᔪᓄᑦ 
ᑕᐃᒪᐃᑦᑐᓂᒃ ᖃᐅᔨᓴᐃᔾᔪᑎᓕᖕᓄᑦ. 
 
ᐃᒃᓯᕙᐅᑖᖅ, ᐊᕐᕌᒍᓂ ᐊᑕᐅᓯᐅᓐᖏᑦᑐᓂ 
ᐊᓂᒍᖅᓯᒪᔪᓂ, ᓄᓇᕗᑦ ᒐᕙᒪᒃᑯᑦ ᐊᖏᔪᕐᔪᐊᓂᒃ 
ᑮᓇᐅᔭᓂᒃ ᐃᓕᓯᓯᒪᓕᖅᑐᑦ ᐱᖓᓱᓄᑦ 
ᐊᕕᒃᑐᖅᓯᒪᔪᑦ ᐋᓐᓂᐊᕕᖏᓐᓄᑦ. 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐊᑭᑐᔪᖅᑐᕈᑎᒃᓴᖏᑦ 
ᐃᓚᓕᐅᔾᔨᓯᒪᒐᓗᐊᖅᑎᓪᓗᒋᑦ ᑮᓇᐅᔭᓂᒃ 
ᐃᖅᑲᓇᐃᔮᕆᔭᐅᖏᓐᓇᕈᓐᓇᕐᓂᐊᕐᒪᑦ ᑭᕙᓪᓕᕐᒥ 
ᐋᓐᓂᐊᕕᒃ ᑲᖏᖅᖠᓂᕐᒥ, ᑖᒃᑯᐊ ᐱᖓᓱᑦ 
ᐃᓘᓐᓇᖏᑦ ᐋᓐᓂᐊᕖᑦ ᐃᖏᕐᕋᓯᒪᖅᑲᒻᒥᕈᓐᓃᖅᑐᑦ.  
 
ᑕᐃᒪᐃᒃᑲᓗᐊᖅᑎᓪᓗᒍ, ᐃᒃᓯᕙᐅᑖᖅ, 
ᒪᓕᒐᓕᐅᖅᑏᑦ ᐅᔾᔨᕆᓚᐅᖅᑐᑦ ᑖᒃᑯᐊ ᐊᓐᓂᐊᕖᑦ 
ᐱᐅᔪᐊᓘᒐᓗᐊᖅᑎᓪᓗᒋᑦ ᓱᓕ ᐃᓘᓐᓇᖓ 
ᐊᑐᖅᑕᐅᔪᖅᑕᖃᓐᖏᑦᑐᖅ. ᒪᓕᒐᓕᐅᖅᑏᑦ 
ᒥᓂᔅᑕᒥᒃ ᐊᔭᐅᖅᑐᐃᕗᖅ ᐊᒃᓱᕈᒃᑲᓐᓂᕐᓗᓂ 
ᐃᓐᓄᒐᓱᒡᓗᓂᒋᑦ ᐃᖅᑲᓇᐃᔮᑦ ᐃᓅᓕᓴᐃᔨᓂᒃ 
ᐊᒻᒪᓗ ᐊᑐᓕᖅᑎᑦᑎᓗᓂ ᓄᓇᓕᖕᓂ 
ᐃᓕᓐᓂᐊᕈᑎᒃᓴᓄᑦ ᐸᕐᓇᐅᑎᑕᖃᓕᕐᓂᐊᕐᒪᑦ 
ᐅᓄᒃᑲᓐᓂᖅᑐᑦ ᓄᓇᕗᒻᒥᐅᑕᐃᑦ ᐃᓅᓕᓴᐃᓂᐅᑉ 
ᒥᒃᓵᓅᖓᔪᓂᒃ 
ᐃᖅᑲᓇᐃᔮᖅᑖᖅᐸᓪᓕᐊᔪᓐᓇᕐᓂᐊᕐᒪᑕ. 
ᐊᑭᑐᔪᕐᔪᐊᕌᓘᓚᐅᖅᑐᑦ ᑕᒪᒃᑯᐊ 
ᒪᐅᖓᑐᐃᓐᓈᖁᓐᖏᑕᕗᑦ. 
 
ᐃᒃᓯᕙᐅᑖᖅ, ᑕᒪᔾᔭᐅᕗᑦ ᒪᑐᐃᖅᓯᔾᔪᑎᒃᓴᒃᑲ 2009-
2010 ᐊᑭᑐᔪᖅᑐᕈᑎᒃᓴᖏᓐᓂᒃ ᐱᔾᔪᑎᓖᑦ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ 
ᐃᓄᓕᕆᔨᒃᑯᓐᓄᓪᓗ. ᓇᓗᖅᑯᑎᓐᖏᑦᑐᖓ 
ᒪᓕᒐᓕᐅᖅᑎᐅᖃᑎᒃᑲ 
ᐊᐱᖅᑯᑎᒃᓴᖃᕐᓂᐊᕐᓂᖏᓐᓂᒃ ᐊᒻᒪᓗ 
ᓂᓪᓕᐅᑎᒃᓴᖃᕐᓂᐊᕐᓂᖏᓐᓂ ᑕᒪᓐᓇ 
ᐅᖃᐅᓯᕆᔭᐅᓂᖓᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐊᐅᐸᓗᒃᑐᖅ. ᑲᔪᓯᒋᐊᖅᑳᑎᓐᓇᑕ, ᑲᑎᒪᔩᑦ 
ᐃᖅᑲᐃᑎᑦᑐᒪᔭᒃᑲ ᒪᓕᒐᖅ ᐊᑐᕐᓗᒍ 77(1), 10-
ᒥᓂᔅᓯᒥᑦ ᐅᖃᓪᓚᒍᓐᓇᓂᐊᖅᑐᑦ ᐊᒻᒪᓗ 77(2)  
ᒪᓕᓪᓗᒍ ᒪᓕᒐᖅ, ᐃᒃᓯᕙᐅᑕᖅ ᖃᐅᔨᓴᐃᓗᓂ 
ᐅᖃᓪᓚᒍᓐᓇᑎᑦᑎᖃᑦᑕᓂᐊᖅᑐᖅ ᑲᑎᒪᔨᓂᑦ 
ᐊᑕᐅᓰᓐᖏᓪᓗᓂ ᖃᐅᔨᓴᖃᑦᑕᕐᓗᓂᓗ ᑕᒪᕐᒥ 
ᐅᖃᓪᓛᓂᑦᑎᐊᕋᓗᐊᕐᒪᖔᑕ ᑲᑎᒪᔩᑦ.  
 

ᑲᑎᒪᔩᑦ ᐃᓱᒪᒋᔭᖃᖁᔭᒃᑲ ᑖᒃᑯᐊ ᐊᐱᖅᑯᑏᑦ 
ᓴᖅᑭᖃᑦᑕᖁᓪᓗᒋᑦ ᒪᒃᐱᐸᓪᓕᐊᔪᑦ ᒪᓕᓪᓗᒋᑦ. 
ᐅᖃᐅᓯᔅᓴᖃᖅᑐᖃᖅᐸ ᑲᑎᒪᔨᓂᑦ? ᒥᔅᑕ ᓂᓐᖓᖅ. 
 
ᓂᓐᖓᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᑕᒪᒃᑯᐊ 
ᐊᐅᓪᓚᕆᐊᖃᖃᑦᑕᕐᒪᑕ ᑕᐅᓄᖓ ᐊᒥᓱᑦᑐᓄᑦ 
ᖃᓪᓗᓈᓄᑦ ᐊᒻᒪᓗ ᐊᒥᓲᓕᖅᐸᓪᓕᐊᓕᖅᑐᑎᑦ 
ᑐᓴᐅᒪᒐᑦᑕ ᑕᒪᒃᑯᐊ diabetes-ᖃᖅᑐᐃᑦ (ᑎᒥᒃᑯᑦ 
ᓰᕐᓇᖅᑐᒥᒃ ᐊᐅᒃᓯᒍᓐᓇᓐᖏᓐᓂᖃᖅᑐᐃᑦ) ᐊᒻᒪᓗ 
ᑲᑉᐱᔮᒧᑦ ᐃᕐᕈᖅᑐᑕᐅᔭᖅᑐᐸᑦᑐᑦ ᑕᐅᕗᖓ 
ᑕᐅᕗᖓ ᓄᓇᕗᒻᒥ ᐱᑕᖃᖅᑰᓐᖏᒻᒪᑦ.  
 
ᑕᐃᒪᐃᔅᓱᓂ ᑕᐃᒪᓕ ᐊᖏᕐᕋᒥᓄᑦ 
ᐅᖃᐅᑎᔭᐅᓚᐅᖅᓯᒪᒐᑦᑕ ᓄᓇᕗᖃᓕᕈᑦᑕᒎᖅ 
ᐊᖏᕐᕋᑎᓐᓄᑦ ᖃᓂᓐᓂᖅᓴᐅᔪᑦ 
ᑲᒪᒋᔭᐅᔪᓐᓇᕈᒫᖅᐳᒍᑦ, ᐊᒻᒪᓗ ᑐᓴᖃᑦᑕᓕᖅᖢᑕ 
ᓇᑭᑐᐃᓐᓇᖅ ᑕᒪᒃᑯᐊ ᐊᐅᖓᒍᑦ 
ᓯᐅᕋᐅᔮᖅᑐᖃᓗᐊᓕᖅᑐᐃᑦ ᐊᒥᓱᓐᖑᖅᐸᓪᓕᐊᒻᒪᑕ. 
ᑕᒪᓂᓕ dialysis ᐃᕐᕈᖅᑑᑐᒥᒃ ᐊᐅᒻᒨᑦ ᑕᖅᑐᒧᑦ 
ᐱᑕᖃᖅᑑᔮᕋᓂ ᐊᒻᒪᓗ ᓄᓇᕗᒻᒥ, ᑕᐃᒪ ᒥᓂᔅᑕ 
ᐅᕙᓐᓄᑦ ᐅᖃᓪᓚᖅᑲᐅᒻᒪᑦ ᐊᓯᐊᙳᕐᐸᓪᓕᐊᒐᑦᑕ 
ᓄᓇᒥ ᐊᓯᐊᙳᕐᐸᓪᓕᐊᓂᐅᑉ ᐃᓚᖓ 
ᒪᓕᒋᐊᖃᕋᑦᑎᒍᑦ ᑕᒫᓂ ᓄᓇᒥ ᓄᓇᕘᑦ ᐃᓗᐊᓂ.  
ᓄᓇᕗᒥᐅᑎᑐᑦ ᑕᒪᒃᑯᐊ ᐱᔪᒪᔭᖏᑦ 
ᒪᓕᒃᐸᓪᓕᐊᓇᓱᒃᖢᒋᑦ ᓄᓇᕗᑦ ᐃᓗᐊᓂ.  
 
ᐃᓱᒪᒋᔭᐅᔪᑦ ᖃᐅᔨᒪᔭᐅᔪᑦ ᑕᒪᒃᑯᐊ ᓄᓇᓖᑦ 
ᐃᔅᓯᕙᐅᑖᖅ ᓄᓇᖁᑎᒥᖕᓂᒃ ᓄᓇᒋᔭᒥᖕᓂᒃ. 
ᖃᐅᔨᒪᑦᓯᐊᖅᑐᐃᑦ ᐃᓚᕗᑦ ᐃᓚᖏᑦ ᑕᖅᑭᑕᒫᑲᓴᑦ 
ᐋᓐᓂᐊᕕᓕᐊᖃᑦᑕᕐᖓᑕ 
ᐋᓐᓂᐊᖁᕐᓇᖏᒃᑲᓗᐊᕐᖢᑎᒃ. ᖃᒡᓕᕚᓪᓕᕐᓂᕈᑦᑕ 
ᓄᓇᓕᖕᓄᑦ ᑕᐃᒪᓕ ᓄᓇᓕᕐᒥᙶᖅᑖᓂᒃ ᐊᒃᓱᑦ  
ᑲᑎᒪᓕᖃᕈᓐᓇᖅᐸᑦ Health Board-
ᖑᓂᕋᖅᑕᐅᔪᓂᒃ ᐃᖢᐊᕆᓇᔭᖅᖢᒍ ᑕᒪᓐᓇ.  
 
ᑖᓐᓇ ᑕᒃᖠᓗᐊᕈᒪᓐᖏᓐᓇᒃᑯ, ᐃᒃᓯᕙᐅᑖᖅ. 
ᖁᔭᓐᓇᒦᒃ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓂᓐᖓᖅ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᓇᐃᑦᑐᕖᖔᓗᒻᒥᑦᑕᐅᖅ.  
 
ᐅᓇ ᒥᔅᑕ ᐊᐅᐸᓗᒃᑐᖅ ᒪᑐᐃᕆᐊᓕᓵᕐᖢᓂ 
second paragraph-ᒥᒃ (ᑎᑎᕋᖅᓯᒪᔪᑦ 
ᐊᕕᓐᓂᖏᑕ ᑐᓪᓕᐊᓂ) 
ᐊᐱᖅᑯᑎᒋᒃᑲᓐᓂᒐᓛᒍᒪᔭᕋ ᑖᓐᓇᑐᐊᖑᓐᖏᒻᒪᑦ.  
ᐅᓪᓛᖅ, ᐅᓪᓗᒥ ᐅᖃᓪᓚᖅᑲᐅᒻᒥᒐᒪ ᑕᒪᒃᑯᐊ 
ᒐᕙᒪᒃᑯᓐᓄᑦ ᐸᕐᓇᒃᑕᐅᓯᒪᔪᕕᓃᑦ ᐸᕐᓇᒃᑕᐅᔪᒥᓃᑦ 
ᑖᒃᑯᐊᑐᐊᖑᓐᖏᑦᑐᑦ ᐋᓐᓂᐊᕐᕕᖕᒧᑐᑐᐊᖑᓐᖏᑦᑐᑦ 
ᐊᓯᓕᒫᖏᑦ ᑕᐅᕗᖓᓕᒫᖅ ᑭᖑᕙᕆᐊᖅᑕᐅᓪᓗᑎᒃ 
ᑕᐃᔅᓱᒪᓂ. 
 
ᐃᖅᑲᐃᑎᒃᑲᓐᓂᕐᓗᒋᑦ ᑲᕙᒪᑯ 2008-ᖑᑎᓗᒍ 
ᒥᑦᑎᒪᑕᓕᖕᒥᑦ ᐊᓐᓂᑭᑦᑕᕐᕕᑖᕋᓱᒃᕕᒍᐊᒃᑎᓗᒋᑦ 
ᑐᑭᓯᓚᐅᕋᑦᑕ ᑖᒃᑯᐊ ᐋᓐᓂᐊᕖᑦ ᐱᖓᓱᑦ 
ᐱᓗᐊᖅᑐᒥᒃ ᓇᐅᔮᑦ, ᑕᓗᕐᔪᐊᖅ, ᐊᒻᒪ ᐃᒃᐱᐊᕐᔪᒃ.  
 
ᑖᒃᑯᐊ ᐅᖃᐅᓯᕆᒃᑲᓐᓂᓕᕋᑦᑎᒍ 
ᐅᖃᐅᓯᕆᔭᐅᓕᕐᒪᑕ ᒐᕙᒪᒃᑯᑦ ᐋᖅᑭᒃᓯᓚᐅᕐᒪᑕ 
ᑕᑯᕕᓂᐅᑯᐊ ᓄᑕᐅᓐᖏᑦᑐᕐᔪᐊᕌᓘᖕᒪᑕ 
ᐊᓯᔾᔨᕆᐊᓖᑦ ᑖᒃᑯᐊᒎᖅ ᓯᕗᓪᓕᐅᑎᑕᐅᓂᐊᓕᖅᑐᑦ 
ᒐᕙᒪᒃᑯᑦ ᐱᓕᕆᐊᕆᔭᖏᑦ. ᑭᓯᐊᓂ ᑕᕝᕙᓂ ᒥᔅᑕ 
ᐊᐅᐸᓗᒃᑐᖅ ᐅᖃᓪᓚᑦᑎᓪᓗᒍ ᒪᑐᐃᕐᕕᒋᔭᖏᓐᓂ 
ᐱᑕᖃᕈᓐᓃᑦᑎᐊᕐᒥᔪᑦ ᐱᑕᖃᓐᖏᑦᑎᐊᒻᒪᕆᑦᑐᑦ 
ᓯᕗᓪᓕᐅᑎᑕᐅᓂᐊᕐᓂᕋᖅᑕᐅᓚᐅᖅᑐᑦ ᑕᐃᑦᓱᒥᓂ 
ᒐᕙᒪᒃᑯᑦ ᐅᖃᓪᓚᒻᒪᑕ 2008-ᖑᑎᓪᓗᒍ.  
 
2009-2010 $4.7 ᒥᓕᐊᓐᒐᔮᓂ ᐊᑭᑐᔪᖅᓯᐅᑎᓂᒃ 
ᐊᑐᕐᓂᐊᖅᑐᑦ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 
ᐃᓄᓕᕆᔨᒃᑯᓪᓗ. ᑕᐃᒪ ᑭᖑᓂᖓᒍᑦ ᑖᒃᑯᐊ 
ᒐᕙᒪᐃᑦ ᓄᑖᖑᓕᖅᑎᓪᓗᒋᑦ 
ᓇᐅᑦᑎᖅᓱᑦᑎᐊᕕᔾᔪᐊᓂᐊᕋᑦᑕ ᑕᒪᒃᑯᐊ 
ᓄᑕᐅᓐᖏᓗᐊᖅᑐᐊᓗᐃᑦ ᐊᒡᓛᑦ 
ᐊᑐᖁᔭᐅᒍᓐᓃᖅᑐᑦ ᖃᑦᑎᕆᔨᒃᑯᓪᓗ ᒪᑐᔭᐅᓕᒑᓲᑦ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓪᓗ ᒪᑐᔭᐅᓕᒑᓲᑦ, 
ᑕᑯᔭᐅᑦᑎᐊᒃᑲᓐᓂᖁᓕᕐᓗᒋᑦ. 
 

ᒪᑐᔭᐅᖅᑲᑉᐸᑕ 
ᑐᐊᕕᖅᑐᒻᒪᕆᐊᓘᓯᑲᓪᓚᒃᑲᒐᔭᖅᑐᒍᑦ ᐊᒻᒪᓗ 
ᐋᓐᓂᐊᕐᕕᖃᓐᖏᑦᑕᕆᐊᒃᓴᖅ ᐊᔪᕐᓇᕐᒪᑦ ᓄᓇᓖᑦ.  
ᑖᒃᑯᐊ ᐱᖓᓱᐃᑦ ᓄᓇᓖᑦ ᑕᐃᔭᐅᓯᒪᔪᐃᓖᑦ 
ᑕᑯᔭᐅᑦᑎᐊᕆᐊᖃᕐᓂᐊᖅᑐᑦ 
ᑐᐊᕕᕐᓇᓕᓐᖏᒃᑲᓗᐊᕐᒪᖔᑕ 
ᓴᓇᔭᐅᔭᕆᐊᖃᕐᓂᖏᑦ.  
 
ᐊᒻᒪᓗ ᑖᒃᑯᐊ ᒐᕙᒪᑐᖃᒃᑯᑦ 
ᓵᖓᔭᐅᑦᑎᐊᕆᐊᖃᕐᓂᐊᖅᑐᑦ. ᑕᐃᔅᓱᒪᓂ 
ᒐᕙᒪᖃᓕᓵᖅᑎᓪᓗᒋᑦ 1967-1970. 
ᑮᓇᐅᔭᖃᑎᑦᑎᐊᖅᐸᓚᐅᕐᐳᑦ ᐊᑭᑐᔪᖅᓯᐅᑎᓕ. 
ᑭᓯᐊᓂ ᑭᖑᓂᖓᒍᑦ ᑖᒃᑯᐊ ᐅᑭᐅᑦ ᐊᒥᓱᐊᓗᐃᑦ 
ᓈᓯᒪᓕᕋᓗᐊᖅᐸᑦ ᖃᔅᓯᓪᓕᐅᑎᒃᓴᑦᑖᖏᓐᓂᒃ 
ᓴᖅᑭᔮᖅᑐᑦ ᒐᕙᒪᑐᖃᒃᑯᖏᑦ ᓱᓕ 
ᓴᖅᑭᑦᑐᖃᓚᐅᖅᓯᒪᓗᐊᓐᖏᒻᒪᑦ ᑕᐃᒃᑯ new 
infrastructure programs (ᓄᑖᑦ 
ᐱᖁᑎᕐᔪᐊᓕᕆᓂᕐᒧᑦ ᐱᓇᓱᐊᒐᐃᑦ) 
ᐋᖅᑭᒃᑕᐅᓯᒪᖃᑦᑕᖅᑐᐃᑦ ᐄ, ᖃᓪᓗᓇᐅᔭᓕᕋᒪ, 
ᑕᐃᒃᑯᐊ ᓄᑖᑦ ᐊᑭᑐᔪᖅᓯᐊᑎᒃᓴᐃᑦ ᒐᕙᒪᒃᑯᓐᓂ 
ᐋᖅᑭᒃᑕᐅᖃᑦᑕᖅᑐᐃᑦ ᐅᖃᖅᓯᒪᙱᑦᑎᐊᕐᒪᑕ 
ᐃᓇᖐᕙᓪᓕᐊᔭᕆᐊᖃᕐᓂᒥᖕᓂᒃ ᑕᐃᒃᑯᓂᖓ. 
 
ᐊᒻᒪᓗ ᓇᐅᑦᑎᖅᓱᑦᑎᐊᕆᐊᖃᕐᓂᐊᕐᒥᖕᓂᒃ 
ᒐᕙᒪᒃᑯᓐᓂᒃ ᑕᒪᒃᑯᐊ ᐸᕐᓇᑦᑕᐅᔭᕌᖓᒥᒃ. ᐅᕘᓇ 
ᐅᖃᐅᔾᔭᐅᔭᕌᖓᒥᒃ ᓄᓇᓕᓐᓄᑦ 
ᑐᓴᖅᑕᐅᓯᒪᓕᖅᑐᑎᓪᓗ, ᐲᖅᑕᐅᓯᑲᓪᓚᑉᐸᑦᑐᑎᓪᓗ 
ᑭᖑᓂᖓᒍᑦ. ᑕᐃᒪᓕᐅᖃᓪᓚᑦᑎᓪᓗᒋᑦ 
ᓴᕆᒪᓇᓐᖏᑦᑐᕐᔪᐊᒻᒪᕆᐊᓘᒻᒪᑦ ᓄᓇᓕ12ᓄᑦ 
ᒐᕙᒪᒃᑯᑦ ᐅᑉᐱᕆᔭᕆᐊᔅᓴᖏᓐᓂᓪᓘᓐᓃᑦ 
ᐊᔪᕐᓇᖅᓯᓲᖑᒻᒪᑦ ᐅᖃᖅᑎᐊᕋᓱᓕᕋᓗᐊᖅᑎᓪᓗᒋᑦ, 
“ᐃᒪᐃᑦᑐᓐᓇᖅᑐᒍᑦ.”  
 
ᐅᑉᐱᕐᓇᖃᑦᑕᕐᓂᐊᕐᒪᑕ ᒐᕙᒪᒃᑯᑦ, ᐊᑏ, 
ᐸᕐᓇᒃᓯᒪᔭᒥᓐᓂᒃ ᓄᓇᓕᓪᓗ 
ᑐᓴᖅᓯᒪᓕᕇᖅᑕᖏᓐᓂᑦ ᐱᑕᖃᕌᖓᑦ 
ᑲᔪᓯᑎᒋᐊᖅᐸᒡᓗᒍ.  
 
ᐊᖏᕌᖓᑦᑎᒍ ᑭᓯᐊᓂ ᑲᔪᓯᒋᐊᓲᖑᒻᒪᑦ. 
ᐃᑲᔪᖅᑐᖅᓯᒫᓂᑦᑕᕗᑦ ᓄᓇᓕᓐᓄᓪᓗ 
ᐃᑲᔪᖅᓱᖅᑕᐅᓯᒫᓂᓕᕇᖅᑐᐃᑦ 
ᑲᔪᓯᑎᒋᐊᖅᐸᓪᓗᒋᑦ.  

ᐅᒡᒍᐊᕐᓇᖅᑐᓪᓚᒻᒪᕆᐊᓘᒻᒪᑦ ᑖᒃᑯᐊ ᓄᓇᓖᑦ 
ᐱᖓᓱᐃᑦ ᐋᓐᓂᐊᕐᕕᒡᓗᑦᑐᒻᒪᕆᐊᓗᐃᑦ 
ᓄᑕᐅᓐᖏᑦᑐᐊᓗᓐᓂᑦ ᐱᖃᖅᑐᐃᑦ 
ᑕᕝᕙᓃᑦᑐᓐᓃᕐᒪᑕ. ᑕᒪᓐᓇ 
ᐊᐱᖅᑯᑕᐅᓂᐊᖅᑐᔅᓴᐅᒻᒪᑦ ᑕᕝᕗᖓᑲᓚᐅᖅ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᕐᕚᕐᓗᒃ. ᐊᑎᕐᓂᒃ ᐱᓯᒪᔪᓐᓃᕋᒪ ᐅᖃᕈᒪᔪᓂᒃ. 
ᐋᒡᒐᓕᐊᓰᑦ, ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐅᖃᕈᒪᓪᓗᖓ ᐊᑕᐅᓯᕐᒥᒃ. ᐊᑭᑐᔫᑎᓄᑦ 
ᐊᑐᖅᑐᔅᓴᓕᐊᖑᖃᑦᑕᖅᓯᒪᔪᓂᑦ ᐋᓐᓂᐊᕐᕖᑦ 
ᓄᑖᓂᒃ ᐱᑐᐃᓐᓇᖁᓪᓗᒋᑦ ᐃᑉᐱᐊᕐᔪᒻᒧᑦ. ᑕᐃᓐᓇ 
ᐃᓚᖓ ᐱᓕᕆᐊᖑᓯᒪᒻᒪᑦ, ᐸᕐᓇᐅᓯᒪᔪᖅ 
ᑲᔪᓰᑦᑎᒋᐊᕈᑕᐅᓯᒪᓪᓗᓂ ᐃᑲᔪᖅᑐᖅᑕᐅᓯᒪᒻᒪᑦ. 
 
2009-2010-ᒥ ᐃᓕᔭᐅᓯᒪᓐᖏᓐᓂᖓ 
ᐊᐃᑦᑖᕆᓚᐅᖅᑐᒍ, 2009-2010-ᒥ 
ᐱᓕᕆᐊᖑᓇᔭᕋᓗᐊᖅᑎᓪᓗᒍ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᐅᖃᕋᑖᕋᒪᐃᓛᒃ ᐊᑎᖁᑎᖃᕈᓐᓃᕋᒪ, 
ᑕᐃᒪ. . .  
 
>>ᐃᓪᓚᖅᑐᑦ 
 
ᒥᔅᑕ ᓂᓐᖓᖅ. 
 
ᓂᓐᖓᖅ: ᖁᔭᓐᓇᒦᕌᓘᕗᑎᑦ, ᐃᒃᓯᕙᐅᑖᖅ.  
ᓇᐃᓈᖅᑕᑯᓗᒋᓂᐊᖅᐸᕋ. ᐄ, ᑕᒪᒃᑯᐊ 
ᐊᓯᐊᖑᖅᐸᓪᓕᐊᔪᑦ ᐅᖃᐅᓯᒋᖅᑲᐅᒻᒪᒋᑦ ᒥᓂᔅᑕᐅᑉ 
ᖁᔭᒋᕙᕋ ᒥᓂᔅᑕ ᐊᒻᒪᓗ ᑕᒪᓐᓇ ᐅᑉᐱᕆᔭᕗᑦ 
ᐅᖃᐅᓯᕆᔭᖓ.  
 
ᑕᒪᒃᑯᐊ ᐊᓯᐊᖑᖅᐸᓪᓕᐊᑎᓪᓗᒋᑦ ᓄᓇᓖᑦ ᓄᓇᕘᑉ 
ᓂᐱᖓ ᐲᕆᐊᖃᓐᖏᒻᒪᑦ. ᐆᒃᑑᑎᒋᓗᒍ, ᑰᒑᕐᔪᒃ, 
ᓇᐅᔮᑦ,  

ᑰᒑᕐᔫᑉ ᓂᐱᐊ ᐃᖃᓗᑦᑑᑦᑎᐊᒧᐊᖔᕐᓗᖓ 
ᐃᖢᐊᖅᑑᔮᓐᖏᒻᒪᑦ. ᐊᒻᒪ ᓇᐅᔮᑦ ᓂᑉᓕᕈᒪᑉᐸᑦ 
ᓂᐱᖓ ᑲᖏᖅᖠᓂᕐᒧᐊᖔᕐᓗᖓ ᐃᖢᐊᓐᖏᒻᒪᑦ.  
 
ᑕᒪᓐᓇ ᐅᖃᐅᓯᕆᔪᒪᑐᐃᓐᓇᖅᑕᕋ ᓄᓇᓕᓐᓄᑦ 
ᖃᓂᑦᑕᕆᐊᖃᕋᑉᑕ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓂᓐᖓᖅ. ᑕᐃᒪᑐᖅ ᑭᖑᓪᓕᖅᐹᒃᑯᑦ. ᑖᒃᑯᐊ 
ᕿᒥᕐᕈᕙᓪᓕᐊᓂᐊᓕᕋᑦᑎᒍ ᐊᑐᓂ ᒪᑉᐱᒐᐃᑦ, H-3-
ᒥᑦ ᐱᒋᐊᕐᓗᑕ. ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᓯᕗᓪᓕᖅᐹᖅ ᐊᐱᖅᑯᑎᒋᔪᒪᔭᕋ ᑖᒃᑯᐊ ᑮᓇᐅᔭᑦ 
ᐊᑐᖅᑐᔅᓴᓕᐊᓂᒃ ᐅᓪᓗᒥᒧᑦ 
ᐋᖅᑭᔅᓯᒪᓐᖏᒃᑲᓗᐊᖅᑎᓪᓗᒍ ᓇᐅᔮᓄᑦ, 
ᐃᑉᐱᐊᕐᔪᒻᒧᑦ ᑕᒪᒃᑯᐊ ᑮᓇᐅᔭᑦ ᐊᑐᖅᑕᐅᓂᐊᖅᑐᑦ 
ᓴᓂᕐᕙᖅᑕᐅᓚᐅᕐᒪᑕ ᕿᑭᖅᑖᓗᒻᒧᑦ 
ᐋᓐᓂᐊᕐᕕᕐᔪᐊᕐᒧᑦ ᑕᐃᒃᑯᓄᖓ ᐱᓕᕆᐊᖑᔪᒪᔪᓄᑦ.  
 
ᖃᓄᐃᓕᖓᓕᖅᐸᒃᑭᐊᖅ ᑖᒃᑯᐊ ᑳᓐᑐᕌᒃᑎᒍᑦ 
ᑎᑎᕋᐅᔭᖅᑕᐅᓂᕆᓂᐊᕐᓂᖏᑦ ᑖᒃᑯᐊ ᓄᑖᒥᒃ 
ᐋᓐᓂᐊᕐᕕᑦᑖᕈᓐᓇᖁᓪᓗᒋᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᓐᓇ ᓯᕗᓪᓕᖅᐹᒥᒃ ᖁᔭᓐᓇᒦᒃ ᐊᐱᖅᑯᑕᐅᔪᖅ, 
ᒪᕐᕉᓐᓂᒃ ᑭᐅᓂᐊᕋᑦᑕ.  
 
ᓯᕗᓪᓕᖅᐹᒥᒃ ᐅᓇ ᑭᐅᔪᒪᓪᓗᒍ, ᑕᐃᒃᑯᐊ 
ᐅᖃᐅᓯᐅᖅᑲᐅᔪᓪᓗ ᐃᑉᐱᒋᑦᑎᐊᖅᑐᑎᒍ, 
ᓂᓪᓕᕋᔭᕈᒪ ᑕᐃᒃᑯᓄᖓ, ᐅᓇ ᐱᔾᔪᑎᒋᓗᐊᖅᑐᒍ, 
ᑕᐃᒃᑯᐊ federal forecast ᑕᐅᑐᕋᓐᓈᕋᑦᑎᒍ 
ᒐᕙᒪᒃᑯᓗᑦᑖᖅ ᑕᐅᑐᕋᓇᖅᑕᖏᑦ ᐊᐅᓚᔾᔪᑏᓪᓗ 
ᐋᖅᑭᐅᒪᐃᓐᓇᕈᑏᓪᓗ ᐅᕙᓂᓗ ᑕᐅᕙ ᐸᕐᓇᑦᑐᑎᒍ.  

ᓲᕐᓗ ᑲᑎᒪᔨᐅᖃᑎᒐᑦᑕᐅᖅ ᑕᐃᓐᓇ ᐃᑉᐸᔅᓵᖅ 
ᐃᓕᓐᓂᐊᖅᑐᓕᕆᓂᖅ ᐱᓕᕆᐊᖑᑎᓪᓗᒍ 
ᑐᓴᖃᑦᑕᓚᐅᕋᑦᑕ ᑮᓇᐅᔭᑦ ᐊᒥᒐᓐᖏᑉᐸᑕ ᑖᒃᑯᐊ 
ᓴᓇᔪᒪᓐᓇᐅᒐᓗᐊᖅ.  
 
ᑭᓯᐊᓂ ᑕᐃᑲᓂ ᑲᑎᒪᔨᕋᓛᖑᐃᓐᓇᕐᓂᐊᖅᑐᓂᒃ 
ᐅᖃᓚᐅᖅᖢᖓᓗ ᐃᒃᐸᔅᓵᓂᐅᓚᐅᖅᑐᖅ ᑖᒃᑯᐊ 
ᑎᑎᕋᐅᔭᖅᑕᐅᓂᖏᑦ ᐱᖓᓱᑦ, ᒫᑦᓯ ᑕᕝᕙᓂ 
ᐃᓱᐊᓂ, ᐋᓐᓂᐊᕕᔅᓴᐃᑦ ᐱᖓᓱᑦ ᑕᐃᒃᑯᐊᓕ 
ᐃᓚᖏᐅᑎᔅᓴᐃᑦ ᐃᒃᐱᐊᕐᔪᒻᒥ ᓇᐅᔮᓂᑦ ᐊᒻᒪ 
ᑕᓗᕐᔪᐊᖅ. ᑕᕝᕙᓂ ᒫᑦᓯ ᓄᓐᖑᐊᓂ 
ᐱᐊᓂᒃᓯᒪᔪᒃᓴᒨᑕᐅᖃᐅᒻᒪᑕ. ᒫᓐᓇᓕ 
ᐅᖃᕈᓐᓇᖅᑐᒍᑦ ᑖᒃᑯᐊ ᐱᐊᓂᓕᒻᒪᕆᑦᑐᑦ Design-
ᖏ ᑕᕝᕙᓂ Local Architectural firm-ᖑᔪᒧ 
ᑕᕝᕙᓂ ᑎᑎᕋᓚᐅᖅᑕᖏᑦ ᐃᖃᓗᒻᒥᐅᑕᕐᒧᑦ 
ᓴᓇᔭᐅᓪᓗᑎᑦ. ᑕᒫᓂ 90 ᐳᓴᓐᑎ ᐅᖓᑖᓂ ᐃᒻᒪᖃ 
ᐱᐊᓂᒃᓯᒪᓕᖅᑐᖅ. 
 
ᑭᓯᐊᓂ ᐱᐊᓂᒃᑲᓗᐊᖅᑎᓪᓗᒋᑦ cost estimates  
(ᐊᑭᐸᓗᒋᓂᐊᖅᑕᖏᑦ) ᓱᓕ ᖃᓄᖅ 
ᐊᑭᑐᑎᒋᓇᔭᕐᓂᖏᑦ ᑖᒃᑯᐊ ᐱᒋᐊᓚᐅᓐᖏᒻᒪᑕ. 
ᑎᑎᕋᐅᔭᖅᓯᒪᓕᖅᐸᑕ ᐱᐊᓂᑉᐊᑕ ᐅᕙᑦᑎᓐᓂ 
ᐃᓱᓕᓐᖏᒥᒻᒪᑦ ᓄᓇᓕᓐᓄᑦ ᑭᓯᐊᓂ 
ᐅᑎᖅᑕᓚᐅᕐᓗᑎᑦ ᖃᓄᐃᒋᔭᐅᒻᒪᖔᑕ 
ᕼᐋᒻᒪᓚᒃᑯᓐᓄᑦ ᑖᓐᓇ ᓱᓕ ᐱᒋᐊᕐᓂᐊᓕᓵᖅᖢᒍ.  
 
ᑖᒃᑯᐊᓕ Replacement-ᖑᔪᓪᓗ 
(ᐊᓯᓐᖑᖅᑎᑕᐅᓂᐊᖅᑐᓪᓗ) ᕿᑭᖅᑕᓂᑦ ᑮᓇᐅᔭᐃᑦ 
ᐃᓚᖏᑦ ᐊᑐᖅᑕᐅᐱᓪᓚᓚᐅᖅᑐᑦ ᐅᑎᖃᑦᑕᕐᓂᖏᑦ 
details-ᒐᓚᐅᒻᒪᑕ (ᓇᓗᓇᐃᔭᖅᓯᒪᔪᒐᓚᐅᒻᒪᑕ) 
ᕉᔅᒥᐊᓕ ᐳᕋᐅᓐᒧᑦ ᐊᐱᖅᑯᑦ ᑭᐅᔭᐅᖁᔭᕋᓗᐊᑲ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 
ᒥᔅ ᐳᕋᐅᓐ. 
 
ᐳᕋᐅᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᒥᓂᔅᑕ ᑰᓕ ᐅᖃᖅᑲᐅᒻᒪᑦ, ᑕᐃᒪᓐᓇᑦᑕᐅᖅ 
ᑕᐃᒃᑯᐊ ᑎᑎᕋᐅᔭᖅᑏᑦ ᓄᓇᒥᐅᑕᓕᕆᔨᒃᑯᓐᓄᑦ 
ᐋᓐᓂᐊᖅᑐᓕᕆᔨᒃᑯᓄᓪᓗ ᑲᒪᔨᖏᑦ ᑕᒪᑐᒧᖓ 
ᐱᓕᕇᓐᓇᓕᖅᑐᑦ ᑕᐃᒪᓐᖓᓂᑦ ᑐᐊᕕᖅᖢᑎᑦ 
ᐱᓕᕇᓐᓇᖅᑐᑦ ᖃᓄᖅᑑᕈᑎᔅᓴᒥᑦ ᐱᒋᐊᕈᑕᐅᔪᑎᑐᑦ 
ᑲᒪᒋᒋᐊᖃᓚᐅᕋᑦᑎᒍ ᑕᐃᒃᑯᐊ ᐃᓪᓗᒋᔭᐅᓂᐊᖅᑐᑦ 
ᖁᓛᓃᓐᓂᐊᖅᑐᑎᑦ ᐋᓐᓂᐊᕕᔅᓴᒥᑦ.  
 
ᑖᓐᓇ ᐊᑕᐅᓯᕐᒥ ᐅᑭᐅᒥ ᐸᕐᓇᑦᑕᐅᓪᓗᓂ 
ᑎᑎᕋᐅᔭᖅᑕᐅᓪᓗᓂᓘᖃᑦᑕᕐᒪᑦ. ᑕᒪᒃᑯᐊ 12-ᓂᑦ 
ᑕᖅᑭᓂᑦ ᐱᐊᓂᒃᓯᒪᓕᖅᑐᒍᑦ ᑖᒃᑯᓂᖓ ᒪᕐᕉᓐᓂᒃ  
ᐊᕕᑦᑐᖅᓯᒪᔪᒃᑯᑦ ᐱᓕᕆᐊᖑᓂᕋᐃᖃᑦᑕᖅᑲᐅᔭᓐᓂ. 

ᑖᒃᑯᐊᓗ ᑎᑎᕋᐅᔭᖅᑏᑦ ᑲᒪᔩᑦ ᓴᕕᕋᐅᔭᓕᕆᔩᑦ 
ᖃᐅᔨᓴᕆᐊᖃᕐᒪᑕ ᑕᒪᒃᑯᓂᖓ 
ᐋᖅᑭᐅᒪᑦᑎᐊᕐᒪᖔᑕ.  
 
ᑕᒪᒃᑯᐊ ᖃᐅᔨᓴᖅᑎᐅᓂᐊᖅᑐᑦ ᑕᒪᒃᑯᓂᖓ 
ᑎᑎᕋᐅᔭᖅᑕᐅᓯᒪᔪᓂᑦ ᑲᓇᑕᒥ 
ᖃᐅᔨᓴᖅᑎᐅᖃᑦᑕᖅᑐᑦ ᓇᓗᓇᐃᖅᓯᔭᕆᐊᖃᕐᒪᑕ 
ᖃᓄᖅ ᐊᑭᖃᕋᔭᕐᒪᖔᑕ. ᐊᒻᒪᓗ 
ᐸᕐᓇᐅᑎᑦᑎᓃᑎᓪᓗᓂ ᑕᐃᒃᑯᐊ ᑎᑎᕋᐅᔭᖅᑏᑦ 
ᓄᓇᓕᓐᓄᑦ ᐅᖃᓪᓚᒋᐊᖅᑐᖃᖁᓂᐊᖅᖢᒋᑦ 
ᓄᓇᓕᐅᔪᑦ ᑐᓴᖅᑎᑕᐅᔪᓐᓇᖁᓪᓗᒋᑦ ᑕᒪᒃᑯᐊ 
ᑐᒃᓯᕋᐅᑎᒋᓯᒪᔭᖏᑦ ᐃᓚᐅᑎᑕᐅᖃᑕᐅᓂᖏᓐᓄᑦ 
ᑎᑎᕋᐅᔭᖅᓯᒪᔪᒃᑯᑦ.  
 
ᐃᒻᒪᖃ ᐱᕕᔅᓴᖃᖅᑎᑕᐅᕌᕐᔪᑯᑦᑕ ᐅᑭᐅᖑᔪᑦ 
ᓇᑉᐸᖅᑎᑕᐅᓐᖏᑐᐃᓐᓇᕐᓗᓂ ᑕᒪᒃᑯᐊ ᑎᑎᖅᑲᑦ 
ᑎᑎᕋᖅᓯᒪᔪᑦ ᖃᐅᔨᓴᖅᑕᐅᖄᕐᓗᑎᑦ 
ᐃᑳᕐᓂᖅᓴᐅᓇᔭᖅᑰᕐᒪᑦ ᐊᑭᒋᓇᔭᖅᑕᖏᓐᓂᓪᓗ 
ᓇᓗᓇᐃᔭᐃᓗᑕ. ᑖᒃᑯᐊ ᓄᓇᓖᑦ ᑎᑭᑕᐅᒑᖓᑕ 
ᐅᓯᑲᐅᒃᑯᑦ, ᑰᒑᕐᔪᒥᓗ ᓇᐅᔮᓂ ᖁᑦᑎᑦᑐᒥ, ᑕᒪᒃᑯᐊ 
ᑎᑭᕝᕕᐅᖃᑦᑕᖅᑐᑦ ᒪᓕᒐᑦ ᓲᕐᓗ ᑭᓪᓕᖃᕈᓘᔭᕐᒪᑕ 
ᒪᓕᒐᑎᒍᑦ.  
 
ᑕᒪᒃᑯᐊ 2009-2010-ᒥᑦ ᐱᑕᖃᓐᖏᑦᑑᒐᓗᐊᑦ 
ᑕᒪᑐᒧᖓ ᑭᓯᐊᓂ ᒐᕙᒪᒃᑯᑦ ᐃᒪᓐᓈᖅᑐᓚᕐᓂᐊᕐᒪᑕ 
2010-11-ᒧᑦ ᑐᕌᖓᓂᐊᖅᑐᓄᑦ ᑕᒪᒃᑯᐊ 
ᐸᕐᓇᐅᑏᑦ ᓇᓗᓇᐃᔭᑦᑎᐊᖅᓯᒪᓕᕐᓗᑎᑦ 
ᐊᑭᒋᔭᐅᓂᐊᖅᑐᓂᓪᓗ 
ᓇᓗᓇᐃᔭᐃᓯᒪᑦᑎᐊᓕᕐᓗᑕᐅᓂᐊᕐᒪᑦ. 
ᑕᑭᓗᐊᖅᑐᒃᑯᑦ ᑭᐅᔭᔅᓴᕆᔭᕋᓗᐊᕋ, ᑭᓯᐊᓂ 
ᑕᐃᒪᓐᓇ ᑐᑭᓯᑎᒋᐊᖅᐸᕋ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐳᕋᐅᓐ. 
ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᐃᒪᓐᓇ ᑐᑭᓯᑎᑦᑎᐊᑐᐊᕈᒻᒪᓚᓯᒪᕗᖓ. 
ᓄᓇᖅᑲᑎᒃᑲ ᑐᓴᖅᑎᑦᑎᐊᕈᒪᒐᒃᑭᑦ ᓄᓇᖅᑲᑎᒃᑲ 
ᖁᕕᐊᓱᔾᔮᖏᒻᒪᑕ ᐱᓕᕆᔪᖃᓐᖏᑉᐸᑦ.  

ᑖᒃᑯᐊ ᐋᓐᓂᐊᕕᒻᒥ ᐱᓕᕆᔪᑦ ᖁᕕᐊᒋᔭᖃᖅᑐᑎᑦ 
ᐸᕐᓇᐅᑕᐅᔪᓂᑦ ᑎᑎᕋᐅᔭᖅᑕᐅᔪᓂᑦ. ᓇᔭᓐᖑᐊᓪᓗ 
ᐅᖃᖅᓯᒪᓪᓗᑎᑦ ᑕᐃᒃᑯᐊ ᓇᔭᓐᖑᐊᑦ ᐃᓱᒪᑕᖏᑦ 
ᑖᒃᑯᓇᓐᖓᑦ ᐱᖓᓱᓂᑦ ᐋᓐᓂᐊᕕᒻᒥ 
ᑎᑭᑎᑕᐅᓚᐅᕐᒪᑕ ᐃᖃᓗᖕᓄᑦ ᑎᑎᕋᐅᔭᖅᑎᓂᒃ 
ᐱᓕᕆᖃᑕᐅᓪᓗᑎᒃ ᖁᕕᐊᓱᑦᑎᐊᓚᐅᖅᑐᑦ 
ᐊᐱᕆᔭᐅᖃᑦᑕᕋᒥᒃ ᓱᓇᑖᕆᐊᖃᕐᒪᖔᑕ 
ᐋᓐᓂᐊᕐᕕᖏᑦ. 
 
ᑖᒃᑯᐊ 2008-09-ᒥ ᑮᓇᐅᔭᖅᑖᖑᔪᒪᔪᓄᑦ 
ᑎᑎᕋᖅᓯᒪᔪᑦ ᐱᓯᒪᒐᑉᑭᓐ ᐋᓐᓂᐊᕐᕖᑦ ᓄᓇᓕᖕᓂ 
ᐊᑭᓕᖅᑐᐃᕙᓪᓕᐊᖕᒪᑕ ᐃᓛ 
ᐱᓕᕆᐊᖑᓂᐊᖅᑑᔭᓚᐅᖅᑐᑦ 
ᐱᓕᕆᐊᖑᔪᓐᓃᖅᑎᓪᓗᒋᑦ.  
 
ᐅᔾᔨᖅᑐᑦᓯᐊᕆᐊᖃᓕᖅᑎᓪᓗᑕᓗ ᑮᓇᐅᔭᓂᒃ 
ᐅᖃᐅᑎᓐᖑᐊᑐᐃᓐᓇᖃᑦᑕᕈᒪᓐᖏᓐᓇᒃᑭᑦ 
ᓂᕈᐊᖅᑕᐅᕕᒋᓯᒪᔭᒃᑲ ᐃᒪᓐᓇ ᓱᓕᓐᖏᑦᑐᓂᒃ. 
 
ᑐᑭᓯᒋᐊᕈᒪᑐᐃᓐᓇᖅᖢᖓ ᒫᑦᓯ 31, 2009-ᒥᒃ 
ᐱᒋᐊᖅ ᑕᐃᑲᓐᖓᑦ ᐅᑉᓗᒥ ᖃᐃᕙᓪᓕᐊᔪᒥᒃ. 
ᑖᒃᑯᐊᖃᐃ Class “A” ᓇᓗᓇᐃᔭᖅᑕᐅᓯᒪᔪᒃᑯᑦ 
ᐃᓕᔭᐅᖃᑕᐅᓯᒪᓕᕐᓂᐊᕐᐸᑦ 
ᓄᓇᓕᖕᓅᖅᑕᐅᓂᐊᕐᓂᖏᓐᓄᑦ? ᖁᔭᓐᓇᒦᒃ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐱᒋᐊᓐᖏᓐᓂᕋᓂ ᑕᒫᓂ ᐅᒥᖓ ᓂᓪᓕᕈᒪᕋᑖᕋᒪ 
ᑖᒃᑯᐊ ᓄᓇᑦᑎᓂᓐᖔᖅᑐᒃ ᑕᒫᓃᒪᑎᒃ. ᐲᑕ 
ᐃᑎᓐᓄᐊᖅ ᐊᒻᒪ ᓄᐊᒪᓐ ᕗᐊᑦ 
ᓂᕈᐊᖅᑕᐅᓯᒪᕕᒐᓃᓐᖔᖅᑐᐃᓐᓇᐅᒻᒪᑎᑦ 
ᐆᒪᔪᓕᕆᔨᐊᓛᓄᓪᓗ ᑲᑎᒪᔨᐅᓪᓗᑎᒃ ᑭᓯᐊᓂ 
ᐃᖅᑲᓇᐃᔭᒐᒃᓴᖃᓪᓚᕆᖃᑦᑕᖅᑑᒃ ᑖᒃᑯᐊ 
ᑐᓐᖓᓱᑦᑎᑦᓱᒪᑐᐃᓐᓇᕋᑖᕋᒃᑭᑦ ᑕᒪᐅᖓ 
ᐃᑎᓚᐅᐱᓪᓚᒃᑐᑯᓘᒻᒪᑎᒃ. (ᑐᓵᔨᑎᒍᑦ) ᖁᔭᓐᓇᒦᒃ.  
 
ᐄ, ᑖᓐᓇ ᑐᑭᓯᓪᓗᒍ ᓇᑭᓐᖔᕐᒪᖔᑦ 
ᒪᓕᒐᓕᐅᖅᑎᐅᔪᖅ ᑕᐃᒪᓐᓇ ᓂᕈᐊᖅᑕᐅᕕᒋᓯᒪᔭᕋ 
ᑕᐃᒪ ᐃᑲᔪᖅᑐᕋᔭᕐᒥᒐᒃᑯ. ᑕᐃᒪᐅᑯᐊ ᐸᕐᓇᐅᑕᐅᔪᑦ, 
ᐸᕐᓇᐅᑕᐅᖃᑦᑕᖅᑐᑦ ᐱᔭᕆᐊᑐᔪᐊᓘᖕᒪᑕ ᐃᒪᓐᓇ 
ᐊᐅᓚᑦᓯᓂᑐᐃᓐᓇᐅᓐᖏᒻᒪᑦ. ᑕᐃᒃᑯᓄᖓ 
ᐊᑐᕐᓂᐊᖅᑐᓄᑦ 
ᑐᓂᕐᕈᑎᒋᑐᐃᓐᓇᕈᓐᓇᓐᖏᓐᓇᑦᑎᒍ 
ᑎᑎᕋᐅᔭᖅᑕᐅᔭᕆᐊᖃᕐᒪᑕ ᓴᕕᒐᐅᔭᖏᓪᓗ 
ᓱᓪᓗᓕᖏᑦ ᑕᒪᒃᑯᐊ ᐋᖅᑭᐅᒪᑦᓯᐊᕆᐊᖃᖅᖢᑎᒃ. 
 
ᑖᒃᑯᐊ ᐊᐅᓚᑉᐸᓪᓕᐊᒐᑦᑎᒍ ᐱᕙᓪᓕᐊᓂᒃᑯᑦ 
ᑲᒪᒋᔭᐅᔭᕆᐊᓖᑦ ᑲᒪᒋᑦᓯᐊᕆᐊᖃᕋᑦᑎᒍ 
ᑲᒪᒋᕙᓪᓕᐊᒐᑦᑎᒍ ᐸᕐᓇᐃᓂᖓ ᑕᒪᓐᓇ 
ᓯᕗᐊᒃᓯᒪᒃᑲᓐᓂᕆᐊᖃᓚᐅᖅᑑᒐᓗᐊᖅ. ᐅᑭᐅᓂᒃ 
ᖄᖏᖅᓯᒪᔪᓂᒃ ᑕᒪᒃᑯᐊ ᐊᑭᒋᔭᖏᑦ, 
ᐊᑭᒋᔭᐅᖃᑦᑕᖅᑐᓄᑦ ᓴᖅᑭᑎᑦᑎᓂᐊᕐᒪᑕ. ᑕᒪᒃᑯᐊ 
ᓇᕝᕙᖅᑐᖅᑕᐅᓂᖏᑦ ᐋᖅᑭᐅᒪᑦᑎᐊᕈᓐᓇᖁᑉᓗᒋᑦ  
ᑲᒪᒋᔭᐅᑦᓯᐊᕋᓱᒃᑐᖅ ᑕᒪᓐᓇ.  
 
ᑕᒪᒃᑯᐊ Class “A”-ᒥᑐᖅ ᐱᓕᕆᐊᖑᓇᔭᖅᑐᑦ 
ᓇᓗᓇᐃᔭᖅᓯᒪᓂᖏᑦ ᒪᓕᒃᖢᒋᑦ. ᕉᔅᒥᐊᓕ ᐳᕋᐅᓐ 
ᐅᖃᖃᐅᖕᒪᑦ ᑕᐃᑯᐊ ᓱᓕ 
ᓇᓗᓇᐃᔭᖅᑕᐅᔭᕆᐊᖃᕐᒪᑕ ᖃᐅᔨᓴᖅᑎᐅᔪᓄᑦ, 
ᑖᒃᑯᐊ ᑕᒪᑯᓂᖓ ᐊᑭᒋᔭᐅᔪᓂᒃ 
ᓇᓗᓇᐃᔭᐃᖃᑦᑕᖅᑐᓄᑦ ᑕᒪᑯᓄᖓ  

ᓇᓗᓇᕈᓂᖅᐸᓕᐊᖃᑦᑕᕐᒪᑕ ᑳᓐᑐᕌᒃᑎᒍᓗ 
ᐱᓕᕆᐊᖑᓂᐊᕐᓂᖏᑦ ᐊᑭᒋᔭᐅᓂᐊᖅᑐᓂᒃ 
ᓇᓗᓇᐃᔭᐃᕝᕕᐅᓕᖃᑦᑕᕐᒪᑕ ᐊᑭᒋᔭᐅᓂᐊᖅᑐᑦ  
ᓇᓗᓇᐃᑐᐃᓇᕈᓐᓇᓐᖏᑎᒍᑦ ᑕᒫᓐᖓᒥᐊᖅ 
ᐱᔭᕆᐊᑐᔫᓪᓗᑎᒡᓗ.  
 
ᑮᓇᐅᔭᓕᕆᓂᕐᒧᑦ ᒥᓂᔅᑕᐅᔪᖅ 
ᓇᓗᓇᐃᖅᓯᑦᑎᐊᓚᐅᖅᐸᓪᓚᐃᒻᒪᑦ ᑕᒪᒃᑯᐊ 
ᐊᑭᒋᔭᐅᔪᑦ ᓇᓗᓇᐃᖅᑕᐅᔭᕆᐊᓖᑦ 
ᐋᖅᑭᐅᒪᑦᑎᐊᖅᑐᒃᑯᑦ ᑮᓇᐅᔭᖅ 
ᐊᑑᑎᖃᑦᑎᐊᖅᑐᒃᑯᑦ ᑲᒪᒋᔪᒪᒍᑦᑎᒍ.  
 
ᑕᒪᒃᑯᐊ ᑎᑎᕋᐅᔭᖅᑕᐅᓯᒪᔪᑦ 
ᐱᐊᓂᒃᑕᐅᕙᓪᓕᐊᔪᓐᓇᕐᓂᐊᕐᒪᑕ. ᐊᒻᒪᓗ 
ᑐᑭᓯᒋᐊᕈᑎᒃᓴᐃᑦ ᑐᓂᕐᕈᑕᐅᔪᑦ ᕼᐋᒻᒪᓚᒃᑯᓐᓄᑦ, 
ᕼᐋᒻᒪᓚᒃᑯᓪᓗ ᑲᑎᒪᔨᖏᓐᓄᑦ ᑕᐃᑲᓐᖓᑦ 
ᐱᓕᕆᐊᖑᔪᒃᑯᑦᑕᐅᖅ ᑲᒪᒋᔭᐅᓂᖃᕐᒥᓗᑎᒃ. 
ᕼᐋᒻᒪᓚᐅᔪᑦ ᑐᓴᐅᒪᑎᑕᐅᔪᓐᓇᕐᓂᐊᕐᒪᑕ 
ᑎᑎᕋᐅᔭᖅᑕᐅᓯᒪᔪᑦ ᑲᒪᒋᔭᐅᓂᖏᑦᑎᒍᑦ. 
 
ᕉᔅᒥᐊᓕ ᓂᑉᓕᕈᒪᓐᖏᒻᒪᑦ. . . ᑕᐃᒪᑲᓚᐅᖅ? 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ.  
ᒥᔅ ᐳᕋᐅᓐ ᓂᑉᓕᖅᑎᖅᑳᕐᓇᒍ ᐲᑕ ᐃᑎᓐᓄᐊᖅ 
ᑐᓐᖓᓱᖁᔭᕋ ᐊᒻᒪᓗ ᓄᐊᒪᓐ ᕗᐊᑦ. 
(ᑐᓵᔨᑎᒎᕈᓐᓃᖅᑐᖅ) ᑐᓐᖓᓱᒋᑦᓯ. 
 
>>ᐸᑦᑕᑐᖅᑐᑦ 
  
ᒥᔅ ᐳᕋᐅᓐ. 
 
ᐳᕋᐅᓐ (ᑐᓵᔨᑎᒍᑦ): ᐅᖃᐅᓯᒃᓴᖃᓐᖏᑦᑐᖓ 
ᒫᓐᓇᐅᔪᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐅᑎᕐᕕᒋᔪᒪᓪᓗᒍ ᐅᖃᐅᓯᕆᖅᑲᐅᔭᕋ. ᖃᓄᖅ, 
ᓇᓃᓕᕐᓂᐊᖅᐱᑕᑭᐊᖅ ᑖᒃᑯᐊ 
ᓇᓗᓇᐃᔭᖅᑕᐅᓯᒪᔪᑦ ᒪᓕᑦᑐᒋᑦ. ᓲᕐᓗ ᒥᔅ ᐳᕋᐅᓐ  

ᐅᖃᖅᑲᐅᒻᒪᑦ ᐱᒋᐊᒃᑲᓐᓂᕆᐊᖃᕋᑦᑕ.  
 
ᓲᕐᓗ $1.2 ᒥᓕᐊᓐᒥᑦ ᐊᑐᐊᓂᒃᑲᑦᑕ, ᑮᓇᐅᔭᓂᒃ 
ᓅᑕᐅᓚᐅᖅᑐᓂᒃ ᐋᓐᓂᐊᕐᕕᔾᔪᐊᖅᓴᒥᐅᓚᐅᖅᑐᖅ. 
ᑕᒪᑐᒧᖓ ᑖᓐᓇ ᐱᒋᐊᕈᑕᐅᒃᑲᓐᓂᑐᐃᓐᓇᕐᖓᑦ. 
ᑕᑯᔪᒪᓐᖏᓐᓇᒃᑯᑦ, ᓇᓃᓕᖅᐱᑕᑭᐊᖅ ᑕᒪᑐᒨᓇ 
ᐱᓕᕆᐊᖑᔪᒃᑯᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. 
ᐄ, ᑖᓐᓇ ᑭᐅᓂᐊᖅᐳᖅ ᒥᔅ ᐳᕋᐅᓐ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 
ᒥᔅ ᐳᕋᐅᓐ. 
 
ᐳᕋᐅᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑐᑭᓯᒋᐊᖅᑎᑦᑎᔪᒪᓪᓗᖓ ᐃᒪᓐᓇ ᐱᒋᐊᒃᑲᓐᓂᕐᓂᖅ 
ᐅᖃᐅᓯᕆᖅᑲᐅᔭᕋ ᐃᒪᓐᓇᐃᓕᓇᓱᑦᑐᖓ: 
ᐱᓕᕆᐊᕆᓕᓚᐅᕋᑦᑎᒍ ᓇᐅᔮᓂ 
ᑎᑎᕋᐅᔭᖅᑕᐅᓯᒪᓂᐊᕐᓂᖓ, 
ᐃᓪᓗᕐᔪᐊᒃᓴᖃᓐᖏᑦᑐᓂ ᖁᓛᓂ. ᑖᒃᑯᐊᓕ 
ᑕᓗᕐᔪᐊᓂ ᑕᐃᓐᓇ ᑎᑎᕋᐅᔭᖅᓯᒪᔪᖅ 
ᐊᑑᑎᖃᔾᔮᓐᖏᒻᒪᑦ ᑕᓗᕐᔪᐊᓄᑦ, ᓄᓇᖓᓗ 
ᐱᔾᔪᑎᒋᓪᓗᒍ ᐊᒻᒪᓗ ᐃᑉᐱᐊᕐᔪᒻᒥ ᕕᕝᕗᐋᕆ 
2008-ᒥ ᑕᓪᓕᒪᓄᑦ ᐅᑭᐅᓄᑦ 
ᐸᕐᓇᐅᑕᐅᓯᒪᔪᒦᖃᑕᐅᓚᐅᓐᖏᒻᒪᑦ. 
 
ᑖᓐᓇ ᑲᔪᓯᒋᐊᕈᓐᓇᖁᓪᓗᒋᑦ ᑖᒃᑯᐊ ᐱᖓᓱᑦ 
ᐃᓱᒪᓕᐅᕈᑕᐅᓚᐅᖅᑐᑦ ᑕᐃᒃᑯᐊ ᐊᑕᐅᓯᕐᒥᒃ 
ᑎᑎᕋᐅᔭᖅᓯᒪᔪᒥᒃ ᐊᑐᕈᓐᓇᖁᓪᓗᒋᑦ 
ᐋᓐᓂᐊᕐᕕᔾᔪᐊᔅᓴᓄᑦ. ᐃᒪᓐᓇ ᑐᑭᖃᖅᑲᐅᔪᖓ, 
ᐱᒋᐊᕆᐊᖃᕐᓂᑦᑎᓐᓄᑦ ᑕᐃᓐᓇ ᓇᐅᔮᓂ 
ᐱᓕᕆᐊᖑᔪᖅ ᐱᒋᐊᕈᑎᒋᑐᐃᓐᓇᒃᑲᓐᓂᕈᓐᓇᑦᑎᒍᑦ 
ᐱᓕᕆᐊᖑᕙᓪᓕᐊᓯᒪᓕᐊᓂᑦᑎᓪᓗᒍ. ᑖᒃᑯᐊ 
ᕿᑭᖅᑕᓂ ᐋᓐᓂᐊᕐᕕᔾᔪᐊᔅᓴᒧᑦ ᑮᓇᐅᔭᑦ 
ᐊᑐᖅᑕᐅᔪᓐᓇᖁᓪᓗᒋᑦ ᑕᒪᒃᑯᓄᖓ 
ᑎᑎᕋᐅᔭᕈᑎᔅᓴᓄᑦ ᐃᑉᐱᐊᕐᔪᒻᒧᓪᓗ 
ᐱᓕᕆᐊᖑᓯᒪᔪᑦ.  

Class “C”-ᒦᑦᑐᔅᓴᐅᔪᑦ ᐅᓪᓗᒥ ᐱᓕᕆᐊᖑᕙᑦᑐᑦ 
ᓇᓗᓇᐃᔭᖅᑕᐅᓯᒪᓂᖏᑦ ᒪᓕᑦᑐᒋᑦ. ᑖᒃᑯᐊ 
ᐱᓕᕆᐊᖑᓯᒪᔪᑦ  
ᑎᑎᕋᐅᔭᖅᓯᒪᔪᒃᑯᑦ ᓯᕗᒧᐊᒃᓯᒪᔪᒍᑦ 
ᖁᑦᑎᓐᓂᖅᓴᒃᑯᑦ ᐃᓕᕙᓪᓕᐊᔪᓐᓇᖁᓪᓗᑕ. 
ᐅᖃᕈᓐᓇᖏᒃᑲᓗᐊᖅᑐᖓ ᖃᑲᒍ ᑖᓐᓇ 
ᐱᓕᕆᐊᖑᓂᖓ ᒪᔪᖅᐸᓪᓕᐊᓂᖃᕐᓂᐊᕐᒪᖔᑦ, 
ᑕᐃᒪᐃᒻᒪᑦ ᒫᓐᓇᐅᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐳᕋᐅᓐ. 
ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᒥᔅᑕ ᑰᓕ ᐅᖃᓪᓚᖅᑲᐅᑎᓪᓗᒍ ᑖᒃᑯᐊ ᑮᓇᐅᔭᑦ 
ᐊᑐᖅᑐᒃᓴᑦ ᐊᑐᓂ ᓇᓗᓇᐃᔭᖅᓯᒪᓐᖏᒻᒪᑕ. 
 
2009-2010-ᒥ ᑮᓇᐅᔭᒥᒃ ᓴᓂᕐᕙᐃᓯᒪᓐᖏᒻᒪᑕ 
ᑕᒪᑐᒧᖓ. ᑭᓯᐊᓂ ᐅᖃᖅᑲᐅᒻᒪᑦ ᒫᓐᓇᓵᖅ ᒫᑦᓯ 
31-ᒥ ᐱᒋᐊᕐᓗᒍ ᑎᑎᕋᐅᔭᖅᑕᐅᓯᒪᔪᑦ 
ᐱᐊᓂᑦᑕᐅᑐᐊᖅᐸᑕ ᓄᓇᓖᑦ 
ᐅᖃᖃᑎᒋᔭᐅᓂᐊᕐᒪᑕ ᐊᒻᒪᓗ 
ᐸᕐᓇᐃᒋᐊᒃᑲᓐᓂᕐᓂᐊᕐᓗᑎᒃ, ᑕᐃᒪᐃᒻᒪᑦ 
ᑮᓇᐅᔭᓂᒃ ᐱᑕᖃᖅᑐᔅᓴᐅᕗᑦ 
ᑕᐃᒪᐃᓕᐅᕐᓂᐊᖅᐸᑕ. 
 
ᐊᐅᓚᔾᔪᑎᓂᒃ ᐋᖅᑭᐅᒪᐃᓐᓇᕈᑎᓃᓐᖔᕐᓂᐊᖅᐸᓪᓗ 
ᐅᕝᕙ 2009-2010-ᒧᑦ ᐅᑭᐅᒧᑦ ᑮᓇᐅᔭᑦ 
ᐊᑐᕐᓂᐊᖅᑐᑦ ᓇᑭᓐᖔᕐᓂᐊᖅᐸᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑐᑭᓯᐅᒪᔭᒃᑯᑦ ᑖᓐᓇ ᐊᐱᖅᑯᑎᖓ 
ᐊᑭᑐᔫᑎᓄᑦ ᐸᕐᓇᐅᑎᓄᑦ ᐱᔾᔪᑎᖃᕐᒪᑦ. 
ᑐᑭᓯᐅᒪᔭᒃᑯᓪᓗ ᑲᑎᒪᔨᕋᓛᒃᑯᑦ 
ᐱᓕᕆᐊᖑᖃᑦᑕᖅᑐᒃᑯᑦ ᑮᓇᐅᔭᓕᕆᔨᒃᑯᑦ 
ᑐᓴᖅᑎᑦᑎᓚᐅᕐᒪᑕ ᑲᑎᒪᔨᓂᒃ ᐊᑭᑐᔫᑎᓄᑦ 
ᐊᑐᖅᑐᔅᓴᓕᐊᓂᑦ ᐸᕐᓇᐅᑕᐅᕙᑦᑐᓄᓪᓗ 
ᑐᑭᓯᒋᐊᖅᑎᑦᑎᓪᓗᑎᒃ ᐱᓕᕆᓂᖃᒪᐅᕐᒪᑕ ᖃᓄᖅ  

ᐱᓕᕆᐊᖑᖃᑦᑕᕐᒪᖔᖅ ᐸᕐᓇᐃᓂᖅ 
ᓴᓇᕙᓪᓕᐊᓂᕐᓗ. 
 
ᐊᐅᔭᐅᓚᐅᖅᑎᓪᓗᒍᖃᐃ ᑖᒃᑯᐊ ᑎᑎᕋᐅᔭᖅᓯᒪᔪᑦ 
ᐱᐊᓂᑦᑕᐅᓯᒪᓕᕐᓂᐊᖅᑐᑦ ᑭᓯᐊᓂ ᒥᓂᔅᑕᐅᔪᑦ 
ᑮᓇᐅᔭᓕᕆᔨᒃᑯᓪᓗ ᑲᑎᒪᔨᖏᑦ  
ᐸᕐᓇᐃᔾᔪᑎᓂᒃ, ᐸᕐᓇᐃᕙᔾᔪᑎᓂᒃ 
ᑲᒪᕙᓪᓕᐊᓂᐊᖅᑐᑎᒃ ᓲᕐᓗ ᐃᓕᓐᓂᐊᕐᕕᑎᑐ.ᑦ 
ᐅᖃᖅᑲᐅᒻᒪᑦ ᑖᓐᓇ ᒥᓂᔅᑕᒋᔭᐅᔪᖅ 
ᐃᓕᓐᓂᐊᕐᕕᓐᓄᑦ, ᐃᓕᓐᓂᐊᕐᕖᑦ ᑕᐃᒪᓐᓇ ᑕᐃᒪ 
ᓴᓇᔭᐅᔪᒪᔪᑦ ᓴᓂᑭᓗᐊᕐᒥᑦ ᐃᓕᓐᓂᐊᕐᕕᓕᐅᕈᒪᔪᑦ 
ᐊᒻᒪᓗ ᑕᒪᒃᑯᐊ ᐱᓕᕆᐊᖑᖁᔭᖅᐳᑦ 
ᓴᖅᑭᑎᑦᑐᒪᔭᖅᐳᑦ ᑭᓯᐊᓂ ᒥᓂᔅᑕᐅᖃᑎᒃᑲ 
ᐅᖃᖃᑎᒋᓗᒋᑦ ᓇᓗᓇᐃᖅᓯᔪᓐᓇᕐᓂᐊᕋᑦᑕ. 
 
ᐱᖓᓱᓂᑦ ᐋᓐᓂᐊᕕᓐᓂᑦ 
ᓴᓇᔪᓐᓇᔾᔮᕙᓪᓚᐃᓐᖏᑦᑐᒍᑦ. $60 
ᒥᓕᐊᓐᑐᕋᔭᖅᑐᔅᓴᐅᔪᖅ ᑕᒪᐃᓐᓄᑦ. ᑖᒃᑯᐊ ᑮᓇᐅᔭᑦ 
ᓲᕐᓗ ᑎᑎᕋᐅᔭᖅᑎᓄᑦ ᐊᑭᓕᖅᑑᑎᔅᓴᐃᓪᓗ 
ᐱᓕᕆᐊᖑᓂᐊᖅᑐᓄᓪᓗ ᐊᑭᓕᐅᑎᔅᓴᐃᑦ 
ᓇᓗᓇᐃᔭᐅᑕᐅᓂᐊᕐᒪᑕ ᐊᑭᒋᓂᐊᖅᑕᖏᓐᓄ 
ᐅᕙᑦᑎᒃᑯᑦ ᐃᓱᒪᓕᐅᕈᑎᖃᕈᓐᓇᖁᓪᓗᑕ 
ᑕᒪᒃᑯᓂᖓ ᖃᓄᕐᓗ ᑕᒪᒃᑯᐊ 
ᑲᔪᓯᒋᐊᖅᑎᑕᐅᓇᔭᕐᒪᖔᑕ ᓇᓕᐊ 
ᐱᓕᕆᐊᖑᖅᑳᕋᔭᕐᒪᖔᓪᓗ 
ᓇᓗᓇᐃᔭᐅᑕᐅᓂᐊᖅᖢᑎᑦ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 
ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑭᐅᓯᑦᑎᐊᖅᑰᓐᖏᒻᒪᑦ ᐊᐱᖅᑯᑎᒐᓂ. ᖃᓄᖅ 
ᑕᒪᓐᓇ ᐱᓕᕆᐊᖑᖃᑦᑕᕐᒪᖔᖅ ᖃᐅᔨᒪᔭᕋᓗᐊᕋ. 
ᐊᒻᒪᓗ ᑕᒪᒃᑯᐊ ᐸᕐᓇᐅᑕᐅᓂᐊᖅᑐᑦ 
ᑲᔪᓯᒋᐊᕈᑕᐅᓂᐊᕐᓂᖏᑦ ᑐᑭᓯᐅᒪᓪᓗᒋᑦ. 
ᓇᑭᓐᖔᓂᐊᖅᐸᑭᐊᖅ ᑮᓇᐅᔭᖅ ᒥᑭᓂᖅᓴᓄᑦ 
ᐊᖏᔫᑎᓅᖓᖔᕐᓂᐊᖅᐹ?  
 
ᓴᓂᑭᓗᐊᕐᒥ ᐅᖃᐅᑎᔭᐅᔪᓐᓇᖅᐹ ᐅᕝᕙᓘᓐᓃᑦ  

ᐋᓐᓂᐊᕕᑦᑖᕐᓂᐊᖅᑐᑦ ᑐᓴᖅᑎᑕᐅᔪᓐᓇᖅᐸᑦ 
ᖃᐅᔨᒋᐊᕐᕕᒋᓗᒋᑦ ᐅᑯᐊ ᑎᑎᕋᐅᔭᖅᓯᒪᔪᑦ  
ᐱᐅᒋᕕᓯᐅᒃ? ᖃᓄᕐᓗ ᓇᑭᑦ ᑮᓇᐅᔭᖅᑖᕈᑎᔅᓴᖏᑦ 
ᑕᒪᒃᑯᓄᖓ ᐱᔪᓐᓇᓂᐊᖅᐳᑦ? ᖁᔭᓐᓇᒦᒻᒪᕆᐊᓗᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᒃᑯᐊ ᐅᑭᐅᖑᓚᐅᖅᑐᑦ ᑕᐅᑐᒃᖢᒋᑦ 
ᑮᓇᐅᔭᑦ ᐱᓕᕆᐊᖑᓂᐊᖅᑐᓄᑦ ᓅᑕᐅᖃᑦᑕᕐᒪᑕ 
ᓄᑖᓄᑦ ᐅᑭᐅᓄᑦ ᒫᑦᓯ 31-ᒧᑦ ᑕᒪᒃᑯᐊ ᐃᓚᖏᑦ 
ᓄᖅᑲᐅᑕᐅᑐᐃᓐᓇᖃᑦᑕᖏᒻᒪᑕ 
ᐱᐊᓂᒃᓯᒪᓐᖏᒃᑳᖓᑕ. ᑮᓇᐅᔭᑦ 
ᓅᑕᐅᔪᓐᓇᖃᑦᑕᕐᒪᑕ ᓄᑖᓄᑦ ᐅᑭᐅᓄᑦ.  
 
ᑕᒪᒃᑯᐊᓗ ᑮᓇᐅᔭᑦ ᓈᓴᐅᑏᑦ ᐱᔾᔪᑎᒋᓪᓗᒋᑦ 
ᕉᔅᒥᐊᕆ ᐳᕋᐅᓐ ᑭᐅᔪᓐᓇᖅᑕᖏᑦ ᓈᓴᐅᑏᑦ 
ᒥᔅᓵᓄᑦ, ᐃᒃᓯᕙᐅᑖᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 
ᒥᔅ ᐳᕋᐅᓐ. 
 
ᐳᕋᐅᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᒪᒃᑯᐊ ᑮᓇᐅᔭᑦ ᑕᒪᕐᒥᑦ 2008-09-ᒥ ᑕᒪᒃᑯᓄᖓ 
ᐱᓕᕆᐊᖑᓂᐊᖅᑐᓄᑦ ᑕᒪᕐᒥ ᐊᑐᖅᑕᐅᓯᒪᓐᖏᒻᒪᑕ. 
ᐃᓗᐃᑦᑐᒃᑯᑦ ᑎᑎᕋᐅᔭᖅᑕᐅᓯᒪᓂᕐᒧᓪᓗ 
ᐊᑐᖅᑐᔅᓴᓕᐊᑦ ᐃᓚᖏᑦ 
ᐊᑐᐊᓂᑦᑕᐅᓯᒪᓐᖏᒃᖢᑎᑦ. ᑕᒪᒃᑯᐊ ᑮᓇᐅᔭᑦ 
ᐃᓗᐃᑦᑐᒃᑯᑦ ᐊᑐᖅᑕᐅᓯᒪᓐᖏᑦᑐᑦ 
ᓅᑕᐅᔪᓐᓇᓂᐊᕐᒪᑕ ᓄᑖᒧᑦ ᐅᑭᐅᒧᑦ ᐱᓕᕆᐊᖑᔪᖅ 
ᑕᐅᑐᒃᖢᒍ ᑖᓐᓇ.  
 
ᐊᑐᓂ ᐱᓕᕆᐊᖑᔪᑦ ᑕᐅᑐᒃᖢᒋᑦ ᑕᒪᒃᑯᐊ ᑮᓇᐅᔭᑦ 
ᓅᑕᐅᓇᔭᕐᓂᖏᑦ ᑕᒪᒃᑯᓄᖓ ᐊᖏᖅᑕᐅᑉᐸᑕ 
ᓇᓗᓇᐃᖅᑕᐅᓂᐊᖅᐳᑦ ᔫᓂᒥ ᓄᑖᒧᑦ ᐅᑭᐅᒧᑦ 
ᐸᕐᓇᑕᐅᔪᒃᑯᑦ ᑕᒪᒃᑯᐊ ᓄᓇᓕ 
ᐳᓚᕋᑦᑕᐅᔪᓐᓇᖅᓯᓂᐊᖅᑐᑦ ᖃᐅᔨᒋᐊᕐᕕᐅᓗᑎᓪᓗ.  

ᓯᓚᓪᓗ ᐱᐅᓂᖅᓴᐅᓕᕐᓗᓂ ᓯᓚ. 
ᐊᔪᖅᓴᖃᑦᑕᕈᓐᓃᕐᓗᑕᓗ ᓄᓇᓕᓐᓂ ᓯᓚ 
ᐱᔾᔪᑎᒋᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐸᕋᐅᓐ. 
ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᐃᒪᓐᓇ ᓱᓕ ᐊᔭᐅᖅᑐᕈᒪᔭᕋ ᐅᖃᐅᓯᕆᔪᒪᔭᕋ 
ᑕᒪᓐᓇ ᐱᓕᕆᐊᖑᔪᖅ ᓴᒃᑯᑕᐅᑐᐃᓐᓇᖁᓐᖏᒃᖢᒍ 
ᐅᖃᓪᓚᒐᓱᑦᑐᖓ.  
 
ᑕᒪᒃᑯᐊ ᖃᐅᔨᓴᕈᑕᐅᓯᒪᔪᑦ ᐃᒃᐱᐊᕐᔪᒻᒧᑦ 
ᐋᓐᓂᐊᕕᔅᓴᒧᑦ ᑕᐃᒪᐅᓚᐅᖅᑎᓪᓗᒋᑦ 
ᐱᑕᖃᕈᓐᓃᖅᑐᔭᓚᐅᕐᖢᓂ ᒪᕐᕉᓐᓂᒃ 
ᐱᖓᓱᓂᓪᓘᓐᓃᑦ ᐅᑭᐅᓂᑦ ᓴᖅᑭᑲᓐᓂᕐᒪᑦ. ᑖᓐᓇ 
ᓴᒃᑯᑕᐅᒃᑲᓐᓂᖁᓇᒍ ᐊᔭᐅᖅᑐᕈᑎᒋᔭᕋ. . .  
 
ᒥᔅᑕ ᐲᑕᓴᓐ ᓈᓴᐅᑎᓕᕆᔾᔪᑎᖓ ᐱᔪᓐᓇᕈᒃᑯ ᓲᕐᓗ 
$60 ᒥᓕᐊᓐᒥᑦ ᐊᑐᕋᔭᔅᓯ ᐋᓐᓂᐊᕕᓕᐅᕈᑎᔅᓴᓄᑦ 
ᑮᓇᐅᔭ ᓄᖑᑕᐅᑲᐅᑎᒋᓂᐊᕐᒪᑦ ᓲᕐᓗ 
ᐋᓐᓂᐊᕕᔅᓴᐃᑦ ᐊᑕᐅᓯᖅ ᒪᕐᕉᓪᓘᓃᑦ 
ᐱᔪᓐᓃᕋᔭᖅᖢᑎᑦ ᐊᒻᒪᓗ ᓲᖃᐃᒻᒪ 
ᐃᒃᐱᐊᕐᔪᒻᒥᐅᑕᐅᓪᓗᖓ, ᐃᒃᐱᐊᕐᔪᒻᒥᐅᑕᐃᑦ 
ᑕᐃᑲᓂ ᐋᓐᓂᐊᕕᑦᑖᖁᒐᒃᑭᑦ.  
 
ᓲᕐᓗ ᑮᓇᐅᔭᖅᑖᕈᓐᓇᕈᑦᑕ $30 ᒥᓕᐊᓐ ᐃᒃᐱᐊᕐᔪᒃ 
ᐱᓇᔭᖅᐸ ᐅᕝᕙᓘᕝᕙ ᐱᖃᑎᖏᑦ 
ᓯᕗᓪᓕᖅᐸᐅᑎᑕᐅᔪᒪᔪᓂᑦ ᓇᓗᓇᐃᖅᔭᖃᑦᑕᖅᐱᑎ? 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᑰᓕ. 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᑖᓐᓇ 
ᒪᓕᒐᓕᐅᖅᑎ ᖃᐅᔨᒪᖅᑰᕐᒪᑦ 
ᒪᓕᒐᓕᐅᖅᑎᐅᓚᐅᖅᑐᖅ ᑕᐃᑯᖓ 
ᓂᕈᐊᖅᑕᐅᕕᒋᓯᒪᔭᖓᓄᑦ 
ᐊᔭᐅᖅᑐᐃᑦᑎᐊᖃᑦᑕᓚᐅᕐᒪᑦ ᑕᒪᒃᑯᓂᖓ. ᑖᒃᑯᐊᓗ 
ᑎᑎᕋᐅᔭᖅᑕᐅᓂᐊᕐᓂᖏᑦ 
ᐊᔭᐅᖅᑐᖃᑦᑕᓚᐅᖅᖢᓂᒋᑦ 
ᑲᔪᓯᑎᑕᐅᑦᑎᐊᖅᓯᒪᒻᒪᑦ. ᑕᐃᓐᓇ 
ᖁᔭᓐᓇᒦᖅᑕᐅᓯᒪᔭᕆᐊᓕᑦᑕᐅᖅ ᑕᒪᑐᒥᖓ  
ᐊᔭᐅᖅᑐᐃᖏᓐᓇᓚᐅᕐᒪᑦ 
ᒪᓕᒐᓕᐅᖅᑎᐅᓚᐅᖅᓯᒪᔪᖅ, 
ᓂᕈᐊᕈᑕᐅᓚᐅᖅᑐᑎᓪᓗ ᑕᒪᒃᑯᐊ 
ᑲᔪᓯᒋᐊᕈᑕᐅᓇᔭᕐᓂᖏᓐᓄᑦ. 
 
ᑕᒪᒃᑯᐊᓕ ᓯᕗᓪᓕᖅᐸᐅᑎᑕᐅᔪᒪᔪᑦ ᐅᕙᓐᓄᑦ 
ᐱᓕᕆᕝᕕᑦᑎᓐᓄᑦ ᑲᒪᒋᔭᐅᔪᑑᖃᑦᑕᖏᒻᒪᑕ 
ᑭᓯᐊᓂᓕ ᓴᖅᑭᑎᑕᐅᖃᑦᑕᖅᑐᑦ ᑮᓇᐅᔭᓕᕆᔨᒃᑯᑦ 
ᑲᑎᒪᔨᖏᓐᓄᑦ ᒥᓂᔅᑕᒃᑯᑎᒍᓪᓗ 
ᐱᓕᕆᐊᖑᖃᑦᑕᖅᑐᑦ ᒪᓕᑦᑐᒋᑦ ᐊᑭᑐᔫᑎᓄᑦ 
ᐸᕐᓇᐃᓂᖃᖃᑦᑕᖅᑎᓪᓗᑕ. ᑭᓯᐊᓕ ᒫᓐᓇᐅᔪᖅ 
ᐅᖃᕈᓐᓇᖏᑦᑐᒍᑦ ᓇᓕᐊᑦ 
ᓯᕗᓪᓕᖅᐸᐅᑎᑕᐅᓇᔭᕐᒪᖔᑕ. 
 
ᑐᓂᔭᐅᔪᓐᓇᕈᑦᑕ ᒐᕙᒪᑐᖃᒃᑯᓐᓂᓪᓘᓐᓃᑦ 
ᐃᓕᑕᖅᓯᓯᒪᔪᒍᑦ ᑕᒪᒃᑯᐊ ᐋᓐᓂᐊᕐᕕᔅᓴᐃᑦ 
ᑕᐃᒪᓐᓇ ᑐᐊᕕᕐᓇᖅᑑᓗᑦᑖᖅᑰᕐᒪᑕ ᐊᔾᔨᒌᑦᑐᒃᑯᑦ. 
ᐱᓂᖅᑕᐅᔪᖃᓐᖏᑦᑐᓂ ᑕᒪᓐᓇ ᐅᔾᔨᕆᔭᐅᔭᕆᐊᓕᒃ 
ᑮᓇᐅᔭᓕᕆᓂᖅ ᐊᒃᓱᕈᓐᓇᖅᑐᒃᑰᖃᑦᑕᖅᑎᓪᓗᒍ 
ᐃᑉᐱᒋᔭᐅᔭᕆᐊᓕᒃ ᑕᒪᓐᓇ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 
ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᓐᓇ ᒥᔅᑕ ᐅᑲᓕᖅ ᓇᓚᐅᑦᑖᕐᕕᐅᔪᓂᒃ 
ᐅᖃᐅᓯᖃᓚᐅᕐᖓᑦ. 
 
ᑕᐃᓐᓇᓗ ᐊᔅᓱᕈᕕᔾᔪᐊᓚᐅᖅᑐᖅ 
ᒪᓕᒐᓕᐅᖅᑎᐅᓚᐅᖅᓯᒪᔪᖅ ᑕᕝᕗᖓ  

ᐅᑎᖅᓯᖁᔨᓪᓗᓂ ᔭᒐᑐᐃᓐᓇᖁᓐᖏᓇᒃᑯᑦᑕᐅᖅ. 
ᑕᐃᒫᑦᑕᐅᖅ ᑖᓐᓇ ᐊᔅᓱᕈᐊᕇᓐᓇᕐᓂᐊᕋᒃᑯ 
ᐋᓐᓂᐊᕕᑦᑖᓐᓂᖅ ᐃᑉᐱᐊᕐᔪᒻᒥ. 
 
ᐃᒪᐃᓕᖓᓕᕋᑦᑕ ᖃᓄᐃᓗᐊᔾᔮᓐᖏᑦᑐᖅ 
ᐊᕐᕌᒎᓂᐊᖅᑐᒥ. ᑕᐃᒪᑭᐊᕐᖓᐃ ᖃᓄᖅ 
ᐊᑯᓂᐅᓂᒋᓂᐊᖅᑲ, ᖃᖓᑭᐊᕐᖓᐃ 
ᓂᕆᐅᒐᓱᒍᓐᓇᓕᕋᔭᖅᑭᑕ ᐋᓐᓂᐊᕕᒻᒥᒃ ᑎᑭᓪᓗᑎᒃ 
ᐋᓐᓂᐊᕕᔅᓴᐅᒐᔭᖅᑐᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. 
ᐃᒃᓯᕙᐅᑖᖅ, ᐄ, ᑕᐃᒪᐃᒍᒪᒐᔭᕋᓗᐊᖅᑐᖓᓕ 
ᐃᑲᔪᖅᑐᖅᑕᐅᒍᓐᓇᕈᑦᑕ 
ᒪᓕᒐᓕᐅᖅᑎᐅᖃᑎᑦᑎᓐᓂᒃ. ᑖᒃᑯᐊ ᐱᓕᕆᕕᐅᔪᑦ 
ᓯᕗᓪᓕᖅᐸᐅᔾᔨᒻᒪᑕ ᓇᑭᑦ ᓴᖅᑭᕋᔭᕐᒪᖔᑕ.  
 
ᑭᓯᐊᓂ ᐊᔅᓱᕈᕐᓂᐊᖅᑯᖓ ᐊᒻᒪᓗ 
ᐅᒡᒍᐊᕋᓗᐊᖅᑐᒍᑦ ᑕᒫᓂ ᐊᐅᔭᐅᔪᒥᑦ 
ᐱᔪᓐᓇᔾᔮᓐᖏᒻᒪᑦ, ᐱᔾᔪᑎᒋᓪᓗᒍ 
ᒥᔅᓴᐅᓴᒋᐊᖃᕋᑦᑎᒍ. ᐱᕕᑭᑦᑐᑯᓘᒐᑦᑕ ᑕᒪᒃᑯᓂᖓ 
ᑎᑭᑎᑦᑎᓇᓱᓐᓂᐊᕐᓗᓂ ᑳᓐᑐᕌᑦᑕᐅᒐᓱᑦᑐᓪᓗ. 
ᑭᓯᐊᓂ ᐊᔅᓱᕈᑦᑎᐊᕋᓱᓐᓂᐊᖅᑐᒍᑦ 
ᐱᑦᑎᐊᕋᓱᓐᓂᐊᖅᑐᒍᑦ ᐱᓕᕆᐊᖃᓕᓛᕋᑦᑕ 
ᑖᒃᑯᓇᓂ ᐱᖓᓲᔪᓂᑦ ᓄᓇᓕᐅᔪᓂᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 
ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᒥᓂᔅᑕ ᐊᖏᕈᓐᓇᖅᐹ ᖃᐅᔨᒃᑲᐃᓛᕐᖓᑦ ᐅᕙᓐᓂᒃ 
ᖃᖓ  

ᐱᔭᕇᖅᑕᐅᔪᒥᓂᐅᑉᐸᑕ ᑖᒃᑯᐊ 
ᑎᑎᕋᐅᔭᖅᓯᒪᓂᖏᑦ ᓄᓇᓕᓐᓄᑦ ᑖᒃᑯᓄᖓ ᐊᒻᒪᓗ 
ᖃᖓ ᐅᖃᖃᑎᖃᖅᐸᓪᓕᐊᓛᕐᒪᖔᑕ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐊᐱᖅᑯᑎᑦᑎᐊᕚᓗᒃ. ᐄ, 
ᐊᖏᑦᑎᐊᖅᑯᖓ ᑕᐃᒃᑯᐊ ᒪᓕᒐᓕᐅᖅᑎᐅᔪᑦ 
ᑭᒡᒐᑐᖅᑐᑦ ᑕᐃᒃᑯᓂᖓ, ᑕᐃᒃᑯᐊ ᑎᑎᕋᐅᔭᖅᑕᐅᔪᑦ 
ᐱᔭᕇᖅᑕᐅᑉᐸᑕ ᑐᓴᐅᒪᑎᖃᑦᑕᓂᐊᖅᑲᓯ ᖃᖓ 
ᓄᓇᓕᓐᓅᖃᑦᑕᕐᓂᐊᓕᕋᐃᑉᐸᑕ ᑕᐃᒃᑯᐊ 
ᐸᕐᓇᐃᔨᐅᒐᔭᖅᑐᑦ ᐊᒻᒪᓗ ᑎᑎᕋᕐᕕᒋᓗᒋᑦ 
ᑕᑯᔪᓐᓇᖅᓯᓯᒪᓛᕋᔅᓯ ᐸᕐᓇᒍᑕᐅᔪᓂᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 
ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐅᖄᓚᐅᑎᒃᑯᓘᓐᓃᑦ ᖃᕋᓴᐅᔭᒃᑯᓘᓐᓃᑦ 
ᐃᖃᓗᓐᓃᑐᐃᓐᓇᕆᐊᖃᕋᔭᕐᖓᑦ.  
 
ᑕᐃᒪ ᐊᐱᕆᔪᒪᓕᕐᒥᔪᖓ ᐊᓯᐊᓂᑦ, ᐊᓯᐊᓄᖔᖅ. 
ᐊᐅᓪᓚᖃᑦᑕᖅᑐᖓ ᓄᓇᖁᑎᒋᔭᓐᓄᑦ ᑕᐃᒪ 
ᐃᓱᒫᓗᒍᑕᐅᔪᑦ ᓴᖅᑭᖃᑦᑕᕐᒥᔪᑦ ᐊᑯᓂᒃ 
ᐋᓐᓂᐊᔪᓂᒃ ᑲᒪᓂᕐᒧᑦ. ᑕᐃᓐᓇ ᕿᑭᖅᑕᓂ 
ᐋᓐᓂᐊᕕᐅᔪᖅ ᒫᓐᓇᐅᔪᖅ ᑲᒪᔪᓐᓇᖃᑦᑕᖅᑳ, ᓱᒻᒪᑦ 
ᑕᐃᒪᐃᓐᖏᑉᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᑰᓕ.  
 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖃᐅᔨᒪᓐᖏᑦᑐᖓ ᑖᓐᓇ 
ᐊᑭᑐᔪᖅᑐᕈᑎᓃᒻᒪᖔᖅ ᑭᓯᐊᓂ ᑐᖏᓕᕆᔭᕋ 
ᑳᒻᐳᓪ ᑭᐅᓂᐊᕐᖓᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 
ᒥᔅᑕ ᑳᒻᐳᓪ. 
 
ᑳᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᒫᓐᓇᐅᔪᖅ ᕿᑭᖅᑕᓂ ᐋᓐᓂᐊᕐᕕᖓᓂ ᓱᓕ 
ᐃᖅᑲᓇᐃᔮᖏᑦ ᐃᓐᓄᓯᒪᔪᐃᓐᓇᐅᖏᒻᒪᑕ 
ᐊᕐᕌᒍᓂᓪᓗ ᐊᒥᓱᑲᓪᓚᐅᔪᓂᑦ ᑕᐃᒪᐃᓐᓂᐊᖅᑐᓂᑦ 
ᓇᓗᓇᐃᑦᑎᐊᕈᒪᔭᕋ ᐊᒻᒪᓗ ᐋᓐᓂᐊᕕᒻᒥ ᑕᕝᕙᓂ 
ᑲᒪᒋᔭᐅᖏᓐᓇᕐᕕᖃᓐᖏᒻᒥᔪᖅ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑳᒻᐳᓪ. 
ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ. ᑖᒃᑯᐊ ᑕᕝᕗᖓ 
ᑎᑎᕋᓚᐅᖅᓯᒪᒻᒥᒐᒪ ᑐᔪᕐᒥᕕᐅᕙᑦᑐᒥᑦ. ᑕᐃᒪᓕ 
ᒫᓐᓇᐅᔪᖅ ᑕᐃᒃᑯᐊ 90-ᓂᑦ ᓯᓂᕝᕕᖃᕐᖓᑦ 
ᑐᔪᕐᒥᕕᐅᕙᑦᑐᖅ ᐋᓐᓂᐊᕕᓕᐊᖅᑐᓄᑦ ᐃᖃᓗᓐᓂ? 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᑰᓕ.  
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖃᐅᔨᒪᔪᐃᓐᓇᐅᕙᓪᓚᐃᔪᒍᑦ 
ᑕᖅᑲᒃᑯᓇᖓᓪᓗ ᑐᓴᒐᒃᓴᓂᖏᓛᒃ 
ᑐᓴᒐᒃᓴᓕᕆᔨᐅᔪᓂᑦ ᑕᐃᓐᓇ 
ᐃᖅᑲᖅᑐᐃᕕᒻᒨᕈᑕᐅᓚᐅᖅᑐᖅ 
ᑭᖑᕙᖅᑎᑦᑎᓚᐅᕐᒪᑦ. 
 
ᑭᓯᐊᓂ ᐃᖏᕐᕋᓯᒋᐊᖅᓯᒪᓕᕐᒥᔪᖅ ᐃᓛᒃ ᒪᓕᒐᑎᒍᑦ 
ᑲᒪᔪᖃᓐᖏᒃᑲᓗᐊᕐᒪᖔᖅ, ᑖᒃᑯᐊ ᐱᓕᕆᕕᐅᔪᖅ  

ᑕᒪᒃᑯᐊ ᐃᖅᑲᖅᑐᐃᕕᒃᑯᓐᓂ ᑲᒪᒋᔭᐅᑎᓪᓗᒋᑦ 
ᑕᖅᑭᖃᐃ ᐊᑕᐅᓯᖅ ᓱᓕ 
ᐱᔭᕇᔭᑦᑎᐊᕆᐊᖃᓲᖑᒻᒪᑕ ᐅᑕᖅᑭᒋᐊᖃᓲᖑᒻᒪᑕ.  
 
ᑕᐃᒪᓕ ᕉᔅᒥᐊᕆ ᐳᕋᐅᓐ ᐱᓯᒪᔭᖏᑦ ᐸᕐᓇᒍᑕᐅᔪᑦ 
ᑕᐃᔅᓱᒧᖓ ᐋᓕᒃᔅ ᑭᐅᓂᐊᖅᑕᖓ. ᖃᖓ 
ᓴᖅᑭᑕᐅᒐᔭᕐᒪᖔᑕ ᑳᓐᑐᕌᑕᕈᑕᐅᓇᓱᔅᓯᒪᔪᑦ. 
ᖁᔭᓐᓇᒦᒃ. 
 
>>ᐃᑯᒻᒪᖅᑯᑎᖃᕈᓐᓃᑲᐃᓐᓇᕐᓂᖓᓄᑦ 
ᓂᐱᓕᐅᖅᓯᒪᔪᖅᑕᖃᓐᖏᓚᖅ 16:47ᒧᐊᖅᑎᓪᓗᒍ 
ᐊᒻᒪ ᑲᑎᒪᔨᕋᓛᑦ ᐱᒋᐊᒃᑲᓐᓂᖅᑐᑎᒃ 16:59ᒥ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑐᓐᖓᓱᒋᔅᓯ ᐅᑎᕐᒥᒐᔅᓯ 
ᐃᓘᓐᓇᓯ. ᐊᑐᖅᑕᕗᑦ ᑕᑯᒥᓇᓚᐅᑲᑦᑐᖅ.  
 
>>ᐃᓪᓚᖅᑐᑦ 
 
ᐅᑉᐱᕈᓱᑦᑐᖓ ᒥᔅᑕ ᑳᒻᐳᓪ 
ᓂᓪᓕᕐᓂᐊᓕᖅᑰᖅᑲᐅᔪᖅ. 
 
ᑳᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐅᖃᐅᓯᖃᓗᐊᔾᔮᓐᖏᑦᑐᖓ. ᒥᓂᔅᑕ ᑭᐅᖅᑰᖅᑲᐅᒻᒪᑦ 
ᐊᐱᖅᑯᒻᒧᑦ, ᐅᑕᖅᑭᑐᐃᓐᓇᕆᐊᖃᓕᖅᑐᑕ 
ᑳᓐᑐᕌᑖᖅᑎᑕᐅᓂᐊᖅᑐᓂᒃ ᐱᒋᐊᕐᓂᕆᓛᖅᑕᖓᑕᓗ 
ᐅᓪᓗᖓ ᐊᐅᔭᐅᓂᐊᖅᑐᒥ ᐅᑭᐊᒃᓵᒥᓘᓐᓃᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑳᒻᐳᓪ. 
ᒥᔅᑕ ᓂᓐᖓᖅ. 
 
ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐱᒋᐊᖅᑎᑦᑎᔪᒪᔪᖓ ᑲᑎᒪᓂᖅᐳᑦ ᓄᖅᑲᖁᓕᖅᖢᒍ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓂᓐᖓᖅ. ᐱᒋᐊᖅᑎᑦᑎᔪᖃᕐᒪᑦ ᓄᖅᑲᕈᒪᓕᖅᖢᓂ 
ᑲᑎᒪᓂᕐᒧᑦ. ᑖᓐᓇ ᐱᒋᐊᕈᑎ ᐋᔩᕈᑕᐅᓐᖏᒻᒪᑦ.  

ᑲᑎᒪᔩᑦ ᓈᒻᒪᒃᓴᖅᑐᑦ. ᑲᑎᒪᔩᑦ ᐊᑭᕋᖅᑐᖅᑐᑦ. 
ᐱᒋᐊᖅᑎᑕᐅᔪᖅ ᑲᔪᓯᕗᖅ. ᒪᑭᓐᓂᐊᓕᖅᑐᖓ 
ᑲᑎᒪᓂᖅᐳᑦ ᓄᖅᑲᕐᓂᕋᕐᓗᒍ.  
 
ᑕᐃᒪᐃᓕᐅᓚᐅᓐᖏᑦᑎᓪᓗᑕ ᖁᔭᓐᓇᒦᕈᒪᔭᒃᑲ 
ᒥᓂᔅᑕ ᑰᓕ ᐊᒻᒪᓗ ᐃᑲᔪᖅᑎᖏᑦ. ᖃᐅᔨᒪᔪᔅᓴᐅᕗᓯ  
ᐱᔭᕇᖅᑕᐅᓐᖏᒻᒪᔅᓱᓕ ᕿᒥᕐᕈᔭᐅᓂᖓ 
ᐱᓕᕆᕝᕕᓯ. ᐃᒻᒪᖄ ᐅᖃᐅᓯᔅᓴᖃᕈᔅᓯ, 
ᑐᓐᖓᓱᖁᕙᔅᓯ. ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᒪᒥᐊᑉᐳᖓ ᑕᒻᒪᖅᓯᒪᔪᓂᒃ 
ᓴᖅᑭᑎᑦᑎᓐᓂᕐᒪᑕ ᐱᓪᓗᒋᑦ ᐋᓐᓂᐊᕐᕕᑦ 
ᐊᒡᒍᖅᓯᒪᔪᓂᒃ. ᑐᑭᓯᐅᒪᔭᒃᑯᑦ ᐃᖅᑲᓇᐃᔭᖅᑎᕗᑦ 
ᐊᒻᒪᓗ ᑲᑎᒪᔨᑦ ᐃᖅᑲᓇᐃᔭᖅᑎᖏᑦ 
ᐱᓕᕆᐊᖃᕐᓂᐊᓚᐅᕈᓗᐊᕐᒪᑕ. ᑕᒪᓐᓇ 
ᑲᔪᓯᓐᓂᖏᒻᒪᑦ, ᒪᒥᐊᔾᔪᑎᒋᕙᕋ ᑕᒪᓐᓇ ᐊᒻᒪ 
ᐊᐱᖅᑯᑎᐅᖅᑲᐅᔪᓄᑦ ᑭᐅᔪᓐᓇᑕᐃᓐᓇᕐᓂᐊᖅᖢᖓ 
ᖃᐅᑉᐸᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
(ᑐᓵᔨᑎᒎᕈᓐᓃᖅᑐᖅ) ᐃᖅᓱᒃᑏ, 
ᐃᑲᔪᖅᑎᒋᔭᐅᕋᑖᖅᑑᒃ ᐃᑲᔪᕈᓐᓇᕈᕕᒋᑦ. 
 
ᐅᖃᖅᑎ: ᑲᑎᒪᔾᔪᑎᑦᑎᓐᓄᑦ ᐅᑎᕐᓗᑕ. 
ᑲᑎᒪᔾᔪᑎᔅᓴᕗᑦ 20. ᑲᑎᒪᑐᐃᓐᓇᕐᑎᓪᓗᒋᑦ 
ᑲᑎᒪᓂᐅᕋᑖᖅᑐᖅ. ᒥᔅᑕ ᓂᖏᐅᖓᓐ.  
 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 
ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 
ᓂᖏᐅᖓᓐ (ᑐᓵᔨᑎᒍᑦ): ᐅᖃᖅᑏ, ᑲᑎᒪᔨᕋᓛᑎᑦ 
ᕿᒥᕐᕈᐃᖃᐅᒻᒪᑕ ᒪᓕᒐᔅᓴᖅ 1-ᒥᒃ, ᐱᖁᑎᕐᔪᐊᑦ 
ᑮᓇᐅᔭᔅᓴᖏᓐᓄᑦ ᐊᒻᒪᓗ ᑲᑎᒪᖅᑲᐅᓂᕐᒥᓂᒃ 
ᓄᖅᑲᕐᓂᕐᒥᓄᑦ ᓇᓗᓇᐃᖅᓯᔪᒪᓪᓗᑎᒃ. 
ᐊᒻᒪᓗᑦᑕᐅᖅ ᐅᖃᖅᑏ, ᐱᒋᐊᖅᑎᑉᐸᕋ 
ᐅᓂᒃᑳᖅᑕᐅᔪᖅ ᐊᖏᖅᑕᐅᖁᓪᓗᒋᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓂᖏᐅᖓᓐ. ᐱᖁᔨᕗᖔᖅᑐᖃᕐᒪᑦ. ᐊᐃᑉᐲᔪᖃᖅᐹ? 
ᒥᔅᑕ ᐊᐅᐸᓗᒃᑐᖅ ᐊᐃᑉᐲᔪᖅ. ᓈᒻᒪᓴᖅᑐᑦ  

ᐃᓵᓪᓕᑦ. ᓈᒻᒪᓴᓐᖏᑦᑐᑦ. ᐱᖁᔨᕗᖔᕈᑦ ᑲᔪᓯᕗᖅ. 
 
ᑲᑎᒪᔾᔪᑎᒃᓴᖅ 21. ᐱᖓᔪᐊᓐᓂᒃ 
ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᑲᑎᒪᔾᔪᑎᒃᓴᖅ 
22. ᑲᑎᒪᔾᔪᑎᒃᓴᐃᑦ. ᑎᑎᕋᖅᑏ. 
 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 
 
ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᒫᑦᓯ 27-ᒥᑦ ᑲᑎᒪᔾᔪᑎᔅᓴᐃᑦ: 
 

1. ᑐᒃᓯᐊᕐᓂᖅ 

2. ᐊᖓᔪᖅᑳᖅᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑲᑎᒪᔨᕋᓛᓂᑦ ᐅᓂᒃᑳᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ 

ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐃᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 1 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

• ᒪᓕᒐᒃᓴᖅ 2 

• ᒪᓕᒐᒃᓴᖅ 3 

• ᒪᓕᒐᒃᓴᖅ 4 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᒫᓐᓇ ᑖᓐᓇ ᑲᑎᒪᓂᖅᐳᑦ 
ᒪᑐᓯᒪᑲᐃᓐᓇᕐᓂᐊᓕᕐᒥᔪᖅ 
ᐅᓪᓗᑐᐃᓐᓇᓐᖑᕋᓱᓐᓂᖓᓂ, ᒪᑦᓯ 27, 2009. 10-
ᒥᑦ ᐅᓪᓛᒃᑯᑦ ᐱᒋᐊᓛᕆᕗᒍᑦ.  
 
ᐃᖅᓱᒃᑎ. 
 
>>ᑲᑎᒪᓂᖅ ᓄᖅᑲᖅᑐᖅ 17:05ᒥ



 

 

 


